
ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴰⵙⵎⵏⵉⴷ ⴰⵎⴰⵜⴰⵢ

ⵍⵍⴰⵏⵜ ⵜⴼⵔⴰⵙ ⴼⴰⵡⵏⵉⵏ ⵏ ⵜⵡⵓⵔⵉ ⵜⴰⵏⴰⵎⵓⵏⵜ ⴳ ⵓⵙⴳⴳⵯⴰⵙ ⵓⵣⵔⵉⴼ 
ⵍⵍⵉ ⵅⴼ ⵏⵙⴰⵡⴰⵍ, ⴳ ⵓⵎⴰⵍⵓ ⵏ ⵉⵙⵡⴰⵍⴰⵜⵏ ⵉⴼⴰⵡⵏ ⵉⵍⵍⴰⵏ ⴳ ⵉⵏⴰⵡ ⴰⴳⵍⴷⴰⵏ 
ⴰⵎⴰⵜⵜⴰⵢ ⵙ ⵜⵎⵍⴷⴰ ⵏ ⵓⵕⵥⴰⵎ ⵏⵏⵙ, ⵉⵙⵙⵓⴳⴳⴰ ⴷ ⴱⴰⴱ ⵏ ⵡⴰⴷⴷⵓⵔ 
ⵜⵉⵙⴰⵡⵔⵉⵏ ⵜⵉⵏⴰⵎⵓⵏⵉⵏ ⵜⵉⵎⵣⵡⵓⵔⴰ, ⵉⵛⵓⴷⵍⵍⴰ ⵏⵏ ⴳ ⵡⴰⵜⵉⴳ ⵏ ⵜⴷⵔⴰⵡⵜ ⴷ 
ⵜⵥⵖⵓⵕⵜ ⵏ ⵡⴰⵜⵉⴳⵏ ⵉⵎⵖⵔⵉⴱⵉⵏ, ⵙⵍⴰⵡⴰⵏ ⴰⴽⴽⵯ ⴳ ⵉⵣⵎⴰⵣ ⵏ ⵜⴰⵙⵙⴰⵙⵉⵏ 
ⴷ ⵜⵎⴰⵔⵉⵡⵉⵏ.

ⵏⵔⴰ, ⵙ ⵜⵎⵍⴷⴰ ⴰⴷ, ⴰⴷ ⵏⴱⵓⵔⵣ ⵙ ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⵍⵍⵉ ⴳ ⵉⵍⵍⴰ 
ⵎⴰ ⵙ ⴷ ⵉⵇⵇⴰⵏ ⴰⴷ ⵏⵙⵓⵍ ⴳ ⵓⵏⵀⵍⵍⴰ ⵏ ⵉⵎⵣⴷⴰⵖⵏ ⵏ ⵜⵙⴳⵉⵡⵉⵏ ⵏ ⵍⵃⴰⵡⵣ 
ⵍⵍⵉ ⵢⵓⵜ ⵓⵎⴷⵓⴷⵉ ⵏ ⵡⴰⴽⴰⵍ ⴰⴼⴰⴷ ⴰⴷ ⵜⴻⵜⵜⵡⴰⵍⵙ ⵜⵓⵚⴽⴰ ⵏⵏⵙⵏⵜ, ⵎⴽⵍⵍⵉ 
ⴷ ⵉⵡⵉⵏ ⵉⵙⵡⴰⵍⴰⵜⵏ ⴰⴷ ⵢⴰⵏ ⵓⵙⴰⵜⵉ ⴰⵎⴰⵜⴰⵢ ⵏ ⵓⵣⵣⵔⴰⵢ ⵅⴼ ⵜⵓⴳⵔⵉⵡⵜ ⵏ 
ⵜⵡⵊⴰ, ⴰⵛⴽⵓ ⵜⵙⵓⴳⵔ ⴱⴰⵀⵔⴰ ⵜⵡⵊⴰ ⵜⴳ ⵜⴰⵖⵔⴰⵙⵜ ⵜⴰⴷⵙⵍⴰⵏⵜ ⵏ ⵡⴰⵎⵓⵏ, 
ⵙⴰⵡⵍⵏ ⵉⵙⵡⴰⵍⴰⵜⵏ ⴰⴷ ⴰⵡⴷ ⵅⴼ ⵓⵙⵏⵜⵉ ⵏ ⵜⵉⴽⴽⵉ ⵏ ⵡⴰⵏⵏⴰⵍ ⴰⵏⴰⵎⵓⵏ 
ⵓⵙⵔⵉⴷ ⵉ ⵜⵡⵊⵉⵡⵉⵏ ⴷ ⵉⵙⵎⵉⵍⵏ ⵔⵛⴰⵏⵉⵏ, ⵔⴰⴷ ⵏⵔⵏⵉ ⵉ ⵎⴰⵢⴰ ⴰⵢⵍⵍⵉ 
ⴷ ⵢⵓⵛⴽⴰⵏ ⴳ ⵉⵏⴰⵡ ⴰⴳⵍⴷⴰⵏ ⵙ ⵓⵣⵎⵣⵣⵓ ⵏ ⵜⴼⵓⴳⵍⴰ ⵏ ⵓⴷⴰⴱⵓ ⴰⵎⵔⵏⴰⵡ 
ⴳ ⵓⴽⵜⵜⴰⵢ ⵏⵏⵙ ⵡⵉⵙ 25 ⴳ ⵎⴰ ⵉⵥⵍⵉⵏ ⵙ ⵜⵏⴼⵔⵓⵜ ⵏ ⵡⴰⵎⴰⵏ ⴷ ⵓⵙⵏⵍⵍⵉ ⵏ 
ⵜⵏⵏⵓⴱⴹⴰ ⵏ ⵓⵙⵡⵓⴷⴷⵓ ⵏⵏⵙ ⴷ ⴰⵢⵍⵍⵉ ⵜⵔⴰ ⵜⵎⴳⵓⵔⵉ ⵏ ⵡⴰⵎⴰⵏ ⴷ ⵜⵎⴳⴳⴰ 
ⵉⵎⵓⵏⵏ.

ⵍⵍⵉⴳ ⵏⴳⴰ ⵜⵉⵎⵔⵙⵍⵜ ⵜⴰⴱⵕⵍⴰⵎⴰⵏⵉⵜ, ⴰⵢⵍⵍⵉ ⴷ ⵢⵓⵛⴽⴰⵏ ⴳ ⵉⵏⴰⵡ 
ⴰⴳⵍⴷⴰⵏ, ⵉⵙⵔⵙ ⴼⵍⵍⴰⵖ ⵢⴰⵜ ⵜⵎⵙⵜⴳⴳⴰⵔⵜ ⵜⴰⵎⵇⵇⵔⴰⵏⵜ, ⵓⵏⵛⴽ ⴰⵏⵏ ⴰ 
ⵅⴼ ⴷ ⵉⵇⵇⴰⵏ ⴰⴷ ⵉⵍⵉⵏⵜ ⵜⵉⴹⴰⴼ ⴳ ⵜⵡⵓⵔⵉ ⵏ ⵜⵙⴰⵡⵔⵜ ⴰⴷ ⵜⴰⵏⴰⵎⵓⵏⵜ 
ⵜⴰⵅⴰⵜⴰⵔⵜ, ⵎⴰⵏⴰⵢⴰ ⵉⵇⵇⴰⵏ ⴷ ⴰⴷ ⴷⵉⴷⵙ ⵎⵓⵏⵏⵜ ⵜⵎⴳⴳⴰ ⵜⵓⵣⵔⵉⴼⵉⵏ ⴷ 
ⵜⵙⵏⵜⴰⵢ ⵏ ⵓⵙⵍⴳⵎ ⴷ ⵓⵙⵓⵜⵜⴳ ⵍⵍⵉ ⵔⴰⴷ ⵢⴰⵡⵙ ⵉ ⵜⵏⴱⴰⴹⵜ ⴰⴼⴰⴷ ⴰⴷ 
ⵜⴳ ⵜⵉⵍⴰⵍ ⵏⵏⵙ ⴳ ⵓⵙⵙⵕⵚⵓ ⴷ ⵓⵙⵙⴷⵓⵙ ⵏ ⵜⵔⵙⴰⵍ ⵏ ⵜⵏⴱⴰⴹⵜ ⵜⴰⵏⴰⵎⵓⵏⵜ 
ⵍⵍⵉ ⴰⴽⴽⵯ ⵏⵔⴰ ⴷⴷⵓ ⵜⵏⴰⵔⴰ ⵜⴰⴳⵍⴷⴰⵏⵜ ⵜⴰⵎⵏⵍⵍⵉⵜ.

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴰⵙⴳⴳⵯⴰⵙ ⴰⴷ ⵓⵣⵔⵉⴼ ⵢⵉⵡⵉ ⴷ ⵜⵉⴼⵔⴰⵙ ⵏⵏⵙ ⵙⴳ ⵜⴱⵔⴰⵜ ⵜⴳⵍⴷⴰⵏⵜ 
ⵜⴰⵎⴰⵜⵜⴰⵢⵜ ⵉⵜⵜⵡⴰⵣⴰⵏⵏ ⵉ ⵜⵉⵏⴰⵡⵜ ⵜⴰⵏⴰⵎⵓⵔⵜ ⵍⵍⵉ ⵉⵙⴼⵓⴳⵍⴰⵏ ⵙ ⵓⴽⵜⴰⵢ 
ⵡⵉⵙ ⴽⵕⴰⴹ ⵡⴰⴳⵏⴰⵔⵏ ⵏ ⵓⵙⵔⵓⵙ ⵏ ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⴰⵙⵙ ⵏ 17 
ⵉⵏⵏⴰⵢⵔ 2024 ⵍⵍⵉ ⵉⵜⵜⵓⵙⴽⴰⵔⵏ ⴷⴷⵓ ⵓⴼⵔⴰⴷ ⴰⵎⴰⵜⵜⴰⵢ ⵏ ⴱⴰⴱ ⵏ 
ⵡⴰⴷⴷⵓⵔ ⴰⴷ ⵜ ⵢⴰⵔⵉ ⴱⴰⴱ ⵏ ⵉⴳⵏⵡⴰⵏ ⵉⵙⵙⵔⵏⵓ ⵜ.

ⵙⵙⵓⴳⴳⴰⵏⵜ ⴷ ⵜⵓⵎⴰⵢⵉⵏ ⵉⵀⵉⵢⵢⴰⵏ ⵏ ⵜⴱⵔⴰⵜ ⴰⴷ ⵜⴰⵎⴰⵜⵜⴰⵢⵜ ⵜⵉⴼⵔⴰⵙ 
ⴷ ⵉⵙⵔⵙⵏ ⵏ ⵢⵉⵔⵉⵎ ⴰⴱⵕⵍⴰⵎⴰⵏⵉ ⴰⵎⵖⵔⵉⴱⵉ ⴷ ⵜⵡⵉⵙⵉ ⵏ ⵜⵉⴷⵜ ⵏ 
ⵓⴱⵕⵍⴰⵎⴰⵏ ⴳ ⵜⵖⴰⵔⴰⵙⵜ ⵏ ⵓⵙⴳⴳⴷ ⴷ ⵜⴳⵎⵉ ⵍⵍⵉ ⵉⵍⵍⴰⵏ ⴳ ⵜⴳⵍⴷⵉⵜ 
ⵜⴰⵎⵖⵔⵉⴱⵉⵜ ⵙⴳ ⵜⵙⵉⵎⴰⵏⵜ ⴰⵔ ⴰⵙⵙ ⴰⴷ, ⵎⴽⵍⵍⵉ ⵜⴳⵔ ⵜⴱⵔⴰⵜ ⴰⴷ 
ⵜⵉⴼⴰⵡⵜ ⵅⴼ ⵜⵏⵥⴰⵕ ⵍⵍⵉ ⴷ ⵉⵇⵇⴰⵏⵏ, ⵜⵉⵏⵥⴰⵕ ⴰⴷ ⵉⵇⵇⴰⵏ ⴷ ⴰⴷ 
ⵖⵉⴼⵙⵏⵜ ⵢⵉⵍⵉ “ⵓⴱⵉⴽⴽⵙ ⵏ ⵜⵓⴳⴳⴰⵙ ⴰⴼⴰⴷ ⴰⴷ ⵜⴰⵍⵉ ⵜⴷⵉⵎⵓⵇⵔⴰⵜⵉⵜ ⵏ 
ⵜⴳⵏⵙⴰⵙⵜ ⴰⵎⵔⵙⴰⵍ ⵙ ⵓⵙⵡⵉⵔ ⵍⵍⵉ ⴰⵙ ⵏⵔⴰ, ⴰⵙⵡⵉⵔ ⵍⵍⵉ ⵉⵙⴽⵙⵡⵜⵏ 
ⵍⵎⵖⵔⵉⴱ”.

ⵢⴰⵔⵏⵉ ⴱⴰⴱ ⵏ ⵡⴰⴷⴷⵓⵔ : “ⵏⴳⵔ ⵜⵏⵥⴰⵕ ⵍⵍⵉ ⴷ ⵉⵇⵇⴰⵏⵏ ⴰⴼⴰⴷ ⴰⴷ ⵢⴰⵍⵉ 
ⵓⵙⵡⵉⵔ ⴰⴱⵕⵍⴰⵎⴰⵏⵉ, ⴰⴷ ⵏⴱⴷⵔ ⵙ ⵓⵎⴷⵢⴰ, ⵎⴰ ⵙ ⴷ ⵉⵇⵇⴰⵏ ⴰⴷ ⵜⵜ ⵏⴰⵡⵉ 
ⴳ ⵜⵏⵓⴼⴰ ⵜⵉⵎⴰⵜⵜⴰⵢⵉⵏ ⵏ ⵜⵎⴰⵣⵉⵔⵜ ⴷ ⵉⵏⵎⵓⵔⴰⵏ ⵓⴳⴳⴰⵔ ⵏ ⵎⴰ ⴳ ⵜⵜ ⵏⵉⵡⵉ 
ⴳ ⵉⵙⵖⴰⵍⵏ ⵏ ⵉⵎⵓⵍⵍⵉⵜⵏ, ⴷ ⵓⵙⵖⴰⵔⴰ ⵏ ⵜⵓⴷⵔⵜ ⵜⴰⴱⵕⵍⴰⵎⴰⵏⵉⵜ ⵙ ⵓⵙⴽⴰⵔ 
ⵏ ⵜⵓⴳⵔⵉⵡⵜ ⵏ ⵜⵖⴰⵔⵉⵡⵉⵏ ⴳ ⵜⵎⵔⵙⵍⵜ ⵜⵓⵣⵔⵉⴼⵜ ⵙ ⵉⵙⵇⵇⵉⵎⵏ ⵏⵏⵙ ⵙ 
ⵙⵉⵏ, ⵜⴳ ⵜⵓⴳⵔⵉⵡⵜ ⴰⴷ ⵜⴰⵣⵔⴼⴰⵏⵜ ⵜⵉⵍⵉ ⵙ ⵓⵣⵓⵛⵛⵍ, ⵢⵉⵍⵉ ⵓⵎⵙⴰⵙⴰ 
ⵏⴳⵔ ⵜⵙⵏⵙⵉ ⵏ ⵜⴷⵉⵎⵓⵇⵔⴰⵜⵉⵜ ⵏ ⵜⴳⵏⵙⴰⵙⵜ ⴷ ⵜⴷⵉⵎⵓⵇⵔⴰⵜⵉⵜ ⵜⴰⵏⵊⵎⵓⵜ, 
ⴷ ⵓⵙⵡⵓⵔⵉ ⵅⴼ ⵓⵙⵙⴰⵍⵉ ⵏ ⵓⵖⵓⴷⵓ ⵏ ⵜⵓⴼⵔⵉⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⴷ 
ⵜⵉⵍⵍⵉ ⴷ ⵉⴼⴼⵖⵏ ⵙⴳ ⵉⵙⵜⴰⵢⵏ, ⴷ ⵓⵙⵙⴷⵓⵙ ⵏ ⵓⴽⵛⵛⵓⵎ ⵏ ⵜⵎⵖⴰⵔⵉⵏ ⴷ 
ⵉⵄⵔⵔⵉⵎⵏ ⵓⴳⴳⴰⵔ ⵙ ⵜⵎⵔⵙⴰⵍ ⵏ ⵜⴳⵏⵙⴰⵙⵜ.”

ⵙ ⵎⴰⵏⴰⵢⴰ, ⵉⵙⴰⴷⵎⵔ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵉ ⵉⵙⵡⴰⵍⴰⵜⵏ ⴰⴷ 
ⵉⴳⵍⴷⴰⵏⵏ ⵢⴰⵜⵜⵓⵢⵏ, ⵉⵙⴽⵔ ⴽⵔⴰ ⵏ ⵜⵎⴳⴳⴰ ⵍⵍⵉ ⵔⴰⴷ ⵢⴰⵡⵙ ⴰⴷ ⵏⴰⵡⴹ 
ⵉⵡⵜⵜⴰⵙⵏ ⴰⴷ ⵉⴳⵍⴷⴰⵏⵏ ⵉⵎⵢⵓⴼⵏ, ⵙⵍⴰⵡⴰⵏ ⴰⴽⴽⵯ ⵎⴰ ⵉⵥⵍⵉⵏ ⵙ ⵓⵙⵓⴼⵖ ⵏ 
ⵜⵓⴳⵔⵉⵡⵜ ⵏ ⵜⵖⴰⵔⵉⵡⵉⵏ ⴳ ⵜⵎⵔⵙⵍⵜ ⵜⵓⵣⵔⵉⴼⵜ.

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴷⴼⴼⵉⵔ ⵓⵎⵙⴰⵙⴰ ⵏⴳⵔ ⵎⴰⵕⵕⴰ ⵉⴼⵔⴷⵉⵙⵏ ⵏ ⵓⵙⵇⵇⵉⵎ ⵅⴼ 
ⵉⵎⵏⵣⴰⵢⵏ ⴷ ⵜⵎⴳⴳⴰ ⵍⵍⵉ ⵉⴱⴱⴰⴳⵏ ⴰⵍⴽⴰⵎ ⵏ ⵉⵡⵜⵜⴰⵙⵏ ⵏ ⵉⵙⵡⴰⵍⴰⵜⵏ 
ⵉⴳⵍⴷⴰⵏⵏ ⵉⵎⴰⵜⵜⴰⵢⵏ, ⴼⵍⵏ ⴷ ⵉⵎⵙⴳⴷⴰⵍⵏ ⴰⵙⵖⵣⵏ ⵏ ⵢⴰⵏ ⵡⴰⵔⵔⴰ ⵎⵉ ⵖⵓⴷⴰⵏ 
ⵉⴱⴹⵉⵢⵏ ⵏⵏⵙ ⴼⴰⵡⵏ ⵉⵡⵜⵜⴰⵙⵏ ⵏⵏⵙ, ⵍⵍⴰⵏⵜ ⴳⵉⵙ 35 ⵏ ⵜⵎⵜⵜⴰ, ⵙⵙⴳⵎⴹⵏ 
ⵜⵜ ⵉⴷ ⵎⴰⵙⵙ ⵉⵏⵙⵙⵉⵅⴼⵏ ⵏ ⵜⵔⵓⴱⴱⴰ ⴷ ⵉⵎⵣⴷⴰⵢⵏ ⵏ ⵜⴳⵔⵓⵎⵎⵉⵏ 
ⵜⵉⴱⵕⵍⴰⵎⴰⵏⵉⵢⵉⵏ ⵙⵙⴳⵎⴹⵏ ⵜⵜ ⴰⵡⴷ ⵉⴳⵎⴰⵎⵏ ⵏ ⵓⵙⵇⵇⵉⵎ ⵍⵍⵉ ⵓⵔ 
ⵉⵍⵍⵉⵏ ⴳ ⵜⵔⵓⴱⴱⴰ, ⴰⵔⵔⴰ ⴰⴷ ⵉⴳⴰ ⵢⴰⵜ ⵜⵎⵔⵉⵙⵜ ⵉⴼⴰⵡⵏ ⵏ ⵓⵍⵜⴰⵖ 
ⵓⵎⵏⵉⴳ ⵏ ⵎⴰⵕⵕⴰ ⵉⴼⵔⴷⵉⵙⵏ ⵏ ⵓⵙⵇⵇⵉⵎ ⴳ ⵜⵙⴰⵡⵔⵜ ⴰⴷ ⵜⴰⴱⵕⵍⴰⵎⴰⵏⵉⵜ 
ⵜⴰⴷⵙⵍⴰⵏⵜ, ⵎⴰⵏⴰⵢⴰ ⵔⴰⴷ ⵢⴰⵡⵙ ⴰⴼⴰⴷ ⴰⴷ ⵉⵙⴽⵔ ⵓⵙⵇⵇⵉⵎ ⵜⴰⵡⵓⵔⵉ 
ⵏⵏⵙ ⴷ ⵜⵉⵍⴰⵍ ⵏⵏⵙ ⴳ ⵓⵙⵖⴰⵔⴰ ⵏ ⵜⵓⴷⵔⵜ ⵜⴰⵙⵔⵜⴰⵏⵜ ⵜⴰⴱⵕⵍⴰⵎⴰⵏⵉⵜ ⴷⴷⴰⵡ 
ⵜⵉⴼⴰⵡⵜ ⵏ ⵜⵉⴳⴰⵡⵉⵏ ⵜⵉⵎⵢⵓⴼⵉⵏ ⵉⵜⵜⵡⴰⵍⴽⴰⵎⵏ ⴳ ⵜⵡⵓⵔⵉ ⵜⴰⴱⵕⵍⴰⵎⴰⵏⵉⵜ. 

ⴰⴽⵓⴷ ⵍⵍⵉ ⴳ ⴰⵔ ⵏⵙⴰⵡⴰⵍ ⵅⴼ ⵜⵢⴰⴼⵓⵜ ⵏ ⵓⵙⵇⵇⵉⵎ ⴳ ⵓⵙⴳⴳⵯⴰⵙ ⴰⴷ 
ⵓⵣⵔⵉⴼ, ⵉⵇⵇⴰⵏ ⴷ ⴰⴷ ⴷ ⵏⵙⵙⴽⵜⵉ ⵎⴰⵙ ⴷ ⵉⵎⵎⴰⴳⴳⴰⵔ ⵓⵙⴳⴳⵯⴰⵙ ⴰⴷ 
ⴷ ⵜⵎⵓⴽⵔⵉⵙⵉⵏ ⵍⵍⵉ ⴷ  ⵉⴼⵍ ⵡⴰⴷⴷⴰⴷ ⴰⴳⵔⴰⵖⵍⴰⵏ ⴷ ⵓⵏⴰⵎⵓⵔ ⵉⵎⵎⵔⴰⵏ 
ⵏⵏⴰ ⴷⴰⵔ ⵉⴹⵉⵚ ⵅⴼ ⵉⵙⵏⵜⴰⵢ ⵏⵏⵖ ⴷ ⵉⵖⴰⵡⴰⵙⵏ ⵏⵏⵖ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ, 
ⴰⴷ ⵏⴱⴷⵔ ⴳ ⵜⵎⵓⴽⵔⵉⵙⵉⵏ ⴰⴷ ⵜⴰⵣⴰⵡⴰ ⴷ ⵜⴷⵔⵙⵉ ⵏ ⵡⴰⵎⴰⵏ ⵉⵎⵎⵔⴰⵏ, 
ⴷ ⵉⵙⵏⴼⴰⵍ ⵏ ⵡⴰⵜⵉⴳⵏ ⵏ ⵜⵖⴰⵡⵙⵉⵡⵉⵏ ⵜⵉⵎⵣⵡⵓⵔⴰ, ⴷ ⴰⵢⵍⵍⵉ ⴷ ⵉⴼⵍ 
ⵡⴰⴷⴷⴰⴷ ⵓⵔ ⵉⵔⴳⴳⵉⴳⵏ ⵏ ⴳ ⵓⵙⵡⵉⵔ ⴰⴳⵔⴰⵖⵍⴰⵏ. ⵎⴰⵛⵛ, ⵙ ⵜⵓⴳⴳⴰⵙ ⵏ 
ⴽⵍⵍⵓ ⵉⵎⴳⴳⴰⵢⵏ, ⵜⵙⵓⵍ ⵜⵎⴰⵣⵉⵔⵜ ⵏⵏⵖ ⴷⴰ ⵜⴻⵜⵜⴷⴷⵓ ⵙ ⴷⴰⵜ ⴳ ⵓⴱⵔⵉⴷ 
ⵏ ⵓⵙⵏⵜⵉ ⵏ ⵜⴳⵎⵉ ⵉⴱⴱⴰⴳⵏ ⴰⴼⵍⵍⴰ, ⴰⵙⵏⵜⵉ ⵍⵍⵉ ⵅⴼ ⵉⴱⴷⴷ ⴱⴰⴱ ⵏ 
ⵡⴰⴷⴷⵓⵔ ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ, ⵙⵍⴰⵡⴰⵏ ⴰⴽⴽⵯ ⵉⵙⵏⵜⴰⵢ ⵏ 
ⵓⵙⵙⴷⵓⵙ ⵏ ⵡⴰⵡⴰⵏⴽ ⴰⵏⴰⵎⵓⵏ, ⴷ ⵓⵙⵙⴷⵓⵙ ⵏ ⵜⴳⴳⴰⵣⵜ ⴷ ⵜⵥⵉⴹⵕⴰ ⵏ 
ⵜⴷⴰⵎⵙⴰ ⵜⴰⵏⴰⵎⵓⵔⵜ, ⴷ ⵓⵙⵙⴷⵓⵙ ⵏ ⵜⵍⴷⴰⵢⵜ ⵏ ⵉⵙⵙⴰⵔⵓⵜⵏ ⵉ ⵜⵎⴰⵣⵉⵔⵜ 
ⵏⵏⵖ, ⵙⵍⴰⵡⴰⵏ ⴰⴽⴽⵯ ⴳ ⵉⴳⵔⴰⵏ ⵏ ⵢⵉⵎⴰⵍ ⵍⵍⵉ ⵉⵣⴷⵉⵏ ⴷ ⵜⵥⴹⴰⵕⵜ 
ⵉⵜⵜⵡⴰⵙⵎⴰⵢⵏⵓⵏ ⴷ ⵜⴷⴰⵎⵙⴰ ⵜⴰⵣⴳⵣⴰⵡⵜ ⴷ ⵜⴻⵜⵉⴽⵏⵓⵍⵓⵊⵉⵜ ⵜⴰⵎⴰⵢⵏⵓⵜ ⴷ 
ⵜⵎⴳⵓⵔⵉ ⵏ ⵉⵙⴰⴼⴰⵔⵏ ⴷ ⵜⵖⴰⵡⵙⵉⵡⵉⵏ ⵢⴰⴹⵏⵉⵏ.

ⴳ ⵓⴱⴰⵔⴰⵣ ⵢⴰⴹⵏⵉⵏ, ⴰⵔ ⵓⴽⴰⵏ ⵜⴰⴽⴽⴰ ⵜⵡⵓⵔⵉ ⵏ ⵜⴷⵉⴱⵍⵓⵎⴰⵙⵉⵜ 
ⵜⴰⵎⵖⵔⵉⴱⵉⵜ, ⵏⵏⴰ ⵉⴳⴰⵏ ⵜⵉⵏ ⵓⴼⵓⴽⵙ ⴷ ⵜⵏⵏⵓⵥⴰ ⴷ ⵜⵏⵥⴻⵥⵜ ⴷ ⵓⵙⵎⵎⴰⵇⵇⵍ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴰⵎⴰⴳⴳⵓⴳ, ⵜⵙⵓⵍ ⴷⴰ ⵜⴰⴽⴽⴰ ⵜⴰⵢⴰⴼⵓⵜ ⵍⵍⵉⴳ ⵉⵥⴹⴰⵕ ⵍⵎⵖⵔⵉⴱ ⴰⴷ 
ⵉⵙⵙⵕⵚⵓ ⴰⴷⵖⴰⵔ ⵏⵏⵙ ⵍⵍⵉⴳ ⵉⴳⴰ ⴰⵎⴷⵔⴰⵡ ⴰⵙⵔⵜⴰⵏ ⴷ ⵓⴷⵎⵙⴰⵏ ⵉⴷⵓⵙⵏ 
ⴳ ⵜⵍⵍⴰ ⵜⴼⵍⵙⵜ, ⴰⵔ ⴷ ⵜⴻⵜⵜⴰⵡⵉ ⵜⴷⵉⴱⵍⵓⵎⴰⵙⵉⵜ ⴰⴷ ⵜⵓⴳⵜ ⵏ ⵡⴰⵏⵏⴰⵍ 
ⴷ ⵉⵎⵏⴰⴷⵏ ⵉⵜⵜⴰⵡⵙⵏ ⵉ ⵜⴰⵎⵓⵏⵜ ⵜⴰⵎⵓⵔⴰⵏⵜ ⵏ ⵜⴳⵍⴷⵉⵜ ⵍⵍⵉ ⵉⴱⴷⴷⵏ ⵅⴼ 
ⵜⵓⵙⵏⵜ ⵙ ⵜⴷⵓⵙⵉ ⵏ ⵜⵙⵓⵎⵔⵜ ⵏ ⵓⵏⴱⴰⴹ ⴰⵏⵉⵎⴰⵏ ⴰⴷ ⵉⴳ ⵜⵉⵙⵉ ⵜⴰⵎⵢⵉⵡⵏⵜ 
ⴰⴼⴰⴷ ⴰⴷ ⵢⵉⵍⵉ ⵢⴰⵏ ⵓⴼⵙⴰⵢ ⴰⵙⵓⵍⴰⵏ ⵉ ⵜⴰⵎⴰⵖⵜ ⵏ ⵄⵏⵡⴰ ⵅⴼ ⵎⴰⵙ ⴳⴰⵏⵜ 
ⵜⵙⴳⵉⵡⵉⵏ ⵏ ⵉⴼⴼⵓⵙ ⵏ ⵜⴳⵍⴷⵉⵜ ⵜⵉⵎⵖⵔⵉⴱⵉⵢⵉⵏ.

ⴰⵙⴳⴳⵯⴰⵙ ⴰⴷ ⵉⵣⵔⵉ ⴳ ⵢⴰⵜ ⵜⴷⵉⵏⴰⵎⵉⵜ ⵜⴰⵙⵓⵍⴰⵏⵜ ⵏⵏⴰ ⴳ ⵉⵍⵍⴰ ⵓⵎⵙⴳⴷⴰⵍ 
ⴰⴳⴷⵓⴷⴰⵏ ⵉⵍⴰⵏ ⵜⴰⵢⴰⴼⵓⵜ, ⵢⵉⵍⵉ ⵅⴼ ⵜⵖⴰⵡⵙⵉⵡⵉⵏ ⵏⵏⴰ ⵉⵟⵟⴰⴼⵏ ⵓⴳⴳⵓⴳⵏ 
ⵉⵏⴰⵎⵓⵏⵏ ⴷ ⵉⴷⵎⵙⴰⵏⵏ ⴷ ⵉⵙⵔⵜⴰⵏⵏ ⵜⵉⵍⵉ ⴷⴰⵔⵙⵏⵜ ⵜⵣⴷⴰⵢⵜ ⴷ ⴰⵢⵍⵍⵉ 
ⵉⵔⴰ ⵓⵣⵎⵣ ⴰⴷ ⴷ ⵜⵏⵥⴰⵕ ⵏ ⵢⵉⵎⴰⵍ, ⵓⴽⴰⵏ ⵢⵉⵡⵙ ⵓⵙⵇⵇⵉⵎ ⵏⵏⵖ ⵙ 
ⵜⵓⴳⵜ ⴳ ⵜⴷⵉⵏⴰⵎⵉⵜ ⴰⴷ ⵙⵍⴰⵡⴰⵏ ⴰⴽⴽⵯ ⴳ ⵓⵙⵎⵓⵙⵙⵓ ⵏ ⵓⵎⵙⴰⵡⴰⵍ ⴰⴷ ⴳ 
ⵉⵙⴳⵔⴰⵡⵏ ⴷ ⵉⵏⵎⵓⵇⵇⴰⵔⵏ ⵉⴱⵕⵍⴰⵎⴰⵏⵉⵏ (ⵜⴰⵣⵔⴼⵜ ⵜⴰⵏⴰⵎⵓⵏⵜ, ⵜⴰⵏⵎⵏⴰⴹⵜ, 
ⵜⵉⵃⵓⵏⴰ ⵜⵉⵣⵣⵓⵍⴰⵏⵉⵏ ...), ⵉⵛⵓⴷⵍⵍⴰ ⵏⵏ ⵓⵙⵇⵇⵉⵎ ⴳ ⵜⵙⴰⵡⵔⵜ ⵏ ⵓⵙⵏⴼⵍ ⵏ 
ⵓⵙⵍⴳⵏ ⵏ ⵜⵡⵊⴰ ⵍⵍⵉ ⵅⴼ ⵉⵍⵍⴰ ⵓⵎⵙⴰⵡⴰⵍ ⴰⵎⵉⵔⵉⵡ ⵉⵍⴰⵏ ⵜⴰⵢⴰⴼⵓⵜ ⵏⴳⵔ 
ⵜⵓⴳⵜ ⵏ ⵉⵎⴳⴳⴰⵢⵏ ⵙ ⵓⵙⴰⴷⵎⵔ ⵉ ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⵏⵏⴰ ⴳ ⴷ ⵢⵓⵛⴽⴰ 
ⵎⴰⵙ ⴷ ⵉⵇⵇⴰⵏ ⴰⴷ ⵜⵉⵍⵉ ⵜⵎⵢⴰⴷⴰⵙⵜ ⵜⴰⵎⴰⴷⵔⴰⵡⵜ ⴳ ⵜⵙⴰⵡⵔⵜ ⴰⴷ ⵏ 
ⵓⵙⴳⴳⴷ ⵉⵍⴰⵏ ⴰⵜⵉⴳ.

ⵙ ⵎⴰⵏⴰⵢ, ⵉⴱⵉⴽⴽⵙ ⵓⵙⵇⵇⵉⵎ ⵜⵓⴳⴳⴰⵙ, ⵏⵜⵜⴰ ⵓⵍⴰ ⴽⵓⵍⵍⵓ ⵉⴳⵎⴰⵎⵏ ⵏⵏⵙ 
ⵉⵙⵔⵜⴰⵏⵏ ⵓⵍⴰ ⵉⵏⵎⴰⵍⵍⴰⵏⵏ ⵓⵍⴰ ⵉⴷⵎⵙⴰⵏⵏ ⴷ ⵉⵣⵣⵓⵍⴰⵏⵏ ⴷ ⵉⵎⵓⵔⴰⵏⵏ ⴷ 
ⵉⵙⴳⵎⴰⵏⵏ, ⴰⴼⴰⴷ ⴰⴷ ⵙⴽⵔⵏ ⴰⵢⵍⵍⵉ ⴷ ⵉⵇⵇⴰⵏⵏ ⵃⵎⴰ ⴰⴷ ⵉⵙⵎⵓⵙⵙⵓ 
ⵜⴰⴷⵓⵙⵉ ⵏⵏⵙ ⵏ ⵜⵙⵓⵎⴰⵔ ⴷ ⵜⵉⵏ ⵓⵣⵣⵔⴰⴼ ⴷ ⵜⵉⵏ ⵓⵙⵍⴳⵎ ⴷ ⵓⵙⵓⵜⵜⴳ 
ⵢⴰⵡⵙ, ⵙ ⵜⵖⴰⵔⴰⵙⵜ ⵏⵏⴰ ⴳ ⵜⵍⵍⴰ ⵜⵢⴰⴼⵓⵜ, ⴳ ⵜⵓⴳⴳⴰⵙ ⵜⵉⵏⴰⵎⵓⵔⵉⵏ 
ⵉⵡⴰⵜⵜⵙⵏ ⴰⵙⵙⴰⵍⵉ ⴷ ⵓⵙⵜⵔⴰⵔ ⵏ ⵜⵓⵚⴽⵉⵡⵉⵏ ⵏ ⵡⴰⵡⴰⵏⴽ ⴰⵏⴰⵎⵓⵏ ⴷ 
ⵓⴷⵎⵙⴰⵏ ⴷ ⵓⵙⵔⵜⴰⵏ, ⴰⵡⵜⵜⴰⵙ ⵉⴳⴰ ⵜ ⴰⴷ ⵜⵍⴽⵎ ⵜⵎⴰⵣⵉⵔⵜ ⵏⵏⵖ ⵉⵡⵜⵜⴰⵙⵏ 
ⵏⵏⵙ ⵉⵎⴰⴳⴳⵓⵎⵏ, ⵜⵙⵙⴷⵓⵙ ⵓⵎⵎⵉⵥⵏ ⴳⴳⵓⵜⵏⵉⵏ ⵢⵉⵍⵉ ⵓⴱⵉⴽⵙ ⵏ ⵜⵓⴳⴳⴰⵙ 
ⴰⴼⴰⴷ ⴰⴷ ⵜⵙⴰⴷⵎⵔ ⵉ ⵜⵏⵥⴰⵕ ⵏ ⵢⵉⵎⴰⵍ.

ⵙ ⵜⵉⴷⵜ, ⵜⵓⴳⵜ ⵏ ⵉⵙⴳⴳⴷⵏ ⵉⵎⴰⵏⴰⵡⵏ ⴷ ⵉⵙⵜⵔⴰⵜⵉⵊⵉⵏ ⴷ ⵉⵎⴰⴳⴳⵓⵎⵏ ⴷ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⵙⴰⵡⵔⵉⵏ ⵉⵙⵙⴰⵜⵉⵏ ⵍⵍⵉ ⵉⵜⵜⵔⵙⵏ ⵜⵜⵓⵙⴽⵉⵔⵏ ⴳ 25 ⵏ ⵓⵙⴳⴳⵯⴰⵙ ⵏ 
ⵓⵏⴱⴰⴹ ⵏ ⴱⴰⴱⴰ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ, ⵉⵙⴳⴳⴷⵏ 
ⴰⴷ ⵔⵓⵔⵏ ⴷ ⵍⵎⵖⵔⵉⴱ ⵉⵟⵟⴰⴼ ⵢⴰⵜ ⵜⴷⴰⵎⵙⴰ ⵢⵓⵍⵉⵏ ⵉⵍⴰⵏ ⵜⵉⴼⵔⴰⵙ 
ⵜⵉⵙⵜⵔⴰⵔⵉⵏ ⴷ ⵜⴷⵉⵏⴰⵎⵉⵜ ⵢⵉⵡⵉⵏ ⵜⵉⵟⵟ, ⵓⵏⵛⴽ ⴰⴷ ⵉⵙⴽⵔ ⴳⵉⵙ ⵢⴰⵏ 
ⵓⵙⴰⵏⵓⴹ ⴰⵡⵍⴰⵡⴰⵍ ⴷ ⵢⴰⵏ ⵡⴰⵏⴰⵡ ⵉⵥⵍⵉⵏ ⴳ ⵓⵎⵏⴰⴹ ⵏⵏⵙ ⴰⵙⴳⴰⵡⴰⵏ ⴷ 
ⵓⴳⵔⴰⵖⵍⴰⵏ ⵉⵙⴷⵓ ⵅⴼ ⵓⴷⵖⴰⵔ ⵏⵏⵙ ⴰⵙⵜⵔⴰⵜⵉⵊⵉ ⵉⵥⵍⵉⵏ, ⴷ ⵓⵔⴳⴳⵉⴳ 
ⴰⵙⵔⵜⴰⵏ ⴷ ⵜⵏⴼⵔⵓⵜ ⵜⴰⵏⴰⵎⵓⵏⵜ ⵍⵍⵉ ⴳⵉⵙ ⵉⵍⵍⴰⵏ, ⴷ ⵉⵙⵓⴳⴰⵎ ⵉⴳⴰⵎⴰⵏⵏ 
ⴷ ⵜⵣⵎⵎⴰⵔ ⵜⵉⴷⵎⵙⴰⵏⵉⵏ ⴷ ⵜⵓⵚⴽⵉⵡⵉⵏ ⵜⵉⵏⴰⴷⴷⴰⵡⵉⵏ ⵉⴱⵓⵖⵍⴰⵏ ⵍⵍⵉ 
ⵖⵓⵔⵙ ⵉⵍⵍⴰⵏ.

ⵉⴳ ⵏⵔⵓⵔ ⵜⴰⵖⴹⴼⵜ ⵙ ⵜⵉⵍⴰⵡⵜ ⴷ ⵜⵎⵙⵜⴳⴳⴰⵔⵜ ⵖⵉⴼⵏⵖ ⵉⵍⵍⴰⵏ, ⵉⵇⵇⴰⵏ 
ⴷ ⴰⴷ ⵓⵔ ⵏⴰⵏⴼ ⵉ ⵜⵏⵥⴰⵕ ⵜⵉⵎⵇⵇⵔⴰⵏⵉⵏ ⵍⵍⵉ ⵉⵍⵍⴰⵏ ⵎⵏⵉⴷ ⵏ ⵜⵎⴰⵣⵉⵔⵜ 
ⵏⵏⵖ, ⴰⴷ ⴳⵉⵙⵏⵜ ⵏⴱⴱⴷⵔ ⵙ ⵓⵎⴷⵢⴰ, ⵜⴰⵏⴼⴰⵍⵜ ⵏ ⵓⵏⴳⵉⴳⵜ ⴷ ⵉⵙⴼⵓⵕⴹⵏ 
ⵉⵙⵔⵜⴰⵏⵏ ⵉⵎⴰⴹⵍⴰⵏⵏ ⴷ ⵜⵎⵔⵉⵙⵉⵏ ⵜⵉⴳⵔⴰⵖⵍⴰⵏⵉⵏ ⵍⵍⵉ ⴳ ⵜⵉⵡⵙ ⵜⴳⵍⴷⵉⵜ 
ⵜⴰⵎⵖⵔⵉⴱⵉⵜ ⵙ ⵓⴼⵔⴰⴽ ⴷ ⵜⵎⵙⵜⴳⴳⴰⵔⵜ. ⵏⵙⵙⵏ, ⵏⴼⵔⴽ, ⵙ ⵜⵖⴰⵔⴰⵙⵜ 
ⵉⴷⵔⴰⵏ, ⵎⴰⵙⴷⴷ ⵜⵉⵔⵙⴰⵍ ⵉⴷⵓⵙⵏ, ⵍⵍⵉ ⵉⵍⵍⴰⵏ ⴷⴰⵔ ⵜⵎⴰⵣⵉⵔⵜ ⵏⵏⵖ 
ⴳ ⵡⴰⴳⵏⴰⵔ ⴷ ⵙⵎⵎⵓⵙ ⵉⵙⴳⴳⵯⴰⵙⵏ ⴰⴷ ⵣⵔⵉⵏⵉⵏ, ⴰⵔ ⴰⵖ ⵎⵎⴰⵍⵏⵜ ⵎⴰⵙ 
ⵔⴰ ⵉⴳ ⵉⵎⴰⵍ ⵏ ⵜⵎⴰⵣⵉⵔⵜ ⵏⵏⵙ ⴰⴼⴰⵍⴽⴰⵢ ⵕⵥⵎⵏⵜ ⵎⵏⵉⴷ ⵏⵏⵖ ⴽⵔⴰ ⵏ 
ⵢⵉⴷⵉⵔⵏ ⵉⵎⵉⵔⵉⵡⵏ, ⵎⴽⵍⵍⵉ ⴼⵍⵍⴰⵖ ⵙⵔⵓⵙⵏⵜ, ⵏⴽⴽⵯⵏⵉ ⵉⵎⵙⵜⴳⴳⴰⵔⵏ 
ⵓⵍⴰ ⵉⵏⵎⵓⵔⴰ ⴰⴽⴽⵯ, ⵜⵉⵎⵙⵜⴳⴳⴰⵔⵉⵏ ⵥⴹⴰⵢⵏⵉⵏ ⴰⴼⴰⴷ ⴰⴷ ⵏⴹⴼⵕ ⴰⴱⵔⵉⴷ 
ⴰⴳⵍⴷⴰⵏ ⵢⵓⵙⵜⵡⴰⵏ ⵃⵎⴰ ⴰⴷ ⵏⴰⵡⴹ ⵉⵡⵜⵜⴰⵙⵏ ⵏⵏⵖ ⵉⵙⵜⵔⴰⵜⵉⵊⵉⵏ ⵏⵉⵍⵉ ⴳ 
ⵓⵙⵡⵉⵔ ⵏ ⵉⴱⴰⴳⵏ ⵏ ⵜⴰⵙⵓⵜⵉⵏ ⴰⴷ ⴷ ⴰⵢⵍⵍⵉ ⴷ ⵉⵇⵇⴰⵏⵏ ⴰⴼⴰⴷ ⴰⴷ ⵏⴰⵔⵉ 
ⵏⵙⵙⵕⵚⵓ ⵉⵣⵔⴼⴰⵏ ⵏ ⵜⴰⵙⵓⵜⵉⵏ ⴷ ⵢⵓⵍⵉⵏ.

 ⴳ ⵓⵎⵏⴰⴹ ⴰⴷ ⵏⵉⵜ, ⵜⴰⵏⴱⴰⴹⵜ ⴷ ⵓⴱⵕⵍⴰⵎⴰⵏ, ⵜⵇⵇⴰⵏ ⵜⵏ ⵉⴷ ⵜⵓⴳⵜ ⵏ 
ⵜⵡⵓⵔⵉ ⴳ ⵎⴰⴷ ⴷ ⵢⴰⵥⵏ ⴷ ⵎⴰ ⵏⵏ ⵢⴰⴳⴳⵓⴳⵏ, ⴳ ⵓⵙⴰⵜⵉ ⵏ ⵓⵣⵔⴰⴽ ⵏ ⵓⵎⵏⵣⴰⵢ 
ⵏ ⵓⵥⵍⴰⵢ ⵏ ⵜⵏⴱⴰⴹⵜ ⴷ ⵜⵎⴰⵡⴰⵙⵜ, ⴷⴰⵔⵙⵏ ⵜⴰⵡⵓⵔⵉ ⵉⵙⵓⴳⵔⵏ ⵜⴽⴽⴰ ⴷ 
ⴰⵖⴰⵔⴰⵙ, ⵜⴰⵡⵓⵔⵉ ⴰⴷ ⵜⵙⵖⴰⵡⵙⴰ ⵙ ⵓⵣⴷⴷⵓⵢ ⵏ ⵜⵓⴳⴳⴰⵙ, ⴰⴷ ⵏⴱⴷⵔ ⴳ 
ⵜⵡⵓⵔⵉ ⴰⴷ:

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵉⵎⵓⵙⵙⵓⵜⵏ ⵉⵎⴰⵏⵓⵏⵏ ⵉⴳⴰⵏ ⵡⵉⵏ ⵓⵎⵏⵥⴰⵡ ⴷ ⵉⴳⵔⴰⵖⵍⴰⵏⵏ, ⴷ ⵜⵏⵥⴰⵕ ⵏ 
ⵜⵥⴹⴰⵕⵜ ⴷ ⵓⵙⵡⵓⴷⴷⵓ ⵏ ⵜⵎⵓⴽⵔⵉⵙⵜ ⵏ ⵜⵣⴰⵡⴰ ⴷ ⵜⴷⵔⵙⵉ ⵏ ⵡⴰⵎⴰⵏ, 
ⵏⵍⵇⵎ ⴰⵙ ⵉⵖⴰⵡⴰⵙⵏ ⵏ ⵓⵙⵏⵜⵉ ⴰⴳⵍⴷⴰⵏ ⵏ ⵓⴼⵔⴰⴳ ⴰⵏⴰⵎⵓⵏ ⴷ ⵜⵙⵓⵍⴰⵏⵜ ⵏ 
ⵓⵙⵥⵕⴼ ⵏⵏⵙⵏ, ⴷ ⵡⴰⵍⴰⵙ ⵏ ⵓⵚⴽⴰⵡ ⵏ ⵜⵙⴳⵉⵡⵉⵏ ⵍⵍⵉ ⵢⵓⵜ ⵡⴰⵔⴳⵉⴳⴰ ⵏ 
ⵡⴰⴽⴰⵍ ⵏ ⵍⵃⴰⵡⵣ; ⵏⵍⵇⵇⵎ ⴰⵙ ⵜⵉⵏⵥⴰⵕ ⵜⵓⵣⵔⵉⴼⵉⵏ ⵉⵣⴷⵉⵏ ⴷ ⵓⵙⵙⴰⵍⵉ 
ⵏ ⵓⵣⵣⵔⴰⴼ ⴰⵏⴱⴽⴰⴹ ⴷ ⵓⵙⴳⴳⴷ ⴰⵥⵕⴼⴰⵏ ⴰⴳⴷⵓⴷⴰⵏ ⴷ ⵓⵙⵙⴷⵓⵙ ⵏ 
ⵜⵏⴼⵔⵓⵜ ⵜⴰⴷⵓⵙⴰⵏⵜ ⵙ ⵓⵙⴽⴰⵔ ⵏ ⵜⴳⵔⵓⵎⵎⵉⵏ ⵜⵉⴷⵓⵙⴰⵏⵉⵏ ⵜⵉⵎⵓⵔⴰⵏⵉⵏ ⴷ 
ⵓⵙⵙⴷⵓⵙ ⴷ ⵓⵙⵙⴰⵍⵉ ⵏ ⵜⵎⵙⴽⵉⵔⵉⵏ ⵏ ⵜⵔⵇⵇⴰⵙⵜ ⵏ ⵉⵎⴳⴳⴰⵢⵏ ⵉⵏⴰⵎⵓⵏⵏ 
ⴷ ⵉⴷⵎⵙⴰⵏⵏ ⴷ ⵉⵣⵣⵓⵍⴰⵏⵏ ⵙ ⵓⴹⴰⴽⴰⵍ ⵏ ⵓⴷⵍⴰⴳ ⴷ ⵓⵏⵎⴰⵍⴰ ⵏ ⵓⵎⵙⴰⵡⴰⵍ 
ⴰⵏⴰⵎⵓⵏ ⴷ ⵓⵙⵙⴷⵓⵙ ⵏ ⵓⵙⵡⵉⵏⴳⵎ ⴰⴼⴰⴷ ⴰⴷ ⵢⴰⵍⵉ ⵓⴳⴳⴰⵔ ⵉⴳ ⵡⵉⵏ 
ⵜⵎⵔⵙⴰⵍ. 



ⴰⵎⵣⵡⴰⵔⵓ
ⴰⵣⵣⵔⴰⴼ ⴷ ⵓⵎⴰⵜⵔ ⴷ ⵓⵙⵓⵜⵜⴳ ⵏ ⵜⵙⵔⵜⵉⵡⵉⵏ 

ⵜⵉⴳⴷⵓⴷⴰⵏⵉⵏ

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴰⴼⴰⵙⵔ ⵏ ⴽⵔⴰ ⵏ ⵜⴼⵔⴰⵙ ⵜⵉⵎⵇⵇⵔⴰⵏⵉⵏ ⵏ ⴽⵔⴰ ⵏ ⵜⴰⵣⵣⵓⵍⵉⵏ 
ⵉⵙⵓⴳⵔⵏ ⵍⵍⵉ ⵜⴼⴽⴰ ⵜⵎⵏⴹⴰⵡⵜ ⵉ ⵓⵙⵇⵇⵉⵎ ⴳ ⵓⵙⴳⴳⵯⴰⵙ ⴰⴷ, ⵉⵎⵓⵏ ⴷ 
ⵓⵙⵙⴽⵜⵉ ⵏ ⵜⵖⴰⵔⴰⵙⵜ ⵏ ⵜⵡⵓⵔⵉ ⵉⵖⵓⴷⴰⵏ ⵍⵍⵉ ⵉⵙⵜⵉ ⵓⵙⵇⵇⵉⵎ ⴰⴷ ⵙⵔⵙ 
ⵉⵙⵡⵓⵔⵉ.

ⵜⴰⵖⴰⵔⴰⵙⵜ ⴰⴷ ⴰⵔ ⵜⵜⵎⵏⵉⴷ ⵜⴰⵎⵏⴹⴰⵡⵜ ⴰⵔ ⵜⵙⵙⵔⵇⴰⴱ ⵜⴰⵎⵓⵔⵜ ⴰⵔ 
ⴱⴰⵀⵔⴰ ⵜⵙⵙⵉⵣⵡⵉⵔ ⵎⴰ ⵉⴼⵓⵍⴽⵉⵏ ⵉ ⴽⵓⵍⵍⵓ ⵎⵉⴷⴷⵏ, ⵜⴰⵖⴰⵔⴰⵙⵜ ⴰⴷ 
ⵜⴱⴷⴷ ⵅⴼ ⵓⵎⵙⴰⵙⴰ ⴷ ⵡⴰⵡⴰⵍⵎⵓⵏ, ⵎⴰⵛⵛ ⴰⵔ ⵜⴻⵜⵜⴰⵊⵊⴰ ⴰⴷⵖⴰⵔ ⵉ 
ⵓⵎⵣⴰⵔⴰⵢ ⵏⴳⵔ ⵉⴼⵔⴷⵉⵙⵏ ⵏ ⵓⵙⵇⵇⵉⵎ, ⴰⵎⵣⴰⵔⴰⵢ ⵍⵍⵉ ⵉⴼⵓⵍⴽⵉⵏ ⴷ 
ⵜⵎⴰⴳⵓⵜ ⵢⴰⴽⴽⴰⵏ ⵜⴰⵢⴰⴼⵓⵜ, ⵉⵍⵍⴰ ⵎⴰⵢⴰⴷ ⵏⴳⵔ ⵉⴼⵔⴷⵉⵙⵏ ⵏ ⵓⵙⵇⵇⵉⵎ 
ⴽⵓ ⵢⴰⵏ ⵙ ⵓⴷⵖⴰⵔ ⵏⵏⵙ ⴷ ⵜⵙⴰⵖⵓⵍⵉⵏ ⵏⵏⵙ ⴷ ⵉⵙⵜⴰⵢⵏ ⵏⵏⵙ ⵙⵔⵙ ⵉⵥⵍⵉⵏ.

ⴰⵢⵍⵍⵉ ⴷ ⵉⵇⵇⴰⵏⵏ ⴰⴷ ⴼⵍⵍⴰⵙ ⵏⴱⴷⴷ ⵓⴳⴳⴰⵔ ⵉⴳⴰ ⵜ ⵎⴰⵙ ⵙⵙⵓⵜⵉⵏ 
ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⵉⵎⴰⵜⵜⴰⵢⵏ ⵜⴰⴷⵉⵏⴰⵎⵉⵜ ⵜⵓⵣⵔⵉⴼⵜ ⵏ ⵓⵙⴳⴳⵯⴰⵙ ⴰⴷ, 
ⵙⵍⴰⵡⴰⵏ ⴰⴽⴽⵯ ⴰⵢⵍⵍⵉ ⴷ ⵢⵓⵙⴰⵏ ⴳ ⵉⵏⴰⵡ ⵏ ⴱⴰⴱ ⵏ ⵡⴰⴷⴷⵓⵔ ⴰⴷ ⵜ 
ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⵙ ⵜⵎⵍⴷⴰ ⵏ ⵓⵕⵥⵥⵓⵎ ⵏ ⵜⵡⴰⵍⴰ ⵜⴰⵎⵣⵡⴰⵔⵓⵜ 
ⵏ ⵓⵙⴳⴳⵯⴰⵙ ⵓⵣⵔⵉⴼ 2023-2024, ⵙⵡⴰ ⴳ ⵎⴰ ⵉⵥⵍⵉⵏ ⵙ ⵓⵙⴰⵜⵉ 
ⴰⵣⵔⴼⴰⵏ ⵏ ⵜⵎⴳⴳⴰ ⵎⴳⴰⵍ ⵉⴹⵉⵚⵏ ⵏ ⵡⴰⵔⴳⵉⴳⴰ ⵏ ⵡⴰⴽⴰⵍ ⵏ ⵍⵃⴰⵡⵣ, ⵏⵖⴷⴷ 
ⴰⵙⵙⴰⵍⵉ ⴷ ⵓⵙⵖⵓⴷⵓ ⵏ ⵓⵙⴰⵜⵉ ⴰⵣⵔⴼⴰⵏ ⵏ ⵓⵏⴳⵔⴰⵡ ⵏ ⵓⴼⵔⴰⴳ ⴰⵏⴰⵎⵓⵏ 
ⵏⵖⴷⴷ ⴰⵙⵡⵓⵔⵉ ⵅⴼ ⵡⴰⵏⵏⴰⵍ ⴰⵏⴰⵎⵓⵏ ⵓⵙⵔⵉⴷ, ⴰⴼⴰⴷ ⴰⴷ ⵏⵏ ⵏⵙⵎⴰⵇⵇⵍ 
ⵉⵍⵎⵎⴰ ⵙ ⵓⵙⵎⴰⴷ ⵏ ⴰⵢⵍⵍⵉ ⵉⵖⴰⵎⴰⵏ ⴳ ⵜⵙⴰⵡⵔⵉⵏ ⵏ ⵓⵙⴳⴳⴷ ⵏⵏⴰ ⴷⴰⵔ 
ⴰⵜⵉⴳ ⴰⵎⵇⵇⵔⴰⵏ, ⵓⴽⴰⵏ ⵉⵎⵎⴰⵖ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⴷ ⵉⵙⴽⵔ 
ⵜⵉⵡⵓⵔⵉⵡⵉⵏ ⵃⵍⴰⵏⵉⵏ ⴰⴼⴰⴷ ⴰⴷ ⵎⵓⵔⵙⵏⵜ, ⵜⵣⵡⵓⵔ ⵜⵙⴰⵡⵔⵜ ⵏ ⵓⵙⵏⴼⵍ 
ⵏ ⵓⵙⵍⴳⵏ ⵏ ⵜⵡⵊⴰ ⵙ ⵜⵎⵥⵕⵉⵜ ⵜⴰⴳⵍⴷⴰⵏⵜ ⵜⴰⵎⴰⵜⵜⴰⵢⵜ, ⵜⵣⵡⵓⵔ ⵜⵙⴰⵡⵔⵜ 
ⴰⴷ ⵉ ⵜⵙⴰⵡⵔⵉⵏ ⴰⴽⴽⵯ.   

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

1. ⴳ ⵓⵙⵡⵉⵔ ⵏ ⵓⵣⵣⵔⴰⴼ

ⴳ ⵜⵡⴰⵍⴰ ⵏ ⴽⵟⵓⴱⵕ 2023, ⵙⵡⵓⵔⵉⵏ ⵉⴳⵔⴰⵡⵏ ⵉⵙⵓⵍⴰⵏⵏ ⴳ ⵓⵙⵇⵇⵉⵎ 
ⵅⴼ ⵜⵖⵓⵔⵉ ⵏ ⵉⴹⵕⵉⵚⵏ ⵍⵍⵉ ⵜ ⵉⵏⵏ ⵉⵍⴽⵎⵏ, ⵙ ⵜⵡⵉⵙⵉ ⴷ ⵓⵎⵙⴳⴷⴰⵍ 
ⵉⵖⵓⴷⴰⵏ ⴷ ⵜⵏⴱⴰⴹⵜ, ⵎⴰⵢⴰⴷ ⵢⵓⴳⴳⴰ ⴷ ⴳ ⵓⵙⵢⴰⵀ, ⵙ ⵡⴰⵡⴰⵍⵎⵓⵏ, ⵏ ⵜⵓⴳⵜ 
ⵜⴰⵎⵇⵇⵔⴰⵏⵜ ⵏ ⵉⴹⵕⵉⵚⵏ ⵍⵍⵉ ⵉⵜⵜⵓⵙⵢⴰⵀⵏ ⴳ ⵜⵡⴰⵍⴰ ⴰⴷ, ⴰⵔ ⵙⴰⵡⴰⵍⵏ 
ⵉⴹⵕⵉⵚⵏ ⴰⴷ ⵅⴼ ⵜⵖⴰⵡⵙⵉⵡⵉⵏ ⵉⵙⵓⴳⵔⵏ, ⵡⴰⵜⵜⵙⵏ ⴰⴷ ⵙⵏⵎⴰⵍⴰⵏ ⴽⵔⴰ ⵏ 
ⵉⴳⵔⴰⵏ ⴱⴰⵀⵔⴰ ⵉⵙⵓⴳⵔⵏ.

ⴳ ⵓⵙⴰⵜⵉ ⴰⴷ ⵏⵉⵜ, ⵉⵙⵢⴰⵀ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵜⵡⴰⵍⴰ ⴰⴷ 
ⵅⴼ ⵡⴰⴳⵏⴰⵔ ⴷ ⴽⵕⴰⴹ (23) ⵏ ⵉⴹⵕⵉⵚⵏ ⵓⵣⵔⵉⴼⵏ, ⵉⵣⵡⵓⵔ ⴰⵙⵏ ⵓⵙⵏⵜⵉ 
ⵏ ⵓⵣⵔⴼ ⴰⵥⵕⴼⴰⵏ ⵏ ⵓⵙⴳⴳⵯⴰⵙ ⵏ 2024, ⴷ ⵜⵓⴳⵜ ⵏ ⵉⵙⵏⵜⴰⵢ ⵢⴰⴹⵏⵉⵏ 
ⵉⵙⵓⴳⵔⵏ, ⴰⴷ ⴳⵉⵙⵏ ⵏⴱⴷⵔ ⵙⵉⵏ ⵉⴹⵕⵉⵚⵏ ⵉⵣⴷⵉⵏ ⴷ ⵜⵡⵓⵔⵉⵡⵡⵉⵏ 
ⵜⵉⵏⴰⵎⵓⵔⵉⵏ ⵎⴳⴰⵍ ⵉⴹⵉⵚⵏ ⵏ ⵡⴰⵔⴳⵉⴳⴰ ⵏ ⵡⴰⴽⴰⵍ ⵏ ⵍⵃⴰⵡⵣ, ⵢⵉⵍⵉ ⴳⵉⵙⵏ 
ⵓⵙⴰⵜⵉ ⴰⵣⵔⴼⴰⵏ ⵏ ⵜⵡⵓⵔⵉ ⵅⴼ ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⵉⵎⴰⵜⵜⴰⵢⵏ ⵉⵣⴷⵉⵏ 
ⴷ ⵓⵎⵢⴰⵡⴰⵙ ⴷ ⵉⵎⵥⵥⵢⴰⵏⵏ ⵍⵍⵉ ⴷ ⵉⴼⵍ ⵡⴰⵔⴳⵉⴳⴰ ⵏ ⵡⴰⴽⴰⵍ ⵏ ⵍⵃⴰⵡⵣ 
ⴰⴷ ⴰⵙⵏ ⵜⴻⵜⵜⵡⴰⴼⴽⴰ ⵜⴼⵔⵙⵜ ⵏ ⵡⵉⵍⵍⵉ ⴷ ⵜⵉⵍⵍⵉ ⵜⴷⴱⵍ ⵜⵎⵜⵜⵉ, ⴷ 
ⵓⵙⴽⴰⵔ ⵏ ⵜⵙⵏⵓⵔⴰⵢⵜ ⵏ ⵜⴳⵎⵉ ⵏ ⵡⴰⵟⵍⴰⵚ ⴰⵎⵇⵇⵔⴰⵏ.

ⵣⵔⵉⵏ ⵙⵉⵏ ⵉⴹⵕⵉⵚⵏ ⵉⵣⴷⵉⵏ ⴷ ⵓⵙⵙⴰⵍⵉ ⵏ ⵓⵏⴳⵔⴰⵡ ⴰⴷⵓⵙⴰⵏ ⴳ ⵜⵎⵓⵔⵜ 
ⵏⵏⵖ, ⴷ ⵙⵉⵏ ⵉⴹⵕⵉⵚⵏ ⵏ ⵜⵡⵓⵔⵉ ⵅⴼ ⵜⵙⴰⵡⵔⵜ ⵏ ⵡⴰⵏⵏⴰⵍ ⴰⵏⴰⵎⵓⵏ, ⵢⴰⵏ 
ⴳⵉⵙⵏ ⵉⵣⴷⵉ ⴰⴽⴷ ⵓⵏⴳⵔⴰⵡ ⵏ ⵡⴰⵏⵏⴰⵍ ⴰⵏⴰⵎⵓⵏ ⵓⵙⵔⵉⴷ, ⵉⵣⴷⵉ ⵡⴰⵢⵢⴰⴹ 
ⵙ ⵓⵙⴽⴰⵔ ⵏ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵏ ⵡⴰⵏⵏⴰⵍ ⴰⵏⴰⵎⵓⵏ, ⴷ ⴽⴽⵓⵥ ⵉⴹⵕⵉⵚⵏ 
ⵢⴰⴹⵏⵉⵏ ⵉⵣⴷⵉⵏ ⴷ ⵢⵉⴳⵔ ⵏ ⵓⴼⵔⴰⴳ ⴰⵏⴰⵎⵓⵏ, ⴷ ⵙⵉⵏ ⵉⴹⵕⵉⵚⵏ ⵉⵣⴷⵉⵏ ⴷ 
ⵢⵉⴳⵔ ⵏ ⵓⵙⵍⵎⴷ, ⴷ ⵙⴰ ⵉⴹⵕⵉⵚⵏ ⵉⵣⴷⵉⵏ ⴷ ⵓⵣⵣⵔⴰⵢ ⵏ ⵜⵎⵢⴰⵇⵇⴰⵏⵉⵏ 
ⵜⵉⴳⵔⴰⵖⵍⴰⵏⵉⵏ ⴳ ⵜⵓⴳⵜ ⵏ ⵉⴳⵔⴰⵏ ⵣⵓⵏ ⴷ ⴰⵎⵢⴰⵡⴰⵙ ⴰⴼⵔⵉⵇⵉ ⵓⵙⵍⵉⵎ, 
ⴷ ⵓⵎⵢⴰⵡⴰⵙ ⵏ ⵙⵉⵏ ⵉⴼⵔⴷⵉⵙⵏ, ⴰⴽⴷ ⵜⵓⴳⵜ ⵏ ⵉⵡⴰⵏⴽⵏ ⵉⵎⴷⴷⵓⴽⴽⴰⵍ ⴷ 
ⴰⵢⵜⵎⴰⵜⵏ ⵏ ⵜⵎⴰⵣⵉⵔⵜ ⵏⵏⵖ, ⵉⵇⵇⴰⵏ ⴷ ⴰⴷ ⵏⵉⵏⵉ ⵎⴰⵙⴷⴷ ⵙⴰ ⴳ ⵉⵙⵏⵜⴰⵢ ⵏ 
ⵉⵣⵔⴼⴰⵏ ⵍⵍⵉ ⵉⵣⵔⵉⵏ ⴳ ⵜⵡⴰⵍⴰ ⴰⴷ ⵉⵙⵔⵙ ⵜⵏ ⵢⴰⴷ ⵎⴰⵙⵙ ⴰⵏⵙⵙⵉⵅⴼ 
ⵏ ⵜⵏⴱⴰⴹⵜ ⵖⵓⵔ ⵓⵙⵉⵔⴰ ⵏ ⵓⵙⵇⵇⵉⵎ ⵙ ⵜⵙⵏⵙⵉ ⵏ ⵉⴱⴹⵉⵢⵏ ⵏ ⵢⵉⵎⵉⵔ 78 
ⴳ ⵜⵎⵏⴹⴰⵡⵜ.

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵉⵡⵙⵏ ⵉⴳⵎⴰⵎⵏ ⵏ ⵓⵙⵇⵇⵉⵎ ⵏⵏⵖ ⵉⵜⵜⵡⴰⵣⵔⴰⴽⵏ ⴳ ⵉⴹⵕⵉⵚⵏ ⵍⵍⵉ ⵉⵣⵔⵉⵏ 
ⴳ ⵜⵡⴰⵍⴰ ⴰⴷ, ⴼⴽⴰⵏ ⵜⵓⴳⵜ ⵏ ⵉⴼⵔⴷⵉⵙⵏ ⵏ ⵓⵙⵇⵇⵉⵎ ⵏⵏⵖ ⵎⴰ ⵉⵜⵜⴳⴳⴰⵏ 454 
ⵏ ⵓⵙⵏⴼⵍ ⵅⴼ ⵉⴹⵕⵉⵚⵏ ⵍⵍⵉ ⵅⴼ ⵉⵍⵍⴰ ⵓⵙⵜⴰⵢ, ⵜⵜⵡⴰⵙⵎⵏⵉⴷⵏ ⵢⵉⵍⵉ 
ⴼⵍⵍⴰⵙⵏ ⵓⵎⵙⴳⴷⴰⵍ, ⵉⵍⵎⵎⴰ ⵣⵔⵉⵏ, ⴳ ⵜⴳⵉⵔⴰ, 91 ⵏ ⵓⵙⵏⴼⵍ (ⴳⵉⵙⵏ 
73 ⵣⴷⵉⵏ ⴷ ⵓⵙⵏⵜⵉ ⵏ ⵓⵣⵔⴼ ⴰⵥⵕⴼⴰⵏ), ⵜⵜⵡⴰⴽⴽⵙⵏ 303 ⵏ ⵓⵙⵏⴼⵍ ⵙ 
ⵓⵎⵙⴰⵙⴰ, ⵎⴽⵍⵍⵉ ⵜⵜⵓⴽⵕⵕⴰⴼⵏ 60 ⵢⴰⴹⵏⵉⵏ ⵙ ⵓⵙⵜⴰⵢ.   

2. ⴳ ⵓⵙⵡⵉⵔ ⵏ ⵓⵎⴰⵜⵔ ⴷ ⵓⵙⵓⵜⵜⴳ ⵏ ⵜⵙⵔⵜⵉⵡⵉⵏ ⵜⵉⴳⴷⵓⴷⴰⵏⵉⵏ

ⴳ ⵎⴰ ⵉⵥⵍⵉⵏ ⵙ ⵉⴳⵔⴰⵡⵏ ⵉⵎⴰⵜⴰⵢⵏ, ⵉⵙⴽⵔ ⵓⵙⵇⵇⵉⵎ ⴳ ⵜⵡⴰⵍⴰ 
ⵜⴰⵎⵣⵡⴰⵔⵓⵜ 33 ⵏ ⵓⴳⵔⴰⵡ ⴰⵎⴰⵜⴰⵢ, ⴳ ⵎⴰ ⵉⵜⵜⴳⴳⴰⵏ 64 ⵏ ⵜⵙⵔⴰⴳⵜ, ⵉⵍⵉⵏ 
ⴳⵉⵙⵏ ⵉⴳⵔⴰⵡⵏ ⵉⵎⴰⵜⴰⵢⵏ ⵉⵥⵍⵉⵏ ⵙ ⵓⵙⵎⵏⵉⴷ ⵏ ⵓⵙⵏⵜⵉ ⵏ ⵓⵣⵔⴼ ⴰⵥⵕⴼⴰⵏ 
ⵏ ⵓⵙⴳⴳⵯⴰⵙ ⵏ 2024, ⴷ ⴽⴽⵓⵥ ⵉⴳⵔⴰⵡⵏ ⵉⵙⵙⴰⵔⵏ ⴷ ⵓⵙⵇⵇⵉⵎ ⵏ ⵉⵎⵓⵔⴰ, 
ⴳⵉⵙⵏ ⵢⴰⵏ ⵓⴳⵔⴰⵡ ⴰⵎⴰⵜⴰⵢ ⵉⵥⵍⵉⵏ ⵍⵍⵉ ⴳ ⵉⵙⵙⵎⵏⵉⴷ ⵎⴰⵙⵙ ⴰⵏⵙⵙⵉⵅⴼ 
ⵏ ⵜⵏⴱⴰⴹⵜ ⵜⴰⵙⴳⵓⵔⵉ ⵅⴼ “ⵡⴰⵏⵏⴰⵍ ⴰⵏⴰⵎⵓⵏ ⵓⵙⵔⵉⴷ”, ⴷ ⵓⴳⵔⴰⵡ ⵉⵥⵍⵉⵏ 
ⵙ ⵓⵙⵎⵏⵉⴷ ⵏ ⵜⵉⵏⴰⵡⵜ ⵏ ⵎⴰⵙⵙⴰ ⵜⴰⵏⵙⵙⵉⵅⴼⵜ ⵜⴰⵎⵣⵡⴰⵔⵓⵜ ⵏ ⵓⵙⵇⵇⵉⵎ 
ⴰⵏⴰⴼⵍⵍⴰ ⵏ ⵓⵙⵉⴹⵏ ⵎⵏⵉⴷ ⵏ ⵓⴱⵕⵍⴰⵎⴰⵏ ⵅⴼ ⵜⵡⵓⵔⵉⵡⵉⵏ ⵏ ⵜⵙⵏⴱⴹⴰⵢⵉⵏ 
ⵜⵉⵥⵕⴼⴰⵏⵉⵏ ⴳ ⵓⵙⴳⴳⵯⴰⵙ 2022-2023.

ⵜⴻⵜⵜⵡⴰⴳⴳ, ⴳ ⵜⵡⴰⵍⴰ ⴰⴷ, ⵢⴰⵜ ⵜⵙⵇⵇⵉⵎⵜ ⵜⴰⵢⵢⵓⵔⴰⵏⵜ ⵏⵏⴰ ⴳ ⵉⴼⴽⴰ 
ⵓⵏⵙⵙⵉⵅⴼ ⵏ ⵜⵏⴱⴰⴹⵜ ⵜⵉⵎⵔⴰⵔⵓⵜⵉⵏ ⵅⴼ ⵉⵙⵇⵙⵉⵜⵏ ⵉⵣⴷⵉⵏ ⴷ ⵜⵙⵔⵜⵉⵜ 
ⵜⴰⵎⴰⵜⴰⵢⵜ ⵅⴼ “ⵜⵢⴰⴼⵓⵜ ⵏ ⵓⵖⴰⵡⴰⵙ ⵏ ⵓⵙⵙⵉⴷⵔⵓⵙ ⵏ ⵉⵏⴳⵉⵔⵉⵜⵏ ⵉⴼⵔⴽⴰⵏⵏ 
ⴷ ⵉⵏⴰⵎⵓⵏⵏ ⴷ ⵜⵉⵍⴰⵍ ⵏⵏⵙⵏ ⴳ ⵜⴳⵎⵉ ⵏ ⵉⴷⵖⴰⵔⵏ ⵉⴼⴰⵔⴰⵏⵏ ⴷ ⵜⵙⴳⵉⵡⵉⵏ ⵏ 
ⵓⴷⵔⴰⵔ”, ⵉⵍⵉⵏⵜ ⴳⵉⵙ 10 ⵏ ⵉⴳⵔⴰⵡⵏ ⵓⵣⵔⵉⴼⵏ.

ⴳ ⵎⴰ ⵉⵥⵍⵉⵏ ⵙ ⵓⵙⵍⴳⵎ ⵅⴼ ⵜⵡⵓⵔⵉ ⵏ ⵜⵏⴱⴰⴹⵜ, ⵜⵜⵡⴰⴼⴽⴰⵏ ⵉⵙⵇⵙⵉⵜⵏ 
ⵉ 22 ⵏ ⵉⴳⵔⴰⵏ ⵓⵏⴱⵉⴹⵏ ⴳ 16 ⵏ ⵜⵙⵇⵇⵉⵎⵉⵏ ⵜⵉⵏⵎⴰⵍⴰⵙⵙⵉⵏ ⵍⵍⵉ ⵉⵙⴽⵔ 
ⵓⵙⵇⵇⵉⵎ, ⵉⵙⵇⵙⵉⵜⵏ ⴰⴷ ⵍⵍⴰⵏ ⵅⴼ ⵜⵖⴰⵡⵙⵉⵡⵉⵏ ⵜⵉⴷⵖⵢⴰⵏⵉⵏ ⴷ 
ⵜⵖⴰⵡⵙⵉⵡⵉⵏ ⵏ ⵓⵖⴰⵡⵍ ⵣⴷⵉⵏⵉⵏ ⴷ ⴰⵢⵍⵍⵉ ⵖ ⵜⵜ ⵢⵉⵡⵉ ⵓⵎⵏⴰⴷ ⴰⵎⴰⵜⴰⵢ 
ⴰⵏⴰⵎⵓⵔ, ⵣⴷⵉⵏ ⵓⵍⴰ ⴷ ⵜⵙⴳⵉⵡⵉⵏ ⵉⵙⵓⴳⵔⵏ ⴳ ⵜⵓⴷⵔⵜ ⵜⴰⵏⴰⵎⵓⵏⵜ ⴷ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴷⵎⵙⴰⵏⵜ ⵏ ⵓⵏⵎⵓⵔⵉ ⴷ ⵜⵙⵏⵜⴰⵢⵜ ⵜⴰⵎⵖⵔⵉⴱⵉⵜ, ⴳ ⵢⴰⵏ ⵓⵙⴳⴳⵯⴰⵙ ⵏⵏⴰ 
ⴳ ⵍⵍⴰⵏⵜ ⵜⵎⵓⴽⵔⵉⵙⵉⵏ ⵏ ⵓⵏⴳⵉⴳⵜ, ⴰⵛⴽⵓ ⵉⴷⵔⵓⵙ ⵓⵏⵥⴰⵕ, ⵎⴰⵢⴰⴷ ⵉⴼⵍ 
ⴷ ⵜⵉⵎⵓⴽⵔⵉⵙⵉⵏ ⴳ ⵓⵙⵡⵓⴷⴷⵓ ⵏ ⵓⵙⴰⵜⵉⵎ ⴰⵏⴰⵎⵓⵔ ⵏ ⵡⴰⵎⴰⵏ, ⴷ ⵓⵣⵎⵣ 
ⵏ ⵜⵔⵡⴰⴽⵉⵏ ⴳ ⴽⵔⴰ ⵏ ⵉⴳⵔⴰⵏ, ⴰⴷ ⴳⵉⵙⵏ ⵏⴱⴷⵔ ⵜⵓⵜⵜⵔⴰ ⵏ ⵓⵙⴳⴳⴷ ⵏ 
ⵓⵏⴳⵔⴰⵡ ⴰⴷⵙⵍⴰⵏ ⵏ ⵉⵎⵙⵖⴰⵏⵏ ⵏ ⵢⵉⴳⵔ ⵏ ⵓⵙⴳⵎⵉ ⴰⵏⴰⵎⵓⵔ, ⵜⴰⵖⴰⵡⵙⴰ 
ⴰⴷ ⵉⴹⴼⵕ ⵜⵜ ⵓⵙⵇⵇⵉⵎ ⵙ ⵜⵜⴰⵡⵉⵍ ⴷ ⵜⵎⵙⵜⴳⴳⴰⵔⵜ, ⴰⴼⴰⴷ ⴰⴷ ⵉⵍⵉⵏ 
ⵉⴼⵙⴰⵢⵏ ⵉ ⵜⵎⵓⴽⵔⵉⵙⵉⵏ ⴰⴷ ⵎⵎⵔⴰⵏⵉⵏ, ⵉⴼⵙⴰⵢⵏ ⵍⵍⵉ ⵔⴰⴷ ⵉⵔⴰⵔ 
ⵜⴰⵖⴹⴼⵜ ⵙ ⵜⵏⵓⴼⴰ ⵏ ⵉⵏⵍⵎⴰⴷⵏ ⴷ ⵉⵙⴰⵜⵉⵜⵏ ⵉⵙⴳⵎⴰⵏⵏ ⴷ ⵡⵉⵏ ⵓⵙⵍⵎⴷ ⴷ 
ⵓⵙⵙⴰⵍⵉ ⵏ ⵜⵉⵏⵎⵍ ⵜⴰⴳⴷⵓⴷⴰⵏⵜ ⵙ ⵓⴷⵖⴰⵔ ⵍⵍⵉ ⵜⵓⴽⵍⴰⵍ. ⴽⵍⵍⵉ ⵉⴹⴼⵕ 
ⵓⵙⵇⵇⵉⵎ ⵜⴰⵡⵓⵔⵉ ⵏ ⵜⵓⴳⵜ ⵏ ⵜⵙⴰⵡⵔⵉⵏ ⵜⵓⵏⴱⵉⴹⵉⵏ ⴳ ⵜⵙⴳⵉⵡⵉⵏ ⵍⵍⵉ 
ⵉⵍⴽⵎ ⵡⴰⵔⴳⵉⴳⵉ ⵏ ⵡⴰⴽⴰⵍ ⵏ ⵍⵃⴰⵡⵣ ⴳ ⵉⴳⵔⴰⵏ ⵏ ⵜⴼⵍⵍⴰⵃⵜ ⴷ ⵉⴱⵔⵉⴷⵏ 
ⴷ ⵓⵥⴽⴰⵡ.

ⵎⴽⵍⵍⵉ ⵉⵙⵡⵓⵔⵉ ⵓⵙⵇⵇⵉⵎ ⴳ ⵜⵡⴰⵍⴰ ⵏ ⴽⵟⵓⴱⵕ 2023 ⵅⴼ ⵡⴰⴷⴷⴰⴷ 
ⵉⵎⵎⵔⴰⵏ ⵏ ⵡⴰⵎⴰⵏ, ⵉⵥⵍⵉ ⴰⵙ ⵢⴰⵜ ⵜⵙⵇⵇⵉⵎⵜ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⴰⴼⴰⴷ 
ⴰⴷ ⵉⵎⵙⴳⴷⴰⵍ ⵜⴰⵎⵓⴽⵔⵉⵙⵜ ⴰⴷ ⴷ ⵜⵎⴳⴳⴰ ⵜⵓⵏⴱⵉⴹⵉⵏ ⵏ ⵓⵖⴰⵡⵍ ⴰⴼⴰⴷ 
ⴰⴷ ⵜⵜⵡⴰⵙⵎⴽⵍⵏⵜ ⵜⵎⵓⴽⵔⵉⵙⵜ ⴰⴷ, ⵙ ⵓⵙⵡⵓⵔⵉ ⵙ ⵉⵙⵡⴰⵍⴰⵜⵏ ⵉⴳⵍⴷⴰⵏⵏ 
ⵉⵎⴰⵜⵜⴰⵢⵏ, ⵍⵍⵉ ⴷ ⵢⵓⵛⴽⴰⵏ ⴳ ⵉⵏⴰⵡ ⵏ ⴱⴰⴱ ⵏ ⵡⴰⴷⴷⵓⵔ, ⴰⴷ ⵜ ⵉⵙⵙⵔⵏⵓ 
ⴱⴰⴱ ⵏ ⵉⴳⵏⵡⴰⵏ, ⵉ ⵉⴳⵎⴰⵎⵏ ⵏ ⵓⴱⵕⵍⴰⵎⴰⵏ ⵙ ⵜⵎⵍⴷⴰ ⵏ ⵓⵕⵥⵥⵓⵎ ⵏ ⵜⵡⴰⵍⴰ 
ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵢⴰⵏ ⴷ ⵎⵔⴰⵡ, ⵙⵍⴰⵡⴰⵏ ⴰⴽⴽⵯ 
ⵍⵍⵉⴳ ⵎⴹⴼⴰⵕⵏ ⵉⵙⴳⴳⵯⴰⵙⵏ ⵏ ⵜⵣⴰⵡⴰ ⴼⵍⵏ ⴷ ⵜⴰⵙⵙⴰⵙⵉⵏ ⵏ ⵡⴰⵎⴰⵏ. 
ⴰⵎⵓⴽⵔⵉⵙ ⴰⴷ ⵉⵔⴰ ⵢⴰⵏ ⵓⵙⵎⵓⵙⵙⵓ ⵏ ⵡⴰⵎⵓⵏ ⴷ ⵜⵎⵔⵙⴰⵍ ⴰⴼⴰⴷ ⴰⴷ 
ⵢⵉⵍⵉ ⵓⴼⵔⴰⴽ ⵏ ⴽⵓ ⵢⴰⵏ ⴳ ⵓⴷⵖⴰⵔ ⵏⵏⵙ ⵙ ⵜⵎⵙⵜⴳⴳⴰⵔⵜ ⵏⵏⵙ, ⴰⴼⴰⴷ ⴰⴷ 
ⵏⵙⵎⴽⵍ, ⵙ ⵜⵖⴰⵔⴰⵙⵜ ⵉⴱⵓⵖⵍⴰⵏ, ⵜⴰⵎⵓⴽⵔⵉⵙⵜ ⴰⴷ ⵜⴰⴳⵔⴰⵖⵍⴰⵏⵜ ⵍⵍⵉ 
ⵉⵣⵣⵉⵡⵣⵏ ⵜⵓⴳⵜ ⵏ ⵉⵡⴰⵏⴽⵏ ⴳ ⵓⵎⴰⴹⴰⵍ.

ⵎⴽⵍⵍⵉ ⵉⵙⴰⵡⵍ ⵓⵙⵇⵇⵉⵎ ⴳ ⵜⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵍⵍⵉ ⵉⵜⵜⵓⵙⴽⴰⵔⵏ 
ⴳ ⵜⵡⴰⵍⴰ ⴰⴷ ⵅⴼ : ⵓⵎⴰⵢⵏⵓ ⴳ ⵓⴽⵛⵛⵓⵎ ⴰⵎⵙⴷⴰⵡ 2023-2024, ⴷ 
ⵉⵃⵉⵢⵍⵏ ⵉ ⵓⵙⴳⴳⵯⴰⵙ ⴰⵏⴼⵍⴰⵃ, ⴷ ⵉⵖⴰⵡⴰⵙⵏ ⵉⴷⵖⵢⴰⵏⵏ ⴷ ⵡⵉⵏ ⵉⵎⴰⵍ ⵏ 
ⵜⵓⴳⵜ ⵏ ⵉⴳⵔⴰⵏ ⵓⵏⴱⵉⴹⵏ ⵅⴼ ⵓⵙⵙⴰⵍⵉ ⵏ ⵜⵙⴳⵉⵡⵉⵏ ⵍⵍⵉ ⵉⵍⴽⵎ ⵡⴰⵔⴳⵉⴳⴰ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵏ ⵡⴰⴽⴰⵍ, ⴷ ⵓⵙⵉⴷⵔⵓⵙ ⵏ ⵉⵏⴳⵉⵔⵉⵜⵏ ⵉⴼⵔⴽⴰⵏⵏ ⴷ ⵉⵏⴰⵎⵓⵏⵏ, ⴷ ⵓⵙⵖⵓⴷⵓ 
ⵏ ⵜⵏⵎⵏⴰⴹⵜ ⵉⴱⵓⵖⵍⴰⵏ, ⴷ ⵜⵙⵎⵓⵟⵟⵏⵜ ⵏ ⵜⵏⵓⴼⴰ ⵍⵍⵉ ⴰⴽⴽⴰⵏⵜ ⵜⴳⵔⴰⵡⵉⵏ 
ⵜⵉⵎⵓⵔⴰⵏⵉⵏ, ⴷ ⵜⵎⵓⴽⵔⵉⵙⵜ ⵏ ⵓⵙⵙⵥⵕⴼ ⵏ ⵜⵙⴰⵡⵔⵜ ⵏ ⵓⴼⵔⴰⴳ ⴰⵏⴰⵎⵓⵏ 
ⵖⵉⴷ ⵙ ⵓⵙⴳⴳⵯⴰⵙ ⵏ 2026.

ⵉⵇⵇⴰⵏ ⴷ ⴰⴷ ⵏⵉⵏⵉ ⵎⴰⵙ ⴷ ⵍⴽⵎⵏⵜ ⵜⵎⵔⴰⵔⵓⵜⵉⵏ ⴰⵙⵇⵇⵉⵎ ⴳ 
ⵜⵡⴰⵍⴰ ⴰⴷ ⵙⴳ ⵖⵓⵔ ⵉⴷ ⵎⴰⵙⵙ ⵉⵎⴰⵡⵙⴰⵙⵏ ⵏ ⵜⵎⴳⵓⵔⵉ ⴷ ⵜⵙⵖⵏⵣⵉⵜ, 
ⴷ ⵓⵙⵉⴷⴼ ⴰⴷⵎⵙⴰⵏ ⴷ ⵜⵎⵙⵙⵏⵜⵉⵜ ⵜⴰⵎⵥⵥⵢⴰⵏⵜ ⴷ ⵓⵙⵡⵓⵔⵉ ⴷ 
ⵜⵙⵓⴳⴰⵔ, ⴷ ⵜⵎⴰⵡⴰⵙⵜ ⵜⴰⵎⵉⵔⵉⵜ ⵖⵓⵔ ⵜⵎⴰⵡⴰⵙⵜ ⵏ ⵜⴷⴰⵎⵙⴰ ⴷ ⵓⵥⵕⴼ 
ⵉⵜⵜⵓⵙⵎⴰⴳⵍⵏ ⵙ ⵜⵎⵙⴰⵙⵜⴰⵍⵜ, ⴷ ⵜⵎⴰⵡⴰⵙⵜ ⵜⴰⵎⵉⵔⵉⵜ ⵖⵓⵔ ⵓⵏⵙⵙⵉⵅⴼ 
ⵏ ⵜⵏⴱⴰⴹⵜ ⵉⵜⵜⵓⵙⵎⴰⴳⵍⵏ ⵙ ⵓⵙⵙⴰⵔⵓ ⴷ ⵓⵏⵎⴰⴳⴰⵔ ⴷ ⵓⵙⵓⵜⴳ ⵏ ⵜⵙⵔⵜⵉⵜⵉⵏ 
ⵜⵉⴳⴷⵓⴷⴰⵏⵉⵏ, ⴷ ⵜⵎⴰⵡⴰⵙⵜ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ 
ⴷ ⵓⵙⵍⵍⵡⵉ. ⵜⵉⵎⵔⴰⵔⵓⵜⵉⵏ ⴰⴷ ⴳⴰⵏⵜ ⵜⵉⵏ ⵜⵎⵔⵉⵙⵉⵏ ⵏⵏⵙⵏ ⵍⵍⵉ ⵢⴰⴷⵍⵍⵉ 
ⴼⴽⴰⵏ ⴳ ⵜⵎⵔⴰⵔⵓⵜⵉⵏ ⵏⵏⵙⵏ ⵅⴼ ⵉⵙⵇⵙⵉⵜⵏ ⵉⵎⵉⵡⴰⵏⵏ ⴰⵙⵏ ⵉⵜⵜⵡⴰⴼⴽⴰⵏ 
ⴳ ⵜⵙⵇⵇⵉⵎⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⴳ ⵜⵡⴰⵍⴰ ⵏ ⵉⴱⵔⵉⵔ 2023 ⵍⵍⵉ 
ⵉⵣⵔⵉⵏ.

ⵍⴽⵎⵏⵜ ⴷ 35 ⵏ ⵜⵓⵜⵜⵔⴰ ⵏ ⵡⴰⵡⴰⵍ ⴰⵙⵇⵇⵉⵎ ⵙ ⵜⵙⵏⵙⵉ ⵏ ⵜⵎⵜⵜⴰ 168 ⴳ 
ⵓⵏⴳⵔⴰⵡ ⴰⴳⵯⵏⵙⴰⵏ ⵏ ⵓⵙⵇⵇⵉⵎ, ⵜⵓⵜⵜⵔⵉⵡⵉⵏ ⴰⴷ ⵍⵍⴰⵏⵜ ⵅⴼ ⵢⴰⵜ ⵜⵖⴰⵡⵙⴰ 
ⵉⵖⴰⵡⵍⵏ ⴳ ⵜⴳⵉⵔⴰ ⵏ ⵜⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ, ⴷⴷⴰⵏⵜ ⴷ ⵙⴳ 
ⵜⵓⴳⵜ ⵏ ⵜⵔⵓⴱⴱⴰ ⴷ ⵜⴳⵔⵓⵎⵎⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⴷ ⵉⴳⵎⴰⵎⵏ ⵓⵔ ⵢⴰⵎⵓⵏ, 
ⵜⵙⵢⴰⵀ ⵜⵏⴱⴰⴹⵜ ⴰⴷ ⵜⵎⵔⴰⵔⴰ ⴷ 08 ⵏ ⵜⵓⵜⵜⵔⵉⵡⵉⵏ ⵙⴳⵉⵙⵏⵜ, ⴰⵛⴽⵓ 
ⴽⵔⴰ ⵏ ⵉⵎⵔⵙⴰⵏ ⵜⵜⵡⴰⵙⵎⵏⴰⴷⵏ ⵎⵏⵏⴰⵡⵜ ⵜⴽⴽⴰⵍ.

ⴳ ⵎⴰ ⵉⵥⵍⵉⵏ ⵙ ⵜⵎⵔⵉⵙⵉⵏ ⵏ ⵉⴷ ⵎⴰⵙⵙ ⴷ ⵉⵙⵜ ⵎⴰⵙⵙⴰ ⵉⵎⴰⵡⵙⴰⵙⵏ 
ⴳ ⵜⵙⵇⵇⵉⵎⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ, ⵏⵙⵖⵍ ⵜⵓⴳⵜ ⵏ ⵜⵎⵔⵉⵙⵉⵏ ⵍⵍⵉ ⴷ 
ⵉⴼⴼⵖⵏ ⴳ ⵜⵡⴰⵍⴰ ⵏ ⴽⵟⵓⴱⵕ 2023, ⵣⴷⵉⵏⵜ ⵜⵎⵔⵉⵙⵉⵏ ⴰⴷ ⴷ ⵉⴳⵔⴰⵏ 
ⵏ ⵓⵎⴰⵡⴰ ⴷ ⵡⴰⵎⴰⵏ, ⴷ ⵓⵙⵉⴷⴼ ⴰⴷⵎⵙⴰⵏ ⴷ ⵜⵎⵙⵙⵏⵜⵉⵜ ⵜⴰⵎⵥⵥⵢⴰⵏⵜ 
ⴷ ⵓⵙⵡⵓⵔⵉ ⴷ ⵜⵙⵓⴳⴰⵔ, ⴷ ⵉⵄⵔⵔⵉⵎⵏ ⴷ ⵜⴷⵍⵙⴰ ⴷ ⵓⵎⵢⴰⵡⴰⴹ, ⴷ 
ⵓⴷⵡⴰⵙ ⴷ ⵓⴼⵔⴰⴳ ⴰⵏⴰⵎⵓⵏ, ⴷ ⵡⴰⵙⵙⴰⵢ ⴷ ⵍⵍⵓⵊⵉⵙⵜⵉⴽ, ⴷ ⵓⵙⵙⴰⵔⵓ 
ⴷ ⵓⵏⵎⴰⴳⴰⵔ ⴷ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ, ⴷ ⵓⵙⵍⵎⴷ ⴰⵏⴰⴼⵍⵍⴰ, 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴷ ⵜⵎⴰⵡⴰⵙⵜ ⵜⴰⵎⵉⵔⵉⵜ ⵉⵜⵜⵓⵙⵎⴰⴳⵍⵏ ⵙ ⵜⵎⵙⴰⵙⵜⵍⵜ, ⴰⵎⵎ: ⴰⵙⴽⴰⵔ ⵏ 
ⵜⵙⵜⵔⴰⵜⵉⵊⵉⵜ ⵜⴰⵏⴰⵎⵓⵔⵜ ⵏ ⵓⴷⵡⴰⵙ ⴰⵏⵍⵍⴰⵏ 2024-2030, ⴰⵙⴽⴰⵔ ⵏ 
ⵉⵙⵔⴰⵙ ⵏ ⵉⴳⵏⵏⴰ ⵉⵎⴰⵢⵏⵓⵜⵏ ⴷ ⵓⵙⴼⴰⵍⴽⵉ ⵏ ⵜⵏⵓⴼⴰ ⴷ ⵜⵥⴹⴰⵕⵜ ⵜⴰⵎⴰⵙⵉⵜ 
ⵏ ⵜⵓⴳⵜ ⵏ ⵉⵣⴰⴳⴳⵯⵣⵏ, ⴷ ⵓⵙⵓⴼⵖ ⵏ ⵢⴰⵏ ⵓⵖⴰⵡⴰⵙ ⵏ ⵜⵡⵉⵙⵉ ⴰⴽⴷ 100 ⵏ 
ⵡⴰⴼⴹⴰⵏⵏ ⵏ ⵓⵎⵙⵙⵏⵜⵉ ⴷ ⵜⵎⵙⵙⵏⵜⵉⵜ ⵜⴰⵏⵉⵎⴰⵏⵜ, ⴷ ⵓⵙⵎⴰⵜⴰ ⵏ ⵉⵎⵣⵣⵔⴰⵢⵏ 
ⵏ ⵉⵄⵔⵔⵉⵎⵏ ⵅⴼ ⵜⵙⴳⵉⵡⵉⵏ ⴰⴽⴽⵯ ⵏ ⵜⴳⵍⴷⵉⵜ, ⴷ ⵓⵙⵓⴼⵖ ⵏ ⵓⵏⴳⵔⴰⵡ 
ⴰⴷⵙⵍⴰⵏ ⵏ ⵉⵙⵍⵎⴰⴷⵏ ⵉⵎⵔⵣⵓⵜⵏ, ⴷ ⵓⵙⴽⴰⵔ ⵏ ⵜⴽⴰⵕⴹⴰ ⵉⴳⴰⵏ ⴰⴱⵔⵉⴷ ⵏ 
ⵓⵙⵙⴷⵓⵙ ⵏ ⵓⵏⵢⴰⵍⴽⴰⵎ ⴷ ⵓⵣⴷⴷⵓⵢ ⴰⴽⴷ ⵉⵎⵖⵔⵉⴱⵉⵏ ⵉⵍⵍⴰⵏ ⴳ ⴱⵕⵕⴰ 
ⵅⴼ ⵓⵙⴽⴰⵔ ⵏ ⵉⵙⵏⵜⵉⵜⵏ ⵏ ⵓⵙⵙⴰⵔⵓ.

ⵙ ⵓⵎⴰⵜⴰ, ⵉⵡⴹⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ, ⵍⵍⵉ ⴷ ⵉⵍⴽⵎⵏ ⴰⵙⵇⵇⵉⵎ ⴳ 
ⵓⵣⵎⵣ ⵉⴽⴽⴰⵏ ⵏⴳⵔ ⵜⵡⴰⵍⵉⵡⵉⵏ ⴷ ⵜⵡⴰⵍⴰ ⵏ ⴽⵟⵓⴱⵕ 2023, ⵍⴽⵎⵏ ⵎⴰ 
ⵉⵜⵜⴳⴳⴰⵏ 1310 ⵏ ⵓⵙⵇⵙⵉ, ⵜⵔⵓⵔ ⵜⵏⴱⴰⴹⵜ ⵅⴼ 369 ⵙⴳⵉⵙⵏⵜ ⴳ 16 ⵏ 
ⵜⴳⵉⵡⵔⵜ ⵜⴰⵎⴰⵜⴰⵢⵜ, ⴳⵉⵙⵏ 118 ⵏ ⵓⵙⵇⵙⵉ ⴰⴷⵖⵢⴰⵏ ⴷ 251 ⵏ ⵓⵙⵇⵙⵉ 
ⴰⴼⵔⴰⵔ.

ⴳ ⵎⴰ ⵉⵥⵍⵉⵏ ⵙ ⵓⴱⵟⵟⵓ ⵏ ⵉⵙⵇⵙⵉⵜⵏ ⴰⴷ ⵅⴼ ⵉⴳⵔⴰⵏ, ⵛⵓⴷⵍⵍⴰⵏ ⵉⴷ 
ⵎⴰⵙⵙ ⴷ ⵉⵙⵜ ⵎⴰⵙⵙⴰ ⵉⵎⵛⵛⵉⵡⴰⵕ ⴳ ⵢⵉⴳⵔ ⵏ ⵜⴷⴰⵎⵙⴰ ⵙ ⵜⴳⵎⵉⴹⵉ ⵏ 
34%, ⴷ ⵢⵉⴳⵔ ⵏ ⵜⵖⴰⵡⵙⵉⵡⵉⵏ ⵜⵉⴳⵯⵏⵙⴰⵏⵉⵏ ⴷ ⵜⵓⵚⴽⵉⵡⵉⵏ ⵜⵉⴷⵙⵍⴰⵏⵉⵏ 
ⵙ ⵜⴳⵎⵉⴹⵉ ⵏ 24%, ⵙ ⵢⵉⴳⵔ ⴰⵏⴰⵎⵓⵏ ⵙ ⵜⴳⵎⵉⴹⵉ ⵉⵜⵜⴳⴳⴰⵏ 22%, ⵙⴳ 
ⵉⵙⵇⵙⵉⵜⵏ ⵉⵜⵜⵡⴰⴼⴽⴰⵏ, ⵉⵍⵎⵎⴰ ⵙ ⵢⵉⴳⵔ ⵏ ⵉⵣⵔⴼⴰⵏ ⴷ ⵜⵎⵙⵙⵓⴳⵓⵔⵜ 
ⴷ ⵓⵙⴳⴷ ⵙ ⵜⴳⵎⵉⴹⵉ ⵏ 17%, ⴰⵎⵎⴰ ⵉⴳⵔ ⵏ ⵜⵖⴰⵡⵙⵉⵡⵉⵏ ⵏ ⴱⵕⵕⴰ ⵉⴳⴰ 
ⴰⵎⴳⴳⴰⵔⵓ ⵙ ⵜⴳⵎⵉⴹⵉ ⵏ 3%.

ⵎⴰⵛⴰ ⵉⵍⴽⵎ ⵡⵓⵟⵟⵓⵏ ⵏ ⵉⵙⵉⵇⵙⵉⵜⵏ ⵉⵎⵉⵔⴰⵢⵏ ⵍⵍⵉ ⴷ ⵉⵍⴽⵎⵏ 
ⴰⵙⵇⵇⵉⵎ ⴳ ⵢⴰⵏ ⵓⵣⵎⵣ 899 ⵏ ⵓⵙⵉⵇⵙⵉ, ⵜⵔⵓⵔ ⵜⵏⴱⴰⴹⵜ ⵅⴼ 389 
ⴳ ⵉⵙⵇⵙⵉⵜⵏ ⴰⴷ, ⵎⵇⵇⴰⵔ ⵓⵔ ⵜⵍⴽⵎ ⵜⵉⵣⵉ ⵏ ⵜⵎⵔⴰⵔⵓⵜ ⵅⴼ ⵜⵓⴳⵜ ⵏ 
ⵉⵙⵇⵙⵉⵜⵏ ⴰⴽⵓⴷ ⴰⵏⵏ, ⵉⴳ ⵏⵔⵓⵔ ⵜⴰⵖⴹⴼⵜ ⵙ ⵓⵣⵎⵣ ⴰⵣⵔⴼⴰⵏ ⴰⵎⴳⴳⴰⵔⵓ 
(365 ⵏ ⵓⵙⵇⵙⵉ).

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴳ ⵎⴰ ⵉⵥⵍⵉⵏ ⵙ ⵜⵉⵍⴰⵍⵜ ⵏ ⵓⵙⵍⴳⵎ ⵏ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ ⵏ 
ⵓⵙⵇⵇⵉⵎ, ⵎⵇⵇⴰⵔ ⵜⵜ ⴱⴰⵀⵔⴰ ⵢⵉⵡⵉ ⵓⵙⵇⵇⵉⵎ ⴳ ⵜⵡⴰⵍⴰ ⴰⴷ ⴳ ⵜⵖⵓⵔⵉ 
ⵏ ⵓⵙⵏⵜⵉ ⵏ ⵓⵣⵔⴼ ⵏ ⵓⵥⵕⴼ, ⵎⴰⵢⴰⴷ ⴰⴷ ⵢⵓⵎⵥⵏ ⴰⵎⵓⵔ ⴰⵎⵇⵇⵔⴰⵏ ⵣⴳ 
ⵡⴰⴽⵓⴷ ⵣⴳ ⵎⴰⵕⵕⴰ ⵉⴳⵔⴰⵡⵏ ⵏ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ ⵏⵏⴰ ⵢⵓⴷⵙⵏ ⵉ 
200 ⵏ ⵜⵙⵔⴰⴳⵜ, ⵉⵍⴽⵎ ⵓⵟⵟⵓⵏ ⵏ ⵉⴳⵔⴰⵡⵏ 68 ⵏ ⵓⴳⵔⴰⵡ, ⵜⴼⴽ ⵜⵙⵇⵇⵉⵎⵜ 
ⵏ ⵓⵙⵍⵎⴷ ⴷ ⵜⵖⴰⵡⵙⵉⵡⵉⵏ ⵜⵉⴷⵍⵙⴰⵏⵉⵏ ⴷ ⵜⵏⴰⵎⵓⵏⵉⵏ ⵉⴳⵔⴰⵡⵏ ⵉ ⵓⵙⵎⴽⵍ 
ⵏ ⵜⵎⵙⴰⵔⵉⵏ ⵜⵉⴷⵙⵍⴰⵏⵉⵏ ⵉⵣⴷⵉⵏ ⴷ ⵜⵔⵡⴰⴽⵉⵏ ⵏⵏⴰ ⵉⵍⵍⴰⵏ ⴳ ⵢⵉⴳⵔ ⵏ 
ⵓⵙⵍⵎⴷ, ⴷ «ⵉⵙⵔⴰⴳⵏ ⴷ ⵜⴼⵍⵍⴰⵡⵉⵏ ⵏ ⵓⵏⴳⵔⴰⵡ ⴰⴷⵙⵍⴰⵏ ⴰⵎⴰⵢⵏⵓ ⵏ 
ⵉⵎⵙⵖⴰⵏⵏ ⵏ ⵓⵙⵍⵎⴷ», ⴷ ⵓⵍⴰ «ⵉⵎⴰⵢⵏⵓⵜⵏ ⵏ ⵓⵏⵏⵓⵕⵥⵎ ⴰⵏⵎⵍⴰⵏⵏ ⴰⵎⴰⵢⵏⵓ».

ⴳ ⵜⵙⴳⴰ ⵢⴰⴹⵏⵉⵏ, ⵉⴳ ⵏⵙⵎⴰⵇⵇⵍ ⵙ ⵡⴰⵜⵉⴳ ⵍⵍⵉ ⵉⵍⵍⴰⵏ ⴷⴰⵔ 
ⵓⵣⵔⴼ ⴰⵎⵙⵙⵓⴷⵙ ⵏ ⵓⵣⵔⴼ ⵏ ⵓⵥⵕⴼ, ⵏⵏⴰ ⵉⴳⴰⵏ ⴰⵙⴰⵜⵉ ⵏ ⵜⵙⵓⵖⵍⵜ ⵏ 
ⵡⴰⵎⴰⵥ ⵏ ⵉⵍⵓⴳⵏⵏ ⵉⵣⴷⵉⵏ ⴷ ⵓⵙⵔⵓⵙ ⵏ ⵜⵎⵙⴰⵙⵜⵍⵜ ⴷ ⵓⵙⵖⵣⵏ ⵏⵏⵙ, 
ⵜⵙⴽⵔ ⵜⵙⵇⵇⵉⵎⵜ ⵏ ⵓⵥⵕⴼ ⴳ ⵓⵙⵇⵇⵉⵎ ⵏⵜⵜⴰⵜ ⴷ ⵓⵍⵜⵎⴰⵙ ⴳ ⵓⵙⵇⵇⵉⵎ ⵏ 
ⵉⵎⵓⵔⴰ ⵙ ⵜⵡⵉⵙⵉ ⴷ ⵓⵎⵛⴰⵡⴰⵕ ⴰⴽⴷ ⵜⵎⴰⵡⴰⵙⵜ ⵏ ⵜⴷⴰⵎⵙⴰ ⴷ ⵓⵥⵕⴼ, 
ⵜⵙⴽⵔ ⵢⴰⵏ ⵓⵏⵎⵓⵇⵇⴰⵔ ⵏ ⵜⵖⵓⵔⵉ ⵅⴼ ⴰⵢⵍⵍⵉ ⵉⵔⴰ ⵓⵙⴳⴳⴷ ⵏ ⵓⵣⵔⴼ ⴰⴷ, 
ⴰⵡⵜⵜⴰⵙ ⵉⴳⴰ ⵜ ⴰⵙⴱⴰⵔⴰⵡ ⵏ ⵓⵙⴰⵢⵔⴰⵔ ⵏ ⵜⵙⵏⵙⵉ ⵏ ⵓⵣⵔⴼ ⴰⵎⵙⵙⵓⴷⵙ 
ⴷ ⵓⵙⴼⵔⵓⵔⵉ ⵏ ⵜⵓⴳⵜ ⵏ ⵉⵙⴱⴷⴰⴷⵏ ⵉⵣⴷⵉⵏ ⴷ ⵜⵖⵓⵔⵉ ⴷ ⵓⵙⵜⴰⵢ ⵏ ⵓⵙⵏⵜⵉ 
ⵏ ⵓⵣⵔⴼ ⵏ ⵓⵥⵕⴼ.

ⴳ ⵓⴱⴰⵔⴰⵣ ⴰⴷ ⵏⵉⵜ, ⵜⵉⵡⵙ ⵜⵙⵇⵇⵉⵎⵜ ⵏ ⵉⴳⵔⴰⵏ ⵉⵎⵙⵢⴰⴼⵓⵜⵏ ⴳ 
ⵓⵙⵇⵇⵉⵎ ⴳ ⵢⴰⵏ ⵓⵙⵉⵊⵊ ⵍⵍⵉ ⵜⵙⴽⵔ ⵜⵎⴰⵡⴰⵙⵜ ⵏⵏⴰ ⵉⵥⵍⵉⵏ ⵉ ⵉⴳⵎⴰⵎⵏ 
ⵏ ⵉⵙⵇⵇⵉⵎⵏ ⵏ ⵓⴱⵕⵍⴰⵎⴰⵏ ⵙ ⵙⵉⵏ, ⴰⵙⵉⵊⵊ ⴰⴷ ⵉⴷⴷⴰ ⵖⵔ ⵉⴳⵎⵎⵓⵏⵏ ⵏ 
ⵜⴳⵎⵉ ⵏ ⵜⴽⵙⵙⴰⴱⵜ ⵏ ⵉⵎⵓⴷⴰⵔ ⵏ ⵡⴰⵎⴰⵏ ⴷ ⵡⵉⵏ ⵢⵉⵍⵍ ⴳ ⵜⵙⴳⴰ ⵏ ⵉⵎⵉⵏⴳ, 
ⴰⵡⵜⵜⴰⵙ ⵉⴳⴰ ⵜ ⵜⵓⵙⵙⵏⴰ ⵏ ⵜⵓⴳⴳⴰⵙ ⵍⵍⵉ ⵉⵍⵍⴰⵏ ⵃⵎⴰ ⴰⴷ ⵉⵖⴰⵎⴰ ⵓⵎⵢⴰⵏⴰⵡ 
ⴰⴱⵢⵓⵍⵓⵊⵉ ⵏ ⵓⵏⴳⵔⴰⵡ ⴰⵢⴽⵓⵍⵓⵊⵉ.

ⴳ ⵎⴰ ⵉⵥⵍⵉⵏ ⵙ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ, ⵉⵙⴽⵔ ⵓⵙⵇⵇⵉⵎ 
ⵏ ⵉⵎⵛⵛⵉⵡⴰⵕ, ⴳ ⵜⵣⵡⵉⵔⵉ ⵏ ⵓⵙⴳⴳⵯⴰⵙ ⵓⵣⵔⵉⴼ, ⵙⵏⴰⵜ ⵜⴳⵔⵓⵎⵎⵉⵏ 
ⵜⵉⵙⴳⵓⵎⴰⵏⵉⵏ, ⵢⴰⵜ ⴳⵉⵙⵏⵜ ⵜⵃⵉⵢⵍ ⵉ ⵜⵙⵇⵇⵉⵎⵜ ⵜⴰⵙⴳⵯⵙⴰⵏⵜ ⵏ ⵓⵎⵙⴳⴷⴰⵍ 
ⴷ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ.

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵙ ⵎⴰⵏⴰⵢⴰ, ⴰⴼⴰⴷ ⴰⴷ ⵜⵜⵡⴰⵥⵍⴰⵢⵏ ⵉⵙⴳⵓⵎⵏ ⵍⵍⵉ ⵅⴼ ⵔⴰⴷ ⵢⵉⵍⵉ 
ⵓⵎⵙⴳⴷⴰⵍ, ⵎⴽⵍⵍⵉ ⵉⵎⵢⴰⵔ ⵓⵙⵇⵇⵉⵎ, ⴰⴼⴰⴷ ⴰⴷ ⵉⵙⵜⵉ ⵜⵉⵙⵔⵜⴰⵢ 
ⵜⵉⴳⴷⵓⴷⴰⵏⵉⵏ  ⵍⵍⵉ ⵅⴼ ⵔⴰⴷ ⵢⵉⵍⵉ ⵓⵙⵓⵜⵜⴳ ⴳ ⵓⵙⴳⴳⵯⴰⵙ ⴰⴷ, ⵉⴱⴷⴷ 
ⵓⵙⵇⵇⵉⵎ ⵅⴼ ⵢⴰⵜ ⵜⵎⵢⴰⴷⴰⵙⵜ ⵜⴰⵏⵊⵎⵓⵜ ⵉⴳⴰⵏ ⵜⴰⴱⴰⵔⴰⵡⵜ ⴷ ⵎⴰⵕⵕⴰ 
ⵉⴼⵔⴷⵉⵙⵏ ⵏ ⵓⵙⵇⵇⵉⵎ, ⴰⴼⴰⴷ ⴰⴷ ⵉⵜⵜⵡⴰⵙⵜⴰⵢ ⵢⴰⵏ ⵓⵙⴳⵓⵎ ⵏⵏⴰ ⴷ ⵢⵓⵙⴰⵏ 
ⴰⴽⴷ ⵓⵙⵇⵇⵉⵎ ⴷ ⵉⴱⴰⴳⵏ ⵏ ⵉⴳⵎⴰⵎⵏ ⵏⵏⵙ, ⵉⵍⴽⵎ ⵡⵓⵟⵟⵓⵏ ⵏ ⵉⵎⵔⵙⴰⵏ ⵍⵍⵉ 
ⵉⵜⵜⵡⴰⵙⵓⵎⵔⵏ 67 ⵏ ⵉⵎⵔⵙⵉ.

ⴳ ⵜⴳⵉⵔⴰ ⵉⵜⵜⵡⴰⵙⵜⴰⵢ ⵉⵎⵔⵙⵉ ⵏ “ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⴳ ⵢⵉⴳⵔ ⵏ 
ⵜⵎⴰⵍⵍⴰⵢⵜ”, ⵉⴳ ⴰⵙⴳⵓⵎ ⵏ ⵜⵙⵇⵇⵉⵎⵜ ⵜⴰⵙⴳⵯⵙⴰⵏⵜ ⵏ ⵓⵙⵓⵜⵜⴳ ⵏ ⵜⵙⵔⵜⴰⵢ 
ⵜⵉⴳⴷⵓⴷⴰⵏⵉⵏ ⴳ ⵓⵙⴳⴳⵯⴰⵙ ⴰⴷ ⵓⵣⵔⵉⴼ.

ⴰⵙⵜⴰⵢ ⴰⴷ ⵢⵉⵡⵉ ⵜ ⵉⴷ ⵓⴷⵖⴰⵔ ⵉⵙⵓⴳⵔⵏ ⵏ ⵜⵎⴰⵍⵍⴰⵢⵜ ⵍⵍⵉ ⵉⴳⴰⵏ ⵢⴰⵏ 
ⵢⵉⴳⵔ ⵏ ⵜⵓⴷⵔⵜ ⴳ ⵜⵎⴰⵣⵉⵔⵜ ⵏⵏⵖ, ⵉⵜⵜⵡⴰⴹⴼⴰⵕ ⴷ ⵉⵍⴰ ⴱⴰⵀⵔⴰ ⴰⵜⵉⴳ 
ⴷⴰⵔ ⵉⴼⵔⴷⵉⵙⵏ ⵏ ⵓⵙⵇⵇⵉⵎ, ⵓⵔ ⴷ ⵖⴰⵙ ⴰⵛⴽⵓ ⴰⵔ ⵉⵜⵜⴰⵡⵙ ⴳ ⵜⴷⴰⵎⵙⴰ 
ⴷ ⵜⵢⴰⴼⵓⵜ ⵜⴰⴳⵯⵏⵙⴰⵏⵜ ⵜⴰⵎⵙⴰⵔⵉⵜ, ⵉⵙ ⴰⴽⴽⵯ ⵉⴳⴰ ⵢⴰⵜ ⵜⵎⵙⵙⵉⵍⵉⵜ 
ⵜⴰⴷⵙⵍⴰⵏⵜ ⵏ ⵜⴳⵎⵉ, ⵉⴳ ⵢⴰⵏ ⴳ ⵉⴳⴳⵓⵔⴰ ⵏ ⵜⵣⵔⴼⵜ ⵜⴰⴼⵔⴽⴰⵏⵜ, ⵉⴳ 
ⵢⴰⵏ ⴳ ⵉⴳⵔⴰⵏ ⵉⵎⵇⵇⵔⴰⵏⵏ  ⵏ ⵓⵙⵡⵓⵔⵉ ⴳ ⵜⵎⴰⵣⵉⵔⵜ ⵏⵏⵖ, ⵓⵏⵛⴽ ⴰⴷ ⴰⵔ 
ⵢⴰⴽⴽⴰ ⴰⴷⴷⵓⵔ ⴰⵎⵇⵇⵔⴰⵏ ⵉ ⵜⵉⵙⵔⵜⴰⵢ ⵍⵍⵉ ⵉⵣⴷⵉⵏ ⴷ ⵢⵉⴳⵔ ⴰⴷ ⴷⴰⵔ 
ⵉⴼⵔⴷⵉⵙⵏ ⵉⴷⵎⵙⴰⵏⵏ ⴷ ⵉⵎⵓⵔⴰⵏⵏ ⴷ ⵉⵏⴰⵎⵓⵏⵏ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ.

ⵎⴽⵍⵍⵉ ⵉⵜⵜⵡⴰⵏⵏⴰ ⵉ ⵜⵔⴰⴱⴱⵓⵜ ⵏ ⵜⵡⵓⵔⵉ ⵜⴰⵙⴳⵓⵎⴰⵏⵜ ⵢⴰⴹⵏ ⴰⴷ 
ⵜⵃⵉⵢⵍ ⵢⴰⵜ ⵜⴰⵏⴰⴹⵜ ⵅⴼ ⵜⵙⵔⵜⵉⵜ ⵜⴰⵙⵏⵉⵍⵙⵜ ⵏ ⵜⴳⵍⴷⵉⵜ, ⴰⵛⴽⵓ ⵉⵙⵓⴳⵔ 
ⵉⵎⵔⵙⵉ ⴰⴷ ⵢⵉⵍⴰ ⴰⵜⵉⴳ ⵖⵓⵔ ⵉⴷ ⵎⴰⵙⵙ ⵉⵎⵛⵛⵉⵡⴰⵕ ⴷ ⵉⵙⵜ ⵎⴰⵙⵙⴰ 
ⵜⵉⵎⵛⵛⵉⵡⴰⵕ, ⵙⵡⴰ ⴳ ⵎⴰ ⵉⵥⵍⵉⵏ ⵙ ⵡⴰⵜⵉⴳ ⵏ ⵜⵙⵔⵜⵉⵜ ⵜⴰⵙⵏⵉⵍⵙⵜ 
ⵍⵍⵉ ⴳ ⵜⴳⴰ ⵢⴰⵏ ⵉⵎⵉⵙ ⵏ ⵓⵃⵟⵟⵓ ⴷ ⵓⵙⵙⴷⵓⵙ ⵏ ⵜⵎⴰⴳⵉⵜ ⵜⴰⵏⴰⵎⵓⵔⵜ, 
ⴰⴼⴰⴷ ⴰⴷ ⵢⵉⵍⵉ ⵓⵎⵢⴰⵡⴰⴹ ⴷ ⵓⵍⵜⴰⵖ ⴳ ⵡⴰⵎⵓⵏ ⵏ ⵜⵓⵙⵙⵏⴰ. ⵎⴽⵍⵍⵉ 
ⵉⵍⵍⴰⵏ ⴳ ⵢⵉⵎⵉⵔ ⵡⵉⵙ ⵙⵎⵎⵓⵙ ⴳ ⵜⵎⵏⴹⴰⵡⵜ, ⵏⵖⴷⴷ ⴰⵢⵍⵍⵉ ⵉⵣⴷⵉⵏ ⴷ 
ⵓⵙⵡⵓⵔⵉ ⵅⴼ ⵡⴰⵏⴰⵡ ⴰⵎⴰⵢⵏⵓ ⵏ ⵜⴳⵎⵉ ⴳ ⵎⴰ ⵉⵥⵍⵉⵏ ⵙ ⵓⴷⵖⴰⵔ ⵏ ⵓⵙⵍⵎⴷ 
ⵏ ⵜⵓⵜⵍⴰⵢⵉⵏ ⵙ ⵜⵖⴰⵔⴰⵙⵜ ⵉⴱⵓⵖⵍⴰⵏ ⴳ ⵓⵙⵙⴰⵍⵉ ⵏ ⵓⵏⴳⵔⴰⵡ ⵏ ⵓⵙⵍⵎⴷ ⴳ 
ⵜⵎⴰⵣⵉⵔⵜ ⵏⵏⵖ.

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴳ ⵎⴰ ⵉⵥⵍⵉⵏ ⵙ ⵉⵎⵢⴰⵙⵙⴰⵜⵏ ⴷ ⵜⵎⵔⵙⴰⵍ ⵜⵉⵎⵏⴹⴰⵡⵉⵏ, ⵉⵙⵓⵍ 
ⵓⵙⵇⵇⵉⵎ ⴳ ⵜⵡⵓⵔⵉ ⵏ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⴰⴽⴷ ⵜⵎⵔⵙⴰⵍ ⵜⵉⵎⵏⴹⴰⵡⵉⵏ 
ⴳ ⵜⵎⴰⵣⵉⵔⵜ ⵏⵏⵖ; ⴰⴷ ⵏⴱⴷⵔ ⴳ ⵓⴱⴰⵔⴰⵣ ⴰⴷ ⵎⴰⵙ ⴷ ⵜⵍⴽⵎ ⵢⴰⵜ ⵜⴰⵏⴰⴹⵜ 
ⴰⵙⵇⵇⵉⵎ ⴳ ⵜⵡⴰⵍⴰ ⴰⴷ, ⵜⴰⵏⴰⴹⵜ ⴰⴷ ⵜⴳⴰ ⵙⴳ ⵜⵏⵙⵙⵉⵅⴼⵜ ⵏ ⵜⵎⵓⵔⴰⵢⵜ 
ⵜⴰⵎⴰⵜⴰⵢⵜ ⵅⴼ ⵓⵣⵣⴳⵉⵔ ⵏ ⵜⵙⵔⵜⵉⵜ ⵜⴰⵏⴱⴽⴰⴹⵜ ⵏ ⵓⵙⴳⴳⵯⴰⵙ ⵏ 2022, ⵙ 
ⵜⵙⵏⵙⵉ ⵏ ⵜⵎⵜⵜⴰ 110 ⵏ ⵓⵣⵔⴼ ⴰⵎⵙⵙⵓⴷⵙ ⵓⵟⵟⵓⵏ 100.13 ⵉⵣⴷⵉⵏ ⴰⴽⴷ 
ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵜⵏⴱⴰⴹⵜ ⵜⴰⵏⵣⵔⴰⴼⵜ.

ⵎⴽⵍⵍⵉ ⵢⵓⵎⵥ ⵓⵙⵇⵇⵉⵎ, ⵙ ⵜⵙⵏⵙⵉ ⵏ ⵢⵉⵎⵉⵔ 148 ⵏ ⵜⵎⵏⴹⴰⵡⵜ, ⵢⴰⵜ 
ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵙⴳ ⵓⵙⵇⵇⵉⵎ ⴰⵎⴰⵜⴰⵢ ⵏ ⵓⵙⵉⴹⵏ ⵅⴼ ⵜⵡⵓⵔⵉ ⵏⵏⵙ 
ⵏⴳⵔ ⵓⵙⴳⴳⵯⴰⵙ ⵏ 2022 ⴷ 2023, ⵜⵉⵡⵓⵔⵉⵡⵉⵏ ⴰⴷ ⵜⵙⴽⵔ ⴼⵍⵍⴰⵙⵏⵜ 
ⵎⴰⵙⵙⴰ ⵜⴰⵏⵙⵙⵉⵅⴼⵜ ⵜⴰⵎⵣⵡⴰⵔⵓⵜ ⵏ ⵓⵙⵇⵇⵉⵎ ⴰⵎⴰⵜⵜⴰⵢ ⵏ ⵓⵙⵉⴹⵏ ⵢⴰⵜ 
ⵜⵉⵏⴰⵡⵜ ⵎⵏⵉⴷ ⵏ ⵉⵙⵇⵇⵉⵎ ⵏ ⵓⴱⵕⵍⴰⵎⴰⵏ ⵙ ⵙⵉⵏ, ⴳ ⵜⵙⵇⵇⵉⵎⵜ ⵜⴰⵎⴰⵜⴰⵢⵜ 
ⵉⵛⵛⴰⵔⵏ ⵏⵏⴰ ⵉⵜⵜⵓⴳⴰⵏ ⴰⵙⵙ ⵏ ⵓⵙⵉⵏⴰⵙ 30 ⵉⵏⵏⴰⵢⵔ 2024, ⵓⴽⴰⵏ ⵢⵉⵍⵉ 
ⵓⵎⵙⴳⴷⴰⵍ ⵅⴼ ⵜⴰⵏⴰⴹⵜ ⴰⴷ ⴳ ⵓⵙⵇⵇⵉⵎ ⵜⵉⵍⵉ ⴳⵉⵙ ⵜⵏⴱⴰⴹⵜ ⴳ ⵜⵙⵇⵇⵉⵎⵜ 
ⵜⴰⵎⴰⵜⴰⵢⵜ ⵍⵍⵉ ⵉⵜⵜⵓⴳⴰⵏ ⴰⵙⵙ ⵏ ⵡⴰⵢⵏⴰⵙ 05 ⴱⵕⴰⵢⵕ 2024.  

ⴳ ⵓⵙⴰⵜⵉ ⵏ ⵜⵖⴰⵔⴰⵙⵜ ⵏ ⵓⵣⴷⴷⵓⵢ ⵍⵍⵉ ⵉⵍⵍⴰⵏ ⴳ ⵓⵙⵖⵉⵡⵙ ⵏ ⵉⵙⵇⵇⵉⵎⵏ 
ⵉⴱⵕⵍⴰⵎⴰⵏⵉⵏ ⵙ ⵙⵉⵏ ⵉ ⵜⵙⵇⵇⵉⵎⵜ ⵏ ⵓⵎⵙⴳⴷⴰⵍ ⵏ ⵜⵉⵏⴰⵡⵜ ⵏ ⵜⵏⵙⵙⵉⵅⴼⵜ 
ⵜⴰⵎⵣⵡⴰⵔⵓⵜ ⵏ ⵓⵙⵇⵇⵉⵎ ⴰⵎⴰⵜⵜⴰⵢ ⵏ ⵓⵙⵉⴹⵏ, ⵉⴹⴼⵕ ⵓⵙⵇⵇⵉⵎ ⵢⴰⵜ 
ⵜⵎⵢⴰⴷⴰⵙⵜ ⵜⴰⵏⵊⵎⵓⵜ ⵃⵎⴰ ⴰⴷ ⵜⵜⵡⴰⵥⵍⴰⵢⵏ ⵉⵙⴳⵓⵎⵏ ⵏⵏⴰ ⵉⵣⵡⴰⵔⵏ ⴰⴼⴰⴷ 
ⴰⴷ ⵅⴰⴼⵙⵏ ⵢⵉⵍⵉ ⵓⵎⵙⴳⴷⴰⵍ ⴳ ⵓⵙⵇⵇⵉⵎ, ⵓⴽⴰⵏ ⵉⵜⵜⵡⴰⴼⴽⴰ ⵡⴰⵜⵉⴳ 
ⵉ ⵓⵎⵙⴳⴷⴰⵍ ⵏ ⵜⵖⴰⵡⵙⵉⵡⵉⵏ ⵉⵣⴷⵉⵏ ⴷ ⵉⵎⵔⵙⴰⵏ ⵉⵎⵓⵔⴰⵏⵏ ⴷ ⵜⵎⴳⴳⴰ 
ⵜⵉⵏⴰⵎⵓⵏⵉⵏ ⴷ ⵜⴷⴰⵎⵙⴰⵏⵉⵏ ⵍⵍⵉ ⵜⴹⴼⵕ ⵜⵏⴱⴰⴹⵜ ⴷ ⵜⵎⵔⵙⴰⵍ ⵜⵉⴳⴷⵓⴷⴰⵏⵉⵏ 
ⵍⵍⵉ ⵅⴼ ⵉⵍⵍⴰ ⵓⵙⵍⴳⵎ ⵏ ⵓⵙⵇⵇⵉⵎ ⴰⵎⴰⵜⵜⴰⵢ ⵏ ⵓⵙⵉⴹⵏ.

ⴳ ⵓⴱⴰⵔⴰⵣ ⴰⴷ ⵏⵉⵜ, ⵉⵡⴹⵏⵜ ⴷ ⵜⴰⵏⴰⴹⵉⵏ ⵜⵉⵙⴳⵯⵙⴰⵏⵉⵏ ⴰⵙⵇⵇⵉⵎ ⵏ 
ⵉⵎⵛⵛⵉⵡⴰⵕ. ⵜⴰⵏⴰⴹⵉⵏ ⴰⴷ ⵜⵉⵙⴳⵓⵎⴰⵏⵉⵏ ⴽⴽⴰⵏⵜ ⴷ ⵖⵓⵔ ⵜⵓⴳⵜ ⵏ ⵉⵙⵇⵇⵉⵎⵏ 
ⵉⵎⵏⴹⴰⵡⵏ, ⵜⵜⵡⴰⴱⴹⴰⵏⵜ ⵅⴼ ⵉⴷ ⵎⴰⵙⵙ ⴷ ⵉⵙⵜ ⵎⴰⵙⵙⴰ ⵉⴳⵎⴰⵎⵏ ⵏ 
ⵓⵙⵇⵇⵉⵎ, ⵉⵙⵡⵓⵔⵉ ⵓⵙⵉⵔⴰ ⵏ ⵓⵙⵇⵇⵉⵎ ⵙ ⵓⵣⴷⴷⵓⵢ ⴷ ⵓⵙⵇⵇⵉⵎ 
ⵏ ⵉⵎⵓⵔⴰ ⵃⵎⴰ ⴰⴷ ⵢⵉⵍⵉ ⵓⵎⵙⴰⵙⴰ ⵅⴼ ⵜⵖⴰⵔⴰⵙⵜ ⵉⵎⵓⵏⵏ ⵏ ⵓⵙⵎⴽⵍ ⵏ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵏⴰⴹⵉⵏ ⴰⴷ ⵙ ⵜⵙⵏⵙⵉ ⵏ ⵉⴱⴹⵉⵢⵏ ⵏ ⵢⵉⵎⵉⵔ ⵡⵉⵙ 160 ⵏ ⵜⵎⵏⴹⴰⵡⵜ ⴷ 
ⵜⵖⵜⴰⵙⵉⵏ ⵏ ⵜⵙⵏⴱⴹⴰⵢⵜ ⵜⴰⵎⵏⴹⴰⵡⵜ ⵅⴼ ⵉⵎⵔⵙⵉ ⴰⴷ.

ⵉⵙⵓⵍ ⵉⵍⵎⵎⴰ ⵓⵙⵇⵇⵉⵎ ⴰⴷⵎⵙⴰⵏ ⴷ ⵓⵏⴰⵎⵓⵏ ⴷ ⵓⵡⵏⴹⴰⵏ ⵓⵍⴰ ⵏⵜⵜⴰ 
ⴳ ⵓⵎⵢⴰⵡⴰⴹ ⵏⵏⵙ ⴰⴽⴷ ⵓⵙⵇⵇⵉⵎ ⵙ ⵓⵙⵉⴼⴹ ⵏ ⵓⵖⴰⵡⴰⵙ ⵏ ⵜⵡⵓⵔⵉ ⵏ 
ⵜⵡⴰⵍⵉⵡⵉⵏ ⵏⵏⵙ ⵜⵉⴼⵔⴰⵔⵉⵏ ⴷ ⵜⵓⵙⵍⵉⴷⵉⵏ, ⵓⴽⴰⵏ ⵉⵎⵎⴰⵖ ⵓⵙⵉⵔⴰ ⵏ 
ⵓⵙⵇⵇⵉⵎ ⴰⴷ ⵉⵙⵙⴷⵓⵙ ⴰⵎⵢⴰⵡⴰⵙ ⴷ ⵜⵎⵔⵙⵍⵜ ⴰⴷ, ⵙⵍⴰⵡⴰⵏ ⴰⴽⴽⵯ 
ⴳ ⵓⵙⵡⵉⵔ ⵏ ⵉⵎⵓⵙⵙⵓⵜⵏ ⵉⵛⵛⴰⵔⵏ, ⵙ ⵓⵙⵉⴼⴹ ⵏ ⵉⴳⵎⴰⵎⵏ ⵏⵏⵙ ⴰⴷ ⴳⵏ 
ⵉⵎⴰⵏⵏⴰⵢⵏ ⵉⵍⵉⵏ ⴳ ⵜⵡⵓⵔⵉⵡⵉⵏ ⵏ ⵜⵡⴰⵍⵉⵡⵉⵏ ⵏⵏⵙ.

ⴳ ⵓⵙⵡⵉⵔ ⴰⴷ ⵏⵉⵜ ⵏ ⵓⴼⵔⴰⴽ ⵙ ⵜⵓⴳⴳⴰⵙ ⵜⵉⴱⵕⵍⴰⵎⴰⵏⵉⵢⵉⵏ ⵍⵍⵉ ⵙ 
ⵉⵙⵖⵡⴰⵙⴰ ⵓⵣⵎⵣ, ⴳ ⵓⵎⵏⴰⴹ ⵏ ⵜⵡⴰⵍⵉⵡⵉⵏ ⵜⵉⴼⵔⴰⵔⵉⵏ, ⵜⵙⵓⵍ ⵜⵡⵓⵔⵉ 
ⴳ ⵓⵣⵎⵣ ⵉⴽⴽⴰⵏ ⵏⴳⵔ ⵜⵡⴰⵍⵉⵡⵉⵏ ⵙ ⵙⵏⴰⵜ ⴱⵍⴰ ⵜⴱⴷⴷ, ⴳ ⵓⵙⵡⵉⵔ 
ⵓⵣⵔⵉⴼ ⵜⵙⵎⴷ ⵜⵙⵇⵇⵉⵎⵜ ⵏ ⵜⵣⵔⴼⵜ ⴷ ⵓⵣⵣⵔⴰⴼ ⴷ ⵉⵣⵔⴼⴰⵏ ⵏ ⵓⴼⴳⴰⵏ 
ⵜⴰⵖⵓⵔⵉ ⵏ ⵓⵙⵏⵜⵉ ⵏ ⵓⵣⵔⴼ ⵓⵟⵟⵓⵏ 10.23 ⵍⵍⵉ ⵉⵣⴷⵉⵏ ⴷ ⵓⵙⵓⴷⵙ ⴷ 
ⵓⵙⵡⵓⴷⴷⵓ ⵏ ⵜⵎⵔⵙⴰⵍ ⵏ ⵓⵙⵖⵣⵓ.

ⴳ ⵓⵙⵡⵉⵔ ⵏ ⵜⵔⵓⴱⴱⴰ ⵜⵉⵙⴳⵓⵎⴰⵏⵉⵏ ⴷ ⵓⵙⵓⵜⵜⴳ ⵏ ⵜⵙⵔⵜⴰⵢ 
ⵜⵉⴳⴷⵓⴷⴰⵏⵉⵏ, ⵜⵙⵓⵍ ⵜⵔⴰⴱⴱⵓⵜ ⵜⴰⵙⴳⵓⵎⴰⵏⵜ ⵉⵜⵜⵓⵙⵎⴰⴳⵍⵏ ⵖⵔ ⵓⵃⵉⵢⵍ ⵏ 
ⵜⴳⵉⵡⵔⵜ ⵜⴰⵙⴳⵯⵙⴰⵏⵜ ⵏ ⵓⵎⵙⴳⴷⴰⵍ ⴷ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ 
ⵅⴼ ⵢⵉⴳⵔ ⵏ ⵜⵎⴰⵍⵍⴰⵢⵜ, ⵜⵙⵓⵍ ⴳ ⵜⵡⵓⵔⵉ ⵏⵏⵙ ⵙ ⵓⵙⵙⴼⵍⴷ ⵉ ⵎⴰⵙⵙⴰ 
ⵜⴰⵎⴰⵡⵙⴰⵙⵜ ⵏ ⵜⵎⴰⵍⵍⴰⵢⵜ ⴷ ⵜⵏⵉⴹⵉ ⴷ ⵜⴷⴰⵎⵙⴰ ⵜⴰⵏⴰⵎⵓⵏⵜ ⴷ ⵜⵉⵏ 
ⵜⵡⵉⵙⵉ ⴷ ⵎⴰⵙⵙ ⴰⵎⴰⵡⵙⴰⵙ ⵏ ⵜⴷⵍⵙⴰ ⴷ ⵉⵄⵔⵔⵉⵎⵏ ⴷ ⵓⵎⵢⴰⵡⴰⴹ ⵅⴼ 
ⵜⵙⵜⵔⴰⵜⵉⵊⵉⵜ ⵏ ⵜⵎⴰⵡⴰⵙⵉⵏ ⵏⵏⵙⵏ ⴳ ⵎⴰ ⵉⵥⵍⵉⵏ ⵙ ⵜⵎⴰⵍⵍⴰⵢⵜ. 

ⵎⴽⵍⵍⵉ ⵜⵙⴽⵔ ⵜⵔⴰⴱⴱⵓⵜ ⴰⴷ ⵏⵉⵜ ⵢⴰⵏ ⵓⵙⵉⵊⵊ ⵙ ⵜⵎⵏⴰⴹⵜ ⵏ ⵟⴰⵏⵊⴰ-
ⵜⵉⵟⵡⴰⵏ-ⵍⵃⵓⵙⵉⵎⴰ ⵓⵙⵙⴰⵏ ⵏ 12 ⴷ 13 ⴱⵕⴰⵢⵕ 2024 ⴷ ⵜⵎⵏⴰⴹⵜ ⵏ 
ⴹⵕⴰ-ⵜⴰⴼⵉⵍⴰⵍⵜ ⵓⵙⵙⴰⵏ ⵏ 26 ⴷ 27 ⴱⵕⴰⵢⵕ 2024, ⵉⴳⴰ ⵓⵙⵉⵊⵊ 
ⴰⴷ ⵢⴰⵜ ⵜⵎⵍⴷⴰ ⵏ ⵓⵎⵛⴰⵡⴰⵕ ⴷ ⵉⵣⵣⵓⵍⴰⵏⵏ ⴷ ⵉⴳⵏⵙⴰⵙⵏ ⵏ ⵜⴳⵔⴰⵡⵉⵏ 
ⵜⵉⵎⵓⵔⴰⵏⵉⵏ.

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵎⴽⵍⵍⵉ ⵜⵙⴽⵔ ⵜⵔⴰⴱⴱⵓⵜ ⵜⴰⵙⴳⵓⵎⴰⵏⵜ, ⵍⵍⵉ ⵉⵜⵜⵓⵙⵎⴰⴳⵍⵏ ⵖⵔ 
ⵓⵃⵉⵢⵍ ⵏ ⵢⴰⵜ ⵜⴰⵏⴰⴹⵜ ⵅⴼ ⵜⵎⴰⴳⵓⵜ ⵜⴰⵙⵏⵉⵍⵙⵜ ⴳ ⵍⵎⵖⵔⵉⴱ, ⵜⵓⴳⵜ ⵏ 
ⵉⴳⵔⴰⵡⵏ ⵏ ⵓⵃⵉⵢⵍ ⴰⴼⴰⴷ ⴰⴷ ⵉⵜⵜⵡⴰⵙⴽⴰⵔ ⵓⵖⴰⵡⴰⵙ ⵏ ⵜⵡⵓⵔⵉ ⵏⵏⵙ, 
ⵓⴽⴰⵏ ⵜⵜⵡⴰⵙⴽⴰⵔⵏ ⵙⵉⵏ ⵉⵏⵎⵓⵇⵇⴰⵔⵏ ⴳ ⵓⵙⵖⵉⵎ ⵏ ⵓⵙⵇⵇⵉⵎ ⴰⵏⴰⴼⵍⵍⴰ ⵏ 
ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵙⵉⵏⴰⴳ ⴰⴳⵍⴷⴰⵏ ⵏ ⵜⵓⵙⵙⵏⴰ ⵜⴰⵎⴰⵣⵉⵖⵜ.

ⴳ ⵎⴰ ⵉⵥⵍⵉⵏ ⵙ ⵓⵙⵍⴳⵎ ⵅⴼ ⵜⵡⵓⵔⵉ ⵏ ⵜⵏⴱⴰⴹⵜ, ⵉⴳⴰ ⵓⵣⵎⵣ ⵉⴽⴽⴰⵏ 
ⵏⴳⵔ ⵜⵡⴰⵍⵉⵡⵉⵏ ⵙ ⵙⵏⴰⵜ ⵢⴰⵜ ⵜⵎⵍⴷⴰ ⵉⴼⵓⵍⴽⵉⵏ ⴰⴼⴰⴷ ⴰⴷ ⵢⵉⵍⵉ 
ⵓⵙⵎⴽⵍ ⵏ ⵜⵎⵙⴰⵔⵉⵏ ⴷ ⵉⵎⵓⴽⵔⵉⵙⵏ ⵉⴷⵖⴰⵔⴰⵏⵏ ⵙ ⵉⵎⵉⵙ ⵏ ⵉⵙⵇⵙⵉⵜⵏ 
ⵉⵎⵉⵔⴰⵢⵏ ⵍⵍⵉ ⵉⵍⴽⵎⵏ 209 ⵏ ⵓⵙⵇⵙⵉ, ⵙⴰⵡⵍⵏ ⵉⵙⵇⵙⵉⵜⵏ ⴰⴷ ⵅⴼ ⵜⵓⴳⵜ 
ⵏ ⵜⵙⴳⵉⵡⵉⵏ ⵏ ⵜⵓⴷⵔⵜ ⵜⴰⴷⵎⵙⴰⵏⵜ ⴷ ⵜⵏⴰⵎⵓⵏⵜ ⴷ ⵜⴷⵍⵙⴰⵏⵜ ⴷ ⵜⴷⵓⵙⴰⵏⵜ 
ⴷ ⵜⴷⵖⴰⵔⴰⵏⵜ ⵉ ⵉⵙⵎⵉⵍⵏ ⵉⵣⵓⵏⴰⵏⵏ ⴷ ⵉⵏⴰⵎⵓⵏⵏ ⴳ ⵜⵓⴳⵜ ⵏ ⵜⵙⴳⵉⵡⵉⵏ ⴷ 
ⵜⵎⵏⴱⴰⴹⵉⵏ ⵏ ⵜⴳⵍⴷⵉⵜ ⴰⴼⴰⴷ ⴰⴷ ⴳⵏ ⵉⵙⵇⵙⵉⵜⵏ ⴰⴷ ⴰⵙⵎⴰⴷ ⵉ ⵓⵙⵍⴳⵎ 
ⴰⵎⵉⵡⴰⵏ ⵍⵍⵉ ⵉⵙⴰⵡⴰⵍⵏ ⵅⴼ ⵜⵎⵙⴰⵔⵉⵏ ⵜⵉⵏⴰⵎⵓⵔⵉⵏ.

ⵜⵔⵓⵔ ⵜⵏⴱⴰⴹⵜ ⴳ ⵓⵣⵎⵣ ⴰⴷ ⵅⴼ 352 ⵏ ⵓⵙⵇⵙⵉ ⴰⵎⵉⵔⴰⵢ ⴳⵉⵙⵏ 
ⵉⵙⵇⵙⵉⵜⵏ ⵜⵜⵡⴰⴼⴽⴰⵏ ⴳ ⵉⵣⵎⴰⵣ ⵣⵔⵉⵏⵉⵏ, ⵉⵍⴽⵎ ⵡⵓⵟⵟⵓⵏ ⵏ ⵉⵙⵇⵙⵉⵜⵏ 
ⵉⵜⵜⵡⴰⴼⴽⴰⵏ ⴳ ⵓⵣⵎⵣ ⴰⴷ ⵏⵉⵜ 273 ⵏ ⵓⵙⵇⵙⵉ.

ⵎⴽⵍⵍⵉ ⵜⴳⴰ ⵜⵡⵓⵔⵉ ⵜⴰⴱⵕⵍⴰⵎⴰⵏⵉⵜ ⵏ ⵜⵡⴰⵍⴰ ⵏ ⵉⴱⵔⵉⵔ 2024 
ⵜⴰⵎⵢⴰⵏⴰⵡⵜ ⵜⵉⵍⵉ ⴳⵉⵙ ⵜⵓⴳⵜ ⵙ ⵡⵓⴹⴼⵓⵕ ⵏ ⵜⵖⴰⵔⴰⵙⵜ ⴰⴷ ⵏⵉⵜ ⵍⵍⵉ 
ⴳ ⵉⵍⵍⴰ ⵉⵎⴰⵏ ⵏ ⵜⵡⵓⵔⵉ ⵉⵣⵔⵉⵏ ⵙ ⵜⵙⵏⵙⵉ ⵏ ⵉⵙⴱⴷⴰⴷⵏ ⵏ ⵜⵎⵏⴹⴰⵡⵜ ⴷ 
ⵓⵣⵔⴼ ⴰⴳⵯⵏⵙⴰⵏ ⵏ ⵓⵙⵇⵇⵉⵎ.

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

1. ⴳ ⵓⵙⵡⵉⵔ ⵓⵣⵔⵉⴼ

ⵍⵍⵉⴳ ⵜⵍⵍⴰ ⵜⴰⵣⵣⵓⵍⵜ ⵜⵓⵣⵔⵉⴼⵜ ⵖⵓⵔ ⵓⵙⵇⵇⵉⵎ, ⵉⵙⵖⵣⵏ ⵅⴼ 
ⵓⵙⵏⵜⵉ ⵏ ⵓⵣⵔⴼ ⴰⵎⵙⵙⵓⴷⵙ ⵓⵟⵟⵓⵏ 30.24 ⵉⵜⵜⵙⵏⴼⴰⵍⵏ ⵉⵜⵜⵙⵎⴰⴷⵏ 
ⴰⵣⵔⴼ ⴰⵎⵙⵙⵓⴷⵙ ⵉⵣⴷⵉⵏ ⴰⴽⴷ ⵜⵙⵎⵍⴰ ⴳ ⵜⵔⵙⵓⵜⵉⵏ ⵜⵉⵏⴰⴼⵍⵍⴰⵜⵉⵏ, 
ⴷ ⵙⵉⵏ ⵉⵙⵏⵜⵉⵜⵏ ⵏ ⵉⵣⵔⴼⴰⵏ ⵏⵏⴰ ⵉⴳⴰⵏ ⵡⵉⵏ ⵡⴰⵙⴰ ⵙⵓⴳⵔⵏ ⴳ ⵓⴱⴰⵔⴰⵣ ⵏ 
ⵜⵎⵏⴽⴰⴷⵜ ⵏ ⵜⵙⵔⵜⵉⵜ ⵏ ⵉⵣⵎⴰⵣ ⴳ ⵜⵎⴰⵣⵉⵔⵜ ⵏⵏⵖ, ⴰⵔ ⵉⵙⴰⵡⴰⵍ ⵓⵎⵣⵡⴰⵔⵓ 
ⵅⴼ ⵉⵣⵎⴰⵣ ⵉⵎⵉⴷⴷⵣⵉⵜⵏ, ⵢⵓⵛⴽⴰ ⴷ ⵓⵣⵔⴼ ⴰⴷ ⴰⴼⴰⴷ ⴰⴷ ⵉⵔⴰⵔ 
ⵅⴼ ⵉⴹⵉⵚⵏ ⵓⵔ ⵉⵃⵍⵉⵏ ⵏ ⵉⵣⵎⴰⵣ ⵍⵍⵉ ⵉⵜⵜⴽⴽⵙⵏ ⵜⵉⵍⴻⵍⵍⵉ ⴳ ⵡⴰⴽⵓⴷ 
ⵉⴷⵔⵓⵙⵏ, ⵉⴹⵉⵚⵏ ⴰⴷ ⵍⵍⴰⵏ ⵅⴼ ⵉⴷ ⵢⴰⵏ ⵓⵍⴰ ⵅⴼ ⵡⴰⵎⵓⵏ ⴷ ⵜⵎⵔⵙⴰⵍ 
ⵏ ⵓⵖⵣⵓ. ⵉⵙⵓⴳⵔ ⵓⵣⵔⴼ ⴰⴷ ⴰⵛⴽⵓ ⵉⵡⴰⵜⵜⵙ ⴰⴷ ⵉⵙⵙⴷⵓⵙ ⴰⵜⵉⴳⵏ ⵏ 
ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵎⵔⵙⴰⵍ ⴰⴷ, ⴷ ⴰⵔ ⵉⴽⴽⴰⵜ ⴰⴷ ⴳⵉⵙⵏⵜ ⵉⵙⴽⵔ 
ⵜⵉⵎⵔⵙⴰⵍ ⵜⵉⵏⴼⴳⴰⵏⵉⵏ, ⴷ ⴰⴷ ⵢⵉⵍⵉ ⵓⵙⵡⵓⵔⵉ ⵅⴼ ⵓⵙⵙⴰⵍⵉ ⵏ ⵜⵖⴰⵔⴰⵙⵜ 
ⵍⵍⵉ ⵙ ⵙⵡⵓⵔⵉⵏⵜ ⴰⴼⴰⴷ ⴰⴷ ⵜⵎⵙⴰⵙⴰ ⴷ ⵉⵙⵇⵇⵓⵍⵏ ⵉⴳⵔⴰⵖⵍⴰⵏⵏ, ⵙ 
ⵢⴰⵜ ⵜⵎⵢⴰⴷⴰⵙⵜ ⵜⴰⵎⴰⵢⵏⵓⵜ ⵉⴱⴷⴷⵏ ⵅⴼ ⵓⵙⴱⵓⵖⵍⵓ ⵣⵡⴰⵔ ⵏ ⵉⵏⴽⵔⴰⴼ ⴷ 
ⵓⵙⵉⴷⴼ ⵏⵏⵙⵏ.

ⴳ ⵓⵙⴰⵜⵉ ⵏ ⵜⵡⵓⵔⵉ ⵉⵙⵓⵍⵏ ⵅⴼ ⵜⵙⴰⵡⵔⵜ ⵜⴰⴳⵍⴷⴰⵏⵜ ⵉⵣⴷⵉⵏ ⴷ 
ⵓⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ, ⴰⴼⴰⴷ ⴰⴷ ⵏⵣⵔⵉ ⴽⵔⴰ ⵏ ⵜⵏⵎⵎⴰⵔ ⵏⵏⴰ ⴷ ⵉⴼⵍ 
ⵓⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ ⵉ ⵜⵓⴳⵜ ⵏ ⵉⵙⵎⵉⵍⵏ, ⵉⵙⵖⵣⵏ ⵓⵙⵇⵇⵉⵎ ⴰⵙⵏⵜⵉ 
ⵏ ⵓⵣⵔⴼ ⵓⵟⵟⵓⵏ 21.24 ⵍⵍⵉ ⴷ ⵢⵉⵡⵉⵏ ⵉⴱⴹⵉⵢⵏ ⵉⵥⵍⵉⵏ ⵙ ⵓⵏⴳⵔⴰⵡ ⵏ 
ⵓⵙⴼⵍⵙ ⵓⵛⵛⵉⵍ ⵅⴼ ⵜⵎⴰⴹⵓⵏⵜ ⵉⵥⵍⵉⵏ ⵙ ⵉⵡⴷⴰⵏ ⵉⵥⴹⴰⵕⵏ ⴰⴷ ⴰⵙⵉⵏ 
ⴰⵍⵜⴰⵖ ⵏⵏⴰ ⵓⵔ ⵉⵙⴽⴰⵔⵏ ⴽⵔⴰ ⵏ ⵜⵡⵓⵔⵉ ⵏ ⵜⵖⵔⴰⴷ ⵏⵖⴷ ⵜⴰⵔ ⵜⵉⵖⵔⴰⴷ, 
ⴷ ⵓⵙⵏⵜⵉ ⵓⵟⵟⵓⵏ 02.24 ⵉⵣⴷⵉⵏ ⴷ ⵓⵣⵣⵔⴰⵢ ⵅⴼ ⵓⴹⴰⵀⵉⵕ ⴰⴳⵯⵔⵔⴰⵎ 
ⵉⴳⴰⵏ ⴰⵣⵔⴼ ⵉⵣⴷⵉⵏ ⴷ ⵓⵏⴳⵔⴰⵡ ⵏ ⵜⵏⴼⵔⵓⵜ ⵜⴰⵏⴰⵎⵓⵏⵜ.

ⴳ ⵓⵎⵏⴰⴹ ⵏ ⵓⵙⵎⴰⴷ ⵏ ⵜⵡⵓⵔⵉ ⵅⴼ ⵉⵙⵏⵜⴰⵢ ⵏ ⵓⵙⴳⴳⴷ ⵢⵓⵎⴰⵏ ⵏ ⵓⵏⴳⵔⴰⵡ 
ⴰⴷⵓⵙⴰⵏ ⴰⵏⴰⵎⵓⵔ, ⵉⵜⵜⵓⵙⵖⵣⴰⵏ ⵓⵙⵏⵜⵉ ⵏ ⵓⵣⵔⴼ ⵓⵟⵟⵓⵏ 32.24 ⵏⵏⴰ 
ⵉⵜⵜⴽⴽⵙⵏ ⵜⴰⵔⴰⴱⴱⵓⵜ ⵜⴰⵏⴰⵎⵓⵔⵜ ⵎⴳⴰⵍ ⵜⵎⵓⴹⴰⵏ ⵏ ⵡⵓⵍ ⴷ ⵉⵥⵓⵕⴰⵏ ⴷ 



24

مجلس المستشارين

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵓⵙⵉⵣⴷⴳ ⵏⵏⵙⵏ, ⵎⴽⵍⵍⵉ ⵜⵜⵓⵙⵢⴰⵀⵏ ⵙⵉⵏ ⵉⵙⵏⵜⴰⵢ ⵏ ⵉⵣⵔⴼⴰⵏ ⵉⵡⴰⵜⵜⵙⵏ 
ⴰⵙⵎⴰⴷ ⵏ ⵉⵙⵉⴹⵏⵏ ⵏ ⵓⵙⴳⴳⵯⴰⵙ ⴰⵥⵕⴼⴰⵏ 2022, ⴷ ⵓⵙⴼⴰⵍⴽⵉ ⵏ ⵓⵏⵎⵉⵍⴰ ⵏ 
ⵜⵡⵓⵔⵉⵡⵉⵏ ⴷ ⵓⵙⵙⴰⵔⵓ ⵙⵍⴰⵡⴰⵏ ⴰⴽⴽⵯ ⴳ ⵢⵉⴳⵔ ⵏ ⵓⵙⵖⴰⵡⵍ ⴰⵎⴳⵓⵔⴰⵏ ⴳ 
ⵓⵙⵏⵜⵉ ⵏ ⵓⵣⵔⴼ ⵓⵟⵟⵓⵏ 56.23 ⵍⵍⵉ ⵉⵡⴰⵜⵜⵙⵏ ⴰⵙⵎⵙⴰⵙⴰ ⴰⴽⴷ ⵉⴱⴹⵉⵢⵏ 
ⵏ ⵓⵣⵔⴼ ⴰⵙⴰⵜⵉ ⵓⵟⵟⵓⵏ 03.22 ⵏⵏⴰ ⵉⴳⴰⵏ ⵜⴰⵏⵜⵜⴰⵎⵜ ⵏ ⵓⵙⵙⴰⵔⵓ.

ⵎⴽⵍⵍⵉ ⵜⴱⵓⵖⵍⴰ ⵜⵖⴰⵔⴰⵙⵜ ⵏ ⵓⵙⵖⵣⵏ ⵏ ⵜⵙⵏⵜⵉⵜ ⵜⵓⵣⵔⵉⴼⵜ 
ⵜⴰⴱⵕⵍⴰⵎⴰⵏⵉⵜ ⴳ ⵜⵡⴰⵍⴰ ⴰⴷ, ⵉⵙⵖⵣⵏ ⵓⵙⵇⵇⵉⵎ ⴳ ⵜⵡⴰⵍⴰ ⴰⴷ ⵜⴰⵎⵜ ⵏ 
ⵜⵙⵓⵎⴰⵔ ⵏ ⵉⵣⵔⴼⴰⵏ, ⵎⴰⵢⴰⴷ ⵉⴳⴰ ⴰⵎⵣⵡⴰⵔⵓ ⴳ ⵡⴰⵏⴰⵡ ⵏⵏⵙ, ⵎⵉⵏⵣⵉ 
ⵉⵎⵎⵔⵡⴰⵙ ⵡⵓⵟⵟⵓⵏ ⵏ ⵉⵙⵏⵜⴰⵢ ⵏ ⵉⵣⵔⴼⴰⵏ ⴷ ⵜⵙⵓⵎⴰⵔ ⵏ ⵉⵣⵔⴼⴰⵏ ⵏⵏⴰ 
ⵉⵜⵜⵡⴰⵙⵢⴰⵀⵏ ⴳ ⵜⵡⴰⵍⴰ ⵜⴰⴱⵕⵍⴰⵎⴰⵏⵉⵜ, ⵣⴷⵉⵏⵜ ⵜⵙⵓⵎⴰⵔ ⴰⴷ ⴷ ⵉⴳⵔⴰⵏ 
ⵏ ⵜⵓⴷⵔⵜ ⵏⵏⴰ ⵉⵣⴷⵉⵏ ⴷ ⵉⵣⵔⴼⴰⵏ ⵏ ⵉⵏⵎⵓⵔⴰⵏ, ⵏⵏⴰ ⵉⵣⴷⵉⵏ ⵙ ⵓⵙⵡⵓⴷⴷⵓ 
ⵏⵏⵙⵏ ⵉ ⵓⵥⴽⴰⵡ, ⵓⵏⵛⴽ ⴰⴷ ⵉⵍⵍⴰ ⴳ ⵉⵙⵏⴼⵍⵏ ⵉⴷⵙⵍⴰⵏⵏ ⵏ ⵓⵏⴳⵔⴰⵡ ⴰⴷⵙⵍⴰⵏ 
ⴰⵎⴰⵜⴰⵢ ⵏ ⵜⵙⵖⵏⵜ ⵜⴰⵎⴰⵜⴰⵢⵜ, ⴰⴼⴰⴷ ⴰⴷ ⵖⴰⵎⴰⵏ ⵉⴹⴰⴽⴰⵍⵏ ⵉⴷⵙⵍⴰⵏⵏ ⵏⵏⴰ 
ⴰⵙⵏ ⵉⵜⵜⵡⴰⴼⴽⴰⵏ, ⵙⵍⴰⵡⴰⵏ ⴽⴽⵯ ⵡⵉⵏⵏⴰ ⴷ ⵜⵉⵏⵏⴰ ⵉⵍⵍⴰⵏ ⴳ ⵡⴰⴷⴷⴰⴷ 
ⴰⴷⵓⵙⴰⵏ ⵉⵎⵎⵔⴰⵏ, ⴷ ⵓⵙⵎⴰⴷ ⵏ ⵓⵣⵔⴼ ⵉⵣⴷⵉⵏ ⴷ ⵜⵎⵙⵙⵓⵔⵉⵏ, ⴷ ⵓⵙⵏⴼⵍ 
ⵏ ⵓⵙⵍⴳⵏ ⵏ ⵓⵙⴼⵍⵙ.

ⵎⴽⵍⵍⵉ ⵉⵔⵓⵔ ⵓⵙⵇⵇⵉⵎ ⵢⴰⵜ ⵜⵙⵓⵎⵔⵜ ⵏ ⵓⵣⵔⴼ ⵏⵏⴰ ⵜ ⵉⴷ ⵉⵍⴽⵎⵏ 
ⵙⴳ ⵓⵙⵇⵇⵉⵎ ⵏ ⵉⵎⵓⵔⴰ ⵉⵣⴷⵉⵏ ⴰⴽⴷ ⵓⵙⵏⴼⵍ ⵏ ⵜⵎⵜⵜⵉⵡⵉⵏ 2 ⴷ 4 ⴳ 
ⵓⵣⵔⴼ ⵓⵟⵟⵓⵏ 41.10 ⵉⵣⴷⵉⵏ ⴰⴽⴷ ⵓⵙⵔⵓⵙ ⵏ ⵜⴼⴰⴷⵉⵡⵉⵏ ⴷ ⵜⵖⴰⵔⴰⵙⵉⵏ 
ⵏ ⵓⵙⵢⴰⴼⵓⵜ ⵙⴳ ⵜⴼⵏⵉⵇⵜ ⵏ ⵜⵡⵉⵙⵉ ⵜⴰⵡⵊⴰⵏⵜ, ⵎⵉⵏⵣⵉ ⵓⵔ ⵉⴳⵉ ⴰⵎⴰⴷⴷⴰⴷ 
ⴷⴼⴼⵉⵔ ⵜⵓⴽⴽⵙⴰ ⵏ ⵜⴼⵏⵉⵇⵜ ⴰⵏⵏ ⵙ ⵓⵣⵔⴼ ⵉⵣⴷⵉⵏ ⴰⴽⴷ ⵡⴰⵏⵏⴰⵍ ⴰⵏⴰⵎⵓⵏ 
ⵓⵙⵔⵉⴷ.

ⵉⵇⵇⴰⵏ ⴷ ⴰⴷ ⵏⵉⵏⵉ ⵎⴰⵙⴷⴷ ⵙⵓⴳⵔⵏⵜ ⵜⵙⵏⵜⴰⵢ ⵏ ⵜⵙⵓⵎⴰⵔ ⵏ ⵉⴳⵎⴰⵎⵏ ⵏ 
ⵓⵙⵇⵇⵉⵎ ⵎⵉⵏⵣⵉ ⵡⴰⵜⵙⵏⵜ ⴰⵙⴱⵓⵖⵍⵓ ⴷ ⵓⵙⵙⴰⵍⵉ ⵏ ⵉⵣⵔⴼⴰⵏ ⵉⵏⴰⵎⵓⵔⵏ, 
ⵉⵡⴹⵏⵜ ⴷ 11 ⵏ ⵜⵙⵓⵎⵔⵜ ⵏ ⵓⵣⵔⴼ ⴰⵙⵇⵇⵉⵎ ⴳ ⵜⵙⵓⵜⵍⵜ ⴰⴷ, ⵜⵉⵙⵓⵎⴰⵔ 
ⴰⴷ ⴳⴰⵏⵜ ⵜⵉⵏ ⵓⵙⴽⴰⵔ ⵏ ⵜⵙⵏⵓⵔⴰⵢⵉⵏ ⴷ ⵜⴼⵏⵉⵇⵉⵏ ⵉⵥⵍⵉⵏ ⴰⴼⴰⴷ ⴰⴷ 
ⵙⵎⵓⵏⵏⵜ ⵜⵓⴳⴳⴰⵙ ⴳ ⴽⵔⴰ ⵏ ⵉⴳⵔⴰⵏ, ⴷ ⵓⵙⵓⵎⵔ ⵏ ⵓⵙⵏⴼⵍ ⴷ ⵓⵙⵎⴰⴷ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵏ ⵜⵏⵜⵜⴰⵎⵜ ⵏ ⵜⵙⵏⵜⴰⵢ ⵜⵉⵎⵥⵥⵢⴰⵏⵉⵏ ⴷ ⵜⵏⴰⵎⵎⴰⵙⵉⵏ, ⴷ ⴽⵔⴰ ⵏ ⵜⵙⵏⵜⴰⵢ 
ⵢⴰⴹⵏⵉⵏ ⵏⵏⴰ ⵉⵡⴰⵜⵜⵙⵏ ⴰⵙⴱⵓⵖⵍⵓ ⵏ ⵓⵏⴳⵔⴰⵡ ⴰⴷⵙⵍⴰⵏ ⵏ ⵜⵙⵖⵏⵜ ⵜⴰⵎⴰⵜⴰⵢⵜ, 
ⴷ ⵓⵙⴰⵜⵉ ⴰⵣⵔⴼⴰⵏ ⵏ ⵜⵙⵎⵍⴰ ⴳ ⵜⵔⵙⵓⵜⵉⵏ ⵜⵉⵏⴰⴼⵍⵍⴰⵜⵉⵏ, ⴷ ⵓⵙⵙⵉⵏⴼ ⵏ 
ⵜⴼⵍⵉ ⵏ ⵡⵓⵜⵛⵉ.

ⴳ ⵜⵙⴳⴰ ⴰⴷ ⵏⵉⵜ, ⵉⵇⵇⴰⵏ ⴷ ⴰⴷ ⵏⵉⵏⵉ ⵎⴰⵙⴷⴷ ⵉⴼⵓⵍⴽⵉ ⵓⵎⵢⴰⵖ ⵍⵍⵉ 
ⵙⴽⴰⵔⵏ ⵉⴳⵎⴰⵎⵏ ⵏ ⵓⵙⵇⵇⵉⵎ ⴷ ⵉⵙⵏⵜⴰⵢ ⵏ ⵉⵣⵔⴼⴰⵏ ⵍⵍⵉ ⴷ ⵉⵍⴽⴽⵎⵏ 
ⴰⵙⵇⵇⵉⵎ, ⵎⴰⵢⴰ ⵉⴳⴰ ⴰⵣⵔⴼ ⵏⵏⵙⵏ ⴳ ⵓⵙⵏⴼⵍ ⵏ ⵉⵙⵏⵜⴰⵢ ⴰⴷ, ⴰⴷ ⵏⴱⴷⵔ 
ⴳ ⵓⴱⴰⵔⴰⵣ ⴰⴷ ⵎⴰⵙ ⵍⴽⵎⵏ ⵉⵙⵏⴼⴰⵍ ⵍⵍⵉ ⵉⵜⵜⵡⴰⴼⴽⴰⵏ ⵅⴼ ⵓⵙⵏⵜⵉ ⵏ 
ⵓⵣⵔⴼ ⵓⵟⵟⵓⵏ 43.22 ⵉⵣⴷⵉⵏ ⴰⴽⴷ ⵉⵣⵎⴰⵣ ⵉⵎⵉⴷⴷⵣⵉⵜⵏ 148 ⵏ ⵓⵙⵏⴼⵍ, 
ⵓⵍⴰ ⴰⵙⵏⵜⵉ ⵓⵟⵟⵏ 10.23 ⵉⵇⵇⵏⵏ ⴰⴽⴷ ⵓⵙⵓⴷⵙ ⴷ ⵓⵙⵡⵓⴷⴷⵓ ⵏ ⵜⵎⵔⵙⴰⵍ 
ⵏ ⵓⵖⵣⵓ 174 ⵏ ⵓⵙⵏⴼⵍ, 123 ⵏ ⵓⵙⵏⴼⵍ ⵅⴼ ⵓⵙⵏⵜⵉ ⵏ ⵓⵣⵔⴼ ⵏⵏⴰ ⵉⵙⵏⴼⴰⵍⵏ 
ⴰⴹⴰⵀⵉⵕ ⵉⵥⵍⵉⵏ ⵙ ⵜⵏⴼⵔⵓⵜ ⵜⴰⵏⴰⵎⵓⵏⵜ, ⵎⴰⵕⴰ ⵎⴰⵏⴰⵢⴰ ⵉⴼⴽⴰ ⴽⵔⴰ ⵏ 
ⵉⵙⵏⴼⴰⵍ ⴳ ⵡⴰⵍⵍⴰⵖ ⵏ ⵉⴹⵕⵉⵚⵏ ⵍⵍⵉ ⵅⴼ ⵏⵙⴰⵡⵍ.

ⵢⵉⵡⵙ ⵓⵎⵔⴰⵔⴰ ⴰⴷ ⴰⵚⴱⵃⴰⵏ ⴳ ⵜⵡⵓⵔⵉ ⵏ ⵓⵙⵇⵇⵉⵎ ⵜⴳ ⵜⵉⵎⵕⵡⵉⵜ 
ⵓⴳⴳⴰⵔ ⴳ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ, ⵓⵔ ⴷ ⵖⴰⵙ ⴰⴼⴰⴷ ⴰⴷ ⵜⵜⵡⴰⵃⵉⵢⴰⵍⵏⵜ 
ⵜⵙⵇⵇⵉⵎⵉⵏ ⵜⵉⵎⴰⵜⴰⵢⵉⵏ, ⵎⴰⵛⴰ ⵉⵙ ⴰⵔ ⵙⵡⵓⵔⵉⵏⵜ ⴳ ⵓⵙⴰⵜⵉ ⵏ ⵜⵙⵖⴰⵏ 
ⵏⵏⵙⵏⵜ ⴳ ⵓⵙⵍⴳⵎ ⴷ ⵓⵎⵛⴰⵡⴰⵕ.

ⴳ ⵓⵙⴰⵜⵉ ⴰⴷ ⵏⵉⵜ, ⵜⵙⵙⴼⵍⴷ ⵜⵙⵇⵇⵉⵎⵜ ⵏ ⵓⴳⵏⵙ ⵉ ⵎⴰⵙⵙ ⴰⵎⴰⵡⵙⴰⵙ 
ⵏ ⵡⴰⵙⵙⴰⵢ ⴷ ⵍⵍⵓⵊⵉⵙⵜⵉⴽ ⵅⴼ ⵜⵎⵀⵍⵜ ⵎⴰⵕⵃⴰⴱⴰ 2024, ⵎⴽⵍⵍⵉ 
ⵜⵙⵙⵏⵜⵉ ⵜⵙⵇⵇⵉⵎⵜ ⵏ ⵜⵣⵔⴼⵜ ⴷ ⵓⵣⵣⵔⴰⴼ ⴷ ⵉⵣⵔⴼⴰⵏ ⵏ ⵓⴼⴳⴰⵏ 
ⵉⵎⵛⵉⵡⵕⵏ ⵅⴼ ⵓⵙⵎⵏⵉⴷ ⴷ ⵓⵎⵙⴳⴷⴰⵍ ⵏ ⵜⴰⵏⴰⴹⵜ ⵜⴰⵎⵣⵡⴰⵔⵓⵜ ⵏ ⵜⴳⵍⴷⵉⵜ 
ⵜⴰⵎⵖⵔⵉⴱⵉⵜ ⵅⴼ ⵜⵙⵏⵙⵉ ⵏ ⵜⵎⵢⴰⵇⵇⴰⵏⵜ ⵜⴰⴳⵔⴰⵖⵍⴰⵏⵜ ⵏ ⵡⴰⵔⴰⵢ ⵏ ⵎⴰⵕⵕⴰ 
ⵉⵡⴷⴰⵏ ⵙⴳ ⵓⵏⵖⵓⴱⵓ ⵓⵛⵛⵉⵍ, ⴷ ⵜⴰⵏⴰⴹⵜ ⵜⴰⵣⵎⵣⴰⵏⵜ ⵜⵉⵙ ⵙⵎⵎⵓⵙⵜ ⵅⴼ 
ⵜⵙⵏⵙⵉ ⵏ ⵜⵎⵢⴰⵇⵇⴰⵏⵜ ⵏ ⵓⵙⵙⵉⵏⴼ ⵏ ⵓⵎⵔⵔⵜ ⴷ ⵎⴰ ⵜ ⵉⵔⵡⴰⵙⵏ ⴳ ⵓⵙⵎⴽⵍ 
ⵏⵖⴷⴷ ⵉⵣⵎⴰⵣ ⵉⵎⵎⵔⴰⵏ ⵏⵖⴷ ⵡⵉⴷ ⵓⵔ ⵉⴳⵉⵏ ⵉⵏⴼⴳⴰⵏⵏ ⵏⵖⴷⴷ ⵡⵉⴷ ⴳ 
ⵉⵍⵍⴰ ⵓⵇⵥⵥⵕ. 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⵙⴽⵔ ⵜⵙⵇⵇⵉⵎⵜ ⵏ ⵓⵙⵍⵎⴷ ⴷ ⵉⵙⴽⴽⵉⵏⵏ ⵉⵏⴰⵎⵓⵏⵏ ⴷ ⵉⴷⵍⵙⴰⵏⵏ 
ⵢⴰⵜ ⵜⵖⵉⵎⵉⵜ ⵏ ⵓⵙⵙⴼⵍⴷ ⵉ ⵎⴰⵙⵙ ⴰⵎⴰⵡⵙⴰⵙ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ 
ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵍⵍⵡⵉ ⵅⴼ ⵓⵣⵣⵉⴳⵣ ⵏ ⵜⵖⵓⵔⵉⵡⵉⵏ ⴳ ⵜⵖⵉⵡⴰⵏⵉⵏ 
ⵏ ⵜⵙⵏⵉⵊⵊⵉⵜ ⴷ ⵜⵙⵏⵙⴼⵔⵜ.

ⴳ ⵓⴱⴰⵔⴰⵣ ⵢⴰⴹⵏⵉⵏ, ⵜⵙⴽⵔ ⵜⵙⵇⵇⵉⵎⵜ ⵏ ⵓⵥⵕⴼ ⴷ ⵓⵙⵖⵉⵡⵙ ⴷ 
ⵜⴳⵎⵉ ⵜⴰⴷⵎⵙⴰⵏⵜ ⵢⴰⵏ ⵓⵏⵎⵓⵇⵇⴰⵔ ⵉⵛⵛⴰⵔⵏ ⴳ ⵜⴰⵍⵍⵉ ⵜⵜ ⵉⵔⵡⴰⵙⵏ ⴳ 
ⵓⵙⵇⵇⵉⵎ ⵏ ⵉⵎⵓⵔⴰ ⴰⴼⴰⴷ ⴰⴷ ⵏⵏ ⴰⴳⴳⵯⵏ ⵉⴳⵎⴰⵎⵏ ⵙ ⴰⵢⵍⵍⵉ ⵜⴻⵜⵜⵉⵏⵉ 
ⵜⵏⴱⴰⴹⵜ ⵅⴼ ⵓⵙⴳⴳⴷ ⵏ ⵓⵣⵔⴼ ⴰⵎⵙⵙⵓⴷⵙ ⵏ ⵓⵣⵔⴼ ⵏ ⵓⵥⵕⴼ ⵓⵔ ⵜⴰ 
ⵢⵓⵎⵥ ⴰⴱⵔⵉⴷ ⵏ ⵜⵖⴰⵔⴰⵙⵜ ⵜⵓⵣⵔⵉⴼⵜ.

ⴳ ⵓⴱⴰⵔⴰⵣ ⴰⴷ ⵏⵉⵜ, ⴳ ⵓⵙⴰⵜⵉ ⵏ ⵜⵙⵏⵙⵉ ⵏ ⵓⵣⵔⴼ ⵏ ⵓⵥⵕⴼ ⵏ ⵓⵙⴳⴳⵯⴰⵙ 
ⴰⴷ, ⴷ ⵓⵃⵉⵢⵍ ⵏ ⵓⵙⵏⵜⵉ ⵏ ⵓⵣⵔⴼ ⵏ ⵓⵥⵕⴼ ⵏ ⵓⵙⴳⴳⵯⴰⵙ 2025, ⵜⴼⴽⴰ 
ⵢⴰⴷ ⵜⵏⴱⴰⴹⵜ ⵉⵏⵖⵎⵉⵙⵏ ⵉ ⵜⵙⵇⵇⵉⵎⵜ ⵏ ⵓⵥⵕⴼ ⴰⴼⴰⴷ ⴰⴷ ⵉⵍⵉⵏ ⵉⴷⵔⵉⵎⵏ 
ⵓⴳⴳⴰⵔ ⵙ ⵜⵖⴰⵔⴰⵙⵜ ⵏ ⵓⵎⵕⵚⵓⵎ ⴳ ⵓⵙⴳⴳⵯⴰⵙ ⴰⴷ ⵏⵉⵜ ⴳ ⵢⴰⵜ ⵜⵙⵎⵓⵏⵉ 
ⵉⵥⵍⵉⵏ ⵉ ⵜⵖⴰⵡⵙⴰ ⴰⴷ, ⴰⵙⵙ ⵏ 04 ⵢⵓⵏⵢⵓ 2024, ⵎⴽⵍⵍⵉ ⵉⵜⵜⵓⵙⴽⴰⵔ 
ⵢⴰⵏ ⵓⴳⵔⴰⵡ ⵉⵛⵛⴰⵔⵏ ⴰⵙⵙ ⵏ 25 ⵢⵓⵍⵢⵓⵣ 2024 ⵅⴼ ⵓⵙⵎⵏⵉⴷ ⵏ ⵓⵙⴰⵜⵉ 
ⴰⵎⴰⵜⴰⵢ ⵉ ⵓⵙⵎⵓⵜⵜⴳ ⵏ ⵓⵙⵏⵜⵉ ⵏ ⵓⵣⵔⴼ ⵏ ⵓⵥⵕⴼ ⵏ ⵓⵙⴳⴳⵯⴰⵙ ⴰⴷ ⴷ 
ⵢⵓⵛⴽⴰⵏ.

2 - ⴳ ⵓⵙⵡⵉⵔ ⵏ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ
ⵉⵙⴽⵔ ⵓⵙⵇⵇⵉⵎ ⴳ ⵜⵡⴰⵍⴰ ⵜⵉⵙ 25 ⵏ ⵜⴳⵉⵡⵔⵜ ⵜⴰⵎⴰⵜⴰⵢⵜ, ⵙⵏⴰⵜ 

ⵜⴳⵉⵡⵔⵉⵏ ⵥⵍⵉⵏⵜ ⵙ ⵓⵙⵎⵏⵉⴷ ⴷ ⵓⵎⵙⴳⴷⴰⵍ ⵏ ⵜⵉⵏⴰⵡⵜ ⵏ ⵎⴰⵙⵙ ⴰⵏⵙⵙⵉⵅⴼ 
ⵏ ⵜⵏⴱⴰⴹⵜ ⵎⵏⵉⴷ ⵏ ⵉⵙⵇⵇⵉⵎⵏ ⵏ ⵓⴱⵕⵍⴰⵎⴰⵏ ⵅⴼ ⵜⵢⴰⴼⵓⵜ ⵜⵉⵏⴽⵍⵉⵜ ⵏ 
ⵜⵡⵓⵔⵉ ⵏ ⵜⵏⴱⴰⴹⵜ ⴳ ⵡⴰⴳⵓⵔ ⵏⴳⵔ 2021 ⴷ 2024, ⴷ ⵜⴳⵉⵡⵔⵜ ⵉⵇⵇⵏⵏ 
ⵖⵔ ⵓⵎⵙⴳⴷⴰⵍ ⵏ ⵜⴰⵏⴰⴹⵜ ⵏ ⵜⵙⵇⵇⵉⵎⵜ ⵏ ⵜⵡⵓⵔⵉ ⵜⴰⵙⴳⵓⵎⴰⵏⵜ ⵜⵉⵏⴽⵍⵉⵜ 
ⵉⵥⵍⵉⵏ ⵙ ⵜⵙⵔⵜⵉⵜ ⵜⴰⵙⵏⵉⵍⵙⵜ ⴳ ⵍⵎⵖⵔⵉⴱ, ⴷ ⵜⵙⵇⵇⵉⵎⵜ ⵜⴰⵙⴳⵯⵙⴰⵏⵜ 
ⵏⵏⴰ ⵉⵥⵍⵉⵏ ⵙ ⵓⵎⵙⴳⴷⴰⵍ ⴷ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⴳ ⵢⵉⴳⵔ 
ⵏ ⵜⵎⴰⵍⵍⴰⵢⵜ.

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵎⴽⵍⵍⵉ ⵍⵍⴰⵏⵜ ⵙⵎⵎⵓⵙⵜ (5) ⵜⵙⵇⵇⵉⵎⵉⵏ ⴳ ⵜⵡⴰⵍⴰ ⵏ ⵉⴱⵔⵉⵔ 2024 
ⵅⴼ ⵜⵖⵓⵔⵉ ⴷ ⵓⵙⵜⴰⵢ ⵏ ⵉⵙⵏⵜⴰⵢ ⴷ ⵜⵙⵓⵎⴰⵔ ⵏ ⵉⵣⵔⴼⴰⵏ ⵏⵏⴰ ⵉⵜⵜⵡⴰⵃⵉⵢⵍⵏ, 
ⵉⵍⵉⵏⵜ 13 ⵏ ⵜⵙⵇⵇⵉⵎⵜ ⵜⴰⵏⵎⵍⴰⵙⵙⵜ ⵉ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵜⵜⵡⴰⵙⵇⵙⴰⵏ 
ⴳⵉⵙ 21 ⵏ ⵢⵉⴳⵔ ⵓⵏⴱⵉⴹ ⵅⴼ ⵜⵖⴰⵡⵙⵉⵡⵉⵏ ⵏ ⵜⵓⴷⵔⵜ ⵜⴰⴽⵓⵢⴰⵙⵜ ⵏ ⵓⵏⵎⵓⵔⵉ 
ⴰⵎⵖⵔⵉⴱⵉ. ⴰⵎⵙⴳⴷⴰⵍ ⴰⴷ ⵢⵉⵡⵉ ⵜⵉⵟⵟ ⵏ ⵉⵡⴷⴰⵏ ⴳ ⵜⵎⵓⵔⵜ ⴰⴽⴽⵯ ⴰⵛⴽⵓ 
ⵉⵣⴷⵉ ⴷ ⵜⵓⴳⵜ ⵏ ⵉⵙⵎⵉⵍⵏ ⵏ ⵡⴰⵎⵓⵏ ⴷ ⵜⵎⵙⴰⵔⵉⵏ ⵏ ⵓⵖⴰⵡⵍ, ⵙⵍⴰⵡⴰⵏ ⴰⴽⴽⵯ 
ⴳ ⵉⴳⵔⴰⵏ ⵏ ⵓⵙⵍⵎⴷ ⴷ ⵓⵙⵎⵓⵜⵜⴳ ⴷ ⵓⵙⵍⵎⴷ ⴰⵏⴰⴼⵍⵍⴰ ⴷ ⵜⴷⵓⵙⵉ ⴷ 
ⵜⴼⵍⵍⴰⵃⵜ, ⵎⴽⵍⵍⵉ ⵜⵜⵡⴰⵙⴳⴷⴰⵍⵏ ⵉⵎⴰⵙⵙⵏ ⵏ ⵡⴰⵏⵏⴰⵍ ⵏ ⵜⵏⴱⴰⴹⵜ ⵉ ⵉⴳⵔⴰⵏ 
ⵏⵏⴰ ⴷ ⵉⵣⵡⴰⵔⵏ, ⵙⵍⴰⵡⴰⵏ ⴰⴽⴽⵯ ⴰⵙⵖⴰⵡⵍ ⵏ ⵉⵙⵏⵜⴰⵢ ⵏ ⵓⵙⵉⵣⴷⴳ ⵏ ⵡⴰⵎⴰⵏ 
ⵏ ⵢⵉⵍⵍ ⴰⴼⴰⴷ ⴰⴷ ⵏⵙⴰⴷⵎⵔ ⵉ ⵜⴷⵔⵙⵉ ⵉⴳⴳⵓⵜⵏ ⴳ ⵜⵎⵜⵜⴰ ⴰⴷ ⵉⵣⴷⵉⵏ ⴷ 
ⵜⵓⴷⵔⵜ ⴳ ⵜⵎⴰⵣⵉⵔⵜ ⵏⵏⵖ ⴰⵛⴽⵓ ⵎⵎⴹⴼⴰⵕⵏ ⵉⵙⴳⴳⵯⴰⵙⵏ ⵏ ⵜⵣⴰⵡⴰ.

ⴳ ⵜⵙⴳⴰ ⵢⴰⴹⵏⵉⵏ ⵎⵓⵏⵏ ⵉⵙⵇⵙⵉⵜⵏ ⵏ ⵉⴷ ⵎⴰⵙⵙ ⴷ ⵉⵙⵜ ⵎⴰⵙⵙⴰ 
ⵉⵎⵛⵛⵉⵡⴰⵕ ⴷ ⵉⵙⵏⵜⴰⵢ ⵏ ⵓⵙⵙⴰⵍⵉ ⵏ ⵜⵓⵥⴽⵉⵡⵉⵏ ⵜⵉⴷⵙⵍⴰⵏⵉⵏ ⵣⵓⵏ 
ⴷ ⵉⵖⴰⵔⴰⵙⵏ ⴷ ⵉⵣⴰⴳⴳⵯⵣⵏ ⴷ ⵉⴼⵜⴰⵙⵏ ⴳ ⵓⴱⵔⵉⴷ ⵏ ⵓⵃⵉⵢⵍ ⴰⴼⴰⴷ 
ⴰⴷ ⵜⵙⵏⵓⴱⴳ ⵜⵎⴰⵣⵉⵔⵜ ⵏⵏⵖ ⵎⵏⵏⴰⵡ ⵉⵎⵓⵙⵙⵓⵜⵏ ⵉⵎⴰⵏⵓⵏⵏ ⴷ ⵉⴷⵍⵙⴰⵏⵏ 
ⵉⵎⴰⴹⵍⴰⵏⵏ.

ⵙ ⵜⵙⵏⵙⵉ ⵏ ⵉⴱⴹⵉⵢⵏ ⵏ ⵜⵎⵜⵜⴰ 168 ⵏ ⵓⵏⴳⵔⴰⵡ ⴰⴳⵯⵏⵙⴰⵏ ⵏ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ, ⵉⵍⴽⵎ ⴷ ⵜⴰⵏⵙⵙⵉⵅⵜ ⵏ ⵓⵙⵇⵇⵉⵎ ⴳ ⵜⵡⴰⵍⴰ ⵜⵉⵙ ⵙⵏⴰⵜ 32 
ⵏ ⵜⵓⵜⵜⵔⴰ ⵏ ⵡⴰⵡⴰⵍ ⵅⴼ ⵜⵖⴰⵡⵙⵉⵡⵉⵏ ⵏ ⵓⵖⴰⵡⵍ ⴳ ⵜⴳⵉⵔⴰ ⵏ ⵜⵙⵇⵇⵉⵎⵉⵏ ⵏ 
ⵉⵙⵇⵙⵉⵜⵏ ⵉⵎⵉⵡⴰⵏⵏ ⵙⴳ ⵜⵓⴳⵜ ⵏ ⵜⵔⵓⴱⴱⴰ ⴷ ⵜⴳⵔⵓⵎⵎⵉⵏ ⴷ ⵉⵎⵛⵛⵉⵡⵕⵏ 
ⵓⵔ ⵉⵍⵍⵉⵏ ⴳ ⵜⵔⵓⴱⴱⴰ, ⵜⵙⵢⴰⵀ ⵜⵏⴱⴰⴹⵜ ⴰⴷ ⵜⵔⴰⵔ ⵅⴼ 05 ⵏ ⵜⵓⵜⵜⵔⵉⵡⵉⵏ.

ⵎⴽⵍⵍⵉ ⵉⵙⴽⵔ ⵓⵙⵇⵇⵉⵎ ⵢⴰⵜ ⵜⴳⵉⵡⵔⵜ ⵜⴰⵢⵢⵓⵔⴰⵏⵜ ⵉⵥⵍⵉⵏ ⵙ 
ⵓⵙⵎⵏⵉⴷ ⵏ ⵜⵎⵔⴰⵔⵓⵜⵉⵏ ⵅⴼ ⵉⵙⵇⵙⵉⵜⵏ ⵉⵣⴷⵉⵏ ⴷ ⵜⵙⵔⵜⵉⵜ ⵜⴰⵎⴰⵜⴰⵢⵜ, 
ⵜⵉⵎⵔⴰⵔⵓⵜⵉⵏ ⴰⴷ ⴽⴽⴰⵏⵜ ⴷ ⵖⵓⵔ ⵎⴰⵙⵙ ⴰⵏⵙⵙⵉⵅⴼ ⵏ ⵜⵏⴱⴰⴹⵜ, ⵉⵍⵉⵏⵜ ⵅⴼ 
“ⵓⵎⵙⴰⵡⴰⵍ ⴰⵏⴰⵎⵓⵏ ⵉⴳⴰⵏ ⵉⵎⵉⵙⵙ ⵏ ⵓⵙⵙⴰⵍⵉ ⵏ ⵡⴰⴷⴷⴰⴷ ⵏ ⵉⵎⵙⵡⵓⵔⵉⵏ, 
ⵉⴳ ⵜⴰⵎⵙⵙⵉⵍⵉⵜ ⴰⴼⴰⴷ ⴰⴷ ⵜⴱⵓⵖⵍⵓ ⵜⵡⵓⵔⵉ ⵏ ⵜⴷⴰⵎⵙⴰ ⵜⴰⵏⴰⵎⵓⵔⵜ”.

ⴳ ⵎⴰ ⵉⵥⵍⵉⵏ ⵙ ⵜⵎⵔⵉⵙⵉⵏ ⵏ ⵉⴷ ⵎⴰⵙⵙ ⴷ ⵉⵙⵜ ⵎⴰⵙⵙⴰ ⵉⵎⴰⵡⵙⴰⵙⵏ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴳ ⵜⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ, ⵜⵜⵡⴰⵥⵍⴰⵢⵏⵜ ⵜⵓⴳⵜ ⵏ ⵜⵎⵔⵉⵙⵉⵏ ⴳ 
ⵉⴳⵔⴰⵏ ⵏ ⵓⵙⴳⵎⵉ ⴰⵏⴰⵎⵓⵔ, ⴷ ⵜⴼⵍⵍⴰⵃⵜ ⴷ ⵜⴳⵎⵔⵜ ⵜⴰⵢⵍⴰⵏⵜ, ⴷ ⵓⵎⵓⵜⵜⵉ 
ⴰⵎⵓⵟⵟⵓⵏ ⴷ ⵓⵙⴳⴳⴷ ⵏ ⵜⵎⵙⵙⵓⴳⵓⵔⵜ, ⴷ ⵜⵖⴰⵡⵙⵉⵡⵉⵏ ⵏ ⵓⴳⵏⵙ, ⴷ ⵓⴷⵡⴰⵙ 
ⴷ ⵓⴼⵔⴰⴳ ⴰⵏⴰⵎⵓⵏ, ⵉⵇⵇⴰⵏ ⴷ ⴰⴷ ⵏⵉⵏⵉ ⵎⴰⵙ ⴷ ⵍⴽⵎⵏⵜ ⵜⵎⵔⴰⵔⵓⵜⵉⵏ 
ⴰⵙⵇⵇⵉⵎ ⵙⴳ ⵉⴷ ⵎⴰⵙⵙ ⴷ ⵉⵙⵜ ⵎⴰⵙⵙⴰ ⵉⵎⴰⵡⵙⴰⵙⵏ ⵏ ⵜⵖⴰⵡⵙⵉⵡⵉⵏ 
ⵏ ⴱⵕⵕⴰ ⴷ ⵓⵎⵢⴰⵡⴰⵙ ⴰⴼⵔⵉⵇⵉ ⴷ ⵉⵎⵖⵔⵉⴱⵉⵏ ⵉⵍⵍⴰⵏ ⴳ ⴱⵕⵕⴰ, ⴷ 
ⵜⵣⵔⴼⵜ, ⴷ ⵓⵎⴰⵡⴰ ⴷ ⵡⴰⵎⴰⵏ, ⴷ ⵓⵎⵓⵜⵜⵉ ⴰⵎⵥⴹⴰⵕ ⴷ ⵜⴳⵎⵉ ⵜⴰⵙⵓⵍⴰⵏⵜ, 
ⴷ ⵓⵎⵓⵜⵜⵉ ⴷ ⵍⵍⵓⵊⵉⵙⵜⵉⴽ, ⴷ ⵜⴼⵍⵍⴰⵃⵜ ⴷ ⵜⴳⵎⵔⵜ ⵜⴰⵢⵍⴰⵏⵜ ⴷ ⵡⴰⵎⴰⵏ 
ⴷ ⵜⴰⴳⴰⵏⵉⵏ, ⵜⵉⵎⵔⴰⵔⵓⵜⵉⵏ ⴰⴷ ⵍⵍⴰⵏⵜ ⵅⴼ ⵜⵎⵔⵉⵙⵉⵏ ⵍⵍⵉ ⴷ ⵢⴰⴷⵍⵍⵉ 
ⵉⵜⵜⵢⴰⵙⴰⵢⵏ ⴳ ⵜⵎⵔⴰⵔⵓⵜⵉⵏ ⵏⵏⵙⵏ ⵅⴼ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵍⵍⵉ ⴰⵙⵏ 
ⵉⵜⵜⵡⴰⴼⴽⴰⵏ ⴳ ⵜⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⴳ ⵜⵡⴰⵍⴰ ⵏ ⴽⵟⵓⴱⵕ 
2023 ⵍⵍⵉ ⵉⵣⵔⵉⵏ.

 ⵙ ⵢⴰⵜ ⵜⵖⴰⵔⴰⵙⵜ ⵢⵓⵎⴰⵏ, ⵉⵍⴽⵎ ⵓⵟⵟⵓⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ 
ⵍⵍⵉ ⴷ ⵉⵍⴽⵎⵏ ⴰⵙⵇⵇⵉⵎ ⵏⴳⵔ ⵜⵡⴰⵍⵉⵡⵉⵏ ⵙ ⵙⵏⴰⵜ ⴷ ⵜⵡⴰⵍⴰ ⵏ ⵉⴱⵔⵉⵔ 
2024 ⵎⴰ ⵉⵜⵜⴳⴳⴰⵏ 805 ⵏ ⵓⵙⵇⵙⵉ, ⵜⵔⵓⵔ ⵜⵏⴱⴰⴹⵜ ⵅⴼ 300, ⴳⵉⵙⵏ 
13 ⴳ ⵢⴰⵜ ⵜⴳⵉⵡⵔⵜ ⵜⴰⵎⴰⵜⴰⵢⵜ, ⵉⵍⵉⵏ ⴳⵉⵙⵏ 102 ⵏ ⵓⵙⵇⵙⵉ ⴰⴷⵖⵢⴰⵏ, ⴷ 
198 ⵏ ⵓⵙⵇⵙⵉ ⴰⴼⵔⴰⵔ. ⵎⴽⵍⵍⵉ ⵉⵍⴽⵎ ⵡⵓⵟⵟⵓⵏ ⵏ ⵉⵙⵇⵙⵉⵜⵏ ⵉⵎⵉⵔⴰⵢⵏ 
ⵏⵏⴰ ⴷ ⵉⵍⴽⵎⵏ ⴰⵙⵇⵇⵉⵎ ⴳ ⵓⵣⵎⵣ ⴰⵏⵏ ⵏⵉⵜ ⵎⴰ ⵉⵜⵜⴳⴳⴰⵏ 1191 ⵏ ⵓⵙⵇⵙⵉ, 
ⵜⵔⵓⵔ ⵜⵏⴱⴰⴹⵜ ⵅⴼ 689 ⵏ ⵓⵙⵇⵙⵉ, ⵉⵇⵇⴰⵏ ⴷ ⴰⴷ ⵏⵉⵏⵉ ⵎⴰⵙⴷⴷ ⵜⵓⴳⵜ ⵏ 
ⵉⵙⵇⵉⵜⵏ ⵍⵍⵉ ⵉⵜⵜⵡⴰⴼⴽⴰⵏ ⴳ ⵜⵡⴰⵍⴰ ⴰⴷ ⵓⵔ  ⵜⵍⴽⵎ ⵜⵉⵣⵉ ⵜⴰⵣⵔⴼⴰⵏⵜ ⵏ 
ⵜⵎⵔⴰⵔⵓⵜ ⵅⴰⴼⵙⵏ (492 ⵏ ⵓⵙⵇⵙⵉ).

ⵍⵍⵉ ⴳ ⵙⵓⴳⵔⵏⵜ ⵜⴰⵏⴰⴹⵉⵏ ⴷ ⵉⵎⵏⴰⴷⵏ ⵏ ⵓⵎⵛⴰⵡⴰⵕ ⵏ ⵜⵎⵔⵙⴰⵍ 
ⵜⵉⵎⵏⴹⴰⵡⵉⵏ, ⵉⵙⵓⵍ ⵓⵙⵎⴰⵜⴰ ⵉⵏⵎⴰⵍⴰⵏ ⵏ ⵎⴰⵕⵕⴰ ⵉⵎⵏⴰⴷⵏ ⴷ ⵜⵖⵓⵔⵉⵡⵉⵏ 
ⴷ ⵉⴽⴽⴰⵏ ⵜⵉⵎⵔⵙⴰⵍ ⴰⴷ, ⴰⵡⵜⵜⴰⵙ ⵉⴳⴰ ⵜ ⴰⴷ ⵜⵏⵜ ⵙⵙⴰⵔⵓⵏ ⵉⴼⵔⴷⵉⵙⵏ 
ⵏ ⵓⵙⵇⵇⵉⵎ ⵙⵎⵔⵙⵏ ⵜⵏⵜ ⴳ ⵜⵙⵖⴰⵏ ⵏⵏⵙⵏ ⵜⵓⵣⵔⵉⴼⵉⵏ ⴷ ⵜⵉⵏ ⵓⵙⵍⴳⵎ ⴷ 
ⵓⵙⵓⵜⵜⴳ.

ⵎⴽⵍⵍⵉ ⵏⵜⵜⵔ ⴳ ⵓⵙⵇⵇⵉⵎ ⴰⴷⵎⵙⴰⵏ ⴷ ⵓⵏⴰⵎⵓⵏ ⴷ ⵓⵡⵏⴹⴰⵏ ⴰⵎⵏⴰⴷ 
ⵏⵏⵙ ⵅⴼ “ⵜⵏⵥⴰⵕ ⵏ ⵜⵎⵙⵙⵏⵜⴰⵢ ⵜⵉⵎⵥⵥⵢⴰⵏⵉⵏ ⴷ ⵜⵎⵙⵙⵏⵜⴰⵢ ⴱⴰⵀⵔⴰ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵎⵥⵥⵉⵏⵉⵏ” ⴷ “ⵜⵡⵉⵙⵉ ⵏ ⵓⵔⵣⵣⵓ ⴰⵎⴰⵙⵙⴰⵏ ⴳ ⵓⵙⵍⵍⵡⵉ ⴷ ⵓⵙⵙⴷⵓⵙ ⵏ 
ⵜⵣⵎⵎⴰⵔ ⵏ ⵓⵎⵣⵣⵉⵣⵡⵔ ⵏ ⵜⴷⴰⵎⵙⴰ ⵜⴰⵏⴰⵎⵓⵔⵜ”.

ⴳ ⵓⵙⵡⵉⵔ ⵏ ⵉⵎⵢⴰⵙⵙⴰⵜⵏ ⴰⴽⴷ ⵜⵎⵔⵙⴰⵍ ⵜⵉⵎⵏⴹⴰⵡⵉⵏ, ⵜⴻⵜⵜⵓⵙⴳⴷⴰⵍ 
ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵏ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵉⵙⵉⴹⵏⵏ ⴳ ⵜⵡⴰⵍⴰ ⵉⵣⵔⵉⵏ, 
ⵉⵙⵓⵍ ⵓⵎⵢⴰⵡⴰⵙ ⴷ ⵓⵣⴷⴷⵓⵢ ⵅⴼ ⵜⵙⴳⵓⵔⵉ ⵏ ⵉⴳⵎⴰⵎⵏ ⵏ ⵓⵙⵇⵇⵉⵎ 
ⵉⵎⴰⵢⵏⵓⵜⵏ ⵙ ⵡⴰⵢⴷⴰ ⵏⵏⵙⵏ, ⴷ ⵡⵉⵍⵍⵉ ⵅⴼ ⵉⵜⵜⵡⴰⵏⵏⴰ ⵉⵙ ⴰⵙⵏ ⵜⵜⵡⴰⴽⴽⵙ 
ⵜⴳⵎⴰⵎⵜ ⵏⵏⵙⵏ, ⵎⴽⵍⵍⵉ ⴰⵖ ⴷ ⵜⵍⴽⵎ ⵢⴰⵜ ⵜⴰⵏⴰⴹⵜ ⵙⴳ ⵓⵙⵇⵇⵉⵎ ⴰⴷ ⵅⴼ 
ⵓⵣⴳⴳⵉⵔ ⵏ ⵓⵣⵔⴼ ⵏ ⵓⵥⵕⴼ ⵏ ⵓⵙⴳⴳⵯⴰⵙ ⵏ 2022 ⴷ ⵜⵙⴳⵓⵔⵉ ⵜⴰⵎⴰⵜⴰⵢⵜ 
ⵏ ⵓⵎⵙⴰⵙⴰ ⴷ ⵜⵎⵙⵙⴽⵜⵉⵜ ⵅⴼ ⵓⵙⵖⵣⵏ ⵏ ⵉⵎⵉⴹⴰⵏⵏ ⵏ ⵡⴰⵡⴰⵏⴽ, ⵡⵉⴷ ⴳⴰⵏ 
ⴰⴽⴽⵯ ⴰⵔⵔⴰⵜⵏ ⵉⵙⵓⴳⵔⵏ ⵏⵏⴰ ⵢⵉⵡⵙⵏ ⴳ ⵓⵎⵙⴳⴷⴰⵍ ⵏ ⵓⵙⵏⵜⵉ ⵏ ⵓⵣⵔⴼ ⵏ 
ⵓⵙⵉⵣⴷⴳ.

 ⴳ ⵎⴰ ⵉⵥⵍⵉⵏ ⵙ ⵜⵎⵔⵙⴰⵍ ⵢⴰⴹⵏⵉⵏ, ⵜⵍⴽⵎ ⴷ ⴰⵙⵇⵇⵉⵎ ⵜⴰⵏⴰⴹⵜ 
ⵜⴰⵙⴳⵯⵙⴰⵏⵜ ⵏ ⵓⵙⴳⴳⵯⴰⵙ ⵏ 2022 ⵏ ⵓⵙⵇⵇⵉⵎ ⵏ ⵓⵎⵣⵉⵣⵡⵔ ⴷ ⵓⵙⵇⵇⵉⵎ 
ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵓⵍⴰ ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵏ ⵜⵙⵏⵓⵔⴰⵢⵜ 
ⵜⴰⵏⴰⵎⵓⵔⵜ ⵏ ⵓⵙⵙⵉⵏⴼ ⵏ ⵜⵇⴱⴱⴰⵏⵉⵜ ⵏ ⵓⵙⴳⴳⵯⴰⵙ 2022-2023 ⵙ ⵜⵙⵏⵙⵉ 
ⵏ ⵉⴱⴹⵉⵢⵏ ⵏ ⵓⵣⵔⴼ ⵓⵟⵟⵓⵏ 38.09.

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵡⵉⵙ ⵙⵉⵏ

ⵜⴰⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ

ⵉⵡⵙⵏ ⵎⴰⵕⵕⴰ ⵉⴼⵔⴷⵉⵙⵏ ⵏ ⵓⵙⵇⵇⵉⵎ, ⴰⵙⴳⵯⴰⵙ ⴰⴷ, ⴳ ⵓⵙⵙⴷⵓⵙ ⵏ 
ⵓⵎⵢⴰⵡⴰⵙ ⴰⴱⵕⵍⴰⵎⴰⵏⵉ ⵏ ⵙⵉⵏ ⵉⴼⵔⴷⵉⵙⵏ ⴷ ⵓⴳⴳⴰⵔ ⴳ ⵜⵓⴳⵜ ⵏ ⵜⵙⴳⵉⵡⵉⵏ 
ⵜⵉⵊⵢⵓⴳⵔⴰⴼⵉⵏ ⵉⴳⴰⵏ ⵜⵉⵙⵔⵜⴰⵏⵉⵏ, ⴰⵡⵜⵜⴰⵙ ⵉⴳⴰ ⵜ ⵓⵎⵣⴰⵖ ⵅⴼ ⵜⴰⵎⵓⵏⵜ 
ⵜⴰⵎⵓⵔⴰⵏⵜ ⵏ ⵜⵎⴰⵣⵉⵔⵜ ⵏⵏⵖ, ⴳ ⵓⵙⴰⵜⵉ ⵏ ⵜⴷⵉⴱⵍⵓⵎⴰⵙⵉⵜ ⵜⴰⵏⴰⵎⵓⵔⵜ, ⵏⵏⴰ 
ⵉⴼⵓⴽⵙⵏ ⵜⴳ ⵜⵓⵏⵥⵉⵥⵜ ⴷ ⵜⵉⵏ ⵓⵖⴹⴰⴼ, ⵜⴰⴷⵉⴱⵍⵓⵎⴰⵙⵉⵜ ⴰⴷ ⴰⵔ ⵓⴽⴰⵏ ⵙⵓⵍ 
ⵜⴰⴽⴽⴰ ⵜⴰⵢⴰⴼⵓⵜ ⴳ ⵓⵙⵙⵕⵚⵓ ⵏ ⵓⴷⵖⴰⵔ ⵏ ⵍⵎⵖⵔⵉⴱ ⵏⵏⴰ ⵉⴳⴰⵏ ⴰⵎⴷⵔⴰⵡ 
ⴰⵙⵔⵜⴰⵏ ⴷ ⵓⴷⵎⵙⴰⵏ ⵉⴷⵓⵙⵏ ⴳ ⵜⵍⵍⴰ ⵜⴼⵍⵙⵜ, ⴰⵔ ⴷ ⵜⴻⵜⵜⴰⵡⵉ ⵓⴳⴳⴰⵔ 
ⵏ ⵡⴰⵏⵏⴰⵍ ⴷ ⵉⵎⵏⴰⴷⵏ ⵏⵏⴰ ⵉⵙⵙⵔⵇⴰⴱⵏ ⵜⴰⵎⵓⵏⵜ ⵜⴰⵎⵓⵔⴰⵏⵜ ⵏ ⵜⴳⵍⴷⵉⵜ, ⴷ 
ⵜⵍⴽⴽⴰⵡⵜ ⵎⴰⵙ ⵜⴳⴰ ⵜⵙⵓⵎⵔⵜ ⵏ ⵉⴱⴹⵉ ⴰⵏⵉⵎⴰⵏ ⵜⴰⵔⵙⵍⵜ ⵜⴰⴼⵔⴷⵉⵜ ⵏ 
ⵓⴼⵙⴰⵢ ⴰⵙⵓⵍⴰⵏ ⵏ ⵓⵎⵏⵣⴰⵖ ⵉⵎⵍⵥⵉ ⵅⴼ ⵎⴰⵙ ⴳⴰⵏⵜ ⵜⵙⴳⵉⵡⵉⵏ ⵏ ⵉⴼⴼⵓⵙ 
ⵏ ⵜⴳⵍⴷⵉⵜ ⵜⵉⵎⵖⵔⵉⴱⵉⵢⵉⵏ, ⴷ ⵜⵎⵙⴰⵔⵉⵏ ⵜⵉⵙⵜⵔⴰⵜⵉⵊⵉⵢⵉⵏ ⵢⴰⴹⵏⵉⵏ 
ⵏⵏⴰ ⵉⵙⵓⴳⵔⵏ ⵖⵓⵔ ⵜⴳⵍⴷⵉⵜ ⵏ ⵍⵎⵖⵔⵉⴱ. ⵏⵥⴹⴰⵕ ⴰⴷ ⵏⵎⵍ ⵜⵉⴼⵔⴰⵙ ⵏ 
ⵜⴷⵉⴱⵍⵓⵎⴰⵙⵉⵜ ⴰⴷ ⴳ ⵎⴰⵏⴰⵢⴰ:

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴰⵎⵣⵡⴰⵔⵓ : ⴳ ⵓⵙⵡⵉⵔ ⵏ ⵜⵎⴰⴷⴷⴰⵙⵉⵏ 
ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ ⵜⵎⵏⵥⴰⵡⵉⵏ ⴷ 

ⵜⴳⵔⴰⵖⵍⴰⵏⵉⵏ
ⵢⵉⵡⵙ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, 

ⵢⵉⵣⵡⵉⵔ ⵉ ⵢⴰⵏ ⵓⴽⴰⴱⴰⵕ ⵙⴳ ⵉⵙⵇⵇⵉⵎⵏ ⵏ ⵓⴱⵕⵍⴰⵎⴰⵏ ⵏ ⵜⴳⵍⴷⵉⵜ 
ⵜⴰⵎⵖⵔⵉⴱⵉⵜ, ⴳ ⵜⵡⵓⵔⵉⵡⵉⵏ ⵏ ⵜⵙⵎⵓⵏⵉ ⵜⴰⴱⵕⵍⴰⵎⴰⵏⵉⵜ ⵏⵏⴰ ⵜⵙⴽⵔ ⵜⴰⵎⵓⵏⵜ 
ⵜⴰⴱⵕⵍⴰⵎⴰⵏⵉⵜ ⵜⴰⴳⵔⴰⵖⵍⴰⵏⵜ, ⴰⵙⵙ ⵏ 06 ⴷⵓⵊⴰⵏⴱⵉⵔ 2023, ⵙ ⵜⵎⵍⴷⴰ 
ⵏ ⵜⵡⴰⵍⴰ ⵜⵉⵙ ⴰⴳⵏⴰⵔ ⴷ ⵜⴰⵎⵜ ⵏ “ⵓⴳⵔⴰⵡ ⵏ ⵉⴼⵔⴷⵉⵙⵏ ⴳ ⵜⵎⵢⴰⵇⵇⴰⵏⵜ 
ⵏ ⵜⵎⵜⵜⵉⵏ ⵎⵓⵏⵏⵉⵏ ⵏⵏⴰ ⵉⴳⴰⵏ ⴰⵙⴰⵜⵉ ⵅⴼ ⵜⵏⴼⴰⵍⵜ ⵏ ⵓⵏⴳⵉⴳⵜ (COP28)” ⵏⵏⴰ 
ⵉⵙⴱⵔⵔⴽ ⵡⴰⵡⴰⵏⴽ ⵏ ⵍⵉⵎⴰⵕⴰⵜ ⵜⴰⵄⵕⴰⴱⵉⵏ ⵉⵎⵓⵏⵏ ⵏⴳⵔ 30 ⵏⵓⵡⴰⵏⴱⵉⵔ 
ⴷ 12 ⴷⵓⵊⴰⵏⴱⵉⵔ 2023.

 ⵎⴽⵍⵍⵉ ⵢⵓⵎⵥ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⵡⴰⵍ ⴳ 
ⵜⵎⵍⴷⴰ ⴰⴷ, ⵉⵙⵙⵓⴳⴳⴰ ⴷ ⴳ ⵡⴰⵡⴰⵍ ⵏⵏⵙ ⴰⵍⵜⴰⵖ ⵏ ⵜⴳⵍⴷⵉⵜ ⵜⴰⵎⵖⵔⵉⴱⵉⵜ 
ⴳ ⵜⵓⴳⴳⴰⵙ ⵜⵉⴷⵖⵔⴰⵏⵉⵏ ⴷ ⵜⵙⴳⴰⵡⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ ⵏⵏⴰ ⵉⵡⴰⵜⵜⵙⵏ 
ⴰⵙⵎⴽⵍ ⵏ ⵢⵉⴹⵉⵚⵏ ⵏ ⵜⵏⴼⴰⵍⵜ ⵏ ⵓⵏⴳⵉⴳⵜ, ⵓⵏⵛⴽ ⴰⴷ ⵢⵓⵛⴽⴰ ⴷ ⵙ ⵜⵙⵏⵙⵉ ⵏ 
ⵡⴰⵏⵏⴰⵢ ⵏ ⵓⵖⴹⴰⴼ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ 
ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵎⴽⵍⵍⵉ ⴳⵉⵙ ⵉⵙⴰⵡⵍ ⵅⴼ 
ⵜⵡⵓⵔⵉⵡⵉⵏ ⵙⵓⵍⵏⵉⵏ ⴱⵓⵖⵍⴰⵏⵉⵏ ⵏ ⵜⴳⵍⴷⵉⵜ ⴳ ⵢⵉⴳⵔ ⵏ ⵓⵎⵓⵜⵜⵉ ⵙ ⵜⵥⴹⴰⵕⵉⵏ 
ⵉⵜⵜⵓⵙⵎⴰⵢⵏⵓⵏ ⴷ ⵓⵙⵎⵢⴰⵏⴰⵡ ⵏ ⵉⵖⴱⵓⵍⴰ ⵏ ⵜⵥⴹⴰⵕⵉⵏ ⵣⴷⴷⵉⴳⵏⵉⵏ, ⵎⴰⵢⴰⴷ 
ⵢⵓⴳⴳⴰ ⴷ ⴳ ⵉⵙⵏⵜⴰⵢ ⵍⵍⵉ ⵉⵕⵥⵎ ⴱⴰⴱ ⵏ ⵡⴰⴷⴷⵓⵔ, ⵉⵣⵡⵓⵔ ⴰⵙⵏ 
ⵓⵙⴱⵓⵖⵍⵓ ⵏ ⵉⵙⵔⵙⵏ ⵏ ⵜⵥⴹⴰⵕⵉⵏ ⵏ ⵜⴰⴼⵓⴽⵜ ⴷ ⵜⵉⵏ ⵡⴰⴹⵓ ⴷ ⵜⵉⵏ ⵡⴰⵎⴰⵏ 
ⴷ ⵜⵉⵏ ⵡⴰⵎⴰⵏ ⴷ ⵓⵥⴰⵕⵓⵕ, ⴷ ⵓⵣⴳⴳⵉⵔ ⵏ ⵜⵙⵜⵔⴰⵜⵉⵊⵉⵢⵉⵏ ⵏ ⵓⴼⵔⴰⴳ ⵏ 
ⵜⴰⴳⴰⵏⵉⵏ ⴷ ⵓⵎⵢⴰⵏⴰⵡ ⴰⴱⵢⵓⵍⵓⵊⵉ.

ⵎⴽⵍⵍⵉ ⵉⵏⵏⴰ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ ⵎⴰⵙ ⵜⵙⵙⵓⴳⵜ ⵜⴳⵍⴷⵉⵜ, 
ⴷⴷⴰⵡ ⵜⵏⴰⵔⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ, ⴰⴷ 
ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵜⵙⵙⵓⴳⵜ ⴳ ⵉⴱⴰⴳⵏ ⵏⵏⵙ ⴳ ⵎⴰ 
ⵉⵥⵍⵉⵏ ⵙ ⵜⵏⴰⵎⵉⵜ ⴷ ⵜⵏⴼⵍⵜ ⵏ ⵓⵏⴳⵉⴳⵜ, ⴷ ⵓⵙⵉⴼⵙⵓⵙ ⵏ ⵢⵉⴹⵉⵚⵏ ⵏⵏⵙ, 
ⵜⵍⵜⵖ ⴳ ⵓⵙⵙⴰⵍⵉ ⵏ ⵜⵡⵉⵙⵉ ⵏⵏⵙ ⵜⴰⵏⴰⵎⵓⵔⵜ ⵅⴼ ⵓⵙⵙⵉⴷⵔⵓⵙ ⵏ ⵉⴳⴰⵣⵏ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵉⵙⵙⵔⴽⵓⵏ ⴷ ⵓⴼⴰⵔⵙ ⵏ ⵜⵥⴹⴰⵕⵉⵏ ⵉⵣⴷⴷⵉⴳⵏ ⴷ ⵜⵙⵏⵙⵉ ⵏ ⵜⵎⵔⵉⵙⵉⵏ ⴳ 
ⵉⴳⵔⴰⵏ ⵉⵎⵢⴰⵏⴰⵡⵏ ⵙⵓⴳⵔⵏⵉⵏ.

ⵎⴽⵍⵍⵉ ⵢⵉⵡⵙ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ, ⵙ ⵢⵉⵙⵎ ⵏⵏⵙ ⵍⵍⵉⴳ ⵉⴳⴰ 
ⴰⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵢⵉⵍⵍ ⵓⵎⵍⵉⵍ ⴰⵏⴰⵎⵎⴰⵙ, ⴳ ⵜⵡⵓⵔⵉⵡⵉⵏ ⵏ 
ⵓⴳⵔⴰⵡ ⵎⵉ ⵢⴰⵜⵜⵓⵢ ⵓⵙⵡⵉⵔ ⵏⵏⵙ ⵏ ⵜⵡⴰⵍⴰ ⴰⴷ, ⴰⵙⵙ ⵏ 10 ⴷⵓⵊⴰⵏⴱⵉⵔ 
2023.

ⵢⵓⵎⵥ ⴰⵡⴰⵍ ⴳ ⵜⵎⵍⴷⴰ ⴰⴷ, ⵉⵙⴰⵡⵍ ⴳⵉⵙ ⵅⴼ ⵓⵙⵃⵉⵙⵙⴼ ⵉⴳⴳⵓⵜⵏ 
ⵅⴼ ⵡⴰⴷⴷⴰⴷ ⵏ ⵜⵓⵥⵡⴰⵢⵜ ⵜⵓⵏⴳⵉⴳⵜ ⵉⵍⵍⴰⵏ ⵖⵉⵍⴰ, ⴷ ⵢⵉⴹⵉⵚⵏ ⵏⵏⵙ ⵏⵏⴰ ⵊⵊⵓ 
ⵓⵔ ⵉⵍⵍⵉⵏ ⵅⴼ ⵜⵙⴳⴰ ⵏ ⵓⵕⵓⴱⴱⴰ ⴷ ⵢⵉⵍⵍ ⵓⵎⵍⵉⵍ ⴰⵏⴰⵎⵎⴰⵙ ⴷ ⵓⵥⵍⴰ. 
ⵎⴽⵍⵍⵉ ⴷ ⵉⵙⵙⵓⴳⴳⴰ ⵎⴰⵙ ⴷ ⵉⵇⵇⴰⵏ ⴰⴷ ⵉⵍⵉⵏⵜ ⵜⵓⴳⴳⴰⵙ ⴳⴳⵓⵜⵏⵉⵏ 
ⵢⵉⵍⵉ ⵓⵙⵓⴳⵜ ⵏ ⵓⵙⵥⵕⴼ ⵉⵥⵍⵉⵏ ⵙ ⵓⵏⴳⵉⴳⵜ, ⵎⴽⵍⵍⵉ ⵉⵙⴱⵔⵔⴽ ⵜⴰⵏⴰⴹⵜ 
ⵏ ⵓⵣⵣⴳⵉⵔ ⵏ ⵜⴼⵏⵉⵇⵜ ⵏ “ⵉⵎⵕⵥⵉⵜⵏ ⴷ ⵉⵎⴰⵍⴰⴷⵏ”, ⵢⴰⵔⵏⵉ ⵉⵏⵏⴰ ⵎⴰⵙ ⴷ, 
ⵡⴰⵅ ⵖⵉⴽⴰⵏ, ⵉⵇⵇⴰⵏ ⴷ ⴰⴷ ⵜⵉⵍⵉ ⵜⵡⵓⵔⵉ ⵓⴳⴳⴰⵔ, ⵙⵍⴰⵡⴰⵏ ⴰⴽⴽⵯ ⴳ ⵎⴰ 
ⵉⵥⵍⵉⵏ ⵙ ⵓⵎⵓⵜⵜⵉ ⴰⵎⵥⴹⴰⵕ.

ⵢⵓⵍⵖ ⵎⴰⵙⵙ ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⴱⵔⵉⵃ ⵏ ⵓⵙⵓⴳⵜ 
ⵏ ⵜⵣⵎⵔⵜ ⵏ ⵜⵥⴹⴰⵕⵜ ⵜⴰⵎⵖⵢⴰⵢⵜ ⵜⴰⵎⴰⴹⵍⴰⵏⵜ ⴳ ⵓⵙⴳⴳⵯⴰⵙ ⵏ 2050, 
ⵉⵏⵏⴰ ⵎⴰⵙ ⵙⴱⵔⵔⴽⵏ ⵜⵓⴳⵜ ⵏ ⵉⵡⴰⵏⴽⴰⵏ ⵉⴳⵎⴰⵎⵏ ⴳ ⵓⴱⵕⵍⴰⵎⴰⵏ ⵏ ⵢⵉⵍⵍ 
ⴰⵎⵍⵍⴰⵍ ⴰⵏⴰⵎⵎⴰⵙ ⵙ ⵎⴰⵢⴰ, ⴰⵛⴽⵓ ⴼⵍⵙⵏ ⵉⵙ ⵜⴳⴰ ⵜⵥⴹⴰⵕⵜ ⵜⴰⵎⵖⵢⴰⵢⵜ 
ⵢⴰⵏ ⵓⴼⵙⴰ ⴰⵙⵓⵍⴰⵏ ⴰⴼⴰⴷ ⴰⴷ ⵏⵍⴽⵎ ⴰⵡⵜⵜⴰⵙ ⵏ ⴰⴷ ⴰⴽⴽⵯ ⵙⵓⵍ ⵓⵔ ⵉⵍⵉⵏ 
ⵉⵏⵖⵍⵏ.

ⵎⴽⵍⵍⵉ ⵉⴳⴰ ⵓⴷⵔⴰⵡ ⴰⴷ ⵢⴰⵜ ⵜⵎⵍⴷⴰ ⵏⵏⴰ ⴳ ⵉⵙⴽⵔ ⵎⴰⵙⵙ ⴰⵏⵙⵙⵉⵅⴼ 
ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵉⵎⵙⴰⵡⴰⵍⵏ ⴷ ⵉⵏⵎⵓⵇⵇⴰⵔⵏ ⵏ ⵓⵣⴷⴷⵓⵢ ⴷ 
ⴽⵔⴰ ⵏ ⵉⵏⵙⵙⵉⵅⴼⵏ ⵏ ⵉⵙⵇⵇⵉⵎⵏ ⴷ ⵉⴽⴰⴱⴰⵕⵏ ⵉⵎⴷⵔⴰⵡⵏ, ⵣⵓⵏ ⴷ ⵎⴰⵙⵙ 
ⵚⴰⵇⵕ ⵖⴱⴰⵛ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⴰⵏⴰⵎⵓⵔ ⴰⵎⵓⵏⴰⵏ ⵏ ⵡⴰⵡⴰⵏⴽ ⵏ 
ⵍⵉⵎⴰⵕⴰⵜ ⵜⴰⵄⵕⴰⴱⵉⵏ ⵉⵎⵓⵏⵏ, ⴷ ⵎⴰⵙⵙ ⵃⵎⴰⴷ ⴱⵏ ⵙⵍⵎⴰⵏ ⴰⵍⵎⵓⵙⵍⵉⵎ, 
ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵓⵔⴰ ⵏ ⵍⴱⴰⵃⵕⴰⵢⵏ, ⴷ ⵎⴰⵙⵙ ⵄⴰⵍⵉ ⴱⵏ ⵚⴰⵍⵃ 
ⵚⴰⵍⵃ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵜⵎⵎⵙⵍⴰⵢⵜ ⴰⴱⴰⵃⵕⴰⵢⵏⵉ, ⴷ ⵎⴰⵙⵙ 
ⵖⴰⵢⵓ ⴰⵛⵉⴱⵔⵉ, ⴰⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵉⴼⵔⵉⵇⵉ ⵙ ⵜⵎⵓⵔⴰⵢⵜ, ⵓⴽⴰⵏ 
ⵢⵉⵍⵉ ⴳ ⵉⵎⵙⴰⵡⴰⵍⵏ ⴰⴷ:

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

 ⵓⵙⴷⴷⵉⴷ ⵎⴰⵙ ⵉⵙⵓⴳⵔ ⵡⵓⴳⴳⵓⴳ ⴰⴱⵕⵍⴰⵎⴰⵏⵉ ⴳ ⵓⵙⴷⵔⴰⵡ ⵏ 
ⵓⵎⵢⴰⵡⴰⵙ ⵏⴳⵔ ⵙⵉⵏ ⵉⴼⵔⴷⵙⵉⵏ, ⴰⵔ ⵉⵜⵜⴰⵡⵙ ⴳ ⵓⵙⵎⵔⵙ ⵏ ⴽⵓⵍⵍⵓ 
ⵜⵉⵎⵍⴷⵉⵡⵉⵏ ⴷ ⵜⵥⵉⴹⴰⵕ ⵎⵇⵇⵓⵔⵏⵉⵏ ⵍⵍⵉ ⵉⵍⵍⴰⵏ ⴷⴰⵔ ⵜⵎⵉⵣⴰⵔ 
ⴰⴼⴰⴷ ⴰⴷ ⵎⵢⴰⵏⴰⵡⵏ ⵉⵎⵢⴰⵙⵙⴰⵜⵏ ⵉⴷⵎⵙⴰⵏⵏ ⴷ ⵓⵙⵙⴰⵍⵉ ⵏ ⵓⵎⵎⵙⴽⴰⵍ 
ⴰⵎⵙⵖⵏⵣⵉ ⵙ ⵉⵙⵡⵉⵔⵏ ⴰⵜⵜⵓⵢⵏⵉⵏ ⵓⴳⴳⴰⵔ ⵏ ⵜⵎⴷⵔⴰⵡⵜ ⴳ ⵜⵓⴳⵜ ⵏ 
ⵉⴳⵔⴰⵏ;

 ⴰⵙⵓⵙⵙⵏ ⵙ ⴰⵢⵍⵍⵉ ⵙ ⵉⵥⵍⵉ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴷ ⵜⵏⴼⴰⵍⵉⵜ 
ⵏⵏⵙ, ⴷ ⵓⴷⵖⴰⵔ ⵏⵏⵙ ⴳ ⵜⵓⴳⵜ ⵏ ⵜⵔⵓⴱⴱⴰ ⴷ ⵜⴰⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ 
ⵜⵉⴳⵔⴰⵖⵍⴰⵏⵉⵏ ⴷ ⵜⵉⵏ ⵓⵎⵏⵥⴰⵡ;

 ⴰⵙⵙⴽⵜⵉ ⵙ ⵡⴰⵜⵉⴳ ⵏ ⵜⵙⵏⵜⴰⵢ ⵜⵉⴼⵔⵉⵇⵉⵢⵉⵏ ⵜⵉⵎⵇⵇⵔⴰⵏⵉⵏ ⵏ ⴱⴰⴱ 
ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵢⴰⵔⵉ ⴱⴰⴱ ⵏ 
ⵉⴳⵏⵡⴰⵏ, ⴰⴼⴰⴷ ⴰⴷ ⵜⵉⵍⵉ ⵜⵡⵉⵙⵉ ⴳ ⵓⴹⴰⴽⴰⵍ ⵏ ⵜⵓⴷⵔⵜ ⵉⴼⵓⵍⴽⵉⵏ 
ⵉ ⵎⴰⵕⵕⴰ ⵉⴼⵔⵉⵇⵉⵏ, ⵣⵡⵓⵔⵏⵜ ⴰⵙⵏ ⵜⵙⵏⵜⴰⵢ ⵉⵥⵍⵉⵏ ⵙ ⵜⵏⴼⵔⵓⵜ 
ⵜⴰⵎⵙⴰⴷⵓⵔⵜ ⴷ ⵓⴱⴰⴹ ⴰⴷⵓⵙⴰⵏ ⴷ ⵜⵏⴼⵔⵓⵜ ⵜⴰⵎⵥⴹⴰⵕⵜ ⴷ ⵓⵙⵙⴰⵍⵉ 
ⵏ ⵜⴷⴰⴱⵓⵜⵉⵏ ⵜⵉⵎⵏⵥⴰⵡⵉⵏ ⵏ ⵜⵎⴳⵓⵔⵉ ⴷ ⵓⵎⵎⵙⴽⴰⵍ ⵏ ⵜⵙⵏⵙⵉⵡⵉⵏ 
ⵜⵉⵎⵢⵓⴼⵉⵏ ⴰⴽⴷ ⴰⵢⵜⵎⴰⵜⵏⵖ ⵉⴼⵔⵉⵇⵉⵏ ⴷ ⵓⵙⵎⵓⵜⵜⴳ ⴷ ⵡⵓⵜⵓⵢ.

ⵎⴽⵍⵍⵉ ⵉⵡⵙⵏⵜ ⵜⵣⵓⵏⴰ ⵜⵉⵏⴰⵎⵓⵔⵉⵏ ⵜⵉⵙⵓⵍⴰⵏⵉⵏ ⴷ ⵉⴽⴰⴱⴰⵕⵏ ⵏ ⵓⵙⵇⵇⵉⵎ 
ⵏ ⵉⵎⵛⵛⵉⵡⴰⵕ ⴳ ⵜⵡⴰⵍⴰ ⴰⴷ ⴳ ⵜⵡⵓⵔⵉⵡⵉⵏ ⵏ ⵓⴳⵔⴰⵡ ⵏ ⵜⴳⵔⵙⵜ ⵡⵉⵙ ⵢⴰⵏ 
ⴷ ⵎⵔⴰⵡ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵜⵎⴰⴷⴷⴰⵙⵜ ⵏ ⵜⵏⴼⵔⵓⵜ ⴷ ⵓⵎⵢⴰⵡⴰⵙ ⵏ 
ⵓⵕⵓⴱⴱⴰ, ⵍⵍⵉ ⵉⵜⵜⵡⴰⵙⴽⴰⵔⵏ ⴳ ⵜⵎⴰⵥⵓⵏⵜ ⵜⴰⵕⵎⵉⵏⵉⵜ ⵢⵉⵔⴼⴰⵏ, ⵏⴳⵔ 18 ⴷ 
20 ⵏⵓⵡⴰⵏⴱⵉⵔ 2023, ⴷ ⵜⵡⵓⵔⵉⵡⵉⵏ ⵏ ⵓⴳⵔⴰⵡ ⴰⵎⴰⵜⴰⵢ ⵏ ⵍⴱⴰⵕⵍⴰⵏⴷⵉⵏⵓ 
(ⴰⴱⵕⵍⴰⵎⴰⵏ ⴰⵏⴷⵉⵏⵉ), ⵍⵍⵉ ⵉⵜⵜⵡⴰⵙⴽⴰⵔⵏ ⴳ ⵜⴳⴷⵓⴷⴰⵏⵜ ⵏ ⵉⴽⵡⴰⴹⵓⵕ ⵏⴳⵔ 
20 ⴷ 24 ⵏⵓⵡⴰⵏⴱⵉⵔ 2023, ⴷ ⵜⵡⵓⵔⵉⵡⵉⵏ ⵏ ⵜⵙⵇⵇⵉⵎⵜ ⵜⴰⵎⵣⵣⴳⴰⵔⵜ 
80 ⴷ ⵓⴳⵔⴰⵡ 45 ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⵉⴼⵔⵉⵇⵉⵜ, ⵍⵍⵉ ⵉⵍⵍⴰⵏ 
ⵏⴳⵔ 11 ⴷ 15 ⴷⵓⵊⴰⵏⴱⵉⵔ 2023 ⴳ ⴰⴱⵉⴷⵊⴰⵏ, ⴳ ⴽⵓⵜⴷⵉⴱⵡⴰⵔ, ⴷ 
ⵜⵡⵓⵔⵉⵡⵉⵏ ⵏ ⵜⵙⵇⵇⵉⵎⵜ ⵜⴰⵎⵣⵡⴰⵔⵓⵜ ⵏ ⵜⵡⴰⵍⴰ ⵜⴰⴼⵔⴰⵔⵜ ⵏ ⵓⵙⴳⴳⵯⴰⵙ 
ⵏ 2024 ⵏ ⵓⴳⵔⴰⵡ ⴰⴱⵕⵍⴰⵎⵏⵉ ⵏ ⵓⵙⵇⵇⵉⵎ ⵏ ⵓⵕⵓⴱⴱⴰ ⵉⵜⵜⵡⴰⵙⴽⴰⵔⵏ 
ⴳ ⵓⵙⵖⵉⵎ ⵏ ⵓⴱⵕⵍⴰⵎⴰⵏ ⴰⵡⵕⵓⴱⴱⵉ ⴳ ⵙⵜⵔⴰⵙⴱⵓⵔⴳ, ⵏⴳⵔ 22 ⴷ 26 
ⵉⵏⵏⴰⵢⵔ 2024, ⴷ ⵜⵡⵓⵔⵉⵡⵉⵏ ⵏ ⵉⴳⵔⴰⵡⵏ ⵏ ⵜⵙⵇⵇⵉⵎⵉⵏ ⴷ ⵜⴳⵉⵡⵔⵜ 
ⵜⵉⵙ ⵙⵏⴰⵜ ⵏ ⵜⵡⴰⵍⴰ ⵏ ⵜⵙⵎⵓⵏⵉ ⵜⵉⵙ ⴽⴽⵓⵥⵜ ⵏ ⵢⵉⵎⵉⵔ ⵓⵣⵔⵉⴼ ⵡⵉⵙ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴽⵕⴹ ⵏ ⵓⴱⵕⵍⴰⵎⴰⵏ ⴰⵄⵕⴰⴱ, ⵍⵍⵉ ⵉⵜⵜⵡⴰⴳⴳⵏ ⵓⵙⵙⴰⵏ ⵏ 20 ⴷ 21 ⵉⵏⵏⴰⵢⵔ 
2024 ⴳ ⵍⵇⴰⵀⵉⵕⴰ, ⵜⴰⵎⴰⵥⵓⵏⵜ ⵏ ⵜⴳⴷⵓⴷⴰⵏⵜ ⵏ ⵎⵉⵚⵕⴰ ⵜⴰⵄⵕⴰⴱⵜ, ⴷ 
ⵜⵡⵓⵔⵉⵡⵉⵏ ⵏ ⵓⴳⵔⴰⵡ ⵏ ⵓⵙⵉⵔⴰ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ ⴰⴼⵕⴰⵏⴽⵓⴼⵓⵏⵉ, 
ⵍⵍⵉ ⵉⵙⴱⵔⵔⴽ ⵓⴱⵕⵍⴰⵎⴰⵏ ⴰⵡⴰⵍⵓⵏⵉ ⴳ ⴱⵔⵓⴽⵙⵉⵍ ⵓⵙⵙⴰⵏ ⵏ 26 ⴷ 27 
ⵉⵏⵏⴰⵢⵔ 2024 ⴳ ⴱⵔⵓⴽⵙⵉⵍ, ⴱⵍⵊⵉⴽⴰ.

ⵡⵉⵙ ⵙⵉⵏ : ⴳ ⵓⵙⵡⵉⵔ ⵏ ⵙⵉⵏ ⵉⴼⵔⴷⵉⵙⵏ

ⵉⵙⴽⵔ ⵎⴰⵙ ⵏⵏⵉⵄⵎⴰ ⵎⵢⴰⵕⴰ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, 
ⴳ ⵓⵣⵎⵣ ⴰⴷ, ⴽⵔⴰ ⵏ ⵉⵏⵎⵓⵇⵇⴰⵔⵏ ⵏ ⵙⵉⵏ ⵉⴼⵔⴷⵉⵙⵏ, ⴰⴽⴷ ⴽⵔⴰ ⵏ ⵉⵡⴷⴰⵏ 
ⵓⵏⴱⵉⴹⵏ ⴷ ⵉⴷⵉⴱⵍⵓⵎⴰⵙⵉⵏ, ⴷ ⵉⵏⵙⵙⵉⵅⴼⵏ ⵏ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⴷ 
ⵜⴰⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵙⴳⴰⵡⴰⵏⵉⵏ ⴷ ⵜⵎⵏⵥⴰⵡⵉⵏ ⴷ ⵜⴳⵔⴰⵖⵍⴰⵏⵉⵏ, 
ⴰⵙⵙ ⵏ 30 ⵉⵏⵏⴰⵢⵔ 2024, ⵉⵙⴱⵔⵔⴽ ⴰⵎⵙⵇⴰⴷ ⵏ ⵜⴳⴷⵓⴷⴰⵏⵜ ⵜⵓⵙⵍⵉⵎⵜ 
ⵜⴰⵎⵓⵔⵉⵜⴰⵏⵉⵜ ⵓⵖⵣⵉⵏ ⵏ ⵕⵕⴱⴰⵟ ⵎⴰⵙⵙ ⴰⵃⵎⴰⴷ ⵡⵍⴷ ⴱⴰⵀⵉⵀ, ⵓⴽⴰⵏ 
ⵉⵙⵙⵕⵚⵓ ⴰⵡⴰⵍ ⴳ ⵓⵏⵎⵓⵇⵇⴰⵔ ⴰⴷ ⵎⴰ ⵅⴼ ⴷⵓⵙⵏ ⴷⵔⵓⵏ ⵉⵎⵢⴰⵙⵙⴰⵜⵏ 
ⵉⵏⴼⴳⴰⵏⵏ ⴷ ⵉⵏⵉⵎⴰⵏⵏ ⴷ ⵡⵉⵏ ⵜⴳⵯⵎⴰⵜ ⵏⵏⴰ ⵢⵓⵜⵏ ⵙ ⵉⵥⵓⵕⴰⵏ ⵏⴳⵔ ⵜⵎⵉⵣⴰⵔ 
ⴰⴷ ⴳⴰⵏⵉⵏ ⵜⴰⴷⵊⴰⵕⵉⵏ, ⵓⴽⴰⵏ ⵉⵙⵙⴽⵜⵉ ⴷ ⵜⵓⴳⵜ ⵏ ⵜⴼⵔⴰⵙ ⵏ ⵉⵎⵢⴰⵙⵙⴰⵜⵏ 
ⴰⴷ ⴷ ⵜⵖⴰⵔⴰⵙⵉⵏ ⵏ ⵓⵙⵙⴷⵓⵙ ⵏⵏⵙⵏ ⴳ ⴽⵔⴰⵢⴳⴰⵜ ⵉⴳⵔ.

 ⵎⴽⵍⵍⵉ ⵉⵏⵏⴰ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ ⵎⴰⵙ ⴱⵓⵖⵍⴰⵏ ⵉⵎⵢⴰⵙⵙⴰⵜⵏ 
ⵏⴳⵔ ⵍⵎⵖⵔⵉⴱ ⴷ ⵎⵓⵔⵉⵜⴰⵏⵢⴰ ⴳ ⵉⵙⴳⴳⵯⴰⵙⵏ ⴰⴷ ⴳⴳⵯⵔⴰⵏⵉⵏ, ⵙ ⵓⵙⵔⴰⴳ ⵏ 
ⵜⴰⵏⵏⴰⵢⵜ ⵜⵓⵏⵥⵉⵥⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ, 
ⴰⴷ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⴷ ⵎⴰⵙⵙ ⴰⵏⵙⵙⵉⵅⴼ ⵎⵓⵃⵎⵎⴰⴷ ⵡⵍⴷ 
ⵛⵛⵉⵅ ⵍⵖⵣⵡⴰⵏⵉ, ⵢⵉⵏⵉ ⵓⵍⴰ ⵎⴰⵙ ⴷ ⵉⵇⵇⴰⵏ ⴰⴷ ⵢⵉⵍⵉ ⵓⵙⵙⴰⵔⵓ ⵏ 
ⵜⴷⵉⵏⴰⵎⵉⵜ ⴰⴷ ⴰⴼⴰⴷ ⴰⴷ ⵉⴳⵓⵜⵏⵜ ⵜⵓⴳⴳⴰⵙ ⵢⵉⵎⵖⵓⵔ ⵓⵎⵢⴰⵡⴰⵙ ⴳ ⵉⴳⵔⴰⵏ 
ⵉⵙⵜⵔⴰⵜⵉⵊⵉⵏ ⵏⵏⴰ ⴳ ⵉⵍⵍⴰ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⴷ ⵓⴷⵔⴰⵡ.

 ⵉⵏⵏⴰ ⵓⵎⵙⵇⴰⴷ ⵏ ⵎⵓⵔⵉⵜⴰⵏⵢⴰ ⵖⴷ ⵏⵜⵜⴰ ⵎⴰⵙ ⵉⴱⵓⵔⵣ ⵙ ⵉⵎⵢⴰⵙⵙⴰⵜⵏ 
ⵏ ⵜⴳⵯⵎⴰⵜ ⴷ ⵜⵡⵉⵙⵉ ⵉⵍⵍⴰⵏ ⵏⴳⵔ ⵜⵎⵉⵣⴰⵔ ⵙ ⵙⵏⴰⵜ, ⵉⵎⵍ ⴷ ⵉⵙ ⵜ 
ⵉⴱⵀⴹ ⵓⴱⵓⵖⵍⵓ ⵍⵍⵉ ⵉⵍⵍⴰⵏ ⴳ ⵜⴳⵍⴷⵉⵜ ⴳ ⴽⵔⴰⵢⴳⴰⵜ ⵉⴳⵔ. ⵉⵏⵏⴰ ⵓⵍⴰ 



35

مجلس المستشارين

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵎⴰⵙⵙ ⴰⵎⵙⵇⴰⴷ ⵎⴰⵙ ⵜⵔⴰ ⵜⵎⴰⵣⵉⵔⵜ ⵏⵏⵙ ⴰⴷ ⵜⵙⵙⴰⵍⵉ ⵉⵎⵢⴰⵙⵙⴰⵜⵏ 
ⵏⴳⵔ ⵜⵎⵉⵣⴰⵔ ⵙ ⵙⵏⴰⵜ ⵢⵉⵔⵉ ⵓⵍⴰ ⴰⴷ ⵉⴳ ⴰⵎⵢⴰⵏⴰⵡ, ⵙⵍⴰⵡⴰⵏ ⴰⴽⴽⵯ ⴳ 
ⵉⴳⵔⴰⵏ ⵏ ⵜⴷⴰⵎⵙⴰ ⴷ ⵜⵙⵖⵏⵣⵉⵜ, ⵢⵉⵏⵉ ⴷⴰⵖ ⵎⴰⵙ ⴷ ⵉⵇⵇⴰⵏ ⵜⵉⵎⵉⵣⴰⵔ 
ⵙ ⵙⵏⴰⵜ ⴰⴷ ⴳⵏⵜ ⵢⴰⵜ ⵜⴷⵉⵏⴰⵎⵉⵜ ⵜⴰⵎⴰⵢⵏⵓⵜ ⵅⴼ ⵓⵎⵢⴰⵡⴰⵙ ⵏⵏⵙⵏⵜ ⴳ ⵢⵉⴳⵔ 
ⴰⴱⵕⵍⴰⵎⴰⵏⵉ ⵙ ⵓⵙⵙⴷⵓⵙ ⵏ ⵉⵎⴰⵙⵙⵏ ⵏ ⵓⵎⵙⴰⵡⴰⵍ ⴷ ⵓⵎⵛⴰⵡⴰⵕ.

ⵎⴽⵍⵍⵉ ⵉⵙⴱⵔⵔⴽ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⵙⵙ ⵏ 29 
ⵉⵏⵏⴰⵢⵔ 2024, ⵎⴰⵙⵙ ⴷⴰⵎⵉⵍⵓⵍⴰ ⵓⵍⴰⵡⵓⵢⵉ, ⵍⵍⵉ ⵉⴳⴰⵏ ⴰⵏⵙⵙⵉⵅⴼ 
ⵏ ⵜⵔⴰⴱⴱⵓⵜ ⵜⴰⵎⵡⵓⵔⵉⵜ ⵏⵏⴰ ⵜⵜ ⵢⵉⵡⵉⵏ ⴳ ⵜⵡⵓⵔⵉⵡⵉⵏ ⵜⵉⵎⵙⵖⵏⵣⵉⵜⵉⵏ 
ⴷ ⵉⵣⵔⴼⴰⵏ ⵏ ⵓⴼⴳⴰⵏ ⵏⵏⴰ ⵉⴹⴼⵕⵏ ⵉ ⵜⵎⵜⵜⵉⵏ ⵎⵓⵏⵏⵉⵏ, ⵉⴳⴰ ⵓⵏⵎⵓⵇⵇⴰⵔ 
ⴰⴷ ⵢⴰⵜ ⵜⵎⵍⴷⴰ ⵏⵏⴰ ⴳ ⵉⵙⴰⵡⵍ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ ⵅⴼ ⵡⵓⵎⵎⵉⵥⵏ 
ⵏⵏⴰ ⵜⵍⴽⵎ ⵜⴳⵍⴷⵉⵜ ⴳ ⵢⵉⴳⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵙⵏⴰⵜ ⵜⵎⵔⴰⵡⵉⵏ ⵏ 
ⵉⵙⴳⴳⵯⴰⵙⵏ ⴰⴷ ⴳⴳⵯⵔⴰⵏⵉⵏ, ⵉⵏⵏⴰ ⵎⴰⵙ ⵜⵡⴰⵙⵜⴰⵢ ⵜⵎⵔⵉⵙⵜ ⴰⴷ ⵜⴳ ⵜⵉⵏ 
ⵜⵉⵔⴰⵜ ⵏⵏⴰ ⵉⵙⵙⴷⵓⵙ ⵓⵍⵜⴰⵖ ⵏ ⵎⴰⵕⵕⴰ ⵉⴼⵔⴷⵉⵙⵏ ⵏ ⵡⴰⵎⵓⵏ, ⵓⵏⵛⴽ ⴰⴷ 
ⵉⵙⵙⵓⵍⵉ ⵜⴰⴳⵍⴷⵉⵜ ⴰⴷ ⵜⵏⵙⵙⵉⵅⴼ ⴰⵙⵇⵇⵉⵎ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵏⵏⴰ 
ⵉⴹⴼⵕⵏ ⵉ ⵜⵎⵜⵜⵉⵏ ⵎⵓⵏⵏⵉⵏ, ⵓⵏⵛⴽ ⴰⴷ ⵉⴳⴰ ⵢⴰⵜ ⵜⵓⵙⵏⵜ ⴷ ⵓⵙⵉⵎⵖⵓⵔ ⵏ ⵜⵓⴳⵜ 
ⵏ ⵜⵓⴳⴳⴰⵙ ⵍⵍⵉ ⵜⴳⴰ ⴷ ⵜⵙⵔⵜⴰⵢ ⵍⵍⵉ ⵜⵣⵣⴳⵔ ⴰⴼⴰⴷ ⴰⴷ ⵜⵙⵙⴷⵓⵙ 
ⴰⵡⴰⵏⴽ ⵏ ⵓⵣⵔⴼ ⴷ ⵓⵙⵍⴳⵏ ⴷⴷⴰⵡ ⵜⵏⴰⵔⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ, ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ.

ⵎⴽⵍⵍⵉ ⵢⵓⵍⵖ ⵎⴰⵙⵙ ⴷⴰⵎⵉⵍⵓⵍⴰ ⵓⵍⴰⵡⵓⵢⵉ ⴰⵏⵏⵓⵕⵥⵎ ⵏ ⵍⵎⵖⵔⵉⴱ ⴷ 
ⵓⵙⴰⴷⵎⵔ ⵏⵏⵙ ⵉⵙⵓⵍⵏ ⵉ ⵓⵏⴳⵔⴰⵡ ⵏ ⵜⵎⵜⵜⵉⵏ ⵎⵓⵏⵏⵉⵏ ⴷ ⵉⵣⵔⴼⴰⵏ ⵏ ⵓⴼⴳⴰⵏ, 
ⵉⵏⵏⴰ ⵎⴰⵙ ⵉⵡⴰⵜⵜⵙ ⵓⵙⵉⵊⵊ ⵏⵏⵙ ⵡⴰⵙⴰ ⵜⴰⵏⴽⵔⴰ ⵙ ⵉⵎⵏⵣⴰⵢ ⵉⵙⵡⴰⵍⴰⵏⵏ 
ⵏ ⵜⴰⵎⴰⴷⴷⴰⵙⵜ ⵏ ⵜⵎⵜⵜⵉⵏ ⵎⵓⵏⵏⵉⵏ ⵏⵏⴰ ⵉⵇⵇⵏⵏ ⵖⵔ ⵜⴷⵔⴰⵡⵜ ⴷ ⵉⵣⵔⴼⴰⵏ ⵏ 
ⵓⴼⴳⴰⵏ.

 ⵓⴽⴰⵏ ⵉⵙⵏⵓⴱⴳ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⵙⵙ ⵏ 
24 ⵉⵏⵏⴰⵢⵔ 2024 ⵎⴰⵙⵙ ⵢⴰⴽⵓ ⴱⴰⴽⴰⵜⵉⵍⵉ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ 
ⴰⴷⵎⵙⴰⵏ ⴷ ⵓⵏⴰⵎⵓⵏ ⵏ ⵜⴳⴷⵓⴷⴰⵏⵜ ⵏ ⵎⴰⵍⵉ.

 ⵍⵍⵉⴳ ⵉⵎⵍⴰ ⵎⴰ ⵙ ⵉⵥⵍⵉ ⵢⵉⵔⵉⵎ ⴰⴱⵕⵍⴰⵎⴰⵏⵉ ⴰⵎⵖⵔⵉⴱⵉ ⴳ 
ⵓⵏⵎⵓⵇⵇⴰⵔ ⴰⴷ, ⵉⵏⵏⴰ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ ⵎⴰⵙ ⵙⵓⴳⵔⵏ ⵉⵙⵇⵇⵉⵎⵏ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⴳ ⵓⵙⵡⵉⵔ ⴰⵎⵔⵙⴰⵍ, ⵉⵎⵍ ⴷ ⵓⵍⴰ ⵜⵉⴼⵔⴰⵙ ⵏ 
ⵓⵎⵢⴰⵡⴰⵙ ⵉⴷⵓⵙⵏ ⵏⴳⵔ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴷ ⵓⵙⵇⵇⵉⵎ ⴰⴷⵎⵙⴰⵏ 
ⴷ ⵓⵏⴰⵎⵓⵏ ⴷ ⵓⵡⵏⴹⴰⵏ ⴳ ⵜⴳⵍⴷⵉⵜ ⵏ ⵍⵎⵖⵔⵉⴱ.

ⵉⴳⴰ ⵓⵏⵎⵓⵇⵇⴰⵔ ⴰⴷ ⵢⴰⵜ ⵜⵎⵍⴷⴰ ⵏⵏⴰ ⴳ ⵜⵜⵡⴰⵍⵖⴰⵏ ⵉⵎⵢⴰⵙⵙⴰⵜⵏ ⵏ 
ⵜⴳⵯⵎⴰⵜ ⵏⴳⵔ ⵜⵎⵉⵣⴰⵔ ⵜⵉⵎⴷⴷⵓⴽⴽⴰⵍ, ⵏⵏⴰ ⵉⵙⴷⴰⵏ ⵅⴼ ⵓⴷⴳⴰⵔ ⴰⵎⵣⵔⴰⵢ 
ⴷ ⵓⵖⵔⵉⵎ ⵉⵛⵛⴰⵔⵏ, ⴷ ⵢⴰⵜ ⵜⵉⵔⴰⵜ ⵏ ⵜⵉⴷⵜ ⵅⴼ ⵓⵙⴱⵓⵖⵍⵓ ⵏⵏⵙⵏ ⴳ 
ⵎⴰⵕⵕⴰ ⵉⴳⵔⴰⵏ ⴰⴼⴰⴷ ⴰⴷ ⵏⵍⴽⵎ ⵜⵉⵏⵓⴼⴰ ⵏ ⵉⴳⴷⵓⴷⵏ ⵙ ⵙⵉⵏ.

ⵉⵙⵏⵓⴱⴳ ⵎⴰⵙ ⵏⵏⵉⵄⵎⴰ ⵎⵢⴰⵕⴰ ⴰⵙⵙ ⵏ 23 ⵉⵏⵏⴰⵢⵔ 2024, ⵎⴰⵙⵙ 
ⴰⵍⵉⴽⵙⴰⵏⴷⵔ ⴽⵉⴷⵓ ⵍⵓⴱⵉⵣ ⴱⴰⵕⵓⵍⴰ, ⵏⵏⴰ ⵉⴳⴰⵏ ⴰⵎⵙⵇⴰⴷ ⴰⴳⵏⵙⴰⵙ 
ⵓⵙⵍⵉⴷ ⵏ ⵜⴳⴷⵓⴷⴰⵏⵜ ⵏ ⵍⴱⵕⴰⵣⵉⵍ ⵜⴰⵎⵓⵏⴰⵏⵜ ⴳ ⵍⵎⵖⵔⵉⴱ.

ⵉⵏⵏⴰ ⵎⴰⵙⵙ ⵎⵢⴰⵕⴰ ⴳ ⵓⵏⵎⵓⵇⵇⴰⵔ ⴰⴷ ⵎⴰⵙ ⴷ ⵉⵇⵇⴰⵏ ⴰⴷ ⵉⴷⵓⵙ 
ⵓⵎⵢⴰⵡⴰⵙ ⴰⴱⵕⵍⴰⵎⴰⵏⵉ ⵙ ⵓⵙⵎⵓⵙⵙⵓ ⵏ ⵜⴳⵔⵓⵎⵎⴰ ⵏ ⵜⴳⵯⵎⴰⵜ 
ⵜⴰⵎⵖⵔⵉⴱⵉⵜ ⵜⴰⴱⵕⴰⵣⵉⵍⵉⵜ, ⴷ ⵓⵣⵣⴳⵉⵔ ⵏ ⵜⵎⵙⵙⴽⵜⴰⵢ ⵏ ⵓⵎⵙⴰⵙⴰ ⵏⵏⴰ 
ⵢⴰⴷ ⵉⵜⵜⵡⴰⵙⴳⵎⴰⴹⵏ.

ⵉⵙⵙⵓⵎⵔ ⴰⴷ ⵢⵉⵍⵉ ⵢⴰⵏ ⵓⵙⴳⵔⴰⵡ ⴰⴷⵎⵙⴰⵏ ⴰⴱⵕⵍⴰⵎⴰⵏⵉ ⵅⴼ 
ⵓⵙⵙⴰⵔⵓ ⵏ ⵜⵎⵍⴷⵉⵡⵉⵏ ⵏ ⵓⵎⵢⴰⵡⴰⵙ ⵍⵍⵉ ⵉⵍⵍⴰⵏ ⴳ ⵜⵓⴳⵜ ⵏ ⵉⴳⵔⴰⵏ.

ⵎⴰⵙⵙ ⴰⵎⵙⵇⴰⴷ ⴰⴳⵏⵙⴰⵙ ⵓⵙⵍⵉⴷ ⵖⴷ ⵏⵜⵜⴰ, ⵢⵓⵍⵖ ⵜⴰⵖⴰⵔⴰ ⴷ ⵜⵕⵚⵍⵉⵜ 
ⵏ ⵉⵎⵢⴰⵙⵙⴰⵜⵏ ⵏⴳⵔ ⵍⵎⵖⵔⵉⴱ ⴷ ⵍⴱⵕⴰⵣⵉⵍ, ⴷ ⵎⴰⵙ ⴷⵓⵙⵏ ⵙ ⵜⵉⴷⵜ ⴳ 
ⵉⵙⴳⴳⵯⴰⵙⵏ ⴰⴷ ⵣⵔⵉⵏⵉⵏ ⵙ ⵓⵙⵔⴰⴳ ⵏ ⵜⵎⵢⴰⵇⵇⴰⵏⵉⵏ ⵏⵏⴰ ⵉⵜⵜⵡⴰⵙⴳⵎⴹⵏ ⴳ 
ⵜⵓⴳⵜ ⵏ ⵉⴳⵔⴰⵏ, ⵢⵉⵏⵉ ⵎⴰⵙ ⵜⵔⴰ ⵜⵎⴰⵣⵉⵔⵜ ⵏⵏⵙ ⴰⴷ ⵜⵙⴱⵓⵖⵍⵓ ⵉⵙⵏⵜⴰⵢ 
ⵏ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⴷ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵓⵙⵙⴰⵍⵉ ⵏ ⵓⴷⵔⴰⵡ 
ⵙ ⵓⵙⵡⵉⵔ ⴰⵎⵢⵓⴼ ⴰⴷ ⵉⴳ ⴰⴷⵔⴰⵡ ⵉⵙⵎⴷⵏ.

ⵎⴽⵍⵍⵉ ⵉⵏⵏⴰ ⵎⴰⵙ ⵜⴼⴽⴰ ⵍⴱⵕⴰⵣⵉⵍ ⴰⵜⵉⴳ ⵉⴳⴳⵓⵜⵏ ⵉ ⵜⵙⵏⵜⴰⵢⵜ 
ⵜⴰⴳⵍⴷⴰⵏⵜ ⵜⴰⵎⴳⴳⴰⵔⵓⵜ, ⵍⵍⵉ ⵉⵙⵙⴷⵓⵙⵏ ⴰⴷⵖⴰⵔ ⵏ ⵍⵎⵖⵔⵉⴱ ⵍⵍⵉⴳ 
ⵉⴳⴰ ⴰⴳⴳⵓⵔ ⵙ ⵓⵎⵏⵥⴰⵡ ⵏ ⵉⴼⵔⵉⵇⵢⴰ ⴷ ⵢⴰⵜ ⵜⴷⴰⴱⵓⵜ ⵏ ⵡⴰⴷⴰⴼ ⵏ 
ⵉⴳⴰⴷⴰⵣⵏ ⵏⵏⵙ.

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵉⵏⵏⴰ ⵎⴰⵙⵙ ⴰⵎⵙⵇⴰⴷ ⵎⴰⵙ ⵉⵎⵙⴰⵙⴰ ⴰⴽⴷ ⵜⴰⵏⵏⴰⵢⵜ ⵏ ⵎⴰⵙⵙ ⴰⵏⵙⵙⵉⵅⴼ 
ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵅⴼ ⵜⵙⵓⵎⵔⵜ ⵏ ⵓⵙⴽⴰⵔ ⵏ ⵓⵙⴳⵔⴰⵡ ⴰⴷⵎⵙⴰⵏ 
ⴰⴱⵕⵍⴰⵎⴰⵏⵉ ⵏⴳⵔ ⵉⴼⵔⴷⵉⵙⵏ ⵙ ⵙⵉⵏ.

ⵉⵙⵏⵓⴱⴳ ⵎⴰⵙⵙ ⵎⵢⴰⵕⴰ ⴰⵙⵙ ⵏ 16 ⵉⵏⵏⴰⵢⵔ 2024 ⵎⴰⵙⵙ ⴽⵉⵎ ⵊⵉⵎ 
ⴱⵢⵓ, ⴰⵏⵙⵙⵉⵅⴼ ⵏ ⵓⴳⵔⴰⵡ ⴰⵏⴰⵎⵓⵔ ⵏ ⵜⴳⴷⵓⴷⴰ ⵏ ⴽⵓⵔⵢⴰ ⵍⵍⵉ ⵉⵙⴽⵔⵏ 
ⵢⴰⵏ ⵓⵙⵉⵊⵊ ⵏ ⵜⵡⵓⵔⵉ ⵉ ⵜⴳⵍⴷⵉⵜ ⵏ ⵍⵎⵖⵔⵉⴱ ⵉⵎⵓⵏ ⴷ ⵢⴰⵏ ⵓⴽⴰⴱⴰⵕ 
ⴰⴱⵕⵍⴰⵎⴰⵏⵉ ⵉⵙⵓⴳⵔⵏ ⵏⴳⵔ 15 ⴷ 18 ⵉⵏⵏⴰⵢⵔ 2024.

ⵉⵎⵍⴰ ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵓⵏⵎⵓⵇⵇⴰⵔ ⴰⴷ 
ⵎⴰⵙ ⵜⴱⵀⴹ ⵜⴳⵍⴷⵉⵜ ⵏ ⵍⵎⵖⵔⵉⴱ ⵙ ⵓⴱⵔⵉⴷ ⵏ ⵜⴳⵎⵉ ⵍⵍⵉ ⵜⴹⴼⵕ 
ⵜⴳⴷⵓⴷⴰⵏⵜ ⵏ ⴽⵓⵔⵢⴰ, ⵉⵎⵍⴰ ⵓⵍⴰ ⵜⵉⵔⴰⵜ ⵏ ⵍⵎⵖⵔⵉⴱ ⴰⴷ ⵉⵙⵢⴰⴼⵓⵜ ⵙⴳ 
ⵢⵉⵔⵉⵎ ⴰⴽⵓⵔⵉ ⵙⵍⴰⵡⴰⵏ ⴰⴽⴽⵯ ⴳ ⵉⴳⵔⴰⵏ ⵏ ⵜⴻⵜⵉⴽⵏⵓⵍⵓⵊⵉⵜ ⴷ ⵜⵥⴹⴰⵕⵜ 
ⵉⵜⵜⵓⵙⵎⴰⵢⵏⵓⵏ, ⵢⵉⵏⵉ ⵎⴰⵙ ⵉⴳⴰ ⵡⴰⵏⴰⵡ ⵏ ⵜⴳⵎⵉ ⵏ ⵍⵎⵖⵔⵉⴱ, ⵏⵏⴰ ⵉⴳⵓⴷ 
ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ, ⴰⴷ ⵜ ⵉⵙⵙⵔⵏⵓ 
ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵉⴼⴰ ⵡⵉⵏ ⵜⵥⵉⴹⴰⵕ ⵜⵉⵅⴰⵜⴰⵔⵉⵏ ⵉⵇⵇⴰⵏ 
ⴷ ⴰⴷ ⵜⵏⵜ ⵙⵎⵔⵙⵏ ⵉⴷ ⴱⴰⴱ ⵏ ⵜⵡⵓⵔⵉⵡⵉⵏ ⵉⴽⵓⵔⵉⵏ, ⴷ ⵉⴳ ⴰⴳⴳⵓⵔ ⵙ 
ⵉⴳⴰⴷⴰⵣⵏ ⵉⴼⵔⵉⵇⵉⵏ.

ⵎⴽⵍⵍⵉ ⵉⵎⵍⴰ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ ⴰⵢⵍⵍⵉ ⵙ ⵉⵥⵍⵉ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ ⴷ ⵜⵏⴼⴰⵍⵉⵜ ⵏⵏⵙ, ⴷ ⵓⴷⵖⴰⵔ ⵏⵏⵙ ⴳ ⵜⵔⵓⴱⴱⴰ ⴷ ⵜⴰⵎⵓⵏⵉⵏ 
ⵜⵉⴱⵕⵍⴰⵎⴰⵏⵉⵢⵉⵏ ⵜⵉⴳⵔⴰⵖⵍⴰⵏⵉⵏ ⴷ ⵜⵉⵏ ⵓⵎⵏⵥⴰⵡ.

ⴰⵎⵎⴰ ⴰⵏⵙⵙⵉⵅⴼ ⵏ ⵓⴳⵔⴰⵡ ⴰⵏⴰⵎⵓⵔ ⵏ ⵜⴳⴷⵓⴷⴰⵏⵜ ⵏ ⴽⵓⵔⵢⴰ ⵢⵓⵍⵖ 
ⵜⴰⵖⴰⵔⴰ ⵏ ⵉⵎⵢⴰⵙⵙⴰⵜⵏ ⵉⵙⵔⵜⴰⵏⵏ ⵏⴳⵔ ⵜⵎⵉⵣⴰⵔ ⵜⵉⵎⴷⴷⵓⴽⴽⴰⵍ, 
ⵉⵙⵙⴽⵜⵉ ⴷ ⵎⴰⵙ ⵉⴳⴰ ⵍⵎⵖⵔⵉⴱ ⵜⴰⵎⴰⵣⵉⵔⵜ ⵜⴰⴼⵔⵉⵇⵉⵜ ⵜⴰⵎⵣⵡⴰⵔⵓⵜ 
ⵏⵏⴰ ⴳ ⵜⵕⵥⵎ ⵜⴳⴷⵓⴷⴰⵏⵜ ⵏ ⴽⵓⵔⵢⴰ ⵜⴰⴳⵏⵙⴰⵙⵜ ⵜⴰⴷⵉⴱⵍⵓⵎⴰⵙⵉⵜ ⵚⴹⵉⵚⵜ 
ⵜⵎⵔⴰⵡⵉⵏ ⵏ ⵉⵙⴳⴳⵯⴰⵙⵏ ⴰⵢ ⴰⴷ. 

ⵎⴽⵍⵍⵉ ⵢⵓⵍⵖ ⵉⵙⴳⴳⴷⵏ ⵍⵍⵉ ⵜⴹⴼⵕ ⵜⴳⵍⴷⵉⵜ, ⵢⵉⵏⵉ ⵎⴰⵙ ⵜⴼⴽⴰ 
ⵜⵎⴰⵣⵉⵔⵜ ⵏⵏⵙ ⵢⴰⵏ ⵡⴰⴷⴷⵓⵔ ⴰⵅⴰⵜⴰⵔ ⵉ ⵜⵓⴳⵜ ⵏ ⵉⵙⵏⵜⴰⵢ ⵉⵎⵇⵇⵔⴰⵏⵏ 
ⵍⵍⵉ ⵔⴰⴷ ⵜⵙⴽⵔ ⵅⴼ ⵓⵙⵙⴷⵓⵙ ⵏ ⵜⵓⵚⴽⵉⵡⵜ ⵜⴰⵏⴰⴷⴷⴰⵡⵜ, ⵙⵍⴰⵡⴰⵏ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴰⴽⴽⵯ ⴰⵍⴰⵡⴰⵢ ⴱⵓ ⵜⴰⵣⵣⵍⴰ ⵢⴰⵜⵜⵓⵢⵏ ⴷ ⵜⵥⴹⴰⵕⵉⵏ ⵉⵜⵜⵓⵙⵎⴰⵢⵏⵓⵏ ⴷ 
ⵜⵎⴳⵓⵔⵉ ⵏ ⵜⵎⵙⵓⴷⵓⵜⵉⵏ ⵍⵍⵉ ⵉⵥⴹⴰⵕⵏ ⴰⴷ ⴼⵍⵍⴰⵙⵏ ⵜⵜⵡⴰⴳⴳⵏ ⵉⴷⵔⴰⵡⵏ 
ⵉⵕⵡⴰⵏ ⵏⴳⵔ ⵜⵎⵉⵣⴰⵔ ⵙ ⵙⵏⴰⵜ, ⴰⴼⴰⴷ ⴰⴷ ⵜⵉⵍⵍⴰ ⵜⵏⴰⴼⵓⵜ ⵉ ⵉⴼⵔⴷⵉⵙⵏ 
ⵙ ⵙⵉⵏ.

ⵎⴽⵍⵍⵉ ⵉⵙⴱⵔⵔⴽ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⵙⵙ ⵏ 
21 ⴷⵓⵊⴰⵏⴱⵉⵔ 2023 ⵎⴰⵙⵙⴰ ⵎⴰⵕⵊⴰⵏⴰ ⵚⴰⵍ ⵍⵍⵉ ⵉⴳⴰⵏ ⵜⴰⵎⵙⵇⴰⴷⵜ 
ⵏ ⵜⴳⴷⵓⴷⴰⵏⵜ ⵏ ⴼⵉⵏⵍⴰⵏⴷⴰ ⵜⵓⵖⵣⵉⵏⵜ ⴳ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵉⴳⴰ 
ⵓⵏⵎⵓⵇⵇⴰⵔ ⴰⴷ ⵢⴰⵜ ⵜⵎⵍⴷⴰ ⵏⵏⴰ ⴳ ⵎⵙⴰⵙⴰⵏ ⵉⴼⵔⴷⵉⵙⵏ ⵙ ⵙⵉⵏ ⵅⴼ ⴰⴷ 
ⴳⵉⵏ ⵜⵓⴳⴳⴰⵙ ⵃⵎⴰ ⴰⴷ ⵙⵙⴰⵍⵉⵏ ⵉⵎⵢⴰⵙⵙⴰⵜⵏ ⵏⴳⵔ ⵙⵉⵏ ⵉⴼⵔⴷⵉⵙⵏ ⴰⴷ, 
ⵙ ⵓⵙⵙⴷⵓⵙ ⵏ ⵓⵎⵙⴰⵡⴰⵍ ⴷ ⵓⵙⵓⴳⵜ ⵏ ⵉⵙⵉⵊⵊⵏ ⵉⴱⵕⵍⴰⵎⴰⵏⵉⵏ ⴰⴼⴰⴷ ⴰⴷ 
ⵏⴰⴼ ⵜⵉⵎⵍⴷⴰ ⵜⵉⵎⴰⵢⵏⵓⵜⵉⵏ ⵏ ⵓⵎⵢⴰⵡⴰⵙ, ⵙⵍⴰⵡⴰⵏ ⴰⴽⴽⵯ ⴳ ⵓⴱⴰⵔⴰⵣ ⵏ 
ⵡⴰⵎⴰⵏ ⴷ ⵜⵥⴹⴰⵕⵉⵏ ⵉⵜⵜⵓⵙⵎⴰⵢⵏⵓⵏ ⴷ ⵜⴷⴰⵎⵙⴰ ⵜⴰⵣⴳⵣⴰⵡⵜ.

 ⵉⵙⵏⵓⴱⴳ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ ⴰⵙⵙ ⵏ 18 ⴷⵓⵊⴰⵏⴱⵉⵔ 2023 
ⵎⴰⵙⵙ ⵎⵚⵟⴰⴼⴰ ⵉⵍⴽⵔ ⴽⵍⵉⵍⵜⵛ, ⵏⵏⴰ ⵉⴳⴰⵏ ⴰⵎⵙⵇⴰⴷ ⴰⵎⴰⵢⵏⵓ ⵏ 
ⵜⴳⴷⵓⴷⴰⵏⵜ ⵏ ⵜⵓⵔⴽⵢⴰ ⴳ ⵕⵕⴱⴰⵟ, ⵉⴳ ⵓⵏⵎⵓⵇⵇⴰⵔ ⴰⵏⵏ ⵢⴰⵜ ⵜⵎⵍⴷⴰ ⵏⵏⴰ 
ⴳ ⵏⵙⴰⵡⵍ ⵅⴼ ⵉⵎⵢⴰⵙⵙⴰⵜⵏ ⵏⴳⵔ ⵍⵎⵖⵔⵉⴱ ⴷ ⵜⵓⵔⴽⵢⴰ ⴷ ⵜⵖⴰⵔⴰⵙⵉⵏ ⵏ 
ⵓⵙⵙⴷⵓⵙ ⵏⵏⵙⵏ ⴳ ⵎⴰⵕⵕⴰ ⵉⴳⵔⴰⵏ.

 ⵉⵙⵏⵓⴱⴳ ⵓⵍⴰ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵜⵡⴰⵍⴰ ⴰⴷ 
ⵎⴰⵙⵙⴰ ⵚⴰⵃⴱⴰ ⴳⴰⴼⴰⵕⵓⴼⴰ, ⵏⵏⴰ ⵉⴳⴰⵏ ⵜⴰⵏⵙⵙⵉⵅⴼⵜ ⵏ ⵓⴳⵔⴰⵡ ⴰⵏⴰⵎⵓⵔ 
ⵏ ⵜⴳⴷⵓⴷⴰⵏⵜ ⵏ ⴰⴷⵔⵉⴱⵉⵊⴰⵏ, ⴰⵙⵙ ⵏ 14 ⴷⵓⵊⴰⵏⴱⵉⵔ 2023.

 ⵓⴽⴰⵏ ⵉⵙⵙⴽⵜⵉ ⴷ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ ⴳ ⵓⵏⵎⵓⵇⵇⴰⵔ ⴰⴷ ⵎⴰⵙ 
ⵜⵍⵍⴰ ⵜⵖⴰⵔⴰ ⴳ ⵉⵎⵢⴰⵙⵙⴰⵜⵏ ⵉⵙⵔⵜⴰⵏⵏ ⴷⵔⵓⵏ ⵉⵎⵢⴰⵙⵙⴰⵜⵏ ⵏ ⵜⴳⵯⵎⴰⵜ ⴷ 
ⵜⴷⵍⵙⴰ ⴷ ⵜⵖⵔⵎⴰ ⵍⵍⵉ ⵉⵙⵎⵓⵏⵏ ⵍⵎⵖⵔⵉⴱ ⴷ ⴰⴷⵔⵉⴱⵉⵊⴰⵏ, ⴰⵛⴽⵓ ⵢⵓⵛⴽⴰ 
ⴷ ⵓⵏⵎⵓⵇⵇⴰⵔ ⴰⴷ ⴳ ⵓⵙⴰⵜⵉ ⵉⵥⵍⵉⵏ ⵏⵏⴰ ⴳ ⵙⴼⵓⴳⵍⵓⵏⵜ ⵜⵎⵉⵣⴰⵔ ⵙ ⵙⵏⴰⵜ 
ⵙ ⵓⵣⵔⴰⵢ ⵏ ⵡⴰⴳⵏⴰⵔ ⴷ ⵎⵔⴰⵡ ⵉⵙⴳⴳⵯⴰⵙⵏ ⵅⴼ ⵓⵙⵏⵜⵉ ⵏ ⵉⵎⵢⴰⵙⵙⴰⵜⵏ 
ⵉⴷⵉⴱⵍⵓⵎⴰⵙⵉⵏ ⵏⵏⴰ ⵉⵙⴽⵔⵏ ⵢⴰⵏ ⵓⴷⵔⴰⵡ ⵉⵍⴰⵏ ⵜⴰⵢⴰⴼⵓⵜ ⵢⵉⵍⵉ ⵉⵎⴰⵍ. 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

 ⵍⵍⵉⴳ ⵉⴼⴽⴰ ⵉⵙⵉⵙⴼⵉⵡⵏ ⵉⴳⴳⵓⵜⵏ ⵅⴼ ⵜⵡⵓⵔⵉ ⵏ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ ⴷ ⵜⵏⴼⵍⵉⵜ ⵏⵏⵙ ⴷ ⴰⵢⵍⵍⵉ ⴳ ⵉⵙⵡⵓⵔⵉ, ⵉⵏⵏⴰ ⵓⵏⵙⵙⵉⵅⴼ ⵏ 
ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵎⴰⵙ ⵉⵃⵉⵢⵍ ⵓⵙⵇⵇⵉⵎ ⴰⴷ ⵉⴹⴼⵕ ⴰⵎⵙⴷⴷⵉ ⵏ 
ⵓⵙⴱⵓⵖⵍⵓ ⵏ ⵉⵎⵢⴰⵙⵙⴰⵜⵏ ⵏⴳⵔ ⵙⵉⵏ ⵉⴼⵔⴷⵉⵙⵏ ⴰⴷ ⵉⵙⴷⵓ ⵜⵏ ⵙ ⵎⴰⵕⵕⴰ 
ⵜⵉⵙⵏⵜⴰⵢⵉⵏ. ⵎⴽⵍⵍⵉ ⵉⵙⵙⵍⴽⵎ ⴰⵙⵏⵉⵎⵎⵔ ⵏ ⵜⴳⵍⴷⵉⵜ ⵜⴰⵎⵖⵔⵉⴱⵉⵜ ⵅⴼ 
ⵓⵎⵏⴰⴷ ⵏ ⵜⴳⴷⵓⴷⴰⵏⵜ ⵏ ⴰⴷⵔⵉⴱⵉⵊⴰⵏ ⵉⵕⵚⴰⵏ ⵉⵙⴷⵓⵏ ⵜⴰⵎⵓⵏⵜ ⵜⴰⵎⵓⵔⴰⵏⵜ 
ⵏ ⵍⵎⵖⵔⵉⴱ ⴷ ⵓⴱⴰⴹ ⵏⵏⵙ ⵅⴼ ⵜⵏⵣⵔⵓⴼⵜ ⵏⵏⵙ, ⵢⵉⵏⵉ ⵎⴰⵙ ⵉⵙⵓⵍ ⵔⴰⴷ 
ⵉⵏⵏⴰⵍ ⵍⵎⵖⵔⵉⴱ ⴰⴷⵔⵉⴱⵉⵊⴰⵏ ⴳ ⵎⴰⵕⵕⴰ ⵉⵙⴳⵔⴰⵡⵏ ⵉⴳⵔⴰⵖⵍⴰⵏⵏ ⴰⴼⴰⴷ 
ⴰⴷ ⵜⵃⴹⵓ ⵜⴰⵎⵓⵏⵜ ⵏⵏⵙ ⵜⴰⵎⵓⵔⴰⵏⵜ ⴷ ⵜⵏⴼⵔⵓⵜ ⵏ ⵉⴽⴰⵍⵏ ⵏⵏⵙ. 

ⵜⵓⵍⵖ ⵎⴰⵙⵙⴰ ⵚⴰⵃⴱⴰ ⴳⴰⴼⵕⵓⴼⴰ, ⵙ ⵜⵡⴰⵍⴰ ⵏⵏⵙ, ⴰⴱⵓⵖⵍⵓ ⵍⵍⵉ 
ⵉⵍⵍⴰⵏ ⴳ ⵜⴳⵍⴷⵉⵜ ⴳ ⵎⴰⵕⵕⴰ ⵉⴳⵔⴰⵏ. ⵎⴽⵍⵍⵉ ⴷ ⵜⵙⵙⵓⴳⴳⴰ ⵎⴰⵙ ⴷⵓⵙⵏ 
ⵉⵎⵢⴰⵙⵙⴰⵜⵏ ⵉⵙⵔⵜⴰⵏⵏ ⵏⴳⵔ ⵜⵎⵉⵣⴰⵔ ⵙ ⵙⵏⴰⵜ, ⵎⴰⵛⵛ ⵜⵏⵏⴰ ⵎⴰⵙ ⴷ 
ⵉⵇⵇⴰⵏ ⴰⴷ ⵉⴳⵓⵜⵏⵜ ⵜⵓⴳⴳⴰⵙ ⴰⴼⴰⴷ ⴰⴷ ⵢⵉⵍⵉ ⵓⴹⴰⴽⴰⵍ ⵏ ⵓⵙⵙⴷⵓⵙ ⵏ 
ⵓⵎⵢⴰⵡⴰⵙ ⴰⴷⵎⵙⴰⵏ ⴷ ⵓⵙⵙⴰⵔⵓ ⵏ ⵎⴰⵕⵕⴰ ⵉⵣⵎⵣⵣⵓⵜⵏ ⴷ ⵜⵥⵉⴹⴰⵕ ⵏⵏⴰ 
ⵉⵍⵍⴰⵏ.

 ⵉⵙⵏⵓⵊⵉ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⵙⵙ ⵏ 4 ⴷⵓⵊⴰⵏⴱⵉⵔ 
2023 ⵢⴰⵏ ⵓⴽⴰⴱⴰⵕ ⵙⴳ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵏ ⴽⵓⵍⵓⵎⴱⵢⴰ 
ⵙ ⵜⵏⵙⵙⵉⵅⴼⵜ ⵏ ⵎⴰⵙⵙ ⵊⵉⵕⵎⴰⵏ ⴱⵍⴰⵏⴽⵓ ⴰⵍⴼⴰⵔⵉⵙ, ⴰⵏⵙⵙⵉⵅⴼ ⵏ 
ⵜⵔⴰⴱⴱⵓⵜ ⵏ ⵜⵉⴷⴷⵓⴽⴽⵍⴰ ⵜⴰⴽⵓⵍⵓⵎⴱⵉⵜ ⵜⴰⵎⵖⵔⵉⴱⵉⵜ, ⵍⵍⵉ ⵢⴰⴷⵍⵍⵉ 
ⵉⵙⴽⵔⵏ ⵢⴰⵏ ⵓⵙⵉⵊⵊ ⵏ ⵜⵡⵓⵔⵉ ⵉ ⵜⴳⵍⴷⵉⵜ ⵜⴰⵎⵖⵔⵉⴱⵉⵜ ⴷⴼⴼⵉⵔ ⵍⵍⵉⴳ 
ⴰⵙ ⵉⵖⵔⴰ ⵓⵙⵇⵇⵉⵎ ⴳ ⵓⵙⴰⵜⵉ ⵏ ⵜⵓⴳⴳⴰⵙ ⵉⵛⵛⴰⵔⵏ ⵅⴼ ⵓⵙⵙⴷⵓⵙ ⵏ 
ⵉⵎⵢⴰⵙⵙⴰⵜⵏ ⵉⴱⵕⵍⴰⵎⴰⵏⵉⵏ ⵏⴳⵔ ⵜⵎⵔⵙⴰⵍ ⵜⵓⵣⵔⵉⴼⵉⵏ ⴳ ⵜⵎⵉⵣⴰⵔ ⴰⴷ 
ⵙ ⵙⵏⴰⵜ.

ⵉⵏⵏⴰ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ ⴳ ⵓⵏⵎⵓⵇⵇⴰⵔ ⴰⴷ ⵎⴰⵙ ⴱⴰⵀⵔⴰ ⵉⵙⵓⴳⵔ 
ⵓⵙⵉⵊⵊ ⴰⴷ ⵏⵏⴰ ⵢⴰⴽⴽⴰⵏ ⵜⵓⴳⴳⴰ ⵅⴼ ⵜⵉⴷⴷⵓⴽⴽⵍⴰ ⵏ ⵜⵉⴷⵜ ⵏⴳⵔ ⵜⵎⵉⵣⴰⵔ 
ⵙ ⵙⵏⴰⵜ, ⵉⵏⵏⴰ ⵎⴰⵙ ⵜⵍⵍⴰ ⵜⵉⵔⴰⵜ ⴰⴼⴰⴷ ⴰⴷ ⴱⵓⵖⵍⵓⵏ ⵉⵎⵢⴰⵙⵙⴰⵜⵏ ⵏⴳⵔ 
ⵜⵎⵉⵣⴰⵔ ⵙ ⵙⵏⴰⵜ ⵅⴼ ⵜⵏⵓⴼⴰ ⵉⵙⵙⴰⵔⵏ, ⴰⴼⴰⴷ ⴰⴷ ⴱⵓⵖⵍⵓⵏ ⵉⵎⵢⴰⵙⵙⴰⵜⵏ 
ⵉⵕⵡⴰⵏ ⴷ ⵜⵎⵉⵣⴰⵔ ⵏ ⵜⵎⵔⵉⴽⵜ ⵜⴰⵍⴰⵜⵉⵏⵉⵜ.

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵉⵎⵍⴰ ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⵏⴰⵔⵓⵣ ⵏⵏⵙ ⴰⴷ 
ⵜⵜⵡⴰⵣⵔⴰⵢ ⵜⵉⴽⵍⵉ ⴰⴷ ⵏⵏⴰ ⴳ ⵍⵍⴰⵏ ⵉⵎⵢⴰⵙⵙⴰⵜⵏ ⵏⴳⵔ ⵜⵎⵉⵣⴰⵔ ⵙ ⵙⵏⴰⵜ 
ⴷⴼⴼⵉⵔ ⵍⵍⵉ ⴳ ⵜⵙⴽⵔ ⵜⵏⴱⴰⴹⵜ ⵜⴰⴽⵓⵍⵓⵎⴱⵉⵜ ⵏ ⵡⴰⵙⴰ ⵉⵎⵢⴰⵙⵙⴰⵜⵏ ⴷ 
“ⵜⴳⴷⵓⴷⴰⵏⵜ ⵏ ⵎⴰⵔⵓⵔ”, ⵉⵏⵏⴰ ⵎⴰⵙ ⵜⴳⴰ ⵜⵓⵜⵜⵔⴰ ⵍⵍⵉ ⵉⵙⵢⴰⵀ ⵓⵙⵇⵇⵉⵎ ⵏ 
ⵉⵎⵖⴰⵔⵏ ⴰⴽⵓⵍⵓⵎⴱⵉ ⵜⵉⴳⴰⵔⵉⵡⵉⵏ ⴰⴷ, ⵏⵏⴰ ⴳ ⵉⵍⵍⴰ ⵡⴰⵏⵏⴰⵍ, ⴳ ⵓⵔ ⵉⵍⵍⵉ 
ⵓⵙⵓⵔⴷⵓ, ⵉ ⵜⴰⵎⵓⵏⵜ ⵜⴰⵎⵓⵔⴰⵏⵜ ⴷ ⵓⴱⴰⴹ ⵏ ⵍⵎⵖⵔⵉⴱ, ⵜⴳⴰ ⵜⵓⵜⵜⵔⴰ ⴰⴷ 
ⵢⴰⵏ ⵓⵥⵎⵎⴰⵥⵥⵍ ⵉⵙⵓⴳⵔⵏ ⵙ ⵓⵎⵏⵉⴷ ⴰⵎⴰⴷⴷⴰⴷ, ⵎⴰⵢⴰⴷ ⵔⴰⴷ ⵢⴰⵡⵙ ⴳ 
ⵓⵙⵙⴷⵓⵙ ⵏ ⵉⵎⵢⴰⵙⵙⴰⵜⵏ ⵉⴱⵕⵍⴰⵎⴰⵏⵉⵏ ⴷ ⵓⵙⵙⴰⵍⵉ ⵏ ⵓⵎⵢⴰⵡⴰⵙ ⵏⴳⵔ 
ⵙⵉⵏ ⵉⴼⵔⴷⵉⵙⵏ ⵅⴼ ⵜⵏⵓⴼⴰ ⵉⵙⵙⴰⵔⵏ ⵏⵏⴰ ⵙ ⴷ ⵓⵔ ⵉⵇⵇⴰⵏ ⴰⴷ ⴼⵍⵍⴰⵙⵏ 
ⵢⵉⵍⵉ ⵉⴹⵉⵚ ⵏ ⵉⵎⵏⴰⴷⵏ ⵉⵏⵉⵎⴰⵏⵏ ⵍⵍⵉ ⵉⵣⵔⴰⵢⵏ.

ⴳ ⵜⵡⴰⵍⴰ ⵏⵏⵙ, ⵉⵏⵏⴰ ⵎⴰⵙⵙ ⵊⵉⵕⵎⴰⵏ ⴱⵍⴰⵏⴽⵉ ⴰⵍⴱⴰⵔⵉⵙ, ⵍⵍⵉ ⵉⴳⴰⵏ 
ⴰⵏⵙⵙⵉⵅⴼ ⵏ ⵜⵔⴰⴱⴱⵓⵜ ⵏ ⵜⵉⴷⴷⵓⴽⴽⵍⴰ ⵜⴰⴽⵓⵍⵓⵎⴱⵉⵜ ⵜⴰⵎⵖⵔⵉⴱⵉⵜ 
ⵎⴰⵙ ⵉⵔⴰ ⵓⵙⵇⵇⵉⵎ ⵏ ⵉⵎⵖⴰⵔⵏ ⴰⴽⵓⵍⵓⵎⴱⵉ ⴰⴷ ⵉⵙⴱⵓⵖⵍⵓ ⵉⵎⵢⴰⵙⵙⴰⵜⵏ 
ⵉⵎⵖⵔⵉⴱⵉⵏ ⵉⴽⵓⵍⵓⵎⴱⵉⵏ ⴳ ⵎⴰⵕⵕⴰ ⵉⴳⵔⴰⵏ.

ⵍⵍⵉⴳ ⵉⴼⴽⴰ ⴽⵔⴰ ⵏ ⵜⵎⵓⵛⴰ ⵉⵣⴷⵉⵏ ⴰⴽⴷ ⴰⵢⵍⵍⵉ ⴷ ⵉⴳⴳⵯⵔⴰⵏ ⴳ 
ⵓⵙⵡⵉⵔ ⴰⵙⵔⵜⴰⵏ ⴳ ⵓⴳⵏⵙ ⵏ ⵜⴳⴷⵓⴷⴰⵏⵜ ⵏ ⴽⵓⵍⵓⵎⴱⵢⴰ, ⵙⵍⴰⵡⴰⵏ ⴰⴽⴽⵯ 
ⵎⴰ ⵉⵥⵍⵉⵏ ⵙ ⵓⵙⴷⴰⵡ ⵏ ⵉⵎⵢⴰⵙⵙⴰⵜⵏ ⵏ ⴱⵕⵕⴰ, ⵉⵏⵏⴰ ⵎⴰⵙⵙ ⵊⵉⵕⵎⴰⵏ 
ⴱⵍⴰⵏⴽⵓ ⴰⵍⴱⴰⵔⵉⵙ ⵎⴰⵙ ⵉⴳⴳⵔ ⵓⵎⵏⴰⴷ ⵏ ⵜⵏⴱⴰⴹⵜ ⵜⴰⴽⵓⵍⵓⵎⴱⵉⵜ ⵏ 
ⵡⴰⵙⴰ ⴳ ⵜⵎⵓⴽⵔⵉⵙⵜ ⵏ ⵜⴰⵎⵓⵏⵜ ⵜⴰⵎⵓⵔⴰⵏⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵉⴳⴳⵔ 
ⵉ ⵜⵏⵓⴼⴰ ⵏ ⴽⵓⵍⵓⵎⴱⵢⴰ ⵍⵍⵉⴳ ⵜⵎⵓⵏ ⴷ ⵓⵎⵓⵙⵙⵓ ⴰⵎⵏⴳⵉⵔⵉ ⴰⴱⵔⵙⴳⴳⵯⴰⴷ 
ⵏⵏⴰ ⵙ ⵓⵔ ⵙⵙⵏⵏⵜ ⵜⵎⵜⵜⵉⵏ ⵎⵓⵏⵏⵉⵏ.

ⵉⵙⴱⵔⵔⴽ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ, ⴳ ⵜⵡⴰⵍⴰ ⴰⴷ, ⵓⵍⴰ ⴰⵏⵙⵙⵉⵅⴼ ⵏ 
ⵜⴳⵔⵓⵎⵎⴰ ⵏ ⵜⵉⴷⴷⵓⴽⴽⵍⴰ ⵜⴰⵍⵉⵎⴰⵏⵜ ⵜⴰⵎⵖⴰⵔⵉⴱⵉⵜ ⴳ ⵍⴱⵓⵏⴷⵙⵍⵉⴳⴰ, 
ⵎⴰⵙⵙ ⴽⴰⵕⵍ ⵢⵓⵍⵢⵓⵙ ⴽⵓⵔⵏⴱⵓⵔⴳ ⵍⵍⵉ ⴷ ⵢⵓⴳⴳⴰⵏ ⵙ ⵜⴳⵍⴷⵉⵜ ⵉⵣⵡⵓⵔ 
ⵉ ⵢⴰⵏ ⵓⴽⴰⴱⴰⵕ ⴰⴱⵕⵍⴰⵎⴰⵏⵉ ⵉⵙⵓⴳⵔⵏ, ⵓⴽⴰⵏ ⵉⵎⵍ ⵓⵏⵙⵙⵉⵅⴼ ⵏ ⵓⵙⵇⵇⵉⵎ 
ⵏ ⵉⵎⵛⵛⵉⵡⴰⵕ ⵉ ⵓⴽⴰⴱⴰⵕ ⴰⵍⵉⵎⴰⵏ ⵙ ⵜⵎⵍⴷⴰ ⴰⴷ, ⴰⴷⴷⴰⴷ ⵏ ⵜⵏⴼⵔⵓⵜ 
ⵏ ⵜⵙⴳⴰ ⵏ ⵓⴼⵜⴰⵙ ⴷ ⵜⵏⵣⵔⵓⴼⵜ, ⵏⵏⴰ ⵉⴳⴰⵏ ⵢⴰⵏ ⵓⴷⵖⴰⵔ ⵏⵏⴰ ⴳ ⵜⵜⴰⴼⴰⵏⵜ 
ⵜⵔⵓⴱⴱⴰ ⵉⵟⵟⴰⴼⵏ ⴰⴽⵔⵔⴰⴷ ⵎⴰⴷ ⵔⴰⵏⵜ ⵏⵜⵜⵏⵜⵉ ⵓⵍⴰ ⵉⵥⵟⵡⴰⵏ ⵏ ⵜⵎⵣⵡⴰⴳⵜ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵉⴼⴼⵔⵏ ⴷ ⵜⵙⵖⵏⵣⵉⵜ ⵏ ⵓⴼⴳⴰⵏ, ⵎⴽⵍⵍⵉ ⴷ ⵉⵙⵙⴽⵜⵉ ⵉⵎⵢⴰⵙⵙⴰⵜⵏ ⵉⴷⵓⵙⵏ 
ⵏⴳⵔ ⵜⵏⵢⴰⵔⵜ ⵏ ⴱⵓⵍⵉⵣⴰⵔⵢⵓ ⴷ ⵜⴳⵔⵓⵎⵎⵉⵏ ⴰⴷ, ⵉⵏⵏⴰ ⵎⴰⵙ ⵉⴳⴰ ⵎⴰⵢⴰⴷ 
ⵢⴰⵏ ⵓⵙⴷⵉⴷⴷⵉ ⵉ ⵓⵎⵏⵥⴰⵡ ⴰⴼⵔⵉⵇⵉ ⴷ ⴰⵡⵕⵓⴱⴱⵉ.

ⵢⵓⵍⵖ ⵉⵍⵎⵎⴰ ⵓⵏⵙⵙⵉⵅⴼ ⵏ ⵜⴳⵓⵔⵎⵎⴰ ⵏ ⵜⵉⴷⴷⵓⴽⴽⴰⵍ ⵜⴰⵍⵉⵎⴰⵏⵜ 
ⵜⴰⵎⵖⴰⵔⴱⵉⵜ ⴰⴷⵔⴰⵡ ⴱⵓ ⵜⵓⴳⵜ ⵏ ⵓⴷⵎⴰⵡⵏ ⵉⵍⵍⴰⵏ ⵏⴳⵔ ⵍⵎⵖⵔⵉⴱ ⴷ 
ⵡⴰⵍⵉⵎⴰⵏ, ⵉⵏⵏⴰ ⵎⴰⵙ ⵜⵔⴰ ⵜⵎⴰⵣⵉⵔⵜ ⵏⵏⵙ ⴰⴷ ⵙⵓⵍⵏⵜ ⵜⵓⴳⴳⴰⵙ ⵅⴼ 
ⵓⵙⴱⴰⵔⴰⵡ ⵏ ⵓⵙⴰⵢⵔⴰⵔ ⵏ ⵓⴷⵔⴰⵡ ⴰⴷ ⴷ ⵓⵙⵙⴷⵓⵙ ⵏ ⵓⵎⵎⵉⵥⵏ ⵏⵏⵙ. 
ⵉⵏⵏⴰ ⵎⴰⵙⵙ ⴽⵓⵔⵏⴱⵓⵔⴳ ⵎⴰⵙ ⵉⴳⴰ ⵍⵎⵖⵔⵉⴱ ⵢⴰⵏ ⵡⴰⵏⴰⵡ ⵏⵏⴰ ⴱⴱⴰⴳⵏⵜ 
ⵜⵎⵉⵣⴰⵔ ⵢⴰⴹⵏⵉⵏ ⴳ ⵜⵙⴳⴰ ⴰⴷ, ⴳ ⵓⵙⵡⵉⵔ ⵏ ⵓⵔⴳⴳⵉⴳ ⴰⵙⵔⵜⴰⵏ ⴷ 
ⵓⵎⵔⵙⴰⵍ ⵉⴳ ⵢⴰⵏ ⵓⵎⴷⵔⴰⵡ ⴰⴷⵎⵙⴰⵏ ⴰⵎⵢⵓⴼ ⴳ ⵓⵙⵡⵉⵔ ⴰⵙⴳⴰⵡⴰⵏ ⵓⵍⴰ 
ⴰⴳⵔⴰⵖⵍⴰⵏ.

ⵉⵙⴽⵔ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ, ⴳ ⵜⵡⴰⵍⴰ ⴰⴷ, ⴽⵔⴰ ⵏ ⵉⵛⵏⵓⴱⴱⵓⵛⵏ ⴷ 
ⵓⵏⵙⵙⵉⵅⴼ ⵏ ⵜⵙⵇⵇⵉⵎⵜ ⵏ ⵜⵖⴰⵡⵙⵉⵡⵉⵏ ⵏ ⴱⵕⵕⴰ ⴷ ⵓⵎⵣⴰⵖ ⴳ ⵓⵙⵇⵇⵉⵎ 
ⵏ ⵉⵎⵓⵔⴰ ⴰⵢⵕⵍⴰⵏⴷⵉ, ⵎⴰⵙⵙ ⵛⴰⵕⵍ ⴼⵍⴰⵏⴰⴳⴰⵏ, ⴰⵙⵙ ⵏ 15 ⵏⵓⵡⴰⵏⴱⵉⵔ 
2023.

ⵉⵏⵏⴰ ⵓⵏⵙⵙⵉⵅⴼ ⵏ ⵉⵎⵛⵛⵉⵡⴰⵕ ⴳ ⵉⵛⵏⵓⴱⴱⵓⵛⵏ ⴰⴷ ⵎⴰⵙ ⵉⴼⴽⴰ 
ⵓⵙⵇⵇⵉⵎ ⴰⵜⵉⴳ ⴱⴰⵀⵔⴰ ⵎⵇⵇⵓⵔⵏ ⵉ ⵓⵙⴱⵓⵖⵍⵓ ⵏ ⵉⵎⵢⴰⵙⵙⴰⵜⵏ ⵏⴳⵔ 
ⵜⵎⵔⵙⴰⵍ ⵜⵓⵣⵔⵉⴼⵉⵏ ⵙ ⵙⵏⴰⵜ ⴳ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⴳⴷⵓⴷⴰⵏⵜ ⵏ 
ⵉⵕⵍⴰⵏⴷⴰ, ⵉⵏⵏⴰ ⵎⴰⵙ ⵉⵙⵓⴳⵔ ⵓⵎⵢⴰⵡⴰⵙ ⴰⴱⵕⵍⴰⵎⴰⵏⵉ ⵏⵏⴰ ⵉⴳⴰⵏ ⴰⵣⵓⵣⴰⵍ 
ⵉⵜⵜⴰⵡⵙⵏ ⵉ ⵓⵎⵢⴰⵡⴰⵙ ⵏⴳⵔ ⵙⵏⴰⵜ ⵜⵎⵉⵣⴰⵔ ⴰⴷ ⴰⴼⴰⴷ ⴰⴷ ⵉⴱⵓⵖⵍⵓ ⵉ 
ⵜⵏⵓⴼⴰ ⵏ ⵜⵎⵙⴰⵔⵉⵏ ⵏⵏⴰ ⴳ ⵜⵜ ⵉⵡⵉⵏⵜ ⵜⵎⵉⵣⴰⵔ ⴰⴷ ⵙ ⵙⵏⴰⵜ.

ⴳ ⵎⴰ ⵉⵥⵍⵉⵏ ⵙ ⵜⵎⵓⴽⵔⵉⵙⵜ ⵏ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ, ⵢⵓⵍⵖ ⵎⴰⵙⵙ 
ⵏⵏⵉⵄⵎⴰ ⵎⵢⴰⵕⴰ ⴰⵎⵏⴰⴷ ⴰⵢⵕⵍⴰⵏⴷⵉ ⵏⵏⴰ ⵉⵏⵏⴰⵍⵏ ⵜⵉⵖⵜⴰⵙⵉⵏ ⵏ ⵓⵙⵇⵇⵉⵎ ⵏ 
ⵜⵏⴼⵔⵓⵜ ⴰⴳⵔⴰⵖⵍⴰⵏ ⴷ ⵓⴼⵙⴰⵢ ⵏ ⵜⵏⴼⵔⵓⵜ ⴰⴼⴰⴷ ⴰⴷ ⵉⴼⵓⴽⴽⵓ ⵓⵎⵓⴽⵔⵉⵙ 
ⴰⴷ ⵏ ⵄⵏⵡⴰ.

ⵙ ⵜⵡⴰⵍⴰ ⵏⵏⵙ, ⵢⵓⵍⵖ ⵓⵏⵙⵙⵉⵅⴼ ⵏ ⵜⵖⴰⵡⵙⵉⵡⵉⵏ ⵏ ⴱⵕⵕⴰ ⴷ ⵓⵎⵣⴰⵖ 
ⴳ ⵓⵙⵇⵇⵉⵎ ⵏ ⵉⵎⵓⵔⴰ ⴰⵢⵕⵍⴰⵏⴷⵉ ⴰⴷⵡⴰⵙ ⵏ ⵉⵎⵢⴰⵙⵙⴰⵜⵏ ⵉⵙⵔⵜⴰⵏⵏ ⵏⴳⵔ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⵎⵉⵣⴰⵔ ⵜⵉⵎⴷⴷⵓⴽⴽⴰⵍ ⵙ ⵙⵏⴰⵜ, ⵉⵏⵏⴰ ⵎⴰⵙ ⵜⴳⴰ ⵜⵖⵜⴰⵙⵜ ⵏ ⵜⵎⴰⵣⵉⵔⵜ 
ⵏⵏⵙ, ⵍⵍⵉ ⴳ ⵉⵍⵍⴰ ⴰⴷ ⵜⵙⵎⵍ ⴰⵎⵙⵇⴰⴷ ⵏⵏⵙ ⴰⵎⴰⵢⵏⵓ ⴳ ⵕⵕⴱⴰⵟ, 
ⵜⵉⴽⵍⵉⵜ ⵉⵣⵡⴰⵔⵏ ⵙⵉⵏ ⵉⵙⴳⴳⵯⴰⵙⵏ ⴰⵢ ⴰⴷ, ⵉⴳⴰ ⵢⴰⵏ ⵡⴰⵏⵥⴰ ⵅⴼ ⵜⵉⵔⴰⵜ 
ⵍⵍⵉ ⴷⴰⵔⵙ ⵉⵍⵍⴰⵏ ⴰⴼⴰⴷ ⴰⴷ ⵜⵙⵙⴷⵓⵙ ⴰⵎⵢⴰⵡⴰⵙ ⴰⴽⴷ ⵜⴳⵍⴷⵉⵜ ⴷ 
ⵜⵙⵙⴰⵍⵉ ⵜ ⵙ ⵓⵙⵡⵉⵔ ⴰⵎⵢⵓⴼ.

ⵎⴽⵍⵍⵉ ⵉⵙⵏⵓⵊⵉ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⵙⵙ ⵏ 14 
ⵏⵓⵡⴰⵏⴱⵉⵔ 2023, ⵎⴰⵙⵙ ⵟⵓⵎⴰⵚ ⴰⵏⵟⵓⵏⵢⵓ ⴳⵡⴰⵕⴷⵢⴰ ⵡⵉⵍⵢⴰⵎⵚⵓⵏ, 
ⵏⵏⴰ ⵉⴳⴰⵏ ⴰⵎⵙⵇⴰⴷ ⵓⵖⵣⵉⵏ ⵏ ⵜⴳⴷⵓⴷⴰⵏⵜ ⵏ ⴱⴰⵏⴰⵎⴰ ⴳ ⵕⵕⴱⴰⵟ.

ⵉⵏⵏⴰ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ ⴳ ⵓⵏⵎⵓⵇⵇⴰⵔ ⴰⴷ ⵎⴰⵙ ⴰⵔ ⵉⵥⵕⵕⴰ 
ⵍⵎⵖⵔⵉⴱ ⵉⵎⵢⴰⵙⵙⴰⵜⵏ ⵏⵏⵙ ⴷ ⴱⴰⵏⴰⵎⴰ ⴳ ⵓⵙⴰⵜⵉ ⵏ ⵉⵎⵙⴰⵔⴰⵙ ⵉⴼⵍⵙⵏ 
ⵅⴼ ⵓⵙⵜⴰⵢ ⵏ ⵓⵎⵢⴰⵡⴰⵙ ⵏⴳⵔ ⵉⴼⴼⵓⵙ ⴷ ⵉⴼⴼⵓⵙ ⴰⴼⴰⴷ ⴰⴷ ⵉⵜⵜⵡⴰⵍⴽⵎ 
ⵡⴰⵡⵜⵜⴰⵙ ⵏ ⵓⵙⵙⴷⵓⵙ ⵏ ⵉⵎⵢⴰⵙⵙⴰⵜⵏ ⵏⴳⵔ ⵉⵖⵔⴼⴰⵏ ⴳ ⵎⴰⵕⵕⴰ ⵉⴳⵔⴰⵏ, 
ⵉⵙⵙⴽⵜⵉ ⴷ ⴳ ⵜⵎⵍⴷⴰ ⴰⴷ ⵉⵏⴰⵡ ⴰⴳⵍⴷⴰⵏ ⴰⵎⴳⴳⴰⵔⵓ ⵙ ⵜⵎⵍⴷⴰ ⵏ ⵓⴽⵜⴰⵢ 
ⵡⵉⵙ 48 ⵏ ⵜⵡⴰⴷⴰ ⵜⴰⵣⴳⵣⴰⵡⵜ, ⵍⵍⵉ ⴳ ⵉⵏⵏⴰ ⵎⴰⵙ ⵜⴳⴰ “ⵜⵎⵏⵉⴷⵜ 
ⵜⴰⵟⵍⴰⵚⵉⵜ ⴰⴳⴳⵓⵔ ⵏ ⵍⵎⵖⵔⵉⴱ ⵙ ⵉⴼⵔⵉⵇⵢⴰ, ⵉⴳ ⴰⵙⴰⵜⵎ ⵏ ⵓⵕⵥⴰⵎ 
ⵏⵏⵙ ⵅⴼ ⵓⵙⴰⵢⵔⴰⵔ ⴰⵎⵔⵉⴽⵉ”.

ⵉⵏⵏⴰ ⵎⴰⵙⵙ ⴰⵎⵙⵇⴰⴷ ⵎⴰⵙ ⵉⴱⵓⵔⵣ ⵙ ⵓⵏⵎⵓⵇⵇⴰⵔ ⴰⴷ, ⵢⵓⵍⵖ ⴰⵜⵉⴳ 
ⵍⵍⵉ ⵢⴰⴽⴽⴰ ⵍⵎⵖⵔⵉⴱ ⵉ ⵓⵙⵙⴰⵍⵉ ⵏ ⵉⵎⵢⴰⵙⵙⴰⵜⵏ ⵏⵏⵙ ⴷ ⵜⴳⴷⵓⴷⴰⵏⵜ ⵏ 
ⴱⴰⵏⴰⵎⴰ. ⵎⴽⵍⵍⵉ ⴷ ⵉⵎⵍⴰ ⵉⵙ ⵉⴱⵀⴹ ⵙ ⵓⵙⵡⵉⵔ ⵏ ⵜⴳⵎⵉ ⴳ ⵜⴳⵍⴷⵉⵜ 
ⴷ ⵜⵙⴰⵡⵔⵉⵏ ⵍⵍⵉ ⵉⵜⵜⵡⴰⵕⵥⴰⵎⵏ ⴳ ⵙⵏⴰⵜ ⵜⵎⵔⴰⵡⵉⵏ ⵏ ⵉⵙⴳⴳⵯⴰⵙⵏ ⴰⴷ 
ⵣⵔⵉⵏⵉⵏ ⵙ ⵜⵏⴰⵔⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⵙ ⵡⵉⵙ ⵚⴹⵉⵚ, 
ⴰⴷ ⵜ ⵢⴰⵔⵉ ⴱⴰⴱ ⵏ ⵉⴳⵏⵡⴰⵏ.

ⵉⵙⵏⵓⵊⵉ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ ⴰⵙⵙ ⵏ 13 ⵏⵓⵡⴰⵏⴱⵉⵔ 2023 
ⴰⵎⴰⵡⵙⴰⵙ ⵏ ⴱⵕⵕ ⵏ ⴰⴷⵔⵉⴱⵉⵊⴰⵏ ⵎⴰⵙⵙ ⵊⵉⵀⵓⵏⴱⵉⵕⴰⵎⵓⴼ ⵍⵍⵉ 
ⵉⵙⴽⵔⵏ ⵢⴰⵏ ⵓⵙⵉⵊⵊ ⴰⵎⴰⴷⴷⵓⴷ ⵉ ⵜⴳⵍⴷⵉⵜ, ⵉⴳ ⵓⵏⵎⵓⵇⵇⴰⵔ ⴰⴷ ⵢⴰⵜ 
ⵜⵎⵍⴷⴰ ⵏⵏⴰ ⴳ ⴷ ⵙⵙⵓⴳⴳⴰⵏⵜ ⵜⵎⵉⵣⴰⵔ ⵙ ⵙⵏⴰⵜ ⵢⴰⵜ ⵜⵉⵔⴰⵜ ⵉⴷⵔⴰⵏ ⴰⴼⴰⴷ 
ⴰⴷ ⵙⵙⴷⵓⵙⵏ ⵉⵎⵢⴰⵙⵙⴰⵜⵏ ⵏⵏⵙⵏ ⴼⴽⵉⵏ ⵢⴰⵏ ⵓⴷⵡⴰⵙ ⴰⵎⴰⵢⵏⵓ ⵉ ⵓⵎⵢⴰⵡⴰⵙ 
ⵏⴳⵔⴰⵜⵙⵏ ⴳ ⵎⴰⵕⵕⴰ ⵉⴳⵔⴰⵏ, ⴼⴽⵉⵏ ⵉ ⵓⴳⴳⵓⴳ ⴰⴱⵕⵍⴰⵎⴰⵏⵉ ⴰⴷⵖⴰⵔ ⵏⵏⴰ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵢⵓⴽⵍⴰⵍ ⴰⴼⴰⴷ ⴰⴷ ⵉⴹⴼⵕ ⵉⵜⵜⵀⵍⵍⴰ ⴳ ⵉⵎⵢⴰⵙⵙⴰⵜⵏ ⴰⴷ.

ⵉⵇⵇⴰⵏ ⴷ ⴰⴷ ⵏⵉⵏⵉ ⵎⴰⵙ ⵓⵔ ⵜⴱⴷⴷ ⵜⵡⵓⵔⵉ ⵏ ⵉⵎⵛⵛⵉⵡⴰⵕ ⵍⵍⵉ 
ⴳ ⵜⵙⵎⴷ ⵜⵡⴰⵍⴰ, ⵙⵓⵍⵏ ⴷ ⵜⵡⵓⵔⵉ ⵏⵏⵙⵏ ⴰⵛⴽⵓ ⵉⵔⴰ ⵓⵣⵎⵣ ⵎⴽ ⴰⵏⵏ, 
ⵜⵉⵍⵉ ⵜⵡⵓⵔⵉ ⵉⴳⴳⵓⵜⵏ ⵏⴳⵔ ⵜⵡⴰⵍⴰ ⵏ ⴽⵟⵓⴱⵕ 2023 ⴷ ⵜⵉⵏ ⵉⴱⵔⵉⵔ 
2024 ⵙ ⵜⵖⴰⵔⴰⵙⵜ ⴰⵏⵏ ⵏⵉⵜ, ⵙⵓⵍⵏⵜ ⵜⵓⴳⴳⴰⵙ ⵜⵉⴷⵉⴱⵍⵓⵎⴰⵙⵉⵢⵉⵏ, ⴳ 
ⵓⵙⵡⵉⵔ ⵏ ⵜⵎⴰⴷⴷⴰⵙⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ ⵜⵎⵏⵥⴰⵡⵉⵏ ⴷ 
ⵜⴳⵔⴰⵖⵍⴰⵏⵉⵏ, ⵉⵡⵙⵏⵜ ⵜⵣⵓⵏⵉⵡⵉⵏ ⵜⵉⵏⴰⵎⵓⵔⵉⵏ ⵜⵉⵙⵓⵍⴰⵏⵉⵏ ⴷ ⵉⴽⴰⴱⴰⵕⵏ 
ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵓⵣⵎⵣ ⵉⴽⴽⴰⵏ ⵏⴳⵔ ⵜⵡⴰⵍⵉⵡⵉⵏ, ⵉⵡⵙⵏⵜ ⴳ 
ⵜⵡⵓⵔⵉⵡⵉⵏ ⵏ ⵜⴳⵉⵡⵔⵜ ⵜⴰⴱⵕⵍⴰⵎⴰⵏⵉⵜ ⵏ ⵓⵙⵙⴼⵍⴷ ⴳ ⵜⵎⵜⵜⵉⵏ ⵎⵓⵏⵏⵉⵏ, 
ⵏⵏⴰ ⵉⵜⵜⵡⴰⵙⴽⴰⵔⵏ ⴳ ⵏⵢⵓⵢⵓⵕⴽ ⴳ ⵉⵡⴰⵏⴽⵏ ⵉⵎⴰⵔⵉⴽⴰⵏⵉⵏ ⵉⵎⵓⵏⵏ ⵏⴳⵔ 07 
ⴷ 10 ⴱⵕⴰⵢⵕ 2024, ⴷ ⵓⵎⴰⵜⵔ ⵏ ⵉⵙⵜⴰⵢⵏ ⵏ ⵜⵏⵙⵙⵉⵅⴼⵜ ⴳ ⵜⴳⴷⵓⴷⴰⵏⵜ 
ⵏ ⴰⴷⵔⵉⴱⵉⵊⴰⵏ, ⵍⵍⵉ ⵉⵜⵜⵡⴰⴳⴳⵏ ⴰⵙⵙ ⵏ 07 ⴱⵕⴰⵢⵕ 2024, ⴷ ⵜⵡⴰⵍⴰ 
ⵏ ⵜⴳⵔⵙⵜ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵜⵎⴰⴷⴷⴰⵙⵜ ⵏ ⵜⵏⴼⵔⵓⵜ ⵏ ⵓⵎⵢⴰⵡⴰⵙ 
ⴳ ⵓⵕⵓⴱⴱⴰ, ⵍⵍⵉ ⵉⵜⵜⵡⴰⵙⴽⴰⵔⵏ ⴳ ⵜⵎⵏⵥⴰⵡⵜ ⵏ ⵏⵏⴰⵎⵙⴰ ⴼⵢⵉⵏⵏⴰ ⴰⵙⵙ ⵏ 
22 ⴷ 23 ⴱⵕⴰⵢⵕ 2024, ⴷ ⵜⵡⵓⵔⵉⵡⵉⵏ ⵏ ⵜⵡⴰⵍⴰ ⵜⵉⵙ 18 ⵏ ⵓⴳⵔⴰⵡ ⵏ 
ⵜⴰⵎⵓⵏⵜ ⵏ ⵉⵡⴰⵏⴽⵏ ⵉⴳⵎⴰⵎⵏ ⴳ ⵜⵎⴰⴷⴷⴰⵙⵜ 

ⵏ ⵓⵎⵢⴰⵡⴰⵙ ⵓⵙⵍⵉⵎ ⴷ ⵉⴳⵔⴰⵡⵏ ⵍⵍⵉ ⴷⵉⴷⵙ ⵉⵎⵓⵏⵏ, ⵏⵏⴰ ⵉⵜⵜⵡⴰⴳⴳⵏ ⴳ 
ⴰⴱⵉⴷⵊⴰⵏ ⴳ ⵜⴳⴷⵓⴷⴰⵏⵜ ⵏ ⴽⵓⵜⴷⵉⴱⵡⴰⵕ ⵏⴳⵔ 02 ⴷ 05 ⵎⴰⵕⵚ 2024, 
ⴷ ⵜⵡⴰⵍⴰ ⵜⵉⵙ 68 ⵏ ⵜⵙⵇⵇⵉⵎⵜ ⵏ ⵡⴰⴷⴷⴰⴷ ⵏ ⵜⵎⵖⴰⵔⵜ ⵏⵏⴰ ⵉⵜⵜⵡⴰⴳⴳⵏ ⴳ 
ⵓⵙⵖⵉⵎ ⵏ ⵜⵎⵜⵜⵉⵏ ⵎⵓⵏⵏⵉⵏ ⴳ ⵏⵢⵓⵢⵓⵕⴽ ⵏⴳⵔ 11 ⴷ 22 ⵎⴰⵕⵚ 2024, ⴷ 
ⵓⴳⵔⴰⵡ ⴰⵎⴰⵜⴰⵢ ⵡⵉⵙ 148 ⴷ ⵜⵡⴰⵍⴰ ⵜⵉⵙ 213 ⵏ ⵓⵙⵇⵇⵉⵎ ⴰⵏⴱⴱⴰⴹ ⵏ 
ⵜⴰⵎⵓⵏⵜ ⵜⴰⴱⵕⵍⴰⵎⵏⵉⵜ ⵜⴰⴳⵔⴰⵖⵍⴰⵏⵜ ⵏⵏⴰ ⵉⵜⵜⵡⴰⴳⴳⵏ ⴳ ⵊⵓⵏⵉⴼ ⴳ ⵙⵡⵉⵙⵔⴰ 
ⵏⴳⵔ 23 ⴷ 27 ⵎⴰⵕⵚ 2024.

 ⴳ ⵓⵙⵡⵉⵔ ⵏ ⵙⵉⵏ ⵉⴼⵔⴷⵉⵙⵏ, ⵉⵙⴽⵔ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ, 
ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵢⴰⵏ ⵓⵙⵉⵊⵊ ⵏ ⵜⵡⵓⵔⵉ ⵙ ⵉⵡⴰⵏⴽⵏ 
ⵉⵎⵉⴽⵙⵉⴽⵉⵏ ⵉⵎⵓⵏⵏ, ⵉⵣⵡⵓⵔ ⵉ ⵢⴰⵏ ⵓⴽⴰⴱⴰⵕ ⵙⴳ ⵓⵙⵇⵇⵉⵎ, ⵏⴳⵔ 20 ⴷ 
24 ⴱⵕⴰⵢⵕ 2024, ⴷⴼⴼⵉⵔ ⵢⴰⵜ ⵜⵖⵓⵔⵉ ⵜⴰⵏⴼⴽⴰⵢⵜ ⵙⴳ ⵜⵏⵙⵙⵉⵅⴼⵜ 
ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴰⵎⵉⴽⵙⵉⴽⵉ, ⵎⴰⵙⵙⴰ ⴰⵏⵏⴰ ⵍⵉⵍⵢⴰ ⵔⵉⴱⵔ Ana 

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

Lilia River ⴰⴼⴰⴷ ⴰⴷ ⵢⵉⵍⵉ ⵓⵙⵙⴷⵓⵙ ⵏ ⵉⵎⵢⴰⵙⵙⴰⵜⵏ ⵉⴱⵕⵍⴰⵎⴰⵏⵉⵏ 
ⵏⴳⵔ ⵙⵉⵏ ⵉⴼⵔⴷⵉⵙⵏ, ⵎⴰⵢⴰⴷ ⵉⴷⴷⴰ ⴷ ⴷⴼⴼⵉⵔ ⴰⵙⵉⵊⵊ ⵍⵍⵉ ⵜⴳⴰ 
ⵜⵏⵙⵙⵉⵅⴼⵜ ⵍⵍⵉ ⵉⵣⵔⵉⵏ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴰⵎⵉⴽⵙⵉⴽⵉ ⵉ ⵜⴳⵍⴷⵉⵜ 
ⵏ ⵍⵎⵖⵔⵉⴱ ⵙⴳ 09 ⴰⵔ 12 ⵢⵓⵏⵢⵓ 2022, ⵍⵍⵉ ⴳ ⴰⵙ ⵉⵖⵔⴰ ⵓⵙⵇⵇⵉⵎ 
ⵏ ⵉⵎⵛⵛⵉⵡⴰⵕ.

ⵢⵓⵎⵥ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⵡⴰⵍ ⵙ ⵜⵎⵍⴷⴰ ⴰⴷ, 
ⴳ ⵜⴳⵉⵡⵔⵜ ⵜⴰⵎⴰⵜⴰⵢⵜ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴰⵎⵉⴽⵙⵉⴽⵉ, ⵜⵉⴳⵉⵡⵔⵜ 
ⴰⴷ ⵜⵥⵍⵉ, ⵜⴳ ⵜⴰⵎⵣⵡⴰⵔⵓⵜ ⴳ ⵡⴰⵏⴰⵡ ⵏⵏⵙ ⴳ ⵉⵎⵢⴰⵙⵙⴰⵜⵏ ⵉⴱⵕⵍⴰⵎⴰⵏⵉⵏ 
ⵉⵎⵖⵔⵉⴱⵉⵏ-ⵉⵎⵉⴽⵙⵉⴽⵉⵏ,  ⵜⵥⵍⵉ ⵉ ⵓⵙⵏⵓⵊⵉ ⵏ ⵓⴽⴰⴱⴰⵕ ⵏ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ, ⵉⵏⵏⴰ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ ⵎⴰⵙ ⴷ ⵉⵇⵇⴰⵏ ⵍⵎⵖⵔⵉⴱ ⴷ 
ⵓⵎⵉⴽⵙⵉⴽ ⴰⴷ ⵙⵡⵓⵔⵉⵏ ⴰⴽⴽⵯ ⴰⴼⴰⴷ ⴰⴷ ⵓⵛⵏ ⵢⴰⵜ ⵜⴷⵉⵏⴰⵎⵉⵜ ⵜⴰⵎⴰⵢⵏⵓⵜ ⵉ 
ⵉⵎⵢⴰⵙⵙⴰⵜⵏ ⵏⴳⵔ ⵜⵎⵉⵣⴰⵔ ⴰⴷ ⵙ ⵙⵏⴰⵜ, ⴰⴼⴰⴷ ⴰⴷ ⵉⵜⵜⴰⵍⵉⵏ ⵙ ⵓⵙⵡⵉⵔ 
ⵏ ⵓⴷⵔⴰⵡ ⴰⵣⵓⵔⵜ ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, ⴰⵛⴽⵓ ⵍⵎⵖⵔⵉⴱ ⴷ 
ⵓⵎⵉⴽⵙⵉⴽ ⴰⵔ ⵙⴼⵓⴳⵍⵓⵏ ⴰⴳⴳⵯⴰⵙ ⴰⴷ ⵙ 32 ⵏ ⵓⵙⴳⴳⵯⴰⵙ ⵏ ⵉⵎⵢⴰⵙⵙⴰⵜⵏ 
ⵉⴷⵉⴱⵍⵓⵎⴰⵙⵉⵏ ⵏⴳⵔ ⵜⵎⵉⵣⴰⵔ ⵙ ⵙⵏⴰⵜ, ⵎⴽⵍⵍⵉ ⵙⴼⵓⴳⵍⵓⵏ ⵓⵍⴰ ⵙ 
ⵓⴽⵜⴰⵢ ⵡⵉⵙ ⴰⴳⵏⴰⵔ ⵏ ⵓⵙⵉⵊⵊ ⴰⵎⵣⵔⴰⵢ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵉ 
ⵜⵎⴰⵣⵉⵔⵜ ⴰⴷ ⴰⵙⴳⴳⵯⴰⵙ ⵏ 2004, ⴰⵙⵉⵊⵊ ⴰⴷ ⵉⵕⵥⵎ ⵉⴷⵉⵔⵏ ⴱⵓⵖⵍⴰⵏⵉⵏ 
ⵉ ⵉⵎⵢⴰⵙⵙⴰⵜⵏ ⵏⴳⵔ ⵜⵎⵉⵣⴰⵔ ⵙ ⵙⵏⴰⵜ, ⵉⵙⴽⵔ ⵓⵙⵉⵊⵊ ⴰⴷ ⴳ ⵍⵎⵖⵔⵉⴱ 
ⴰⵎⴷⵔⴰⵡ ⴰⵎⵣⵡⴰⵔⵓ ⴳ ⵜⵎⵉⵣⴰⵔ ⵏ ⵉⵎⵉⵏⴳ ⵏ ⵜⵓⵥⵥⵓⵎⵜ ⴷ ⵉⵥⵥⵍⵎⴹ ⵏ 
ⵉⴼⵔⵉⵇⵢⴰ ⴷ ⵡⵉⵙ ⵙⵉⵏ ⴳ ⵉⴼⵔⵉⵇⵢⴰ ⵉⴷⵔⴰⵏ ⴷ ⵓⵎⵉⴽⵙⵉⴽ.

ⵉⵏⵏⴰ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵡⴰⵡⴰⵍ ⵏⵏⵙ ⵎⴰⵙ ⴷ ⵉⵇⵇⴰⵏ 
ⵉⴱⵕⵍⴰⵎⴰⵏⵉⵏ, ⵜⴳ ⴼⵍⵍⴰⵙⵏ ⵜⴰⵎⵙⵜⴳⴳⴰⵔⵜ, ⴰⴷ ⵙⵙⴷⵓⵙⵏ ⵉⵎⵢⴰⵙⵙⴰⵜⵏ 
ⴰⴷ ⴰⴼⴰⴷ ⴰⴷ ⴰⵎⵓⵏ ⵉⴳⵔⴰⵏ ⵉⴱⴰⵔⴰⵡⵏ ⵙ ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ, 
ⵢⵉⵏⵉ ⵓⵍⴰ ⵎⴰⵙ ⴷ ⵉⵇⵇⴰⵏ ⴰⴷ ⵜⵉⵍⵉ ⵜⵡⵓⵔⵉ ⵉⵎⵓⵏⵏ ⴰⴼⴰⴷ ⴰⴷ ⵏⵙⵙⵕⵚⵓ 
ⵢⴰⵏ ⵓⵙⴳⵔⴰⵡ ⴰⴱⵕⵍⴰⵎⴰⵏⵉ ⴰⴷⵎⵙⴰⵏ ⴰⵎⵖⵔⵉⴱⵉ-ⴰⵎⵉⴽⵙⵉⴽⵉ, ⵏⵏⴰ ⵔⴰⴷ 
ⵉⴳ ⵢⴰⵏ ⵓⵙⴰⵢⵔⴰⵔ ⵏ ⵜⵏⴼⴰⵍⵜ ⵏ ⵜⵎⵓⵣⴰⵢⵉⵏ ⴳ ⵎⴰⵕⵕⴰ ⵉⴳⵔⴰⵏ, ⵏⵙⴱⵓⵖⵍⵓ 
ⵜⵉⵙⵏⵜⴰⵢⵉⵏ ⵏ ⵓⵎⵢⴰⵡⴰⵙ ⵏ ⵜⵉⴷⵜ, ⵏⵏⴰ ⵉⵙⵙⴰⵔⵓⵏ ⵉⵣⵎⵣⵣⵓⵜⵏ ⵉⵙⵙⴰⵔⵏ, 
ⵉⴳ ⵏⵥⵕⴰ ⴰⴷⴷⴰⴷ ⴰⵙⴳⴰⵡⴰⵏ ⵏ ⵍⵎⵖⵔⵉⴱ ⴷ ⵓⴷⵖⴰⵔ ⵏⵏⵙ ⴰⵊⵢⵓⵙⵜⵔⴰⵜⵉⵊ, 

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴷ ⵓⴷⵖⴰⵔ ⴰⵊⵓⴳⵔⴰⴼⵉ ⵏ ⵓⵎⵉⴽⵙⵉⴽ ⴷ ⵡⴰⵜⵉⴳ ⵏⵏⵙ ⴳ ⵓⵏⵎⵉⵍⴰ ⵏⵏⵙ ⴰⵏⵎⵏⴰⴹ.

ⴳ ⵡⴰⵎⵎⴰⵙ ⵏ ⵉⵎⵙⵓⵔⴰⵙ ⴷ ⵜⵏⵥⴰⵕ ⵍⵍⵉ ⵉⵙⵎⵓⵏⵏ ⵏⴳⵔ ⵍⵎⵖⵔⵉⴱ ⴷ 
ⵓⵎⵉⴽⵙⵉⴽ, ⵢⵓⵍⵖ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ ⴰⵢⵍⵍⵉ ⴷ ⵉⴼⴼⵖⵏ ⴳ ⵓⵙⴳⵔⴰⵡ 
ⵏ ⵓⵎⵙⴰⵡⴰⵍ ⴰⴱⵕⵍⴰⵎⴰⵏⵉ ⵉⴼⴼⵓⵙ-ⵉⴼⴼⵓⵙ ⵏⴳⵔ ⵉⴱⵕⵍⴰⵎⴰⵏⵏ ⵏ 
ⵉⴼⵔⵉⵇⵢⴰ ⴷ ⵉⵎⵉⵏⴳ ⴰⵏⴰⵎⵎⴰⵙ ⴷ ⵉⵥⵥⵍⵎⴹ ⵏ ⵉⴼⵔⵉⵇⵢⴰ ⴷ ⵡⴰⵎⵔⵉⴽ 
ⴰⵍⴰⵜⵉⵏⵉ ⴷ ⵉⴽⴰⵕⴰⵢⵉⴱⵏ, ⵉⵏⵏⴰ ⵎⴰⵙ ⵉⴳⴰ ⵓⵙⴳⵔⴰⵡ ⴰⴷ, ⵍⵍⵉ ⵉⵍⵍⴰⵏ ⴷⴷⵓ 
ⵓⵏⵀⵍⵍⴰ ⵢⴰⵜⵜⵓⵢⵏ ⵏ ⴱⴰⴱ ⵏⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ, 
ⴰⴷ ⵜ ⵢⴰⵔⵉ ⴱⴰⴱ ⵏ ⵉⴳⵏⵡⴰⵏ, ⵍⵍⵉ ⵉⵙⴽⵔ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵓⵙⵙⴰⵏ 
ⵏ 15 ⴷ 16 ⴳ ⵡⴰⵢⵢⵓⵔ ⵏ ⴱⵕⴰⵢⵕ 2024, ⵉⴳⴰ ⴰⵙⴳⵔⴰⵡⴰ ⴰⴱⵕⵍⴰⵎⴰⵏⵉ 
ⴰⴼⵔⴷⵉ ⵍⵍⵉ ⵉⵎⵓⵔⵙⵏ ⴰⵛⴽⵓ ⵉⵙⵎⵓⵏ ⵜⵉⵎⵔⵙⴰⵍ ⵜⵓⵣⵔⵉⴼⵉⵏ ⵏ ⴽⵕⴰⴹⵜ 
ⵜⴳⵔⵓⵎⵎⵉⵏ ⵏⵏⴰ ⵉⴳⴰⵏ ⵜⵉⵊⵢⵓⵙⵔⵜⴰⵏⵉⵏ ⵏⵏⴰ ⵖⵓⵔ ⵉⵍⵍⴰ ⵓⴷⵖⴰⵔ ⴷ ⵡⴰⵜⵉⴳ 
ⴰⵎⵇⵇⵔⴰⵏ ⴳ ⵓⵏⴳⵔⴰⵡ ⵏ ⵜⵎⵉⵣⴰⵔ ⵏ ⵢⵉⴼⴼⵓⵙ.

ⵎⴽⵍⵍⵉ ⵉⵏⵏⴰ ⵓⵏⵙⵙⵉⵅⴼ ⵏ ⵉⵎⵛⵛⵉⵡⴰⵕ ⵎⴰⵙ ⵍⵍⴰⵏ ⵉⵎⴷⵉⵡⵍⵏ ⴳ 
ⵓⵙⴳⵔⴰⵡ ⴰⴷ ⵓⵍⴰ ⵜⵉⵏⴰⵡⵉⵏ ⵉⵙⵓⴳⵔⵏ ⵙⴽⵔⵏ ⵜⵏⵜ ⵉⵏⵙⵙⵉⵅⴼⵏ ⵏ ⵜⴰⵎⵓⵏⵉⵏ 
ⴷ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⵏ ⵓⴳⴳⴰⵔ ⵏ 40 ⵏ ⵡⴰⵡⴰⵏⴽ, ⵉⵍⵉⵏ ⵏⵏ ⴳⵉⵙ 30 
ⵏ ⵜⵏⵙⵙⵉⵅⴼⵜ ⴷ ⵓⵏⵙⵙⵉⵅⴼ, ⵎⴽⵍⵍⵉ ⵢⵓⵍⵖ ⵙ ⵜⵏⵎⵎⴰⵍⵜ ⵜⴰⵎⴳⴳⴰⵔⵓⵜ ⵏ 
ⵓⵙⴳⵔⴰⵡ ⴰⴷ, ⵍⵍⵉ ⵢⵓⵍⵖⵏ ⵙ ⵡⴰⵡⴰⵍⵎⵓⵏ, ⵜⵙⴱⵔⵔⴽ ⵙ ⵜⵙⵏⵜⴰⵢⵜ ⵏ ⴱⴰⴱ 
ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ, ⴰⴷ ⵜ ⵉⵙⵙⵔⵏⵓ ⴱⴰⴱ ⵏ 
ⵉⴳⵏⵡⴰⵏ ⵢⴰⵡⵙ ⴰⵙ, ⵏⵏⴰ ⵉⵡⴰⵜⵜⵙⵏ ⴰⵙⵙⴷⵓⵙ ⵏ ⵡⴰⴷⴰⴼ ⵏ ⵜⵎⵉⵣⴰⵔ ⵏ 
ⵓⴼⵜⴰⵙ ⵙ ⵓⴳⴰⵔⵓ ⴰⵟⵍⴰⵚⵉ.

ⴰⵔ ⵖⵉⴷ ⵏⵙⴰⵡⴰⵍ ⵅⴼ ⵜⵙⵏⵜⴰⵢⵜ, ⵏⵏⴰ ⴼ ⵏⵏⴰⵏ ⵉⵙ ⵜⵥⴹⴰⵕ ⴰⴷ ⵜⵙⴽⵔ 
ⴳ ⵜⵎⵏⵉⴷⵜ ⵜⴰⵟⵍⴰⵚⵉⵜ ⵏ ⵍⵎⵖⵔⵉⴱ ⵢⴰⵏ ⵓⵙⵔⵙ ⵏ ⵓⵙⵙⴷⵓⵙ ⵏ ⵓⵣⴷⴰⵢ 
ⴰⵍⵓⵊⵉⵙⵜⵉ ⵏⴳⵔ ⵉⵡⴰⵏⴽⵏ ⵏ ⵢⵉⴼⴼⵓⵙ, ⴷ ⵓⵙⵉⴷⵙ ⵏ ⵉⵙⴷⴷⵉⵜⵏ ⵏ ⵓⴼⴰⵔⵙ 
ⵏⵏⴰ ⵉⵙⴽⴰⵔⵏ ⴰⵢⴷⴰ ⵙⴳ ⵉⵖⴱⵓⵍⴰ ⵏ ⵜⵎⵜⵜⵉⵡⵉⵏ ⵜⵉⵎⵣⵡⵓⵔⴰ, ⵙⵍⴰⵡⴰⵏ ⴰⴽⴽⵯ 
ⴳ ⵓⵙⴰⵢⵔⴰⵔ ⴰⵊⵢⵓⴷⵎⵙⴰⵏ ⵉⴼⵔⵉⵇⵉ ⴷ ⵡⵉⵏ ⵉⵥⵥⵍⵎⴹ ⵏ ⵉⴼⵔⵉⵇⵢⴰ ⴷ 
ⵉⵎⵉⵏⴽ ⴰⵏⴰⵎⵎⴰⵙ ⴷ ⵓⵎⵔⵉⴽⴰⵍⴰⵜⵉⵏⵉ ⵍⵍⵉ ⴳ ⵍⵍⴰⵏ ⵉⵙⵓⴳⴰⵎ ⴷ ⵜⵎⵜⵜⵉⵡⵉⵏ 
ⵜⵉⵎⵣⵡⵓⵔⴰ ⴳ ⵓⵎⴰⴹⴰⵍ.

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

 ⵜⴳⴰ ⵜⴷⵔⴰⵡⵜ ⴰⴷ ⵢⴰⵜ ⵜⵎⵍⴷⴰ ⵍⵍⵉ ⴳ ⵉⵙⴽⵔ ⵎⴰⵙⵙ ⵏⵏⵉⵄⵎⴰ 
ⵎⵢⴰⵕⴰ ⵉⵎⵙⴰⵡⴰⵍⵏ ⴰⴽⴷ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ ⵉⵎⵓⵔⴰ ⴰⵎⵉⴽⵙⵉⴽⵉ, 
ⵎⴰⵙⵙⴰ ⵎⴰⵙⵉⵍⴰ ⴳⵉⵔⵓ ⴽⴰⵙⵜⵉⵢⵓ, ⴷ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ 
ⴰⵎⵉⴽⵙⵉⴽⵉ, ⵎⴰⵙⵙⴰ ⴰⵏⴰ ⵍⵉⵍⵢⴰ ⵔⵉⴱⵉⵔⴰ, ⵏⵏⴰ ⴳ ⵉⵜⵜⵡⴰⴳⴳ:

 - ⵓⵙⵉⵡⵍ ⵅⴼ ⵜⵏⵥⴰⵕ ⵉⵙⵙⴰⵔⵏ ⵍⵍⵉ ⵉⵍⵍⴰⵏ ⵎⵏⵉⴷ ⵏ ⵜⵎⵉⵣⴰⵔ ⴰⴷ, ⴷ 
ⵉⵙ ⴷ ⵉⵇⵇⴰⵏ ⴰⴷ ⵢⵉⵍⵉ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⵉⵙⵙⴰⵔⵏ ⴰⴼⴰⴷ ⴰⴷ 
ⴱⴷⴷⵏⵜ ⵎⵏⵉⴷ ⵏ ⵜⵏⵥⴰⵕ ⵏ ⵜⵏⴼⵔⵓⵜ ⴷ ⵜⴷⴰⵎⵙⴰ ⴷ ⵜⵡⵏⵏⴰⴹⵜ, ⵎⴰⵢⴰⴷ ⵔⴰⴷ 
ⵉⵙⵙⴷⵓⵙ ⴰⵔⴳⴳⵉⴳ ⵏ ⵜⵙⴳⴰ ⴰⴷ ⵉⵙⵙⴷⵔⵓ ⴰⵙⵎⴰⴷ ⵏⴳⵔ ⵜⵎⵉⵣⴰⵔ ⵙ 
ⵙⵏⴰⵜ;
- ⵓⵙⵉⵡⵍ ⵅⴼ ⵡⴰⵜⵉⴳ ⵏ ⵓⵙⵎⵓⵏ ⵏ ⵜⵓⴳⴳⴰⵙ ⴰⴼⴰⴷ ⴰⴷ ⵏⴰⵡⴹ ⵜⵉⴳⵎⵉ 
ⵜⴰⵙⵓⵍⴰⵏⵜ ⴷ ⵓⵙⵙⴷⵓⵙ ⵏ ⵜⵏⴼⴰⵍⵜ ⵜⴰⵙⵖⵏⵣⵉⵜ ⵏⴳⵔ ⵜⵎⵉⵣⴰⵔ ⵙ ⵙⵏⴰⵜ, 
ⴰⵛⴽⵓ ⴰⵎⵢⴰⵡⴰⵙ ⵉⵙⵙⴰⵔⵏ ⴳ ⵜⵖⴰⵡⵙⵉⵡⵉⵏ ⵉⵙⵓⴳⵔⵏ ⵓⵔ ⴷⴰ ⵢⴰⴽⴽⴰ 
ⵜⵉⵏⵓⴼⴰ ⵖⴰⵙ ⵉ ⵍⵎⵖⵔⵉⴱ ⴷ ⵓⵎⵉⴽⵙⵉⴽ, ⵎⴰⵛⴰ ⴰⵔ ⵉⵜⵜⴰⵡⵙ, ⵙ ⵜⵖⴰⵔⴰⵙⵜ 
ⵉⵕⵡⴰⵏ, ⴳ ⵓⵔⴳⴳⵉⴳ ⵏ ⵜⵎⵏⴰⴹⵜ ⴰⴽⴽⵯ, ⵎⴰⵏⴰⵢⴰ ⵉⴳⴰ ⵢⴰⵏ ⵓⵏⴱⴷⴰⴷ ⴰⴷⵙⵍⴰⵏ 
ⴰⴼⴰⴷ ⴰⴷ ⵏⴰⵡⴹ ⵢⴰⵏ ⵉⵎⴰⵍ ⴰⵙⵓⵍⴰⵏ ⴳ ⵉⵍⵍⴰ ⵓⴱⵓⵖⵍⵓ;
- ⵓⵙⵉⵡⵍ ⵅⴼ ⵜⵎⵍⴷⵉⵡⵉⵏ ⵏ ⵓⵙⵙⴰⵔⵓ ⴷ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ 
ⵏⴳⵔ ⵍⵎⵖⵔⵉⴱ, ⵏⵏⴰ ⵉⴳⴰⵏ ⴰⴳⴳⵓⵔ ⵏ ⵉⴼⵔⵉⵇⵢⴰ ⴷ ⵓⵎⴰⴹⴰⵍ, ⴷ ⵓⵎⵉⴽⵙⵉⴽ, 
ⵏⵏⴰ ⵉⴳⴰⵏ ⵜⴰⴷⵓⵙⵉ ⵜⴰⴷⵎⵙⴰⵏⵜ ⵉⵙⵓⴳⵔⵏ ⴳ ⵜⵎⵏⴰⴹⵜ ⵏ ⵡⴰⵎⵔⵉⴽ ⴰⵍⴰⵜⵉⵏⵉ 
ⴷ ⵉⴽⴰⵕⴰⵢⵉⴱⵏ;
- ⵓⵙⵎⴰⵢⵏⵓ ⵏ ⵓⴱⵓⵔⵣ ⵏ ⵉⴼⵔⴷⵉⵙⵏ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵙ ⵓⴷⵔⴰⵡ 
ⴰⵎⴰⵏⴰⵡ ⵉⴳ ⴰⴱⴰⵔⴰⵡ ⴳ ⵓⵙⴳⵔⴰⵡ ⵏ ⵓⵎⵙⴰⵡⴰⵍ ⴰⴱⵕⵍⴰⵎⴰⵏⵉ ⵉⴼⴼⵓⵙ-
ⵉⴼⴼⵓⵙ, ⵏⵏⴰ ⴳ ⵉⵡⵙⵏ ⵓⴳⴳⴰⵔ ⵏ ⵡⴰⴳⵏⴰⵔ ⴷ ⵎⵔⴰⵡ ⵏ ⵜⵏⵙⵙⵉⵅⴼⵜ ⴷ 
ⵓⵏⵙⵙⵉⵅⴼ ⴷ ⵉⴳⵏⵙⴰⵙⵏ ⵏ 40 ⵏ ⵡⴰⵡⴰⵏⴽ, ⵎⴽⵍⵍⵉ ⵓⵍⵖⵏ ⵉⵎⴷⵔⴰⵡⵏ, 
ⵙ ⵡⴰⵡⴰⵍⵎⵓⵏ, ⵙⴱⵔⵔⴽⵏ ⵙ ⵜⵙⵏⵜⴰⵢⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ, ⴰⴷ ⵜ ⵢⴰⵔⵉ ⴱⴰⴱ ⵏ ⵉⴳⵏⵡⴰⵏ, ⵏⵏⴰ ⵉⵡⴰⵜⵜⵙⵏ 
ⴰⵙⵙⴷⵓⵙ

ⵏ ⵡⴰⴷⴰⴼ ⵏ ⵉⵡⴰⵏⴽⵏ ⵏ ⵓⴼⵜⴰⵙ ⵙ ⵓⴳⴰⵔⴰⵡ ⴰⵟⵍⴰⵚⵉ, ⴰⵛⴽⵓ ⵉⴳⴰ ⵢⴰⵏ 
ⵓⵣⵓⵔⵜ ⵏ ⵓⵎⵢⴰⵡⴰⵙ ⵏ ⵉⴼⴼⵓⵙ-ⵉⴼⴼⵓⵙ ⵏⵏⴰ ⵉⵜⵜⴰⵡⵙⵏ ⴳ ⵓⵣⴷⴷⵓⵢ ⴷ 
ⵓⵙⴽⴰⵔ ⵏ ⵜⵍⴳⴳⵯⵉⵏ ⵏⴳⵔ ⵉⵡⴰⵏⴽⵏ ⵏ ⵉⴼⵔⵉⵇⵢⴰ ⴷ ⵉⵡⴰⵏⴽⵏ ⵉⵟⵍⴰⵚⵉⵏ ⴳ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵡⴰⵎⵔⵉⴽ ⴰⵍⴰⵜⵉⵏⵉ ⴷ ⴰⵢⵍⵍⵉ ⵉⵖⴰⵎⴰⵏ ⴳ ⵉⵡⴰⵏⴽⵏ ⵏ ⵉⵥⵥⵍⵎⴹ ⵏ ⵉⴼⵔⵉⵇⵢⴰ 
ⴷ ⵉⵎⵉⵏⴳ ⴰⵏⴰⵎⵎⴰⵙ.

ⴳ ⵓⵙⴳⴰ ⴰⴷ ⵏⵉⵜ, ⵉⵙⴽⵔ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵏⴳⵔ 
ⵜⵡⴰⵍⵉⵡⵉⵏ ⵏ ⴽⵟⵓⴱⵕ 2023 ⴷ ⵉⴱⵔⵉⵔ 2024 ⵉⵏⵎⵓⵇⵇⴰⵔⵏ ⵏ ⵙⵉⵏ 
ⵉⴼⵔⴷⵉⵙⵏ ⴰⴽⴷ ⵉⵡⴷⴰⵏ ⵓⵏⴱⵉⴹⵏ ⴷ ⵉⴷⵉⴱⵍⵓⵎⴰⵙⵉⵏ, ⴷ ⵉⵏⵙⵙⵉⵅⴼⵏ ⵏ 
ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⴷ ⵜⴰⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ ⵜⵉⵏ 
ⵓⵎⵏⵥⴰⵡ ⴷ ⵜⴳⵔⴰⵖⵍⴰⵏⵉⵏ, ⵉⵙⴱⵔⵔⴽ, ⴰⵙⵙ ⵏ ⵡⴰⴽⵕⴰⵙⵙ 07 ⴱⵕⴰⵢⵕ 
2024 ⵎⴰⵙⵙ ⴱⵍⴰⴷⵉⵎⵉⵔ ⴼⵔⴰⵏⴽⵓ ⴰⵎⴰⵔⵉ ⵏ ⵓⵎⴰⵡⵙⴰⵙ ⵏ ⵜⵖⴰⵡⵙⵉⵡⵉⵏ 
ⵏ ⴱⵕⵕⴰ ⴳ ⵜⴳⴷⵓⴷⴰⵏⵜ ⵏ ⴱⴰⵏⴰⵎⴰ, ⴰⵙⵙ ⵏ ⵓⵢⵏⴰⵙ 12 ⴱⵕⴰⵢⵕ 2024 
ⵉⵙⴱⵔⵔⴽ ⵎⴰⵙⵙ ⵊⵓⵏ ⴼⵕⵓⵏⵙⵡⴰ ⵏⴷⵓⵏⴳⵓ, ⴰⵏⵙⵙⵉⵅⴼ ⵏ ⵓⴳⵔⴰⵡ ⴰⵏⴰⵎⵓⵔ 
ⵏ ⵓⵎⵓⵜⵜⵉ ⴳ ⵜⴳⴷⵓⴷⴰⵏⵜ ⵏ ⵓⴳⴰⴱⵓⵏ, ⴰⵙⵙ ⵏ ⵓⵙⵉⵏⴰⵙ 13 ⴱⵕⴰⵢⵕ 2024 
ⵉⵙⴱⵔⵔⴽ ⴰⵏⴼⵍⵓⵙ ⴰⵎⴰⵜⴰⵢ ⵏ ⵓⵙⵇⵇⵉⵎ ⵏ ⵜⵎⵎⵙⵍⴰⵢⵜ ⴰⴱⴰⵃⵕⴰⵢⵏⵉ, 
ⵎⴰⵙⵙⴰ ⴽⴰⵔⵉⵎⴰ ⵎⵓⵃⵎⵎⴰⴷ ⵄⴱⴱⴰⵙ, ⵉⵙⴱⵔⵔⴽ ⵉⵍⵎⵎ ⴰⵙ ⵏ ⵡⴰⴽⵕⴰⵙ 
14 ⴱⵕⴰⵢⵕ 2024 ⵎⴰⵙⵙⴰ ⵜⴰⵏⵙⵙⵉⵅⴼⵜ ⵜⴰⵎⴰⵢⵏⵓⵜ ⵏ ⵍⴱⴰⵕⵍⴰⵏⴷⵉⵏⵓ, 
ⵎⴰⵙⵙⴰ ⴽⵔⵉⵙⵜⵉⵏⴰ ⵔⵉⵢⵉⵙ ⵀⵉⴷⴰⵍⴳⵓ, ⵍⵍⵉ ⵉⵙⴽⵔⵏ ⵢⴰⵏ ⵓⵙⵉⵊⵊ 
ⵉ ⵜⴳⵍⴷⵉⵜ ⴰⴼⴰⴷ ⴰⴷ ⵜⴰⵡⵙ ⴳ ⵜⵡⵓⵔⵉⵡⵉⵏ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ 
ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ ⵍⵍⵉ ⵉⵙⴱⵔⵔⴽ ⵓⵙⵇⵇⵉⵎ ⵓⵙⵙⴰⵏ ⵏ 15 
ⴷ 16 ⴱⵕⴰⵢⵕ 2024, ⴰⵙⵙ ⵏ ⵓⴽⵕⴰⵙ 14 ⴱⵕⴰⵢⵕ 2024 ⵉⵙⴱⵔⵔⴽ 
ⵎⴰⵙⵙ ⵔⵉⵜⵛⴰⵔⴷ ⵔⴰⴼⴰⵍⵓⵎⴰⵏⴰⵏⴰ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ 
ⵜⴳⴷⵓⴷⴰⵏⵜ ⵏ ⵎⴰⴷⴰⴳⴰⵙⴽⴰⵕ, ⴷ ⵎⴰⵙⵙ ⴼⴰⵢⵚⴰⵍ ⵍⴼⴰⵢⵣ, ⴰⵏⵙⵙⵉⵅⴼ ⵏ 
ⵓⵙⵇⵇⵉⵎ ⵏ ⵉⵏⵎⵖⵓⵔⵏ ⴰⵡⵕⴷⵓⵏⵉ, ⴰⵙⵙ ⵏ ⵓⴽⵡⴰⵙ 15 ⴱⵕⴰⵢⵕ ⵉⵙⴱⵔⵔⴽ 
ⵎⴰⵙⵙ ⴰⵎⴰⵙⵓⵏ ⵊⵉⴼⴰⵀ ⴽⵉⵏⴳⵉ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴰⴽⵉⵏⵉ, 
ⴷ ⵎⴰⵙⵙ ⵊⵉⵔⵉⵎⵢⴰ ⴽⴰⴱⴰⵏ ⴽⵓⵏⴳ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ 
ⴰⵍⵉⴱⵉⵔⵉ, ⴰⵙⵙ ⵏ ⵓⴽⵕⴰⵙ 06 ⵎⴰⵕⵙ 2025 ⵉⵙⴱⵔⵔⴽ ⵜⴰⵎⵙⵇⴰⴷⵜ 
ⵜⴰⴳⵏⵙⴰⵙⵜ ⵜⵓⵙⵍⵉⴷⵜ ⵏ ⴽⴰⵏⴰⴹⴰ ⴳ ⵜⴳⵍⴷⵉⵜ, ⵎⴰⵙⵙⴰ ⵉⵥⴰⴱⵉⵍ ⴼⴰⵍⵓ, 
ⴷ ⵓⵏⵙⵙⵉⵅⴼ ⵏ ⵓⴱⵔⵙⵉⵔⴰ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵓⵡⴰⵏⴽ ⵏ 
ⵓⴽⵓⵡⵉⵜ, ⵎⴰⵙⵙ ⵊⴰⵙⵉⵎ ⵎⵓⴱⴰⵕⴰⴽ ⵍⵎⵓⴱⴰⵕⴰⴽⵉ, ⴷ ⵎⴰⵙⵙ ⵍⵉⵙⵍⵉ 
ⴱⴰⵊⴰ, ⴰⵎⵙⵇⴰⴷ ⵏ ⵜⴳⴷⵓⴷⴰⵏⵜ ⵏ ⵓⴼⵉⵍⵉⴱⴱⵉⵏ ⵓⵖⵣⵉⵏ ⴳ ⵜⴳⵍⴷⵉⵜ.

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵉⵍⵍⴰ, ⴳ ⵓⵣⵎⵣ ⴰⴷ ⵏⵉⵜ, ⵓⵙⵏⵎⵉⵍⵉ ⵏ ⵉⵎⵓⵙⵙⵓⵜⵏ ⵉⵙⴳⴰⵡⴰⵏⵏ ⴷ 
ⵉⴳⵔⴰⵖⵍⴰⵏⵏ, ⵏⵏⴰ ⵉⴳⴰ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵜⴳⵍⴷⵉⵜ ⵏ ⵍⵎⵖⵔⵉⴱ 
ⴷ ⵜⵣⵍⵖⴰ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴷ ⵜⵎⵎⵙⵍⴰⵢⵜ ⴷ ⵉⵙⵇⵇⵉⵎⵏ ⵜⵏ 
ⵉⵔⵡⴰⵙⵏ ⴳ ⵉⴼⵔⵉⵇⵢⴰ ⴷ ⵉⵎⵉⵏⴳ ⴰⵏⴰⵎⵎⴰⵙ ⴷ ⵉⵥⵥⵍⵎⴹ ⵏ ⵉⴼⵔⵉⵇⵢⴰ 
ⴷ ⵓⵙⴳⵔⴰⵡ ⵏ ⵓⵎⵙⴰⵡⴰⵍ ⵉⴼⴼⵓⵙ-ⵉⴼⴼⵓⵙ, ⴰⴳⵔⴰⵡ ⴰⴱⵕⵍⴰⵎⴰⵏⵉ ⵏ 
ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ ⴷⴷⵓ ⵜⵎⴰⵜⴰⵔⵜ: “ⴰⵎⵢⴰⵡⴰⵙ ⵉⴼⴼⵓⵙ-
ⵉⴼⴼⵓⵙ: ⵜⵉⵍⴰⵍⴰ ⵏ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵉⵏ ⴷ ⵜⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ 
ⵜⵉⵙⴳⴰⵡⴰⵏⵉⵏ ⴷ ⵜⵎⵏⵥⴰⵡⵉⵏ ⴳ ⵉⴼⵔⵉⵇⵢⴰ ⴷ ⵉⵎⵉⵏⴳ ⴰⵏⴰⵎⵎⴰⵙ ⴷ 
ⵉⵥⵥⵍⵎⴹ ⵏ ⵉⴼⵔⵉⵇⵢⴰ ⴷ ⵡⴰⵎⵔⵉⴽ ⴰⵍⴰⵜⵉⵏⵉ ⴳ ⵓⵙⵙⴷⵓⵙ ⵏ ⵉⴷⵔⴰⵡⵏ 
ⵉⵙⵜⵔⴰⵜⵉⵊⵉⵢⵉⵏ ⴷ ⵓⵙⵎⴰⴷ ⴷ ⵓⵙⵉⴷⴼ ⴷ ⵜⴳⵎⵉ ⵜⴰⵎⴳⵔⵓⵜ”, ⴳ ⵓⵙⵖⵉⵎ ⵏ 
ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵕⵕⴱⴰⵟ, ⴰⵙⵙ ⵏ 15 ⴷ 16 ⴱⵕⴰⵢⵕ 2024.

ⵉⵜⵜⵡⴰⴳⴳ ⴰⵎⵓⵙⵙⵓ ⴰⴷ, ⵏⵏⴰ ⴳ ⵜⵉⵡⵙ 30 ⵏ ⵜⵏⵙⵙⵉⵅⴼⵜ ⴷ ⵓⵏⵙⵙⵉⵅⴼ 
ⵏ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⴷ ⵜⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ 
ⵜⵙⴳⴰⵡⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ, ⴰⵛⴽⵓ ⵜⵍⵍⴰ ⵢⴰⵜ ⵜⵉⵔⴰⵜ ⵉⵙⵙⴰⵔⵏ ⵅⴼ 
ⵓⵙⵙⴷⵓⵙ ⵏ ⵓⵣⴷⴷⵓⵢ ⴷ ⵓⵎⵛⴰⵡⴰⵕ ⴷ ⵓⵙⵏⴼⵍ ⵏ ⵉⵎⵏⴰⴷⵏ ⴷ ⵉⵔⵉⵎⵏ ⵅⴼ 
ⵜⵖⴰⵡⵙⵉⵡⵉⵏ ⵜⵉⵙⵜⵔⴰⵜⵉⵊⵉⵢⵉⵏ ⵏ ⵡⴰⵙⴰ, ⵣⵡⵓⵔⵏⵜ ⴰⵙⵏⵜ ⵜⵎⵓⴽⵔⵉⵙⵉⵏ ⵏ 
ⵜⴳⵎⵉ ⴷ ⵓⵎⵓⵜⵜⵉ ⴰⴷⵎⵙⴰⵏ ⴷ ⵜⵙⵖⵏⵣⵉⵜ ⴷ ⵓⵙⵙⴰⵔⵓⵜⵏ ⴷ ⵜⴻⵜⵉⴽⵏⵓⵍⵓⵊⵉⵜ 
ⴷ ⵓⵙⵍⵍⵡⵉ ⴷ ⵜⵏⴼⵔⵓⵜ ⵜⴰⵎⵥⴹⴰⵕⵜ ⴷ ⵜⴷⵓⵙⴰⵏⵜ ⴷ ⵓⵎⵙⴰⴷⵓⵔ ⴷ ⵡⵉⵏ 
ⵡⴰⵎⴰⵏ, ⴷ ⵓⵙⴽⴰⵔ ⴷ ⵓⵙⵓⴼⵖ ⵏ ⵉⵙⵖⵍⴰⴼ ⴷ ⵜⵙⵓⵎⴰⵔ ⴷ ⵜⵖⵜⴰⵙⵉⵏ ⵏ 
ⵜⵉⴷⵜ ⴰⴼⴰⴷ ⴰⴷ ⴷ ⴰⴳⴳⵯⵏⵜ ⵜⵉⵍⴰⵍ ⵏ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⴷ ⵜⵎⵓⵏⵉⵏ 
ⵜⵉⴱⵕⵍⴰⵎⴰⵏⵉⵢⵉⵏ ⴷ ⵜⵙⴳⴰⵡⴰⵏⵉⵏ ⴷ ⵜⵎⵏⵥⴰⵡⵉⵏ ⴳ ⵉⴼⵔⵉⵇⵢⴰ ⴷ ⵉⵎⵉⵏⴳ 
ⴰⵏⴰⵎⵎⴰⵙ ⴷ ⵉⵥⵥⵍⵎⴹ ⵏ ⵉⴼⵔⵉⵇⵢⴰ ⴷ ⵜⵙⴳⴰ ⵏ ⵡⴰⵎⵔⵉⴽ ⴰⵍⴰⵜⵉⵏ, ⴳ 
ⵓⵙⵙⵔⵇⴱ ⴷ ⵓⵙⵙⴷⵓⵙ ⵏ ⵉⴷⵔⴰⵡⵏ ⵉⵙⵜⵔⴰⵜⵉⵊⵉⵏ ⴳ ⵎⴰⵕⵕⴰ ⵜⵉⵎⵏⴰⴷ 
ⵜⵉⴷⵎⵙⴰⵏⵉⵏ ⴷ ⵜⵏⴰⵎⵓⵏⵉⵏ ⴷ ⵜⵏⴼⴳⴰⵏⵉⵏ, ⵎⴰⵏⴰⵢⴰ ⵔⴰⴷ ⵢⴰⵡⵉ ⵖⵔ ⵜⴳⵎⵉ 
ⵜⴰⵏⴳⵔⴰⵡⵜ ⴷ ⵓⵙⵎⴰⴷ ⴷ ⵓⵙⵉⴷⴼ, ⴷ ⵓⵙⵙⵕⵚⵓ ⵏ ⵡⴰⵏⵏⴰⵍⵏ ⵏ ⵓⵎⵢⴰⵡⴰⵙ 
ⴷ ⵜⵡⵉⵙⵉ ⴷ ⵜⵏⴼⵔⵓⵜ ⴷ ⵓⵔⴳⴳⵉⴳ ⴷ ⵓⴱⵓⵖⵍⵓ.

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵢⵓⵛⴽⴰ ⴷ ⴳ ⵜⵏⵎⵎⴰⵍⵜ ⵜⴰⵎⴳⴳⴰⵔⵓⵜ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ 
ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ:

- ⵜⵓⵍⵖⴰ ⴷ ⵓⵙⴱⵔⵔⴽ ⵙ ⵜⵙⵏⵜⴰⵢⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⴳ 
ⵉⵙⵡⵉⵔ ⴰⴳⵔⴰⵖⵍⴰⵏ ⵏⵏⴰ ⵉⵡⴰⵜⵙⵏ ⴰⵙⵙⴷⵓⵙ ⵏ ⵜⵎⵉⵣⴰⵔ ⵏ 
ⵓⴼⵜⴰⵙ ⵙ ⵓⴳⴰⵔⵓ ⴰⵟⵍⴰⵚⵉ, ⴷ ⵉⵙ ⴷ ⵉⵇⵇⴰⵏ ⴰⴷ ⵏⵙⵎⴽⵍ 
ⵜⵉⴷⵔⵙⵉ ⵏ ⵜⵓⵚⴽⵉⵡⵉⵏ ⵜⵉⵏⴰⴷⴷⴰⵡⵉⵏ ⴷ ⵓⵙⵙⴰⵔⵓ ⴳ ⵜⵙⴳⴰ ⵏ 
ⵓⴳⴰⵔⵓ ⴰⵟⵍⴰⵚⵉ ⴳ ⵉⴼⵔⵉⵇⵢⴰ;

- ⵉⵙⵉⵡⵍ ⵅⴼ ⵎⴰⵙ ⵜⴳⴰ ⵜⵙⵏⵜⴰⵢⵜ ⴰⴷ, ⵏⵏⴰ ⵉⵡⴰⵜⵙⵏ ⴰⵙⴽⴰⵔ ⵏ 
ⵢⴰⵏ ⵓⵙⴰⵜⵉ ⴰⵎⵔⵙⴰⵍ ⵉⴷⵓⵙⵏ ⵏⵏⴰ ⵉⵙⵎⵓⵏⵏ 23 ⵏ ⵜⵎⵉⵣⴰⵔ ⵏ 
ⵓⵎⵏⵥⴰⵡ ⵉⵜⵜⴰⴳⴳⵯⴰⵏ ⵅⴼ ⵓⴳⴰⵔⵓ ⴰⵟⵍⴰⵚⵉ, ⵜⵥⴹⴰⵕ ⴰⴷ ⵜⵙⴽⵔ 
ⴳ ⵜⵎⵏⵉⴷⵜ ⵜⴰⵟⵍⴰⵚⵉⵜ ⵏ ⵍⵎⵖⵔⵉⴱ ⵢⴰⵏ ⵓⵙⵔⵙ ⵏ ⵓⵙⵙⴷⵓⵙ ⵏ 
ⵓⵣⴷⴷⵓⵢ ⴰⵍⵓⵊⵉⵙⵜⵉ ⴳ ⵓⵙⵡⵉⵔ ⴰⵏⵉⵍⴰⵏ ⴷ ⵡⵉⵏ ⵉⴳⵏⵏⴰ ⴰⴼⴰⴷ 
ⴰⴷ ⵉⵡⵀⵏ ⵓⵙⵏⴼⵍ ⵏ ⵜⵏⵣⵣⵓⵜⵉⵏ ⴷ ⵓⵙⵙⴰⵍⵉ ⵏ ⵉⵎⴰⵙⵙⵏ ⵏ 
ⵓⵙⴽⵛⵎ ⵏ ⵉⵙⵙⴰⵔⵓⵜⵏ ⵙⴳ ⵉⵡⴰⵏⴽⵏ ⵏ ⵢⵉⴼⴼⵓⵙ ⴷ ⵓⵙⵉⴷⵙ 
ⵏ ⵉⵙⴷⴷⵉⵜⵏ ⵏ ⵓⴼⴰⵔⵙ ⴷ ⵏⵏⴰ ⵉⵙⴽⴰⵔⵏ ⴰⵢⴷⴰ ⵙⴳ ⵉⵙⵓⴳⴰⵎ 
ⵏ ⵜⵎⵜⵜⵉⵡⵉⵏ ⵜⵉⵎⵣⵡⵓⵔⴰ, ⵙⵍⴰⵡⴰⵏ ⴰⴽⴽⵯ ⴳ ⵓⵙⴰⵢⵔⴰⵔ 
ⴰⵊⵢⵓⴷⵎⵙⴰⵏ ⵉⴼⵔⵉⵇⵉ ⵏⵏⴰ ⵉⵍⵍⴰⵏ ⴷ ⵜⵙⴳⴰ ⵏ ⵢⵉⵎⵉⵏⴳ ⴰⵏⴰⵎⵎⴰⵙ 
ⴷ ⵉⵥⵥⵍⵎⴹ ⵏ ⵉⴼⵔⵉⵇⵢⴰ ⴷ ⵜⵙⴳⴰ ⵜⴰⵎⵔⵉⴽⵍⴰⵜⵉⵏⵉⵜ ⵍⵍⵉ ⴳ 
ⵍⵍⴰⵏⵜ ⵜⵎⵜⵜⵉⵡⵉⵏ ⴷ ⵉⵙⵓⴳⴰⵎ ⵉⵎⵣⵡⵓⵔⴰ ⴳ ⵓⵎⴰⴹⴰⵍ;

-  ⵜⴰⵖⵓⵔⵉ ⵉ ⵉⵡⴷⴰⵏ ⴰⴷ ⵙⵎⵓⵇⵇⵓⵍⵏ ⵙ ⵜⵙⵏⵜⴰⵢⵉⵏ ⴰⴷ ⴰⴼⴰⴷ 
ⴰⴷ ⵢⵉⵍⵉ ⵓⵣⴷⴷⵓⵢ ⴷ ⵓⵎⵢⴰⵡⴰⵙ ⴷ ⵜⵡⵉⵙⵉ ⵏ ⵉⴼⴼⵓⵙ-
ⵉⴼⴼⵓⵙ ⵏⴳⵔ ⵜⵎⵉⵣⴰⵔ ⵏ ⵉⴼⵔⵉⵇⵢⴰ ⴷ ⵓⵎⴰⴹⴰⵍ ⵏ ⵢⵉⵎⵉⵏⴳ 
ⴰⵏⴰⵎⵎⴰⵙ ⴷ ⵉⵥⵥⵍⵎⴹ ⵏ ⵉⴼⵔⵉⵇⵢⴰ ⴷ ⵡⴰⵎⴽⵔⵉⴽ ⴰⵍⴰⵜⵉⵏⵉ 
ⴷ ⵉⴽⴰⵕⴰⵢⵉⴱⵏ ⴳ ⵓⵙⵡⵉⵔ ⵏ ⵙⵉⵏ ⵉⴼⵔⴷⵉⵙⵏ ⴷ ⵓⵙⵙⴷⵓⵙ 
ⵏ ⵉⵎⴰⵙⵙⵏ ⵏ ⵓⵙⵉⴷⴼ ⴰⵙⴳⴰⵡⴰⵏ ⴷ ⵜⵖⴰⵔⴰⵙⵉⵏ ⵏ ⵓⵎⵢⴰⵡⴰⵙ 
ⴰⵡⵏⴹⴰⵏ ⵙⵍⴰⵡⴰⵏ ⴰⴽⴽⵯ ⴳ ⵉⴳⵔⴰⵏ ⵉⵣⴷⵉⵏ ⴰⴽⴷ ⵓⴹⴰⴽⴰⵍ ⵏ ⵓⴱⴰⴹ 
ⴷ ⵜⵏⴼⵔⵓⵜ ⵜⴰⵎⵙⴰⴷⵓⵔⵜ ⴷ ⵜⵎⵥⴹⴰⵕⵜ ⴷ ⵜⴷⵓⵙⴰⵏⵜ ⴷ ⵓⵙⵏⴼⵍ 
ⴰⴷⵎⵙⴰⵏ ⴷ ⵜⴳⵎⵉ ⵜⴰⵙⵓⵍⴰⵏⵜ ⴷ ⵓⵣⴷⴷⵓⵢ ⴷ ⵓⵎⵛⴰⵡⴰⵕ ⵉⵙⵓⵍⵏ 
ⴳ ⵜⵖⴰⵔⴰⵙⵉⵏ ⵜⵉⵎⵔⵙⴰⵍⵉⵏ ⵉⵙⵓⵍⵏ.

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵉⵙⴽⵔ ⵎⴰⵙⵙ ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵓⵣⵎⵣ 
ⵍⵍⵉⴳ ⵉⵍⵍⴰ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ ⴽⵔⴰ 
ⵏ ⵉⵏⵎⵓⵇⵇⴰⵔⵏ ⵏ ⵙⵉⵏ ⵉⴼⵔⴷⵉⵙⵏ ⴷ ⵉⵡⴷⴰⵏ ⵓⵏⴱⵉⴹⵏ ⴷ ⵉⴷⵉⴱⵍⵓⵎⴰⵙⵉⵏ 
ⴷ ⵉⵏⵙⵙⵉⵅⴼⵏ ⵏ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⴷ ⵜⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ 
ⵜⵉⵏⵎⵏⴰⴹⵉⵏ ⴷ ⵜⵎⵏⵥⴰⵡⵉⵏ ⴷ ⵜⴳⵔⴰⵖⵍⴰⵏⵉⵏ.

ⵎⴽⵍⵍⵉ ⵉⵙⴽⵔ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴷ ⵓⵙⵇⵇⵉⵎ ⵏ ⵉⵎⵓⵔⴰ 
ⵙ ⵓⴷⵔⴰⵡ ⴷ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵓⵙⵇⵇⵉⵎ ⵏ ⵓⵕⵓⴱⴱⴰ ⴰⵙⵙ ⵏ 05 
ⵎⴰⵕⵙ 2024 ⵢⴰⵜ ⵜⵉⵏⴰⵡⵜ ⵅⴼ ⵓⵙⵓⵜⵜⴳ ⵏ ⵜⵎⵔⵙⵍⵜ ⵜⴰⴱⵕⵍⴰⵎⴰⵏⵉⵜ ⵉ 
ⵉⵣⵔⴼⴰⵏ ⴳ ⵓⵙⴰⵜⵉ ⵏ ⵓⵖⴰⵡⴰⵙ “ⴰⵏⵏⴰⵍ ⴷ ⵓⵙⵏⴰⵍ ⵏ ⵜⵉⵍⴰⵍ ⵏ ⵓⴱⵕⵍⴰⵎⴰⵏ ⴳ 
ⵓⵙⵙⴷⵓⵙ ⵏ ⵜⴷⵉⵎⵓⵇⵔⴰⵜⵉⵜ ⴳ ⵍⵎⵖⵔⵉⴱ ⴳ ⵉⵙⴳⴳⵯⴰⵙⵏ ⵏ 2020-2024, 
ⵉⵡⵙⵏ ⴳ ⵜⵉⵏⴰⵡⵜ ⴰⴷ ⵉⴳⵎⴰⵎⵏ ⵏ ⵓⵙⵇⵇⵉⵎ ⵏ ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⴷ 
ⵉⵎⵓⵣⴰⵢⵏ ⴷ ⵉⴽⴰⴷⵉⵎⵉⵏ ⴷ ⵉⴳⵏⵙⴰⵙⵏ ⵙⴳ ⵜⵙⵇⵇⵉⵎⵜ ⵏ ⴱⵉⵏⵉⵣⵢⴰ ⴷ 
ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵓⵙⵇⵇⵉⵎ ⵏ ⵓⵕⵓⴱⴱⴰ ⴷ ⵜⵎⵓⵏⵜ ⵜⴰⵡⵕⵓⴱⴱⵉⵜ ⴳ 
ⵍⵎⵖⵔⵉⴱ, ⵏⵏⴰ ⴷ ⵉⵙⵙⵓⴳⴳⴰⵏ ⵜⵉⵖⴰⵡⵙⵉⵡⵉⵏ ⵜⵉⵅⴰⵜⴰⵔⵉⵏ ⵏⵏⴰ ⵉⵡⴰⵜⵜⵙⵏ 
ⴰⵙⴱⵓⵖⵍⵓ ⵏ ⵓⵣⵣⵔⴰⴼ ⵉⵍⴰⵏ ⵜⴰⵖⴰⵔⴰ, ⴷ ⵓⵙⵙⴷⵓⵙ ⵏ ⵜⵣⵎⵎⴰⵔ ⵏ 
ⵉⴱⵕⵍⴰⵎⴰⵏⵉⵏ ⴷ ⵉⵎⵙⵜⴳⴳⴰⵔⵏ ⴳ ⵓⵙⵇⵇⵉⵎ ⵏ ⵉⵎⵓⵔⴰ ⴷ ⵉⵎⵛⵛⵉⵡⴰⵕ ⴳ 
ⵢⵉⴳⵔ ⵏ ⵓⵙⵓⵜⵜⴳ ⵏ ⵉⵣⵔⴼⴰⵏ.

ⴳ ⵓⵎⴰⵍⵓ ⵏ ⵜⵖⴰⵔⴰⵙⵜ ⴰⴷ ⵏⵉⵜ ⴳ ⵉⵍⵍⴰ ⵓⵙⵎⵓⵙⵙⵓ ⴰⵙⵓⵍⴰⵏ ⵅⴼ ⵡⴰⵏⵏⴰⵍ 
ⵏ ⵜⴷⵉⴱⵍⵓⵎⴰⵙⵉⵜ ⵜⴰⵏⴰⵎⵓⵔⵜ ⴳ ⵎⴰⵕⵕⴰ ⵓⴳⴳⵓⴳⵏ ⵏⵏⵙ, ⵜⴳⴰ ⵜⵢⴰⴼⵓⵜ ⵏ 
ⵜⵡⴰⵍⴰ ⵏ ⵉⴱⵔⵉ 2024 ⵜⴰⴷ ⵉⴱⵓⵖⵍⴰⵏ ⵏⵏⴰ ⴳ ⵉⵡⵙⵏ ⵎⴰⵕⵕⴰ ⵉⴼⵔⴷⵉⵙⵏ 
ⵏ ⵓⵙⵇⵇⵉⵎ, ⵎⵉⵏⵣⵉ ⵉⵙⵓⵍ ⵓⵙⵇⵇⵉⵎ ⴳ ⵓⴱⵔⵉⴷ ⵏ ⵓⵙⵙⴷⵓⵙ ⵏ ⵓⵎⵢⴰⵡⴰⵙ 
ⴰⴱⵕⵍⴰⵎⴰⵏⵉ ⵏⴳⵔ ⵙⵉⵏ ⵉⴼⵔⴷⵉⵙⵏ ⴷ ⵓⴳⴳⴰⵔ ⴳ ⵜⵓⴳⵜ ⵏ ⵜⵙⴳⵉⵡⵉⵏ 
ⵜⵉⵊⵢⵓⵙⵔⵜⴰⵏⵉⵏ ⵉⵡⴰⵜⵜⵙ ⴰⵎⵣⴰⵖ ⵅⴼ ⵜⵖⴰⵡⵙⵉⵡⵉⵏ ⵜⵉⵙⵜⵔⴰⵜⵉⵊⵉⵢⵉⵏ 
ⵙⵓⴳⵔⵏⵉⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴳ ⵢⴰⵏ ⵓⵏⴳⵔⴰⵡ ⴰⴷⵉⴱⵍⵓⵎⴰⵙⵉ 
ⴰⵏⴰⵎⵓⵔ, ⴷⴷⵓ ⵜⵏⴰⵔⴰ ⵜⵓⵏⵥⵉⵥⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ 
ⵡⵉⵙ ⵚⴹⵉⵚ, ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵜⵣⵡⵓⵔ ⴰⵙⵏⵜ 
ⵜⵖⴰⵡⵙⴰ ⵜⴰⵏⴰⵎⵓⵔⵜ.

ⴳ ⵓⵙⴰⵜⵉ ⴰⴷ ⵏⵉⵜ, ⵉⴱⵓⵔⵣ ⵎⴰⵙⵙ ⵏⵏⵉⵄⵎⴰ ⵎⵢⴰⵕⴰ ⵙ ⵡⵓⴷⴷⵓⵔ ⵍⵍⵉⴳ 
ⵉⴳⴰ ⴰⴳⵏⵙⴰⵙ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ, 
ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⴳ ⵜⴼⵓⴳⵍⴰ ⵏ ⵓⵙⴱⴷⴻⴷ ⵏ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵓⵏⵙⵙⵉⵅⴼ ⵏ ⵜⵎⵓⵏⵜ ⵏ ⵉⴳⵓⵎⴰⵎⵏ ⵏ ⵍⵇⵓⵎⵓⵕ, ⵎⴰⵙⵙ ⵖⴰⵣⴰⵍⵉ ⵄⵓⵜⵎⴰⵏⵉ, 
ⵍⵍⵉ ⵉⵜⵜⵡⴰⴳⴳⵏ ⴰⵙⵙ ⵏ 24 ⵎⴰⵢⵢⵓ 2024 ⴳ ⵜⵎⴰⵥⵓⵏⵜ ⵎⵓⵕⵓⵏⵉ, ⵉⵙⴱⵓⵔⵣ 
ⵎⴰⵙⵙ ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⴰⴷ ⵉⵙⵙⴰⵡⴹ ⵉ ⵎⴰⵙⵙ ⴰⵏⵙⵙⵉⵅⴼ ⴰⵣⵓⵍ 
ⴷ ⵓⵙⵙⵔⵖⵓⴷ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ 
ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵙ ⵜⵎⵍⴷⴰ ⵏ ⵓⵙⵜⴰⵢ ⵏⵏⵙ ⴰⴷ 
ⵉⴳ ⴰⵏⵙⵙⵉⵅⴼ ⵏ ⵜⵎⴰⵣⵉⵔⵜ ⴰⴷ ⵜⴰⴳⵯⵎⴰⵜ, ⵉⵙⵙⵍⴽⵎ ⴰⵙ ⵓⵍⴰ ⴰⵏⴰⵔⵓⵣ 
ⵏ ⴱⴰⴱ ⵏ ⵡⴰⴷⴷⵓⵔ ⵙ ⵓⵎⵓⵔⵙ ⴷ ⵜⵓⵍⵍⵓⵖⵜ ⴳ ⵜⵡⵓⵔⵉ ⵏⵏⵙ ⵉⴼⵓⵍⴽⵉⵏ. 
ⵎⴽⵍⵍⵉ ⵉⵏⵏⴰ ⵉⵙ ⵜⵃⵉⵢⵍ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⴰⵔ ⵜⴱⴱⴰⴳ, ⵙ ⵜⵏⴰⵔⴰ 
ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵔⵏⵓ 
ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⴰⴷ ⵜⵙⵙⴰⵍⵉ ⵉⵎⵢⴰⵙⵙⴰⵜⵏ ⵉⵥⵍⵉⵏ ⵉⵍⵍⴰⵏ 
ⵏⴳⵔ ⵜⵎⵉⵣⴰⵔ ⵜⴰⵢⵜⵎⴰⵜⵉⵏ ⵙ ⵙⵏⵜⴰ, ⴰⴼⴰⴷ ⴰⴷ ⵍⴽⵎⵏ ⵎⴰⵕⵕⴰ ⵉⴳⵔⴰⵏ ⵏⵏⵏⴰ 
ⴳ ⵉⵡⵉⵏⵜ ⵜⵎⵉⵣⴰⵔ ⵙ ⵙⵏⴰⵜ.

ⵉⵙⴱⵔⵔⴽ ⵎⴰⵙⵙ ⴰⵏⵙⵙⵉⵅⴼ ⵏ ⵜⵎⵓⵏⵜ ⵏ ⵉⴳⵎⵓⵎⵏ ⵏ ⵍⵇⵓⵎⵓⵕ ⵎⴰⵙⵙ 
ⴰⵏⵙⵙⵉⵅⴼ ⵏ ⵓⵙⵇⵇⵉⵎ, ⵢⵉⵏⵉ ⴰⵙ ⵎⴰⵙ ⵉⴱⵓⵔⵣ ⵙ ⵜⴷⵔⴰⵡⵜ ⴷ ⵓⴷⵡⴰⵙ ⵏ 
ⵉⵎⵢⴰⵙⵙⴰⵜⵏ ⵍⵍⵉ ⵉⵣⴷⵉⵏ ⵏⴳⵔ ⵜⴰⵎⵓⵏⵜ ⵏ ⵉⴳⵎⵓⵎⵏ ⵏ ⵍⵇⵓⵎⵓⵕ ⴷ ⵜⴳⵍⴷⵉⵜ 
ⵏ ⵍⵎⵖⵔⵉⴱ, ⴷⴷⵓ ⵓⵏⵀⵍⵍⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⵙ ⵡⵉⵙ 
ⵚⴹⵉⵚ ⴰⴷ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵉⵏⵏⴰ ⵎⴰⵙ ⴱⴰⵀⵔⴰ 
ⵉⵣⵔⴽ ⵎⴰ ⵉⵜⵜⴳⴳ ⴱⴰⴱ ⵏ ⵡⴰⴷⴷⵓⵔ ⴰⴼⴰⴷ ⴰⴷ ⵉⵙⵙⴰⵍⵉ ⵉⵎⵢⴰⵙⵙⴰⵜⵏ 
ⵏⴳⵔ ⵜⵎⵉⵣⴰⵔ ⵜⴰⵢⵜⵎⴰⵜⵉⵏ ⵙ ⵙⵏⴰⵜ, ⴷ ⵜⵓⴳⴳⴰⵙ ⵍⵍⵉ ⵏⵏ ⵉⴳⴰ ⴷ ⵜⵙⵏⵜⴰⵢ 
ⵏ ⴱⴰⴱ ⵏⵡⴰⴷⴷⵓⵔ ⵉⵙⵓⵍⵏ ⵅⴼ ⵡⴰⵏⵏⴰⵍ ⵏ ⵜⴳⵎⵉ ⴳ ⵉⴼⵔⵉⵇⵢⴰ ⴳ ⵎⴰⵕⵕⴰ 
ⵉⵙⵡⵉⵔⵏ ⵉⵙⵔⵜⴰⵏⵏ ⴷ ⵉⴷⵎⵙⴰⵏⵏ ⴷ ⵉⵏⴼⴳⴰⵏⵏ.

 ⵎⴽⵍⵍⵉ ⵉⵙⴽⵔ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⴳ ⵜⵡⴰⵍⴰ ⴰⴷ ⵏⵉⵜ ⵢⴰⵏ 
ⵓⵙⵉⵊⵊ ⵏ ⵜⵡⵓⵔⵉ ⵖⵔ ⵜⴳⴷⵓⴷⴰⵏⵜ ⵏ ⴱⴰⵏⴰⵎⴰ ⵍⵍⵉⴳ ⵜ ⵉⴷ ⵜⵍⴽⵎ ⵢⴰⵜ 
ⵜⴱⵔⴰⵜ ⵜⴰⵏⴼⴽⴰⵢⵜ ⵙⴳ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵡⴰⵎⵔⵉⴽ ⴰⵍⴰⵜⵉⵏ ⴷ 
ⵉⴽⴰⵕⴰⵢⵉⴱⵏ, ⵜⵜⵡⴰⵙⴳⵎⴰⴹ ⴳ ⵓⵙⵉⵊⵊ ⴰⴷ ⵢⴰⵏ ⵜⵎⵢⴰⵇⵇⴰⵏⵜ ⵏ ⵓⵎⵢⴰⵡⴰⵙ 
ⵏⴳⵔ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴷ ⵓⴱⵕⵍⴰⵎⴰⵏ ⵏ ⵡⴰⵎⵔⵉⴽ ⴰⵍⴰⵜⵉⵏⵉ ⴷ 
ⵉⴽⴰⵕⴰⵢⵉⴱⵏ ⵅⴼ “ⵜⵙⴷⵍⵉⵙⵜ ⵏ ⵓⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ”, 
ⵢⵉⵍⵉ ⴳ ⵜⵎⵙⵙⴽⵜⵉⵜ ⵎⴰⵙ ⴷ ⵉⵇⵇⴰⵏ ⵓⵙⴱⴰⵔⴰⵡ ⵏ ⵜⵉⵍⴰⵍ ⵏ ⵜⵙⴷⵍⵉⵙⵜ 
ⴰⴼⴰⴷ ⴰⴷ ⵜⴳ ⵢⴰⵜ ⵜⴷⴰⴱⵓⵜ ⵏ ⵓⵎⵢⴰⵡⴰⴹ ⵏⴳⵔ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⵏ 
ⵡⴰⵡⴰⵏⴽⵏ ⵉⴳⵎⴰⵎⵏ ⴳ ⵓⴱⵕⵍⴰⵎⴰⵏ ⵏ ⵡⴰⵎⵔⵉⴽ ⴰⵍⴰⵜⵉⵏ ⴷ ⵉⴽⴰⵕⴰⵢⵉⴱⵏ ⴷ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵓⴱⵕⵍⴰⵎⴰⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵉⵎⵔⵡⴰⵙⵏ ⵏⵏⵙⵏ ⴳ ⵉⴼⵔⵉⵇⵢⴰ ⴷ 
ⵉⵎⵉⵏⴳ ⴰⵏⴰⵎⵎⴰⵙ ⴷ ⵉⵥⵥⵍⵎⴹ ⵏ ⵉⴼⵔⵉⵇⵢⴰ.

 ⵎⴽⵍⵍⵉ ⴷ ⵢⵓⵙⴰ ⴳ ⵜⵎⵢⴰⵇⵇⴰⵏⵜ ⵎⴰⵙ ⴷ ⵢⵓⵛⴽⴰ ⵡⴰⵡⵜⵜⴰⵙ ⴰⴷ ⴳ 
ⵓⵙⴰⵜⵉ ⵏ ⵜⵉⵔⴰⵜ ⵏ ⵜⵎⵣⴰⵔ ⵙ ⵙⵏⴰⵜ ⴰⴷ ⵙⵙⴷⵓⵙⵏⵜ ⴰⴷⵖⴰⵔ ⵏ ⵓⵙⴰⵢⵔⴰⵔ 
ⴰⴷ ⵃⵎⴰ ⴰⴷ ⵢⵉⵍⵉ ⴳ ⵓⵙⵡⵉⵔ ⵏ ⵢⵉⵙⵎ ⴰⴳⵍⴷⴰⵏ ⴰⴳⵯⵔⵔⴰⵎ ⵏ ⴱⴰⴱ ⵏ 
ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵔⵏⵓ ⴱⴰⴱ ⵏ 
ⵉⴳⵏⵡⴰⵏ ⵢⴰⵡⵙ ⴰⵙ, ⴰⴼⴰⴷ ⴰⴷ ⵉⴳ ⵢⴰⵏ ⵓⴷⵖⴰⵔ ⵏ ⵓⵙⵓⵙⵙⵏ ⵙ ⵜⴷⵍⵙⴰ 
ⴷ ⵓⵎⵣⵔⵓⵢ ⴷ ⵜⵖⵔⵎⴰ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⵉⴳ ⵢⴰⵏ ⵓⵙⴰⵢⵔⴰⵔ ⵏ 
ⵓⵙⵙⵕⵚⵓ ⵏ ⵡⴰⵢⴷⴰ ⴰⴷⵍⵙⴰⵏ ⴷ ⵓⵏⴼⴳⴰⵏ ⵉⵙⵙⴰⵔⵏ ⵏⵏⴰ ⵉⴱⴷⴷⵏ ⵅⴼ 
ⵡⴰⵜⵉⴳⵏ ⴷ ⵉⵎⵎⵔⵡⴰⵙⵏ ⵉⵛⵛⴰⵔⵏ ⵏⴳⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⵎⵉⵣⴰⵔ 
ⵏ ⵡⴰⵎⵔⵉⴽ ⴰⵍⴰⵜⵉⵏⵉ ⴷ ⵉⴽⴰⵕⴰⵢⵉⴱⵏ.

 ⵎⴽⵍⵍⵉ ⴷ ⵢⵓⵙⴰ ⴳ ⵢⴰⵏ ⴳ ⵉⵎⵏⵏⵉⵜⵏ ⵏ ⵜⵎⵢⴰⵇⵇⴰⵏⵜ ⵎⴰⵙ ⵜⴱⴷⴷ ⵅⴼ 
ⵉⴱⴹⵉⵢⵏ ⵏ ⵜⵎⵙⵙⴽⵜⵉⵜ ⵏ ⵓⵎⵙⴰⵙⴰ ⵏⵏⴰ ⵉⵜⵜⵡⴰⵙⴳⵎⴰⴹⵏ ⵏⴳⵔ ⵉⵙⵇⵇⵉⵎⵏ ⵏ 
ⵓⴱⵕⵍⴰⵎⴰⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵓⴱⵕⵍⴰⵎⴰⵏ ⵏ ⵡⴰⵎⵔⵉⴽ ⴰⵍⴰⵜⵉⵏⵉ 
ⴷ ⵉⴽⴰⵕⴰⵢⵉⴱⵏ ⴰⵙⵙ ⵏ 25 ⵉⴱⵔⵉⵔ 2018, ⵉⵡⴰⵜⵜⵙ ⵡⴰⵔⵔⴰ ⴰⴷ ⴰⴷ 
ⵉⵙⵙⴷⵓⵙ ⵜⵉⵍⴳⴳⵯⵉⵏ ⵏ ⵓⵎⵢⴰⵡⴰⴹ ⴷ ⵓⵎⵢⴰⵡⴰⵙ ⵅⴼ ⵜⵖⴰⵡⵙⵉⵡⵉⵏ ⵏⵏⴰ 
ⵏⵙⵙⴰⵔ, ⴷ ⵓⵙⵙⴷⵓⵙ ⵏ ⵓⵣⴷⴷⵓⵢ ⴳ ⵉⵙⴳⵔⴰⵡⵏ ⵉⴳⵔⴰⵖⵍⴰⵏⵏ, ⵙ ⵡⴰⵜⵉⴳⵏ 
ⵉⵎⴰⵜⴰⵢⵏ ⵏⵏⴰ ⵉⵙⵔⵙⵏ ⵜⵉⵔⵙⴰⵍ ⵏ ⵉⵎⵢⴰⵙⵙⴰⵜⵏ ⵏⴳⵔ ⵙⵉⵏ ⵉⴼⵔⴷⵉⵙⵏ ⴰⴷ, 
ⵏⵏⴰ ⵉⵙⴷⴰⵏ ⵅⴼ ⵓⵎⵙⴰⵙⴰ ⴷ ⵓⵎⵛⴰⵡⴰⵕ ⴷ ⵓⵣⵔⴰⴽ ⵏ ⵓⴱⴰⴹ ⴷ ⵜⵎⵓⵏⵜ ⵏ 
ⵉⵡⴰⵏⴽⵏ ⵉⴳⵎⴰⵎⵏ ⴷ ⵉⵡⴰⵏⴽⵏ ⵉⵎⴰⵏⵏⴰⵢⵏ ⴳ ⵓⴱⵕⵍⴰⵎⴰⵏ ⵏ ⵡⴰⵎⵔⵉⴽ ⴰⵍⴰⵜⵉⵏ 
ⴷ ⵉⴽⴰⵕⴰⵢⵉⴱⵏ.

 ⵙ ⵜⵎⵍⴷⴰ ⵏ ⵓⵙⵉⵊⵊ ⴰⴷ, ⵏⵉⵡⵙ ⴳ ⵜⵓⴳⵜ ⵏ ⵜⵉⵏⴰⵡⵉⵏ ⵉⵍⵍⴰⵏ ⴳ 
ⵓⵖⴰⵡⴰⵙ ⴰⴱⵕⵍⴰⵜⵉⵏⵓ ⵏ ⵓⵃⵉⵢⵍ ⵏ ⵓⵙⴼⵓⴳⵍⵓ ⵙ ⵓⴽⵜⴰⵢ ⵡⵉⵙ ⴽⵕⴰⴹ 
ⵡⴰⴳⵏⴰⵔⵏ ⵏ ⵓⵙⴽⴰⵔ ⵏ ⵓⴱⴱⵓⵊⵊⵉ ⴰⴱⵕⵍⴰⵎⴰⵏⵉ ⵍⵍⵉ ⴰⴽⴽⵯ ⵎⵇⵇⵓⵔⵏ ⴷ 
ⵍⵍⵉ ⴰⴽⴽⵯ ⵉⴳⴰⵏ ⴰⵇⴱⵓⵔ ⴳ ⵜⵙⴳⴰ ⵏ ⵡⴰⵎⵔⵉⴽ ⴰⵍⴰⵜⵉⵏ ⴷ ⵉⴽⴰⵕⴰⵢⵉⴱⵏ, 
ⵉⵡⵙⵏ ⵉⴳⵎⴰⵎⵏ ⵏ ⵓⴽⴰⴱⴰⵕ ⴰⴱⵕⵍⴰⵎⴰⵏⵉ ⴳ ⵙⵏⴰⵜ ⵜⵉⵏⴰⵡⵉⵏ ⵏⵏⴰ ⵉⵣⴷⵉⵏ 
ⴷ ⵜⵖⴰⵡⵙⵉⵡⵉⵏ ⵏ ⵜⵎⵣⵡⴰⴳⵜ ⴷ ⵉⵄⵕⵕⵉⵎⵏ, ⵜⴳ ⴰⵣⵎⵣⵣⵓ ⵍⵍⵉ ⴳ ⵎⵍⴰⵏ 
ⵜⵓⴳⵜ ⵏ ⵉⵏⴱⴷⴰⴷ ⵉⵙⵔⵜⴰⵏⵏ ⵏ ⵓⵙⵡⵓⴷⴷⵓ ⵏ ⵜⵖⴰⵡⵙⵉⵡⵉⵏ ⵏ ⵜⵎⵣⵡⴰⴳⵜ ⴷ 
ⵉⵎⵣⵡⴰⴳⵏ ⴳ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵎⵍⵏ ⴷ ⵎⴰⵙ ⵉⵥⵍⵉ ⵍⵎⵖⵔⵉⴱ ⵍⵍⵉ 
ⴳ ⴰⵙ ⵜⵜⵉⵏⵉⵏ ⵜⴰⵎⴰⵣⵉⵔⵜ ⵉⴳⴰⵏ ⴰⵖⴱⴰⵍⵓ ⵏ ⵜⵎⵣⵡⴰⴳⵜ ⵉⴳ ⵜⴰⵎⴰⵣⵉⵔⵜ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵏ ⵓⵣⵔⴰⵢ ⴷ ⵉⴳⵉⵡⵔ ⵏ ⵉⵎⵣⵡⴰⴳⵏ ⵏ ⵜⵓⴳⵜ ⵏ ⵜⵎⵉⵣⴰⵔ, ⵎⴽⵍⵍⵉ ⴷ ⵎⵍⴰⵏ 
ⵎⴰⵙ ⵉⵥⵍⵉ ⵢⵉⵔⵉⵎ ⴰⵎⵖⵔⵉⴱⵉ ⴳ ⵢⵉⴳⵔ ⵏ ⵓⵙⵉⴷⴼ ⵏ ⵉⵄⵔⵔⵉⵎⵏ ⴳ 
ⵜⵓⴷⵔⵜ ⵜⴰⵙⵔⵜⴰⵏⵜ.

ⵎⴽⵍⵍⵉ ⵢⵉⵡⵙ ⵎⴰⵙⵙ ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⴳ ⵜⵡⴰⵍⴰ ⴰⴷ, ⵙ 
ⵢⵉⵙⵎ ⵏⵏⵙ ⵍⵍⵉⴳ ⵉⴳⴰ ⴰⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵢⵉⵍⵍ ⴰⵎⵍⵍⴰⵍ 
ⴰⵏⴰⵎⵎⴰⵙ, ⵢⵉⵡⵙ ⴳ ⵜⵡⵓⵔⵉⵡⵉⵏ ⵏ ⵓⴳⵔⴰⵡ ⴰⵎⴰⵜⴰⵢ ⵡⵉⵙ ⵜⴰⵎ ⴷ ⵎⵔⴰⵡⵜ 
ⵏ ⵜⵎⴰⴷⴷⴰⵙⵜ ⴰⴷ ⵜⴰⴱⵕⵍⴰⵎⴰⵏⵉⵜ ⵜⴰⵙⴳⴰⵡⴰⵏⵜ, ⵍⵍⵉ ⵉⵍⵍⴰⵏ ⴰⵙⵙ ⵏ 15 ⴷ 
16 ⵎⴰⵢⵢⵓ 2024 ⴳ ⵜⵎⴷⵉⵏⵜ ⵏ ⴱⵕⴰⴳⴰ ⴳ ⵓⴱⵔⴷⵇⵉⵣ.

 ⴰⵢⵍⵍⵉ ⵙ ⵜⵥⵍⵉ ⵓⴳⵔⴰⵡ ⴰⴷ ⴰⵎⴰⵜⴰⵢ, ⵍⵍⵉ ⴳ ⵍⵍⴰⵏ ⵉⵏⴰⵡⵏ ⵉⵏⵉⵍⴰⵏⵏ 
ⵏ ⵓⵏⵙⵙⵉⵅⴼ ⵏ ⵜⴳⴷⵓⴷⴰⵏⵜ ⵏ ⵓⴱⵔⴷⵇⵉⵣ, ⴷ ⵓⵏⵙⵙⵉⵅⴼ ⵏ ⵓⴳⵔⴰⵡ 
ⵏ ⵜⴳⴷⵓⴷⴰⵏⵜ ⵏ ⵓⴱⵔⴷⵇⵉⵣ, ⴷ ⵓⵏⴼⵍⵓⵙ ⴰⵎⴰⵜⴰⵢ ⵏ ⵜⵎⵜⵜⵉⵏ ⵎⵓⵏⵏⵉⵏ, ⴷ 
ⵓⵏⵙⵙⵉⵅⴼ ⵏ ⵓⴳⵔⴰⵡ ⴰⵎⴰⵜⴰⵢ ⵏ ⵜⵎⵜⵜⵉⵏ ⵎⵓⵏⵏⵉⵏ, ⵜⵥⵍⵉ ⵙ ⵜⵉⴽⴽⵉ ⵏ 
ⵜⵙⵎⵖⵓⵔⵜ ⵏ ⵜⵔⴰⵏⴰⵡⵜ ⵏ ⵓⴱⵕⵍⴰⵎⴰⵏ ⵏ ⵢⵉⵍⵍ ⴰⵎⵍⵍⴰⵍ ⴰⵏⴰⵎⵎⴰⵙⵉ ⵉ 
“ⵜⵙⵏⵓⵔⴰⵢⵜ ⵏ ⵜⴰⴷⴷⴰⵔⵜ ⵏ ⵓⵥⵕⴼ ⵏ ⵍⵇⵓⴷⵙ”, ⵏⵏⴰ ⵉⴳⴰⵏ ⴰⴼⵔⴷⵉⵙ 
ⴰⵎⵣⵣⴳⴰⵔ ⵏ ⵜⵙⵇⵇⵉⵎⵜ ⵏ ⵍⵇⵓⴷⵙ, ⵙ ⵜⵏⵙⵙⵉⵅⴼⵜ ⵏ ⴱⴰⴱ ⵏ ⵡⴰⴷⴷⵓⵔ 
ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ 
ⴰⵙ. ⵜⴰⵙⵎⵖⵓⵔⵜ ⴰⴷ ⵜⵉⵡⵉ ⵜⵜ ⵉⴷ ⵜⵡⵓⵔⵉ ⵍⵍⵉ ⵜⵙⴽⴰⵔ ⴷ ⵜⵓⴳⴳⴰⵙ 
ⵙⵓⴳⵔⵏⵉⵏ ⵍⵍⵉ ⵏⵏ ⵜⴳⴰ, ⵙ ⵉⵙⵡⴰⵍⴰⵜⵏ ⵢⴰⵜⵜⵓⵢⵏ ⵏ ⴱⴰⴱ ⵏⵡⴰⴷⴷⵓⵔ, ⴰⴼⴰⴷ 
ⴰⴷ ⵜⵉⵍⵉ ⵜⵡⵓⵔⵉ ⵜⴰⵏⴼⴳⴰⵏⵜ ⴷ ⵜⵏⴰⵎⵓⵏⵜ ⵏ ⵜⵉⴷⵜ, ⵎⴰⵏⴰⵢⴰ ⵉⵎⵓⵏ ⴷ ⵓⴱⵔⵉⴷ 
ⴰⵙⵔⵜⴰⵏ ⴷ ⵓⵣⵔⴼⴰⵏ ⵏ ⵜⵎⵓⴽⵔⵉⵙⵜ ⵜⴰⴼⵉⵍⵉⵚⵟⵉⵏⵉⵜ, ⵍⵍⵉ ⴳ ⵜⵙⴽⴰⵔ 
ⵜⴷⵉⴱⵍⵓⵎⴰⵙⵉⵜ ⵜⴰⵎⵖⵔⵉⴱⵉⵜ, ⵙ ⵜⵙⵏⵙⵉ ⵏ ⵉⵙⵡⴰⵍⴰⵜⵏ ⵉⴱⵓⵖⵍⴰⵏ ⵏ 
ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ, ⵜⴰⵡⵓⵔⵉ ⵉⴳⴰⵏ ⵜⵉⵏ 
ⵓⵣⵡⵓⵔ ⴷ ⵜⵏⴼⴳⴰⵏⵜ ⵏⵏⴰ ⵉⵜⵜⵡⴰⵙⵙⵏⵏ ⵙ ⵓⵔⴳⴳⵉⴳ ⴷ ⵓⴼⵓⵍⴽⵉ ⵏ ⵉⵡⵜⵜⴰⵙⵏ 
ⵏⵏⵙ.

ⵎⴽⵍⵍⵉ ⴷ ⵜⵓⵙⴰ ⵜⵙⵏⵜⴰⵢⵜ ⴰⴷ ⴳ ⵓⵙⴰⵜⵉ ⵏ ⵜⵡⵉⵙⵉⵜⵉⵏ ⵍⵍⵉ ⵜⴰⴽⴽⴰ 
ⵜⴳⵍⴷⵉⵜ ⵏ ⵍⵎⵖⵔⵉⴱ, ⴷⴷⵓ ⵜⵏⴰⵔⴰ ⵏ ⵜⵓⵍⵍⵓⵖⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ, ⵜⵉⵡⵉⵙⵉⵜⵉⵏ ⴰⴷ ⵡⴰⵜⵜⵙⵏⵜ ⴰⴷ ⵉⵍⵉⵏⵜ ⵜⵍⴳⴳⵯⵉⵏ 
ⵏ ⵓⵎⵙⴰⵙⴰ ⵏⴳⵔ ⵉⵎⴰⴷⴰⵏⵏ ⵏ ⵜⵙⴳⴰ ⴰⴷ ⵜⴰⵡⵕⵓⵏⴰⵎⵎⴰⵙⵜ, ⵙ ⵓⵙⵙⴷⵓⵙ ⵏ 
ⵡⴰⵜⵉⴳⵏ ⵏ ⵓⵎⵢⴰⵣⵔⴰⴽ ⴷ ⵜⵎⵢⵉⴷⵉⵔⵜ ⴷ ⵓⵎⵢⴰⵡⴰⵙ ⴷ ⵜⵡⵉⵙⵉ.

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴻⵜⵜⵡⴰⴼⴽⴰ ⵜⵙⵎⵖⵓⵔⵜ ⵉ ⵜⵙⵏⵓⵔⴰⵢⵜ, ⴳ ⵜⵡⵓⵔⵉⵡⵉⵏ ⵏ ⵜⵡⴰⵍⴰ 
ⵜⵉⵙ ⵙⵏⴰⵜ ⵏ “ⵓⵙⴳⵔⴰⵡ ⵏ ⵎⵕⵕⴰⴽⵛ ⴰⴱⵕⵍⴰⵎⴰⵏⵉ ⴰⴷⵎⵙⴰⵏ ⵏ ⵜⵙⴳⴰ 
ⵜⴰⵡⵕⵓⵏⴰⵎⵎⴰⵙⵜ ⴷ ⵓⵥⵍⴰ”, ⵍⵍⵉ ⵉⵙⴽⵔ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴷ 
ⵓⴱⵕⵍⴰⵎⴰⵏ ⵏ ⵢⵉⵍⵍ ⴰⵎⵍⵍⴰⵍ ⴰⵏⴰⵎⵎⴰⵙ ⴰⵙⵙ ⵏ 11 ⴷ 12 ⵢⵓⵍⵢⵓⵣ 2024 
ⴳ ⵜⵎⴷⵉⵏⵜ ⵏ ⵎⵕⵕⴰⴽⵛ ⴷⴷⵓ ⵓⵏⵀⵍⵍⴰ ⴰⵎⴰⵜⵜⴰⵢ ⵏ ⴱⴰⴱ ⵏ ⵡⴰⴷⴷⵓⵔ 
ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ 
ⴰⵙ.

ⵙ ⵜⵎⵍⴷⴰ ⵏ ⵜⵡⴰⵍⴰ ⴰⴷ, ⵉⵙⴽⵔ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ 
ⴽⵔⴰ ⵏ ⵉⵎⴷⵉⵡⵉⵍⵏ, ⵏ ⵙⵉⵏ ⵉⴼⵔⴷⵉⵙⵏ, ⴷ ⵉⵏⵙⵙⵉⵅⴼⵏ ⵏ ⵉⴱⵕⵍⴰⵎⴰⵏⵏ 
ⵉⵏⴰⵎⵓⵔⵏ ⵏⵏⴰ ⵢⵉⵡⵙⵏ ⴷ ⵓⵏⵍⵓⵇⵇⴰⵔ ⴰⴷ, ⴳⵉⵙⵏ ⴰⵏⵙⵙⵉⵅⴼ ⵏ ⵓⴳⵔⴰⵡ ⵏ 
ⵜⴳⴷⵓⴷⴰⵏⵜ ⴳ ⵓⴱⵔⴷⵇⵉⵣ, ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵜⴳⴷⵓⴷⴰⵏⵜ ⵏ 
ⵓⴷⵔⴰⵔ ⴰⴱⵔⴽⴰⵏ, ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵜⴳⴷⵓⴷⴰⵏⵜ ⵏ ⵍⴱⵓⵙⵏⴰ 
ⴷ ⵍⵀⵉⵔⵙⵉⴳ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵜⵎⵎⵙⵍⴰⵢⵜ ⴳ ⵜⴳⵍⴷⵉⵜ 
ⵜⴰⵄⵕⴰⴱⵜ ⵜⴰⵙⴰⵄⵓⴷⵉⵜ, ⵙⴰⵡⵍⵏ ⴳ ⵉⵏⵎⵓⵇⵇⴰⵔⵏ ⴰⴷ ⵅⴼ ⵜⵖⴰⵔⴰⵙⵉⵏ ⵏ 
ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⴰⴱⵕⵍⴰⵎⴰⵏⵉ ⵏ ⵙⵉⵏ ⵉⴼⵔⴷⵉⵙⵏ ⴷ ⵓⴳⴳⴰⵔ ⵏⴳⵔ 
ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⵎⵉⵣⴰⵔ ⴰⴷ.

ⴳ ⵓⵙⴰⵜⵉ ⵏ ⵜⵡⵓⵔⵉ ⴷ ⵓⵎⵔⴰⵔⴰ ⵉⵙⵓⵍⵏ ⴰⴽⴷ ⵜⵎⴰⴷⴷⴰⵙⵉⵏ 
ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ ⵜⵎⵏⵥⴰⵡⵉⵏ ⴷ ⵜⴳⵔⴰⵖⵍⴰⵏⵉⵏ, ⵉⵡⵙⵏⵜ 
ⵜⵣⵓⵏⵉⵡⵉⵏ ⵜⵉⵏⴰⵎⵓⵔⵉⵏ ⵜⵉⵙⵓⵍⴰⵏⵉⵏ ⴷ ⵉⴽⴰⴱⴰⵕⵏ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ 
ⴳ ⵜⵡⴰⵍⴰ ⴰⴷ, ⵉⵡⵙⵏ ⴳ ⵜⵡⵓⵔⵉⵡⵉⵏ ⵏ ⵜⵡⴰⵍⴰ ⵜⴰⵙⴳⵯⵙⴰⵏⵜ ⵜⵉⵙ ⵢⴰⵏ ⴷ 
ⵡⴰⴳⵏⴰⵔ ⴷ ⵎⵔⴰⵡⵜ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵜⵏⴼⵔⵓⵜ ⴷ ⵓⵎⵢⴰⵡⴰⵙ 
ⴳ ⵓⵕⵓⴱⴱⴰ, ⴷ ⵜⵡⵓⵔⵉⵡⵉⵏ ⵏ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ ⵏ ⵓⴱⵕⵍⴰⵎⴰⵏ 
ⴰⴼⵔⵉⵇⵉ, ⴷ ⵓⵎⵙⴰⵡⴰⵍ ⵏ ⵉⴱⵕⵍⴰⵎⴰⵏⵏ ⵏ ⵜⵙⴳⴰ ⵏ ⵉⵎⵉⵏⴳ ⴰⵏⴰⵎⵎⴰⵙ 
ⴷ ⵉⵥⵥⵍⵎⴹ ⵏ ⵉⴼⵔⵉⵇⵢⴰ ⵅⴼ ⵓⵣⵣⵔⴰⵢ ⴰⵙⴳⴰⵡⴰⵏ ⵏ ⵜⵓⵙⵎⵉⵔⵜ ⴷ 
ⵜⵖⴰⵔⴰⵙⵜ ⵏ ⵜⵡⵓⵔⵉ ⵏ ⴱⵉⵊⵉⵏ, ⴷ ⵜⵡⵓⵔⵉⵡⵉⵏ ⵏ ⵜⵙⵇⵇⵉⵎⵜ ⵏ ⵜⵖⴰⵡⵙⵉⵡⵉⵏ 
ⵜⵉⵙⵔⵜⴰⵏⵉⵏ ⴷ ⵜⴷⵉⵎⵓⵇⵔⴰⵜⵉⵜ ⵏⵏⴰ ⵉⴹⴼⵕⵏ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ 
ⵓⵙⵇⵇⵉⵎ ⵏ ⵓⵕⵓⴱⴱⴰ, ⴷ ⵜⵡⴰⵍⴰ ⵜⵉⵙ ⴽⴽⵓⵥ ⴷ ⵡⴰⴳⵏⴰⵔ ⴷ ⵎⵔⴰⵡⵜ 
ⵏ ⵜⵙⵇⵇⵉⵎⵜ ⵜⴰⵎⵣⵣⴳⵉⵔⵜ ⵏ ⵜⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵏ ⵜⵙⴳⴰ ⵏ ⵉⵎⵉⵏⴳ 
ⴰⵏⴰⵎⵎⴰⵙ ⴷ ⵉⵥⵥⵍⵎⴹ ⵏ ⵉⴼⵔⵉⵇⵢⴰ, ⴷ ⵓⵙⴳⵔⴰⵡ ⴰⵎⴰⴹⵍⴰⵏ ⵡⵉⵙ 
ⵚⴹⵉⵚ ⵏ ⵓⵎⵙⴰⵡⴰⵍ ⵏⴳⵔ ⵜⴷⵍⵙⵉⵡⵉⵏ ⴷⴷⵓ ⵜⵎⴰⵜⴰⵔⵜ “ⴰⵎⵙⴰⵡⴰⵍ ⵅⴼ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴼⵍⵙⵜ ⴷ ⵜⵏⴼⵔⵓⵜ ⵜⴰⵎⴰⴹⵍⴰⵏⵜ”, ⴷ ⵓⴳⵔⴰⵡ ⵡⵉⵙ ⵙⵎⵎⵓⵙ ⵏ ⵜⵣⵍⵖⴰ 
ⵏ “ⵉⴱⵕⵍⴰⵎⴰⵏⵉⵏ ⵉ ⵍⵇⵓⴷⵙ” ⴷⴷⵓ ⵜⵎⴰⵜⴰⵔⵜ “ⵜⵉⵍⴻⵍⵍⵉ ⴷ ⵜⵙⵉⵎⴰⵏⵜ 
ⵉ ⴼⵉⵍⵉⵚⵟⵉⵏ”, ⴷ ⵜⵙⵇⵇⵉⵎⵜ ⵏ ⵜⵖⴰⵡⵙⵉⵡⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵏⵏⴰ 
ⵉⴹⴼⵕⵏ ⵉ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵜⴼⵕⴰⵏⴽⵓⴼⵓⵏⵉⵜ, ⴷ ⵜⵙⵇⵇⵉⵎⵜ ⵏ 
ⵜⵖⴰⵡⵙⵉⵡⵉⵏ ⵜⵉⴷⵎⵙⴰⵏⵉⵏ ⴷ ⵜⵏⴰⵎⵓⵏⵉⵏ ⴷ ⵜⵡⵏⴹⴰⵏⵉⵏ ⵏⵏⴰ ⵉⴹⴼⵕⵏ ⵉ ⵓⴳⵔⴰⵡ 
ⴰⴱⵕⵍⴰⵎⴰⵏⵉ ⵏ ⵜⴼⵕⴰⵏⴽⵓⴼⵓⵏⵉⵜ, ⴷ ⵓⴳⵔⴰⵡ ⵡⵉⵙ ⵚⴹⵉⵚ ⵏ ⵓⴱⵕⵍⴰⵎⴰⵏ 
ⵏ ⵜⵙⴳⴰ ⵏ ⵉⵎⵉⵏⴳ ⴰⵏⴰⵎⵎⴰⵙ ⴷ ⵉⵥⵥⵍⵎⴹ ⵏ ⵉⴼⵔⵉⵇⵢⴰ ⴷ ⵉⵏⵙⵙⵉⵅⴼⵏ 
ⵏ ⵉⴱⵕⵍⴰⵎⴰⵏⵏ ⵏ ⵜⵙⴳⴰ ⵉⵎⵉⵏⴳ ⴰⵏⴰⵎⵎⴰⵙ ⴷ ⵉⵥⵥⵍⵎⴹ ⵏ ⵉⴼⵔⵉⵇⵢⴰ 
ⵅⴼ “ⵢⴰⵏ ⵓⵎⵏⴰⴷ ⴰⴱⵕⵍⴰⵎⴰⵏⵉ ⵏ ⵜⵙⴳⴰ ⵉⵎⵉⵏⴳ ⴰⵏⴰⵎⵎⴰⵙ ⴷ ⵉⵥⵥⵍⵎⴹ ⵏ 
ⵉⴼⵔⵉⵇⵢⴰ ⵅⴼ ⵓⵙⵎⵔⵙ ⵜⵉⵖⵉⵙⵜ ⵜⵉⵎⵍⵥⵉⵜ ⵏⵏⴰ ⴳ ⵜⵍⵍⴰ ⵜⵏⴼⵔⵓⵜ”, ⴷ 
ⵜⵉⴽⵍⵉ ⵜⵉⵙ ⴽⵕⴰⴹⵜ ⵏ ⵜⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵏ ⵓⵙⵇⵇⵉⵎ ⵏ ⵓⵕⵓⴱⴱⴰ, 
ⴷ ⵜⵡⴰⵍⴰ ⵏ ⵜⴼⵙⵓⵜ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵜⵎⴰⴷⴷⴰⵙⵜ ⵏ ⵜⵏⴼⵔⵓⵜ ⴷ 
ⵓⵎⵢⴰⵡⴰⵙ ⴳ ⵓⵕⵓⴱⴱⴰ, ⴷ ⵜⵡⴰⵍⴰ ⵜⵉⵙ ⵜⵥⴰⵜ ⴷ ⵙⵉⵏ ⵡⴰⴳⵏⴰⵔⵏ ⵏ ⵓⴳⵔⴰⵡ 
ⴰⴱⵕⵍⴰⵎⴰⵏⵉ ⵏ ⵜⴼⵕⴰⵏⴽⵓⴼⵓⵏⵉⵜ, ⴷ ⵜⴳⵉⵡⵔⵜ ⵜⵉⵙ ⴽⴽⵓⵥⵜ ⵏ ⵓⵊⵎⵎⵓⵄ 
ⵡⵉⵙ ⴽⴽⵓⵥ ⵏ ⵜⴷⴰⵍⴰ ⵜⵓⵣⵔⵉⴼⵜ ⵜⵉⵙ ⴽⵕⴰⴹⵜ ⵏ ⵓⴱⵕⵍⴰⵎⴰⵏ ⵏ ⵜⵙⴳⴰ 
ⵏ ⵉⵎⵉⵏⴳ ⵏ ⵡⴰⵎⵎⴰⵙ ⴷ ⵉⵥⵥⵍⵎⴹ ⵏ ⵉⴼⵔⵉⵇⵢⴰ, ⴷ ⵓⵙⵉⵊⵊ ⵏ ⵜⵡⵓⵔⵉ ⵏ 
ⵓⵏⵙⵙⵉⵅⴼ ⵏ ⵜⵎⵙⵎⵓⵏⵜ ⵏ ⵜⵉⴷⴷⵓⴽⴽⴰⵍ ⵜⴰⵎⵖⵔⵉⴱⵉⵜ ⵜⴰⴼⵕⴰⵏⵚⴰⵡⵉⵜ ⵏ 
ⵓⵙⵇⵇⵉⵎ ⵏ ⵉⵎⵖⴰⵔⵏ ⴰⴼⵕⴰⵏⵚⴰⵡⵉ.

 ⴳ ⵓⵙⵡⵉⵔ ⵏ ⵙⵉⵏ ⵉⴼⵔⴷⵉⵙⵏ, ⵜⵜⵡⴰⵙⴽⴰⵔⵏ ⵉⵙⵉⵊⵊⵏ, ⴳ ⵓⵣⵎⵣ ⴰⴷ 
ⵏⵉⵜ, ⴳ ⵓⵙⴰⵜⵉ ⵏ ⵉⵙⵉⵊⵊⵏ ⵉⵎⴰⴷⴷⵓⴷⵏ, ⵉⵙⵉⵊⵊⵏ ⴰⴷ ⵍⵍⴰⵏ ⴷ ⵉⵡⴷⴰⵏ ⵓⵏⴱⵉⴹⵏ 
ⴷ ⵉⴷⵉⴱⵍⵓⵎⴰⵙⵉⵏ, ⴷ ⵉⵏⵙⵙⵉⵅⴼⵏ ⵏ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⴷ ⵜⵎⵓⵏⵉⵏ 
ⵜⵉⴱⵕⵍⴰⵎⴰⵏⵉⵢⵉⵏ ⵉⵏⵎⵏⴰⴹⵉⵏ ⴷ ⵜⵎⵏⵥⴰⵡⵉⵏ ⴷ ⵜⴳⵔⴰⵖⵍⴰⵏⵉⵏ, ⵉⵣⵡⵓⵔ ⴰⵙⵏ 
ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵜⴳⴷⵓⴷⴰⵏⵜ ⵏ ⵎⵓⵏⵜⵉⵏⵉⴳⵔⵓ, ⴷ ⵓⵏⵙⵙⵉⵅⴼ ⵏ 
ⵜⴳⴷⵓⴷⴰⵏⵜ ⵏ ⵍⴱⵓⵙⵏⴰ ⴷ ⵍⵀⵉⵔⵙⵉⴳ, ⴷ ⵓⵏⵙⵙⵉⵅⴼ ⵏ ⵓⴳⵔⴰⵡ ⴰⵎⵇⵇⵔⴰⵏ 
ⵏ ⵓⴱⵔⴷⵇⵉⵣ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵜⵎⵎⵙⵍⴰⵢⵜ ⴳ ⵜⴳⵍⴷⵉⵜ 
ⵜⴰⵄⵕⴰⴱⵜ ⵜⴰⵙⴰⵄⵓⴷⵉⵜ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵓⵔⴰ ⴳ ⵜⴳⵍⴷⵉⵜ 
ⵏ ⵍⴱⴰⵃⵕⴰⵢⵏ, ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⴰⵏⴷⵉⵏⵉ (ⵍⴱⴰⵕⵍⴰⵏⴷⵉⵏⵓ), 
ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵡⴰⵎⵔⵉⴽ ⴰⵏⴰⵎⵎⴰⵙ (ⵍⴱⴰⵕⵍⴰⵙⵉⵏ), ⴷ 
ⵜⵏⵙⵙⵉⵅⴼⵜ ⵏ ⵓⴱⵕⵍⴰⵎⴰⵏ ⵏ ⵓⴳⴰⴷⴰⵣ ⴰⵎⴳⵔⵓ ⵏ ⵡⴰⵎⵔⵉⴽ ⵏ ⵢⵉⴼⴼⵓⵙ 
(ⵍⴱⴰⵕⵍⴰⵙⵓⵔ), ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵙⵡⵉⵙⵔⴰ, 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⴰⴼⵉⵏⵍⴰⵏⴷⵉ, ⴷ ⵓⵏⵙⵙⵉⵅⴼ ⵏ ⵓⴳⵔⴰⵡ 
ⴰⴱⵕⵍⴰⵎⴰⵏⵉ ⵏ ⵓⵙⵇⵇⵉⵎ ⵏ ⵓⵕⵓⴱⴱⴰ, ⵍⵍⵉ ⵉⵙⴽⵔⵏ ⵢⴰⵏ ⵓⵙⵉⵊⵊ ⵉ ⵜⴳⵍⴷⵉⵜ 
ⵜⴰⵎⵖⵔⵉⴱⵉⵜ ⵃⵎⴰ ⴰⴷ ⵢⴰⵡⵙ ⴳ ⵢⴰⵏ ⵓⴷⵡⴰⵍ ⵏⵏⴰ ⵉⵙⵏⵎⴰⵍⴰ ⵓⴱⵕⵍⴰⵎⴰⵏ 
ⴰⵎⵖⵔⵉⴱⵉ ⴷ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵓⵙⵇⵇⵉⵎ ⵏ ⵓⵕⵓⴱⴱⴰ ⵙ ⵓⵣⵎⵣⵣⵓ 
ⵏ ⵓⵙⵎⴰⴷ ⵏ ⵓⵙⵏⵜⵉ ⵏ “ⵡⴰⵏⵏⴰⵍ ⵏ ⵓⵙⴱⵓⵖⵍⵓ ⵏ ⵜⵉⵍⴰⵍ ⵏ ⵓⴱⵕⵍⴰⵎⴰⵏ ⴳ 
ⵓⵙⵙⵕⵚⵓ ⵏ ⵜⴷⵉⵎⵓⵇⵔⴰⵜⵉⵜ ⴳ ⵍⵎⵖⵔⵉⴱ 2020-2024”, ⴷ ⵜⵎⴰⵔⵉⵜ 
ⵏ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵓⵔⴰ ⴰⵜⵛⵉⴽⵉ, ⴷ ⵓⵎⴰⵔⵉ ⴰⵎⵣⵡⴰⵔⵓ ⵏ 
ⵜⵏⵙⵙⵉⵅⴼⵜ ⵏ ⵓⴳⵔⴰⵡ ⴰⵏⴰⵎⵓⵔ ⵏ ⵜⴳⴷⵓⴷⴰⵏⵜ ⵏ ⵎⴰⵍⴰⵡⵉ, ⴷ ⵓⵏⴼⵍⵓⵙ ⵏ 
ⵜⵙⵇⵇⵉⵎⵜ ⵜⴰⵏⴰⵎⵎⴰⵙⵜ ⵏ ⵓⵎⵓⵍⵍⵉ ⴰⵏⵊⵎⴰⵡ ⴰⴱⵉⵜⵏⴰⵎⵉ, ⴷ ⵓⵏⵙⵙⵉⵅⴼ ⵏ 
ⵜⴳⵔⵓⵎⵎⴰ ⵏ ⵜⵉⴷⴷⵓⴽⴽⵍⴰ ⵜⴰⴼⵕⴰⵏⵚⴰⵡⵉⵜ ⵜⴰⵎⵖⵔⵉⴱⵉⵜ ⴳ ⵓⵙⵇⵇⵉⵎ ⵏ 
ⵉⵎⵖⴰⵔⵏ ⴰⴼⵕⴰⵏⵚⴰⵡⵉ, ⴷ ⵢⴰⵏ ⵓⴽⴰⴱⴰⵕ ⴰⴼⵉⵍⵉⵚⵟⵉⵏⵉ ⵏⵏⴰ ⵉⴳⴰⵏ ⵢⴰⵏ 
ⵓⵙⵉⵊⵊ ⵉ ⵜⴳⵍⴷⵉⵜ ⵏ ⵍⵎⵖⵔⵉⴱ ⵍⵍⵉⴳ ⴰⵙ ⵜⵖⵔⴰ ⵜⴰⴷⴷⴰⵔⵜ ⵏ ⵓⵥⵕⴼ 
ⵏ ⵍⵇⵓⴷⵙ ⴰⴳⵯⵔⵔⴰⵎ, ⴷ ⵢⴰⵏ ⵓⴽⴰⴱⴰⵕ ⴰⴱⵕⵍⴰⵎⴰⵏⵉ ⵙⴳ ⵜⴳⴷⵓⴷⴰⵏⵜ ⵏ 
ⵉⵏⴷⵓⵏⵉⵙⵢⴰ, ⴷ ⵢⴰⵏ ⵓⴽⴰⴱⴰⵕ ⵙⴳ ⵜⵙⵇⵇⵉⵎⵜ ⵏ ⵜⴼⵍⵍⴰⵃⵜ ⴷ ⵉⴽⴰⵍⵏ ⵏ 
ⵜⴽⵔⵣⴰ ⴷ ⵉⵙⵓⴳⴰⵎ ⵉⴳⴰⵎⴰⵏⵏ ⴳ ⵓⴳⵔⴰⵡ ⴰⵏⴰⵎⵓⵔ ⵏ ⵜⴳⴷⵓⴷⴰⵏⵜ ⵏ ⵥⴰⵎⴱⵢⴰ, 
ⴷ ⵓⵏⵎⵀⴰⵍ ⴰⵎⴰⵜⴰⵢ ⵏ ⵜⵎⴰⴷⴷⴰⵙⵜ ⵏ ⵜⵡⵓⵔⵉ ⵜⴰⴳⵔⴰⵖⵍⴰⵏⵜ, ⴷ ⵓⵎⵙⵇⴰⴷ 
ⵓⵖⵣⵉⵏ ⵏ ⵜⴳⵍⴷⵉⵜ ⵜⵚⴱⴱⴰⵏⵢⵓⵏⵜ ⵖⵓⵔ ⵕⵕⴱⴰⵟ.

ⴳ ⵎⴰ ⵉⵥⵍⵉⵏ ⵙ ⵓⵙⵏⵎⴰⵍⴰ ⵏ ⵉⵎⵓⵙⵙⵓⵜⵏ ⵉⵙⴳⴰⵡⴰⵏⵏ ⴷ ⵉⴳⵔⴰⵖⵍⴰⵏⵏ, 
ⵉⵙⵏⵎⴰⵍⴰ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴷ ⵓⴱⵕⵍⴰⵎⴰⵏ ⵏ ⵢⵉⵍⵍ ⴰⵎⵍⵍⴰⵍ 
ⴰⵏⵎⵎⴰⵙ, ⴷⴷⵓ ⵓⵏⵀⵍⵍⴰ ⴰⵎⴰⵜⵜⴰⵢ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ 
ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ, ⵜⴰⵡⴰⵍⴰ ⵜⵉⵙ ⵙⵏⴰⵜ ⵏ 
ⵓⵙⴳⵔⴰⵡ ⵏ ⵎⵕⵕⴰⴽⵛ ⴰⴷⵎⵙⴰⵏ ⴰⴱⵕⵍⴰⵎⴰⵏⵉ ⵏ ⵜⵙⴳⴰ ⵜⴰⵡⵕⵓⵏⴰⵎⵎⴰⵙⵜ 
ⴷ ⵓⵥⵍⴰ, ⴰⵙⵙ ⵏ 11 ⴷ 12 ⵢⵓⵍⵢⵓⵣ 2024, ⴳ ⵜⵎⴷⵉⵏⵜ ⵏ ⵎⵕⵕⴰⴽⵛ.

 ⵉⵡⵙⵏ ⴳ ⵓⵏⵎⵓⵇⵇⴰⵔ ⴰⴷ 350 ⵏ ⵉⵎⵙⴳⵔⴰⵡⵏ, ⴰⵢⵍⵍⵉ ⵙ ⵉⵥⵍⵉ 
ⵓⴳⴰⵡ ⴰⴷ ⵉⴳⴰ ⵜ ⵍⵍⵉ ⴳ ⴳⵉⵙ ⵍⵍⴰⵏ ⵉⴳⵏⵙⴰⵙⵏ ⴷ ⵉⵏⵙⵙⵉⵅⴼⵏ ⵏ ⵜⵎⵓⵏⵉⵏ 
ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵙⴳⴰⵡⴰⵏⵉⵏ ⴷ ⵜⵏⴰⵎⵓⵔⵉⵏ ⵍⵍⵉ ⵉⴳⴰⵏ ⵉⴳⵎⴰⵎⵏ ⴷ 
ⵉⵎⴷⵔⴰⵡⵏ ⴳ ⵓⴱⵕⵍⴰⵎⴰⵏ ⵏ ⵢⵉⵍⵍ ⴰⵎⵍⵍⴰⵍ ⴰⵏⴰⵎⵎⴰⵙ, ⴷ ⵉⵡⴰⵏⴽⵏ ⵏ ⵓⵥⵍⴰ 
ⴰⵄⵕⴰⴱ, ⵉⵣⵡⵓⵔ ⴰⵙⵏ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵜⵎⵎⵙⵍⴰⵢⵜ ⴳ ⵜⴳⵍⴷⵉⵜ 
ⵜⴰⵄⵕⴰⴱⵜ ⵜⴰⵙⴰⵄⵓⴷⵉⵜ, ⴷⴷⵓⴽⵟⵓⵕ ⵄⴰⴱⴷⵓⵍⵍⴰⵀ ⴱⵏ ⵎⵓⵃⵎⵎⴰⴷ ⴱⵏ 
ⴱⵕⴰⵀⵉⵎ ⴰⵍ ⵛⵛⵉⵅ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵓⵔⴰ ⴳ ⵜⴳⵍⴷⵉⵜ ⵏ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵍⴱⴰⵃⵕⴰⵢⵏ, ⵎⴰⵙⵙ ⴰⵃⵎⴰⴷ ⴱⵏ ⵙⴰⵍⵎⴰⵏ ⴰⵍⵎⵓⵙⵍⵉⵎ, ⴷ ⵓⵏⵙⵙⵉⵅⴼ ⵏ 
ⵓⵙⵇⵇⵉⵎ ⵏ ⵉⵎⵓⵔⴰ ⴳ ⵜⴳⴷⵓⴷⴰⵏⵜ ⵏ ⵍⴱⵓⵙⵏⴰ ⴷ ⵍⵀⵉⵔⵙⵉⴳ, ⴷ ⵜⵏⵙⵙⵉⵅⴼⵜ 
ⵏ ⵓⴱⵕⵍⴰⵎⴰⵏ ⵏ ⵜⴳⵔⵓⵎⵎⴰ ⵜⴰⴷⵎⵙⴰⵏⵜ ⵏ ⵜⵎⵉⵣⴰⵔ ⵏ ⵡⴰⵎⵔⵉⴽ ⵏ ⵢⵉⴼⴼⵓⵙ 
(ⵍⴱⴰⵕⵍⴰⵙⵓⵔ), ⴷ ⵜⵏⵙⵙⵉⵅⴼⵜ ⵏ ⵓⴱⵕⵍⴰⵎⴰⵏ ⵏ ⵡⴰⵎⵔⵉⴽⴰ ⵜⴰⵏⴰⵎⵎⴰⵙⵜ 
(ⵍⴱⴰⵕⵍⴰⵙⵉⵏ), ⴷ ⵜⵏⵙⵙⵉⵅⴼⵜ ⵏ ⵓⴱⵕⵍⴰⵎⴰⵏ ⴰⵏⴷⵉⵏⵉ (ⵍⴱⴰⵕⵍⴰⵏⴷⵉⵏⵓ), 
ⴷ ⵓⵏⵙⵙⵉⵅⴼ ⵏ ⵓⴽⵓⵏⴳⵔⵉⵙ ⴰⵏⴰⵎⵓⵔ ⵏ ⵜⴳⴷⵓⴷⴰⵏⵜ ⵓⵀⵉⵏⴷⵓⵕⴰⵙ, ⴷ 
ⵓⵎⴰⵔⵉ ⵏ ⵓⵏⵙⵙⵉⵅⴼ ⵏ ⵓⵙⴳⵔⴰⵡ ⵏ ⵉⵏⵙⵙⵉⵅⴼⵏ ⴷ ⵜⵏⵙⵙⵉⵅⴼⵉⵏ ⵏ 
ⵜⵎⵔⵙⴰⵍ ⵜⵓⵣⵔⵉⴼⵉⵏ ⴳ ⵡⴰⵎⵔⵉⴽ ⴰⵏⴰⵎⵎⴰⵙ ⴷ ⵢⵉⴼⵕⴷ ⵏ ⵉⴽⴰⵕⴰⵢⵉⴱⵏ 
ⴷ ⵓⵎⵉⴽⵙⵉⴽ (ⵍⴼⵓⴱⵔⵉⵍ), ⴷ ⵓⵏⵙⵙⵉⵅⴼ ⵏ ⵓⵥⵟⵟⴰ ⵏ ⵉⴱⵕⵍⴰⵎⴰⵏⵉⵏ 
ⵉⴼⵔⵉⵇⵉⵏ ⵏ ⵓⵙⵓⵜⵜⴳ ⵏ ⵜⴳⵎⵉ, ⴷ ⵉⵏⵎⵀⴰⵍⵏ ⴷ ⵉⵎⵓⵣⴰⵢⵏ ⴳ ⵎⴰⵕⵕⴰ 
ⵜⵉⵙⵏⵓⵔⴰⵢ ⵜⵉⵎⵥⵍⴰⵢ, ⵜⵣⵡⵓⵔ ⴰⵙⵏⵜ ⵜⵙⵏⵓⵔⴰⵢⵜ ⵜⴰⴳⵔⴰⵖⵍⴰⵏⵜ ⵏ ⵜⵥⴹⴰⵕⵜ 
ⵜⴰⵎⵖⵢⴰⵢⵜ, ⴷ ⵓⴱⴰⵏⴽ ⴰⴳⵔⴰⵖⵍⴰⵏ ⴷ ⵜⵎⴰⴷⴷⴰⵙⵜ ⵏ ⵓⵙⵖⵏⵣⵉ ⴰⵎⴰⴹⵍⴰⵏ, ⴷ 
ⵜⵎⴰⴷⴷⴰⵙⵜ ⵏ ⵜⵎⵜⵜⵉⵏ ⵎⵓⵏⵏⵉⵏ ⵉ ⵜⴳⵎⵉ ⵜⴰⵎⴳⵓⵔⴰⵏⵜ, ⴷ ⵉⴳⵏⵙⴰⵙⵏ ⵏ ⵉⴳⵔⴰⵏ 
ⵉⵎⴰⵜⴰⵢⵏ ⴷ ⵉⵎⵥⵍⴰⵢ, ⴷ ⵉⴷ ⴱⴰⴱ ⵏ ⵜⵡⵓⵔⵉⵡⵉⵏ ⵙⴳ ⵜⵓⴳⵜ ⵏ ⵡⴰⵡⴰⵏⴽⵏ, 
ⴷ ⵉⴽⴰⴷⵉⵎⵉⵏ ⴷ ⵜⵓⴳⵜ ⵏ ⵉⵡⴷⴰⵏ ⴷ ⵓⴽⴰⴱⴰⵕⵏ ⵉⵏⴱⴳⵉⵡⵏ.

 ⵎⴽⵍⵍⵉ ⵉⴳⴰ ⵓⵙⴳⵔⴰⵡ ⴰⴷ ⵢⴰⵏ ⵓⵙⵔⵙ ⵉⵙⵓⴳⵔⵏ ⵏ ⵓⵎⵙⴳⴷⴰⵍ 
ⵅⴼ ⵜⵖⴰⵡⵙⵉⵡⵉⵏ ⵜⵉⴷⵎⵙⴰⵏⵉⵏ ⴷ ⵜⵉⵏ ⵜⴳⵎⵉ ⴷ ⵜⵡⵏⴹⴰⵏⵉⵏ ⵍⵍⵉ ⵎⵓ 
ⵜⵍⴽⵎ ⵜⵉⵣⵉ ⵏⵏⵙⵏⵜ ⴳ ⵜⵙⴳⵉⵡⵉⵏ ⵜⴰⵡⵕⵓⵏⴰⵎⵎⴰⵙⵜ ⴷ ⵓⵥⵍⴰ ⴰⵄⵕⴰⴱ, 
ⵜⵜⵡⵙⴽⴰⵔⵏⵜ ⴳ ⵜⵡⴰⵍⴰ ⴰⴷ ⵙⴰⵜ ⵜⵙⵇⵇⵉⵎⵉⵏ ⵜⵉⵎⴰⵜⴰⵢⵉⵏ ⵜⵉⵙⴳⵓⵎⴰⵏⵉⵏ, 
ⵏⵏⴰ ⵉⵙⴰⵡⴰⵍⵏ ⵅⴼ ⵜⵓⴳⵜ ⵏ ⵜⵖⴰⵡⵙⵉⵡⵉⵏ ⵏ ⵡⴰⵙⴰ ⵏⵏⴰ ⵉⵍⵍⴰⵏ ⴳ ⵜⵊⵓⵏⴹⴰⵜ 
ⵜⴰⵙⴳⴰⵡⴰⵏⵜ ⴷ ⵜⴳⵔⴰⵖⵍⴰⵏⵜ, ⵣⵡⵓⵔⵏ ⴰⵙⵏ ⵉⴷⵉⵔⵏ ⵏ ⵜⴷⴰⵎⵙⴰ ⴰⴽⴽⵯ ⵏ ⵜⵙⴳⴰ 
ⵜⴰⵡⵕⵓⵏⴰⵎⵎⴰⵙⵜ ⴷ ⵓⵥⵍⴰ ⴰⵄⵕⴰⴱ, ⴷ ⵓⴹⴰⴽⴰⵍ ⵏ ⵜⵉⴽⴽⵉⵡⵉⵏ ⵏ ⵜⵥⴹⴰⵕⵜ 
ⴷ ⵓⵙⵏⴼⵍ ⴰⵣⴳⵣⴰ ⴳ ⵜⵙⴳⵉⵡⵉⵏ ⴰⴷ, ⴷ ⵓⵙⵙⵥⵕⴼ ⵏ ⵉⵙⵏⵜⴰⵢ, ⵙⵍⴰⵡⴰⵏ 
ⴰⴽⴽⵯ ⵡⵉⵍⵍⵉ ⵉⵎⵥⵥⵢⴰⵏⵏ ⴷ ⵡⵉⵍⵍⵉ ⴱⴰⵀⵔⴰ ⵎⵥⵥⵉⵏⵉⵏ, ⴷ ⵓⵣⵡⵓⵔ 
ⵏ ⵜⵡⵓⵔⵉⵡⵉⵏ ⴳ ⵓⵎⴰⴹⴰⵍ ⴰⵎⵓⵟⵟⵓⵏ ⴷ ⵜⵏⵥⵕⵜ ⵏ ⵜⵖⵉⵙⵜ ⵜⵉⵎⵍⵥⵉⵜ, ⴷ 
ⵜⵉⵍⴰⵍ ⵏ ⵓⵙⵍⵍⵡⵉ ⴳ ⵓⴱⵓⵖⵍⵓ ⵏ ⵜⴳⵎⵉ ⵜⴰⵏⵎⴷⵓⵜ, ⴷ ⵜⵖⴰⵡⵙⵉⵡⵉⵏ ⵢⴰⴹⵏⵉⵏ 
ⵜⵉⵙⵉⵏⴰⵏⵉⵏ.

 ⵎⴽⵍⵍⵉ ⵓⵍⵖⵏ ⵉⵎⴷⵔⴰⵡⵏ ⴳ ⵜⵡⴰⵍⴰ ⴰⴷ ⴰⵍⴰⵢ ⴷ ⵓⴱⵓⵖⵍⵓ ⵍⵍⵉ 
ⵉⵍⵍⴰⵏ ⴳ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷⴷⵓ ⵜⵏⴰⵔⴰ ⵏ ⵜⵓⵍⵍⵓⵖⵜ ⵏ ⴱⴰⴱ ⵏ ⵡⴰⴷⴷⵓⵔ 
ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴰⵙ, ⴳ ⵎⴰⵕⵕⴰ ⵉⴳⵔⴰⵏ ⵉⵙⵔⵜⴰⵏⵏ ⴷ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ, ⵎⴽⵍⵍⵉ ⵏⵏⴰⵏ 
ⵎⴰⵙ ⵣⵔⴽⵏ ⵙⵓⵜⴳⵏ ⴱⴰⵀⵔⴰ ⵜⵉⵍⴰⵍ ⵏ ⵓⵣⵡⵓⵔ ⵍⵍⵉ ⵉⵍⵍⴰⵏ ⴷⴰⵔ ⵜⴳⵍⴷⵉⵜ 
ⵏ ⵍⵎⵖⵔⵉⴱ, ⵙ ⵜⵏⴰⵔⴰ ⵏ ⴱⴰⴱ ⵏⵡⴰⴷⴷⵓⵔ ⴰⴷ ⵜ ⵢⴰⵔⵉ ⴱⴰⴱ ⵏ ⵉⴳⵏⵡⴰⵏ, 
ⴳ ⵓⵙⵏⵜⵉ ⴷ ⵡⴰⵏⵏⴰⵍ ⵏ ⵎⴰⵕⵕⴰ ⵜⵉⵙⵏⵜⴰⵢ ⵏ ⵜⴳⵎⵉ ⴷ ⵜⵉⵏ ⵜⵡⵉⵙⵉ ⵍⵍⵉ 
ⵉⵡⴰⵜⵜⵙⵏ ⴰⵏⵏⴰⵍ ⵏ ⵓⵎⵢⴰⵡⴰⵙ ⵏ ⵉⴼⴼⵓⵙ-ⵉⴼⴼⵓⵙ.

ⵎⴽⵍⵍⵉ ⵙⵏⵉⵎⵎⵔⵏ ⵣⵔⴽⵏ ⴱⴰⵀⵔⴰ ⵉⵎⴷⵔⴰⵡⵏ ⴳ ⵜⵡⴰⵍⴰ ⴰⴷ ⴱⴰⴱ 
ⵏ ⵡⴰⴷⴷⵓⵔ ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ, ⵙⵏⵉⵎⵎⵔⵏ ⵜ ⵅⴼ ⵓⵙⵏⵓⴱⴳ 
ⵉⵀⵉⵢⴰⵏ ⵍⵍⵉ ⴳ ⵍⵍⴰⵏ ⵙⴳ ⵍⵍⵉ ⴳ ⴳⴳⵯⵉⵣⵏ ⴳ ⵜⴳⵍⴷⵉⵜ ⵏ ⵍⵎⵖⵔⵉⴱ, 
ⴷ ⵓⵏⵀⵍⵍⴰ ⴰⴳⵍⴷⴰⵏ ⴰⵎⴰⵜⵜⴰⵢ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ 
ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⴰⵏⵀⵍⵍⴰ ⵏⵏⵙ 
ⴳ ⵓⵙⴳⵔⴰⵡ ⴰⴷ ⵍⵍⵉ ⵉⵡⴰⵜⵜⵙⵏ ⴰⵙⵙⴷⵓⵙ ⵏ ⵓⵎⵙⴷⴷⵉ ⵏ ⵓⵎⵢⴰⵡⴰⵙ 
ⴰⴱⵕⵍⴰⵎⴰⵏⵉ ⴰⴼⴰⴷ ⴰⴷ ⵜⵉⵍⵉ ⵢⴰⵜ ⵜⵙⴳⴰ ⵜⴰⴷⵎⵙⴰⵏⵜ ⴷ ⵜⵥⵕⴼⴰⵏⵜ ⵉⴳⴰⵏ 
ⵜⵉⵏ ⵓⵙⵎⴰⴷ ⵜⴳ ⵜⴰⵙⵓⵍⴰⵏⵜ ⵏⴳⵔ ⵉⵡⴰⵏⴽⵏ ⵉⵡⵕⵓⵏⴰⵎⵎⴰⵙⵏ ⴷ ⵉⵡⴰⵏⴽⵏ ⵏ 
ⵓⵥⵍⴰ ⴰⵄⵕⴰⴱ, ⴰⵛⴽⵓ ⵉⴳⴰ ⴷ ⵓⵙⴳⵔⴰⵡ ⴰⴷ, ⴳ ⵜⵡⴰⵍⴰ ⵜⴰⵎⵣⵡⴰⵔⵓⵜ 
ⴷ ⵜⵉⵙ ⵙⵏⴰⵜ, ⵢⴰⵏ ⵓⵣⵎⵣⵣⵓ ⵉⴱⵓⵖⵍⴰⵏ ⵉ ⵉⴱⵕⵍⴰⵎⴰⵏⵉⵏ ⴷ ⵉⵎⴷⵔⴰⵡⵏ 
ⵍⵍⵉ ⵉⵙⴽⵔⵏ ⴰⴱⵕⵍⴰⵎⴰⵏ ⵏ ⵢⵉⵍⵍ ⴰⵎⵍⵍⴰⵍ ⴰⵏⴰⵎⵎⴰⵙ ⵅⴼ ⵓⵎⵔⴰⵔⴰ 
ⴰⴽⴷ ⵉⵎⴳⴳⴰⵢⵏ ⵉⵙⵔⵜⴰⵏⵏ ⴷ ⵉⴷⵎⵙⴰⵏⵏ ⵙⴳ ⵢⵉⴳⵔ ⴰⵎⴰⵜⴰⵢ ⴷ ⵓⵙⵍⵉⴳ, ⴷ 
ⵉⵡⴷⴰⵏ ⵉⴳⴰⵏ ⵉⴽⴰⴷⵉⵎⵉⵏ ⴷ ⵡⴰⵎⵓⵏ ⵓⵖⵔⵉⵎ.

 ⵜⴳⴰ ⵜⵉⴽⴽⵉ ⵏ ⵜⵙⵎⵖⵓⵔⵜ ⵏ ⵜⵔⴰⵏⴰⵡⵜ ⵓⴱⵕⵍⴰⵎⴰⵏ ⵏ ⵢⵉⵍⵍ ⴰⵎⵍⵍⴰⵍ 
ⴰⵏⴰⵎⵎⴰⵙ ⵉ ⵜⵙⵏⵓⵔⴰⵢⵜ ⵏ ⵜⴰⴷⴷⴰⵔⵜ ⵏ ⵓⵥⵕⴼ ⵏ ⵍⵇⵓⴷⵙ ⴰⴳⵯⵔⵔⴰⵎ,  ⵏⵏⴰ 
ⵉⴳⴰⵏ ⴰⴼⵔⴷⵉⵙ ⴰⵎⵣⵣⴳⴰⵔ ⵏ ⵜⵙⵇⵇⵉⵎⵜ ⵏ ⵍⵇⵓⴷⵙ, ⵙ ⵜⵏⵙⵙⵉⵅⴼⵜ ⵏ 
ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵔⵏⵓ 
ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵜⴳⴰ ⵜⵉⵣⵉ ⴰⵏⵏ ⵢⴰⵜ ⴳ ⵜⵣⵉⵡⵉⵏ ⵍⵍⵉ ⴰⴽⴽⵯ 
ⵉⴼⵓⵍⴽⵉⵏ ⴳ ⵓⵙⴳⵔⴰⵡ ⴰⴷ ⵜⴼⴽ ⴰⵙ ⵢⴰⵏ ⵡⴰⵜⵉⴳ ⵉⵥⵍⵉⵏ. ⵉⵜⵜⵡⴰⵣⵔⴰⵢ 
ⵢⴰⵏ ⵓⴼⵉⴷⵢⵓ ⴳ ⵜⵙⵇⵇⵉⵎⵜ ⵜⴰⵎⴰⵜⴰⵢⵜ ⵏ ⵓⵙⴳⵔⴰⵡ, ⵏⵏⴰ ⵉⵙⴰⵡⴰⵍⵏ ⴼ 
ⵜⴰⴷⴷⴰⵔⵜ ⵏ ⵓⵥⵕⴼ ⵏ ⵍⵇⵓⴷⵙ ⴰⴳⵯⵔⵔⴰⵎ ⴷ ⵉⵎⵓⵙⵙⵓⵜⵏ ⵏⵏⵙ ⵍⵍⵉ 
ⵉⵡⴰⵜⵜⵙⵏ ⴰⵙⵙⴷⵓⵙ ⵏ ⵜⴼⵔⵉⵙⵜ ⵜⴰⵙⴳⴷⴰⵏⵜ ⴷ ⵜⵖⵔⵎⴰⵏⵜ ⵏ ⵜⵎⴷⵉⵏⵜ ⵏ 
ⵍⵇⵓⴷⵙ ⵜⴰⴳⵯⵔⵔⴰⵎⵜ ⴷ ⵓⵃⵟⵟ ⵏ ⵡⴰⴷⴷⴰⴷ ⵏⵏⵙ ⴰⵣⵔⴼⴰⵏ, ⴷ ⵜⵓⴳⴳⴰⵙ 
ⵍⵍⵉ ⵏⵏ ⵜⴳⴰ ⵜⵙⵏⵓⵔⴰⵢⵜ ⵙⴳ ⵍⵍⵉ ⴳ ⵜⵍⵍⴰ, ⵎⴰⵢⴰⴷ ⵢⵓⴳⴳⴰ ⴷ ⴳ ⵜⵓⴳⵜ ⵏ 
ⵉⵙⵏⵜⴰⵢ ⵉⵏⴰⵎⵓⵏⵏ ⵍⵍⵉ ⵜⵙⴽⵔ, ⵏⵏⴰ ⵉⵣⴷⵉⵏ ⴷ ⵉⴳⵔⴰⵏ ⵏ ⵓⴷⵡⴰⵙ ⴷ ⵓⵙⵍⵎⴷ 
ⴷ ⵓⵣⴷⴷⵓⵖ ⴷ ⵜⴷⵍⵙⴰ ⴷ ⵉⵄⵔⵔⵉⵎⵏ ⴷ ⵜⵓⵏⵏⵓⵏⵜ.

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵉⵏⵏⴰ ⵎⴰⵙⵙ ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴳ ⵡⴰⵡⴰⵍ ⵏⵏⵙ ⴳ 
ⵜⴳⵉⵡⵔⵜ ⵏ ⵓⵕⵥⵥⵓⵎ ⵏ ⵓⵙⴳⵔⴰⵡ, ⵎⴰⵙ ⴷ ⵜⵓⵛⴽⴰ ⵜⵡⴰⵍⴰ ⴰⴷ ⵏ ⵓⵙⴳⵔⴰⵡ 
ⴳ ⵓⵎⵏⴰⴹ ⴰⴳⵔⴰⵖⵍⴰⵏ ⴷ ⵓⵙⴳⴰⵡⴰⵏ ⴷ ⵓⵏⴰⵎⵓⵔ ⵏⵏⴰ ⴳ ⵍⵍⴰⵏⵜ ⵜⵓⴳⵜ ⵏ ⵜⵏⵥⴰⵕ 
ⴷ ⵉⵎⵉⵣⵉⵜⵏ ⵉⴷ ⴱⵓ ⵜⵓⴳⵜ ⵏ ⵡⵓⴳⴳⵓⴳⵏ ⵍⵍⵉ ⴷ ⵉⵡⵉⵏ ⵉⵙⵔⴰⴳⵏ ⴳⴳⵓⵜⵏⵉⵏ, 
ⵙⵍⴰⵡⴰⵏ ⴰⴽⴽⵯ ⵡⵉⵍⵍⵉ ⵉⵣⴷⵉⵏ ⴷ ⵜⵉⵏⴼⴰⵍ ⵏ ⵓⵏⴳⵉⴳⵜ ⴷ ⴰⵢⵍⵍⵉ ⴷ ⵉⴼⵍ 
ⵓⴱⴰⵢⵢⵓⵕ ⵏ ⴽⵓⴼⵉⴷ-19 ⴷ ⵜⵓⴳⵜ ⵏ ⵜⴰⵙⵙⴰⵙⵉⵏ.

ⵉⵜⵜⵡⴰⵏⵏⴰ ⵎⴰⵙⴷⴷ, ⵜⵙⵙⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴰⴷⵖⴰⵔ ⵏⵏⵙ 
ⴰⵙⵜⵔⴰⵜⵉⵊⵉ ⵍⵍⵉ ⴳⵉⵙ ⵉⵙⴽⵔⵏ ⵢⴰⵏ ⵓⵏⵎⵓⵇⵇⴰⵔ ⵏ ⵓⵎⵢⴰⵡⴰⴹ ⵏⴳⵔ 
ⵉⴼⵔⵉⵇⵢⴰ ⴷ ⵉⵎⵉⵏⴳ ⵏ ⵡⴰⵎⵎⴰⵙ ⴷ ⵓⵕⵓⴱⴱⴰ ⴷ ⵡⴰⵎⵔⵉⴽ ⴰⵍⴰⵜⵉⵏ, 
ⴰⵛⴽⵓ ⵜⴼⵍⵙ ⵙ ⵜⵉⴷⵜ ⵙ ⵡⴰⵜⵉⴳ ⵏ ⵓⵎⵢⴰⵡⴰⵙ ⴰⵎⴳⵔⴰⵡ, ⵙⵍⴰⵡⴰⵏ ⴰⴽⴽⵯ 
ⴰⵎⵢⴰ, ⵍⵍⵉ ⴳ ⵉⵏⵀⵍⵍⴰ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ 
ⵚⴹⵉⵚ ⴰⴷ ⵜ ⵉⵙⵙⵔⵏⵓ ⴱⴰⴱ ⵏⵉⴳⵏⵡⴰⵏ ⵢⴰⵡⵙ ⴰⵙ, ⵓⵔ ⴰⵔ ⴽⴰ ⵜⵙⵔⵓⵙ 
ⵜⵉⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⵜⵉⵏⴰⵎⵓⵔⵉⵏ ⵉⵕⵡⴰⵏ ⵉⴳⴰⵏ ⵜⵉⵏ ⵜⵉⴷⵜ, ⵜⵉⵙⵔⵜⴰⵢ 
ⵍⵍⵉ ⵉⵔⴰ ⵓⵣⵎⵣ ⵏ ⵜⵏⵥⴰⵕ ⵍⵍⵉ ⵅⴼ ⵏⵙⴰⵡⵍ, ⴰⵔ ⵜⵣⵔⴰⵢ ⵎⴰⵢⴰ ⵙ 
ⵓⵙⵔⵓⵙ ⴷ ⵓⵣⵡⵓⵔ ⵏ ⵜⵙⵏⵜⴰⵢ ⵜⵉⵙⴳⴰⵡⴰⵏⵉⵏ ⵏⵏⴰ ⵉⵔⴰⵏ ⴰⴷ ⵉⵍⴽⵎ ⵉⵡⵜⵜⴰⵙⵏ 
ⵉⵎⴳⵔⴰⵡⵏ ⵉⵣⴷⵉⵏ ⴷ ⵜⴳⵎⵉ ⵏ ⵓⵙⵎⴰⴷ ⴰⴽⴷ ⵓⵏⵎⵉⵍⴰ ⵏⵏⵙ, ⵙⵍⴰⵡⴰⵏ ⴰⴽⴽⵯ 
ⵉⵣⴷⴷⴰⵔ ⵏⵏⵙ ⴰⴼⵔⵉⵇⵉ.

ⵉⵜⵜⵡⴰⵏⵏⴰ ⵓⵍⴰ ⵎⴰⵙ ⵜⴳⴰ ⵜⵙⵏⵜⴰⵢⵜ ⵜⴰⵟⵍⴰⵚⵉⵜ ⵍⵍⵉ ⵉⵕⵥⵎ ⴱⴰⴱ ⵏ 
ⵡⴰⴷⴷⵓⵔ ⴰⴷ ⵜ ⵢⴰⵔⵉ ⴱⴰⴱ ⵏ ⵉⴳⵏⵡⴰⵏ ⵏⵏⴰ ⵉⴳⴰⵏ ⵜⵉⵏ ⵡⴰⴷⴰⴼ ⵏ ⵉⵡⴰⵏⴽⵏ ⵏ 
ⵓⴼⵜⴰⵙ ⴷ ⵓⴳⴰⵔⵓ ⴰⵟⵍⴰⵚⵉ ⵍⵍⵉ ⵉⴳⴰⵏ ⵢⴰⵏ ⵓⵙⴰⵜⵉ ⵉⵥⵍⵉⵏ ⵏ ⵓⵎⵢⴰⵡⴰⵙ 
ⵉⴼⵔⵉⵇⵉ ⵉⵍⴰⵏ ⵜⵓⴳⵜ ⵏ ⵡⵓⴳⴳⵓⴳⵏ ⴷ ⵓⵣⴷⴷⵓⵢ ⵏ ⵜⵓⴳⴳⴰⵙ ⵏ ⵜⴳⵎⵉ ⵏⵏⴰ ⵢⴰⴽⴽⴰⵏ 
ⵢⴰⵜ ⵉⴼⵔⵇⵉⵢⴰ ⵜⴰⵎⴰⵢⵏⵓⵜ ⵉⴱⵓⵖⵍⴰⵏ ⵉⵔⴳⴳⵉⴳⵏ, ⵎⴽⵍⵍⵉ ⵉⵜⵜⵡⴰⵏⵏⴰ ⵎⴰⵙ 
ⵜⵣⵡⴰⵔ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵙ ⵜⵏⴰⵔⴰ ⵏ ⴱⴰⴱ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, 
ⵜⵣⵡⴰⵔ ⵙ ⵓⵙⵙⴰⵔⵓ ⵙ ⵉⴼⵙⴰⵢⵏ ⵉⵙⵓⵍⴰⵏⵏ, ⴰⵛⴽⵓ ⵉⴼⴽⴰ ⴰⵙ ⵓⴷⵖⴰⵔ 
ⵏⵏⵙ ⴰⵙⵜⵔⴰⵜⵉⵊⵉ ⴷ ⵜⵣⵎⵎⴰⵔ ⵏⵏⵙ ⴰⴷ ⵜⴰⵍⵉ ⵜⴳ ⴳ ⵡⴰⵏⴰⵡ ⵏ ⵜⵎⵉⵣⴰⵔ 
ⵉⵎⵣⵡⵓⵔⴰ ⴳ ⵢⵉⴳⵔ ⵏ ⵓⵙⵥⵕⴼ ⴷ ⵓⵙⴱⵓⵖⵍⵓ ⵏ ⵉⵙⵏⵜⴰⵢ ⵏ ⵜⵥⴹⴰⵕⵟ 
ⵉⵜⵜⵓⵙⵎⴰⵢⵏⵓⵏ ⴷ ⵜⵕⵡⵉ ⴷ ⵜⵥⴹⴰⵕⵜ ⵜⴰⵀⵉⴷⵕⵓⵊⵉⵏⵉⵜ ⵜⴰⵣⴳⵣⴰⵡⵔ, ⴳ 
ⵜⵙⵜⵔⴰⵜⵉⵊⵉⵜ ⵏⵏⵙ ⵜⴰⵎⴰⴳⴳⵓⵎⵜ ⵏⵏⴰ ⵉⵡⵜⵜⵙⵏ ⴰⵙⵖⴰⵡⵍ ⵏ ⵓⵎⵓⵜⵜⵉ ⴰⵎⵥⴹⴰⵕ 
ⴷ ⵡⴰⵍⴽⴰⵎ ⵏ ⵜⵔⴰⵡⵙⴰⵏⵜ ⵜⴰⴽⴰⵕⴱⵓⵏⵉⵜ.

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵎⴽⵍⵍⵉ ⵉⵜⵜⵡⴰⵕⵥⴰⵎ ⴳ ⵜⵡⴰⵍⴰ ⴰⴷ “ⵓⵙⴰⴹⴰⴼ ⴰⴱⵕⵍⴰⵎⴰⵏⵓⵉ ⵏ 
ⵢⵉⴼⴼⵓⵙ ⴰⵎⴰⴹⵍⴰⵏ ⵅⴼ ⵜⴳⵎⵉ ⵜⴰⵙⵓⵍⴰⵏⵜ ⵏ ⵓⵙⴳⵔⴰⵡ ⴰⴱⵕⵍⴰⵎⴰⵏⵉ 
ⵉⴼⴼⵓⵙ ⵉⴼⴼⵓⵙ” ⵙ ⵓⴷⵔⴰⵡ ⴳ ⵓⴱⵕⵍⴰⵎⴰⵏ ⵏ ⵢⵉⵍⵍ ⴰⵎⵍⵍⴰⵍ ⴰⵏⴰⵎⵎⴰⵙ, 
ⴳ ⵓⵙⴰⵜⵉ ⵏ ⵓⵣⴳⴳⵉⵔ ⵏ ⵉⵙⵖⵍⴰⴼ ⵏ ⵜⵏⵎⵎⴰⵍⵜ ⵜⴰⵎⴳⴳⴰⵔⵓⵜ ⵏ ⵓⴳⵔⴰⵡ 
ⴰⴱⵕⵍⴰⵎⴰⵏⵉ ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ ⵍⵍⵉ ⵉⵙⵏⵎⴰⵍⴰ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ ⴷ ⵜⵣⵍⵖⴰ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴷ ⵜⵎⵎⵙⵍⴰⵢⵜ ⴷ ⵉⵙⵇⵇⵉⵎⵏ 
ⵏⵏⴰ ⵜⵏ ⵉⵔⵡⴰⵙⵏ ⴳ ⵉⴼⵔⵉⵇⵢⴰ ⴷ ⵜⵙⴳⴰ ⵏ ⵉⵎⵉⵏⴳ ⴰⵏⴰⵎⵎⴰⵙ ⴷ ⵉⵥⵥⵍⵎⴹ 
ⵏ ⵉⴼⵔⵉⵇⵢⴰ, ⵙ ⵜⵏⵙⵙⵉⵅⴼⵜ ⵏⵏⵖ ⴷ ⵓⵙⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵓⵎⵙⴰⵡⴰⵍ 
ⵉⴼⴼⵓⵙ-ⵉⴼⴼⵓⵙ ⴳ ⵕⵕⴱⴰⵟ ⴳ ⴱⵕⴰⵢⵕ 2024 ⵙ ⵓⴷⵔⴰⵡ ⵏ ⵉⴳⵏⵙⴰⵙⵏ 
ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴷ ⵜⵎⵙⵙⵍⴰⵢⵜ ⴷ ⵜⴰⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ 
ⵜⵉⵙⴳⴰⵡⴰⵏⵉⵏ ⵜⵉⴼⵔⵉⵇⵉⵢⵉⵏ ⴷ ⵜⴰⵄⵕⴰⴱⵉⵏ ⴷ ⵜⵎⵔⵉⴽⵓⵍⴰⵜⵉⵏⵉⵢⵉⵏ ⴷ 
ⵜⵙⴳⴰ ⵏ ⵢⵉⵍⵍ ⴰⴽⴰⵕⴰⵢⴱⵉ, ⵏⵏⴰⵏ ⵎⴰⵙ ⴷ ⵉⵇⵇⴰⵏ ⴰⴷ ⵢⵉⵍⵉ ⵓⵣⴷⴷⵓⵢ ⴷ 
ⵓⵎⵢⴰⵡⴰⵙ ⴷ ⵓⵎⵛⴰⵡⴰⵕ ⵙ ⵓⵙⴽⴰⵔ ⵏ ⵜⵎⵔⵙⴰⵍ ⵜⵉⵙⵓⵍⴰⵏⵉⵏ.

ⵉⵡⴰⵜⵜⵙ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵜⵙⵏⵜⴰⵢⵜ ⴰⴷ ⴰⴷ ⵉⴳ ⵓⵙⴰⴹⴰⴼ 
ⵢⴰⵏ ⵓⵙⴰⵜⵉ ⵉⵕⵡⴰⵏ ⵉⴳ ⴰⵎⵙⵢⴰⴼⵓ ⵅⴼ ⵓⴹⴼⵓⵕ ⵏ ⵓⵙⴳⵔⴰⵡ ⴰⴱⵕⵍⴰⵎⴰⵏⵉ 
ⵏ ⵎⵕⵕⴰⴽⵛ ⴰⴷⵎⵙⴰⵏ ⵏ ⵜⵙⴳⴰ ⵜⴰⵡⵕⵓⵏⴰⵎⵎⴰⵙⵜ ⴷ ⵓⵥⵍⴰ ⴰⵄⵕⴰⴱ ⴰⴷ 
ⵢⴰⵡⴹ ⵉⵡⵜⵜⴰⵙⵏ ⵏⵏⵙ ⵉⵙⵙⵓⵎⵔ ⵉⴼⵙⴰⵢⵏ ⴷ ⵉⵖⴰⵡⴰⵙⵏ ⵏ ⵜⵉⴷⵜ ⵍⵍⵉ 
ⵉⵥⴹⴰⵕⵏ ⴰⴷ ⵙⵙⴷⵓⵙⵏ ⵜⵉⵣⵎⵎⴰⵔ ⵏ ⵉⴱⵕⵍⴰⵎⴰⵏⵉⵏ ⴳ ⵜⵙⴳⵉⵡⵉⵏ ⴰⴷ 
ⴰⴼⴰⴷ ⴰⴷ ⵙⵙⴰⵍⵉⵏ ⵜⵉⵎⵙⵜⴳⴳⴰⵔⵉⵏ ⵏⵏⵙⵏ ⵜⵉⵎⴳⵔⴰⵡⵉⵏ ⵙ ⵜⵖⴰⵔⴰⵙⵜ 
ⵉⵃⵍⴰⵏ.

 ⵉⴳⴳⵯⵔⴰ ⵓⵙⴳⵔⴰⵡ ⵙ ⵜⵓⴳⵜ ⵏ ⵜⴳⴹⵉⵡⵉⵏ ⴷ ⵉⵙⵖⵍⴰⴼ ⵍⵍⵉ ⵉⵣⴷⵉⵏ ⴷ :

- ⵎⴰⵙ ⴷ ⵉⵇⵇⴰⵏ ⴰⴷ ⵢⵉⵍⵉ ⵓⵙⵡⵀⵏ ⵏ ⵓⵣⵣⴳⵉⵔ ⵏ ⵜⵙⵏⵜⴰⵢⵜ ⵏ “ⵡⴰⵎⵓⵏ 
ⴰⴱⵕⵍⴰⵎⴰⵏⵉ ⵏ ⵜⵥⴹⴰⵕⵜ ⴳ ⵜⵙⴳⴰ ⵜⴰⵡⵕⵓⵏⴰⵎⵎⴰⵙⵜ ⴷ ⵓⵥⵍⴰ”, ⵅⴼ 
ⵓⵙⵙⵉⴼⵙⵓⵙ ⵏ ⵉⴹⵉⵚⵏ ⵏ ⵜⴰⵙⵙⴰⵙⵜ ⵏ ⵜⵥⴹⴰⵕⵜ ⴷ ⵓⴹⴰⴽⴰⵍ ⵏ ⵜⵏⴼⵔⵓⵜ 
ⵜⴰⵎⵥⴹⴰⵕⵜ ⴳ ⵜⵙⵉⵡⵉⵏ ⴰⴷ;
- ⴰⴷ ⵉⵜⵜⵡⴰⴼⴽⴰ ⵡⴰⵜⵉⴳ ⵉ ⵉⵙⵙⴰⵔⵓⵜⵏ ⵉⵥⵕⴼⴰⵏⵏ, ⵙⵍⴰⵡⴰⵏ ⴰⴽⴽⵯ ⵙ 
ⵉⵎⴰⵙⵙⵏ ⵉⵎⵉⴷⴷⵣⵉⵜⵏ ⵏ ⵓⵙⵥⵕⴼ, ⴷ ⵓⵎⵢⴰⵡⴰⵙ ⵅⴼ ⵡⴰⵏⵏⴰⵍ ⵏ ⵜⵙⵏⵜⴰⵢ 
ⵜⵉⵎⵥⵥⵢⴰⵏⵉⵏ ⴷ ⵜⵉⵍⵍⵉ ⴱⴰⵀⵔⴰ ⵎⵥⵥⵉⵏⵉⵏ ⴷ ⵜⵏⴰⵎⵎⴰⵙⵉⵏ, ⵙ ⵜⵙⵔⵜⴰⵢ 
ⵏ ⵡⴰⵏⵏⴰⵍ ⴰⵎⴳⵓⵔⴰⵏ ⵏⵏⴰ ⵉⵡⴰⵜⵜⵙⵏ ⴰⵙⵙⴷⵓⵙ ⴷ ⵓⵙⵉⴷⴼ ⴰⵥⵕⴼⴰⵏ ⴷ 
ⵜⴳⵎⵉ ⵜⴰⴷⵎⵙⴰⵏⵜ ⵜⴰⵙⴳⴰⵡⴰⵏⵜ;

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

- ⴰⵙⴷⴷⵉⴷ ⵅⴼ ⵎⴰⵙ ⴷ ⵉⵇⵇⴰⵏ ⴰⴷ ⵢⵉⵍⵉ ⵓⵙⵙⴷⵓⵙ ⵏ ⵜⴷⵉⴱⵍⵓⵎⴰⵙⵉⵜ 
ⵜⴰⴱⵕⵍⴰⵎⴰⵏⵉⵜ ⴷ ⵓⵎⵢⴰⵡⴰⵙ ⵏⴳⵔ ⵉⴳⵎⴰⵎⵏ ⵏ ⵓⵙⴳⵔⴰⵡ ⵅⴼ ⵓⵙⵎⴽⵍ ⵏ 
ⵢⵉⴹⵉⵚⵏ ⵏ ⵜⴷⵔⵙⵉ ⵏ ⵉⵙⵓⴳⴰⵎ ⵏ ⵡⴰⵎⴰⵏ, ⴷ ⵓⵙⴱⵓⵖⵍⵓ ⵏ ⵓⵍⴽⴰⵎ ⵏ ⵡⴰⵎⴰⵏ, 
ⴷ ⵓⵙⵙⵉⵏⴼ ⵏ ⵜⵔⴽⵉ ⵏ ⵡⴰⴽⴰⵍ, ⴷ ⵓⵣⵣⵉⴳⵣ ⵙ ⵓⵎⵏⵉⴷ ⵏ ⵡⴰⵍⴽⴰⵎ ⵏ 
ⵉⵡⵜⵜⴰⵙⵏ ⵏ ⵜⴳⵎⵉ ⵜⴰⵙⵓⵍⴰⵏⵜ ⴳ ⵜⵙⴳⴰ ⵜⴰⵡⵕⵓⵏⴰⵎⵎⴰⵙⵜ ⴷ ⵓⵥⵍⴰ ⴰⵄⵕⴰⴱ.

ⵎⴽⵍⵍⵉ ⵉⵙⵏⵎⴰⵍⴰ ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⵙ ⵉⵃⵓⵏⴰ ⵏⵏⵙ ⵙ ⵙⵉⵏ 
ⵢⴰⵜ ⵜⵉⵏⴰⵡⵜ ⵅⴼ: “ⵜⵎⵣⵡⴰⴳⵜ ⴷ ⵜⵏⴼⴰⵍⵉⵏ ⵏ ⵓⵏⴳⵉⴳⵜ”, ⵙ ⵓⴷⵔⴰⵡ ⵏⴳⵔ 
ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⴷ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵓⵙⵇⵇⵉⵎ ⵏ ⵓⵕⵓⴱⴱⴰ, 
ⵙ ⵜⵎⵍⴷⴰ ⵏ ⵓⵙⵉⵊⵊ ⴰⵎⵙⵓⴳⵔ ⵍⵍⵉ ⵉⵙⴽⵔ ⵓⵏⵙⵙⵉⵅⴼ ⵏ ⵓⴳⵔⴰⵡ ⵉ 
ⵜⴳⵍⴷⵉⵜ ⵏ ⵍⵎⵖⵔⵉⴱ, ⴳ ⵓⵙⵎⴰⴷ ⵏ ⵓⵖⴰⵡⴰⵙ ⵏ ⴽⵕⴰⴹ ⵉⴼⵔⴷⵉⵙⵏ : 
ⵍⵎⵖⵔⵉⴱ - ⵜⴰⵎⵓⵏⵜ ⵜⴰⵡⵕⵓⴱⴱⵉⵜ - ⴰⵙⵇⵇⵉⵎ ⵏ ⵓⵕⵓⴱⴱⴰ ⵉⵥⵍⵉⵏ ⵙ 
ⵓⵙⵙⴷⵓⵙ ⵏ ⵜⵉⵍⴰⵍ ⵏ ⵓⴱⵕⵍⴰⵎⴰⵏ ⴳ ⵓⵙⵙⴷⵓⵙ ⵏ ⵜⴷⵉⵎⵓⵇⵔⴰⵜⵉⵜ ⵙ 
ⵓⵣⵎⵣ ⵏ ⵉⵙⴳⴳⵯⴰⵙⵏ 2021-2024.

ⵉⵏⵏⴰ ⵎⴰⵙⵙ ⴰⵏⵙⵙⵉⵅⴼ ⵏ ⵓⵙⵇⵇⵉⵎ, ⴳ ⵡⴰⵡⴰⵍ ⵏⵏⵙ ⴳ ⵓⵕⵥⵥⵓⵎ 
ⵏ ⵜⵡⵓⵔⵉⵡⵉⵏ ⵏ ⵓⵎⵓⵙⵙⵓ ⴰⴷ, ⵎⴰⵙ ⵜⴱⵓⵔⵣ ⵜⵎⵔⵙⵍⵜ ⵜⵓⵣⵔⵉⴼⵜ 
ⵜⴰⵎⵖⵔⵉⴱⵉⵜ ⵙ ⵡⵓⵟⵟⵓⵏ ⵉⴳⴳⵓⵜⵏ ⵏ ⵜⵉⵏⴰⵡⵉⵏ ⴷ ⵉⴳⵔⴰⵡⵏ ⵍⵍⵉ ⵢⴰⴷ 
ⵉⵜⵜⵓⵙⴽⴰⵔⵏ ⵙ ⵓⴷⵔⴰⵡ ⵏⴳⵔ ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⴷ ⵜⵎⵙⵎⵓⵏⵜ 
ⵜⴰⴱⵕⵍⴰⵎⴰⵏⵉⵜ ⵏ ⵓⵙⵇⵇⵉⵎ ⵏ ⵓⵕⵓⴱⴱⴰ ⴳ ⵎⴰⵕⵕⴰ ⵜⵉⵖⴰⵡⵙⵉⵡⵉⵏ ⴷ 
ⵜⵎⵙⴰⵔⵉⵏ ⵏⵏⴰ ⴳ ⵜⵜⵉⵡⵉⵏ ⵉⴼⵔⴷⵉⵙⵏ ⴰⴷ, ⴷ ⵓⵙⴱⵔⵔⴽ ⵏ ⵕⵕⴱⴰⵟ ⵉ 
ⵜⵡⵓⵔⵉⵡⵉⵏ ⵏ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ ⵏ ⵓⴳⵔⴰⵡ ⵅⴼ ⵜⵖⴰⵡⵙⵉⵡⵉⵏ ⵉⵣⴷⵉⵏ 
ⴷ ⵓⵣⵣⴳⵉⵔ ⵏ ⵜⵎⵏⴹⴰⵡⵜ ⵏ 2011, ⵣⵓⵏ ⴷ ⵜⴰⵙⵇⵇⵉⵎⵜ ⵏ ⵜⵖⴰⵡⵙⵉⵡⵉⵏ 
ⵜⵉⵙⵔⵜⴰⵏⵉⵏ ⴷ ⵜⴷⵉⵎⵓⵇⵔⴰⵜⵉⵢⵉⵏ, ⴷ ⵜⵙⵇⵇⵉⵎⵜ ⵏ ⵜⵖⴰⵡⵙⵉⵡⵉⵏ 
ⵜⵉⵣⵔⴼⴰⵏⵉⵏ ⴷ ⵉⵣⵔⴼⴰⵏ ⵏ ⵓⴼⴳⴰⵏ, ⴷ ⵜⵙⵇⵇⵉⵎⵜ ⵏ ⵜⵎⵣⵡⴰⴳⵜ.

ⵎⴽⵍⵍⵉ ⵉⵜⵜⵡⴰⵏⵏⴰ, ⴳ ⵓⵙⴰⵜⵉ ⵏ ⵓⵙⵖⴰⵍ ⵏ ⴰⵢⵍⵍⵉ ⵉⵜⵜⵓⵙⴽⴰⵔⵏ ⴳ 
ⵓⴷⵔⴰⵡ ⵏⴳⵔ ⵉⴼⵔⴷⵉⵙⵏ ⵙ ⵙⵉⵏ,  ⵎⴰⵙ ⵙⵓⴳⵔⵏ ⵉⵙⵉⵊⵊⵏ ⵍⵍⵉ ⵣⵔⵉⵏⵉⵏ 
ⵏ ⵉⵏⵙⵙⵉⵅⴼⵏ ⵏ ⵓⴳⵔⴰⵡ ⴷ ⵜⵓⴳⵜ ⵏ ⵉⵎⵙⴰⵏⴰⴹⵏ ⴷ ⵜⴳⵉⵡⵔⵉⵏ ⵏ ⵓⵙⵙⴼⵍⴷ 
ⴰⴽⴷ ⵉⵎⵙⵜⴳⴳⴰⵔⵏ ⵉⵎⵖⵔⵉⴱⵉⵏ ⴳ ⵜⵖⴰⵡⵙⵉⵡⵉⵏ ⵙⵓⴳⵔⵏⵉⵏ, ⵣⵓⵏ ⴷ 
ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⵎⵣⵡⴰⴳⵜ ⴷ ⵓⵣⵡⴰⴳ ⴷ ⵜⵏⵏⵓⴱⴹⴰ ⴷ ⵓⵍⴽⴰⵎ ⵏ 
ⵉⵙⴽⵉⵍ, ⵜⵉⵖⴰⵡⵙⵉⵡⵉⵏ ⴰⴷ ⴰⵔ ⴷ ⵜⵜⴰⵛⴽⴰⵏⵜ ⴳ ⵓⵎⵏⴰⴹ ⵏ ⵓⵣⵣⴳⵉⵔ ⵏ 
ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⵉ ⵜⵎⵔⵉⵙⵉⵏ ⵜⵉⵙ 21 ⴷ ⵢⵓⵙⴰⵏ ⴳ ⵜⵖⵜⴰⵙⵜ ⵏ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

“ⵓⴷⵔⴰⵡ ⵅⴼ ⵜⴷⵉⵎⵓⵇⵔⴰⵜⵉⵜ”, ⵏⵍⵇⵇⵎ ⴰⵙ ⵉⴷⵔⴰⵡⵏ ⵏ ⵉⵎⴰⵡⵙⴰⵙⵏ 
ⵉⵎⵖⵔⵉⴱⵉⵏ ⴷ ⵉⵏⵙⵙⵉⵅⴼⵏ ⵏ ⵉⴱⵕⵍⴰⵎⴰⵏⵏ ⴳ ⵜⴳⵉⵡⵔⵉⵏ ⵜⵉⵎⴰⵜⴰⵢⵉⵏ ⵏ 
ⵓⴳⵔⴰⵡ ⴳ ⵙⵜⵔⴰⵙⴱⵓⵔⴳ ⵙ ⵜⵉⵏⴰⵡⵉⵏ ⴷ ⵜⴽⵛⵛⵓⵎⵉⵏ ⴳ ⵉⵍⵍⴰ ⵓⵎⵔⴰⵔⴰ 
ⴷ ⵜⴳⵉⵡⵔⵉⵏ ⵏ ⵓⵙⵙⴼⵍⴷ ⴷ ⵜⵏⴼⴰⵍⵜ ⵏ ⵉⵎⵏⴰⴷⵏ ⴰⴽⴷ ⵉⴳⵎⴰⵎⵏ ⵏ ⵓⴳⵔⴰⵡ.



ⴽⵕⴰⴹ
ⴰⵕⵥⵥⵓⵎ ⵅⴼ ⵓⵏⵎⵉⵍⴰ ⴷ ⵓⵙⵎⵓⵙⵙⵓ 

ⵏ ⵓⵎⵙⴰⵡⴰⵍ ⴰⵏⴰⵎⵓⵏ

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵉⵙⵓⵍ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵔ ⵜⴰⴷⵉⵏⴰⵎⵉⵜ ⵏⵏⵙ ⵜⴰⵎⵢⴰⵡⴰⴹⵜ 
ⴷ ⵓⵕⵥⵥⵓⵎ ⵅⴼ ⵓⵏⵎⵉⵍⴰ ⵏⵏⵙ ⴷ ⵜⵖⴰⵡⵙⵉⵡⵉⵏ ⵍⵍⵉ ⵅⴼ ⵢⴰⴷ ⵉⵕⵥⵎ 
ⴰⵎⵙⴰⵡⵍ ⴰⵏⴰⵎⵓⵏ, ⴰⵛⴽⵓ ⵉⵔⵓⵔ ⵓⵙⵇⵇⵉⵎ ⵜⴰⵖⴹⴼⵜ ⵙ ⵓⴷⵖⴰⵔ ⵏⵏⵙ ⵉⵥⵍⵉⵏ 
ⴳ ⵜⵎⵏⴹⴰⵡⵜ ⵍⵍⵉ ⴳ ⵉⵍⵍⴰ ⴳ ⵓⵥⴽⴰⵡ ⴰⵎⵔⵙⴰⵍ ⴰⵏⴰⵎⵓⵔ, ⴳ ⵓⵙⴰⵜⵉ ⵏ 
ⵓⵙⵎⴰⴷ ⴰⴽⴷ ⵓⵙⵇⵇⵉⵎ ⵏ ⵉⵎⵓⵔⴰ, ⵎⴽⵍⵍⵉ ⵉⵔⴰ ⴰⴷ ⵉⵙⵙⴷⵓⵙ ⵜⴰⵡⵓⵔⵉ 
ⵏⵏⵙ ⵉⵙⵓⵍⵏ ⴰⴼⴰⴷ ⴰⴷ ⵉⴳ “ⵢⴰⵏ ⵓⵙⴰⵢⵔⴰⵔ ⵏ ⵓⵎⵙⴳⴷⴰⵍ ⵉⴷⵓⵙⵏ, ⴷ 
ⵜⵎⵓⵣⴰⵢⵜ ⴷ ⵜⵏⵏⵓⵥⴰ ⴷ ⵜⵎⵙⵖⴰⵔⵓⵜ”, ⵎⴽⵍⵍⵉ ⵉⵔⴰ ⴱⴰⴱ ⵏ ⵡⴰⴷⴷⵓⵔ 
ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ 
ⴰⵙ ⴳ ⵉⵏⴰⵡ ⵏⵏⵙ ⴰⵎⴰⵜⵜⴰⵢ ⵙ ⵜⵎⵍⴷⴰ ⵏ ⵓⵕⵥⵥⵓⵎ ⵏ ⵓⵙⴳⴳⵯⴰⵙ ⵓⵣⵔⵉⴼ 
ⴰⵙⵙ ⵏ 09 ⴽⵟⵓⴱⵕ 2015. ⵉⵍⵎⵎⴰ ⵉⵙⵏⵎⴰⵍⴰ ⵜⴰⵡⴰⵍⴰ ⵜⵉⵙ ⵙⵎⵎⵓⵙⵜ ⵏ 
ⵓⵏⵎⵓⵇⵇⴰⵔ ⴰⴱⵕⵍⴰⵎⴰⵏⵉ ⵏ ⵜⵎⵏⴰⴹⵉⵏ, ⵍⵍⵉ ⵉⴳⴰⵏ ⵢⴰⵏ ⵓⵙⴰⵜⵉ ⴰⵎⵔⵙⴰⵍ ⵏ 
ⵓⵙⵍⵍⵡⵉ ⴰⴼⴰⴷ ⴰⴷ ⵢⵉⵍⵉ ⵉⵎⴰⵏ ⵏ ⵢⵉⵎⵉⵔ ⵡⵉⵙ 137 ⵏ ⵜⵎⵏⴹⴰⵡⵜ ⵍⵍⵉ 
ⴳ ⵉⵍⵍⴰ ⵎⴰⵙ ⴷ ⵉⵇⵇⴰⵏ ⴰⴷ ⵜⵉⵍⵉ “ⵜⵡⵉⵙⵉ ⵏ ⵜⵎⵏⴰⴹⵉⵏ ⴷ ⵜⴳⵔⴰⵡⵉⵏ 
ⵜⵉⵎⵓⵔⴰⵏⵉⵏ ⵢⴰⴹⵏⵉⵏ ⴳ ⵓⵣⵣⴳⵉⵔ ⵏ ⵜⵙⵔⵜⵉⵜ ⵜⴰⵎⴰⵜⴰⵢⵜ ⵏ ⵡⴰⵡⴰⵏⴽ, 
ⴷ ⵓⵃⵉⵢⵍ ⵏ ⵜⵙⵔⵜⴰⵢ ⵜⵉⵎⵓⵔⴰⵏⵉⵏ ⵙ ⵉⴳⵏⵙⴰⵙ ⵏⵏⵙⵏⵜ ⴳ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ”, ⴰⵙⵙ ⵏ ⵓⴽⵕⴰⵙ 20 ⴷⵓⵊⴰⵏⴱⵉⵔ 2023.

 ⵓⵏⵎⵓⵇⵇⴰⵔ ⴰⴷ, ⵍⵍⵉ ⵅⴼ ⵉⵍⵍⴰ ⵓⵏⵀⵍⵍⴰ ⴰⵎⴰⵜⵜⴰⵢ, ⵢⵉⵍⵉ ⴷⴷⵓ 
ⵜⵎⴰⵜⴰⵔⵜ : “ⵜⴰⵎⵏⴰⴹⵜ : ⴰⵎⴳⴳⴰⵢ ⴰⴷⵙⵍⴰⵏ ⴳ ⵓⵙⵙⴰⵍⵉ ⵏ ⵜⴳⵎⵉ ⵜⴰⵎⵢⴰⴷⴰⴼⵜ 
ⵉⴳⴰⵏ ⵜⴰⵙⵓⵍⴰⵏⵜ”, ⵉⴳⴰ ⵢⴰⵜ ⵜⵎⵍⴷⴰ ⵏ ⵓⵙⵡⵉⵏⴳⵎ ⴳ ⵜⵎⴰⵎⴽⵉⵏ ⵜⵡⵓⵔⵉ ⴷ 
ⵉⵎⴰⵙⵙⵏ ⵉⵏⴱⵔⵉⴷⵏ ⴷ ⵡⵉⵏ ⵓⵙⵥⵔⴼ ⴷ ⵉⵎⵔⵙⴰⵍ ⵍⵍⵉ ⵉⵥⴹⴰⵕⵏ ⴰⴷ 
ⵙⵖⴰⵡⵍⵏ ⴰⵣⵣⴳⵉⵔ ⵏ ⵜⵏⵎⵏⴰⴹⵜ ⵜⴰⵎⴰⵍⴰⵢⵜ ⴷ ⵓⵙⵙⵔⵇⴱ ⵏ ⵓⵏⵎⴰⴳⴰⵔ ⴳ 
ⵜⵡⵓⵔⵉ ⵏ ⵜⵏⴱⴰⴹⵉⵏ ⵜⴰⵎⴰⵜⴰⵢⵉⵏ, ⴰⵛⴽⵓ ⵜⴰⵎⵏⴰⴹⵜ, ⵍⵍⵉ ⴳ ⵜⴳⴰ ⵜⴰⵎⵣⵡⴰⵔⵓⵜ 
ⵉⵍⵉⵏⵜ ⴷⴰⵔⵙ ⵜⵥⵍⴰⵢⵉⵏ ⴳ ⵢⵉⴳⵔ ⵏ ⵜⴳⵎⵉ ⵜⴰⴷⵎⵙⴰⵏⵜ, ⵏⵜⵜⴰⵜ ⴰⵢ ⴷ ⵉⴳⴰⵏ 
ⴰⵙⵡⵉⵔ ⴰⵎⵓⵔⴰⵏ ⴷ ⵢⵓⵙⴰⵏ ⴰⴼⴰⴷ ⴰⴷ ⵢⵉⵍⵉ ⵓⵏⵎⴰⴳⴰⵔ ⵏ ⵜⵙⵜⵔⴰⵜⵉⵊⵉⵏ 
ⵜⵉⵏⴳⵎⵓⵜⵉⵏ ⵜⵉⵙⴳⵓⵎⴰⵏⵉⵏ ⴰⴼⴰⴷ ⴰⴷ ⵢⵉⵍⵉ ⵓⵎⵙⴰⵙⴰ ⵏⴳⵔ ⵜⵓⴳⴳⴰⵙ 
ⴷ ⵜⵡⵉⵍⴰⵡⵉⵏ ⵏ ⵜⵡⵓⵔⵉ ⵏ ⵎⴰⵕⵕⴰ ⵉⵎⴳⴳⴰⵢⵏ ⵏⵏⴰ ⵜⵜ ⵢⵉⵡⵉⵏ ⴳ ⵜⴳⵎⵉ 
ⵜⴰⵏⵎⵏⴰⴹⵜ.

 ⵉⵇⵇⴰⵏ ⴷ ⴰⴷ ⵏⵉⵏⵉ ⵎⴰⵙ ⵉⵍⵍⴰ ⵓⵃⵉⵢⵍ ⵏ ⵓⵏⵎⵓⵇⵇⴰⵔ ⴰⴷ ⴳ 

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴽⴽⵓⵥ ⵉⵙⵔⵓⵙⵏ, ⵏⵏⴰ ⴳ ⵜⵜⵓⵙⴽⴰⵔⵏⵜ ⵜⵉⵏⴰⵡⵉⵏ ⵜⵉⵙⴳⵓⵎⴰⵏⵉⵏ ⵜⵉⵏⵎⵏⴰⴹⵉⵏ, 
ⵜⵜⵡⴰⵙⴽⴰⵔⵏⵜ ⴳ ⵜⵎⵏⴰⴹⵜ ⵏ ⴷⴷⴰⵅⵍⴰ-ⵡⴰⴷ ⴷⴷⴰⵀⴰⴱ ⴰⵙⵙ ⵏ 26 ⵉⵏⵏⴰⵢⵔ 
2023, ⴷ ⵜⵎⵏⴰⴹⵜ ⵏ ⴷⵕⴰ-ⵜⴰⴼⵉⵍⴰⵍⵜ ⴰⵙⵙ ⵏ 05 ⴽⵟⵓⴱⵕ 2023, ⴷ 
ⵜⵎⵏⴰⴹⵜ ⵏ ⵕⵕⴱⴰⵟ-ⵙⵍⴰ-ⵍⵇⵏⵉⵟⵕⴰ ⴰⵙⵙ ⴱ 01 ⵏⵓⵡⴰⵏⴱⵉⵔ 2023, ⴷ 
ⵜⵎⵏⴰⴹⵜ ⵏ ⵟⴰⵏⵊⴰ-ⵜⵉⵟⵡⴰⵏ-ⵍⵃⵓⵙⵉⵎⴰ ⴰⵙⵙ ⵏ 15 ⵏⵓⵡⴰⵏⴱⵉⵔ 2023.

ⴳ ⵓⵣⵎⵣ ⵉⴽⴽⴰⵏ ⵏⴳⵔ ⵜⵡⴰⵍⵉⵡⵉⵏ ⵙ ⵙⵏⴰⵜ, ⵉⵙⵓⵍ ⵓⵕⵥⵥⵓⵎ ⵏ 
ⵓⵙⵇⵇⵉⵎ ⵅⴼ ⵜⵖⴰⵡⵙⵉⵡⵉⵏ ⵍⵍⵉ ⵉⵍⴰⵏ ⴰⵜⵉⴳ ⵖⵓⵔ ⵜⵏⵎⵓⵔⴰ ⴷ ⵉⵏⵎⵓⵔⴰⵏ, 
ⴰⴼⴰⴷ ⴰⴷ ⵉⵙⵙⴷⵓⵙ ⵜⴰⵡⵓⵔⵉ ⵏⵏⵙ ⵉⵙⵓⵍⵏ, ⵙⵍⴰⵡⴰⵏ ⴰⴽⴽⵯ ⵍⵍⵉ ⴳ ⴷ 
ⵜⴽⴽⴰ ⵜⵓⵥⴽⵉⵡⵜ ⵏⵏⵙ ⵜⵓⴳⵜ ⵏ ⵉⵎⵓⵖⵍⵏ, ⴷ ⵍⵍⵉ ⴳ ⵉⴳⴰ ⵢⴰⵏ ⵓⵙⴰⵢⵔⴰⵔ ⵏ 
ⵓⵎⵙⴳⴷⴰⵍ ⴰⴳⴷⵓⴷⴰⵏ ⴰⵎⴰⴳⵓⵜ ⵏⵏⴰ ⵉⴱⵓⵖⵍⴰⵏ ⵉⴳ ⴰⵎⵙⵖⴰⵔⵓ.

ⵙ ⵎⴽⴰⴷ, ⴷⴷⵓ ⵓⵏⵀⵍⵍⴰ ⴰⵎⴰⵜⵜⴰⵢ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⴷ, ⵉⵙⴽⵔ 
ⵓⵙⵇⵇⵉⵎ ⴰⵙⵙ ⵏ ⵡⴰⵢⵏⴰⵙ 19 ⴱⵕⴰⵢⵕ 2024 ⴰⵙⴳⵔⴰⵡ ⴰⴱⵕⵍⴰⵎⴰⵏⵉ 
ⴰⴳⵔⴰⵖⵍⴰⵏ ⵡⵉⵙ ⵜⴰⵎ ⵏ ⵜⵣⵔⴼⵜ ⵜⴰⵏⴰⵎⵓⵏⵜ, ⴷⴷⵓ ⵜⵎⴰⵜⴰⵔⵜ “ⵜⴰⵡⵓⵔⵉ ⴷ 
ⵢⵓⵙⴰⵏ ⵅⴼ ⵜⴳⵎⵉ ⵜⴰⵙⵓⵍⴰⵏⵜ”, ⴳ ⵓⵙⴰⵜⵉ ⵏ ⵓⵎⵔⴰⵔ ⵏⵏⵙ ⴰⵎⵔⵙⴰⵍ ⵉⵙⵓⵍⵏ 
ⴰⴽⴷ ⵉⵙⵎⵏⵉⴷⵏ ⵉⵎⴰⵜⵜⴰⵢⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ, ⵍⵍⵉ ⵉⵙⵓⵍⵏ 
ⴰⵔ ⵉⵜⵜⵉⵏⵉ, ⴰⴷ ⵜ ⵢⴰⵔⵉ ⴱⴰⴱ ⵏ ⵉⴳⵏⵡⴰⵏ, ⴳ ⵉⵏⴰⵡⵏ ⵏⵏⵙ ⴷ ⵜⴱⵔⴰⵜⵉⵏ ⵏⵏⵙ 
ⵜⵉⵎⴰⵜⵜⴰⵢⵉⵏ ⵎⴰⵙ ⴷ ⵉⵇⵇⴰⵏ ⴰⴷ ⵢⵉⵍⵉ “ⵓⵎⵢⴰⵙⵙⴰ ⵉⴷⵓⵙⵏ ⵏⴳⵔ ⵜⴳⵎⵉ 
ⵜⴰⴷⵎⵙⴰⵏⵜ ⴷ ⵜⵣⵔⴼⵜ ⵜⴰⵏⴰⵎⵓⵏⵜ ⴷ ⵓⵎⵢⴰⵎⴰⵥ ⴰⵏⴰⵎⵓⵏ”, ⴰⵛⴽⵓ “ⴰⴼⵔⴰⴳ 
ⴰⵏⴰⵎⵓⵏ ⵍⵍⵉ ⴰⴽⴽⵯ ⵉⵃⵍⴰⵏ ⵉⴳⴰ ⵜ ⵡⴰⵍⵍⵉ ⴷ ⵉⵜⵜⴽⴽⴰⵏ ⴰⵙⴽⴰⵔ ⵏ ⵜⵎⵍⴷⵉⵡⵉⵏ 
ⵏ ⵜⵡⵓⵔⵉ ⵜⴰⵎⵙⵢⴰⴼⵓⵜ ⵏⵏⴰ ⴳ ⵉⵍⵍⴰ ⵡⴰⴷⴷⵓⵔ”, ⵓⵍⴰ ⵜⵉⵖⴰⵡⵙⵉⵡⵉⵏ ⵏ 
“ⵢⵉⵙⴽⵉⵍ ⵏ ⵜⵉⴷⵜ ⴷ ⵓⵙⵙⵉⵏⴼ ⵏ ⵓⵙⵏⵓⵃⵢⵓ ⵏⴳⵔ ⵡⴰⵡⵜⵎ ⴷ ⵜⴰⵡⵜⵎⵜ 
ⴳ ⵢⵉⴳⵔ ⵏ ⵜⵡⵓⵔⵉ, ⴷ ⵓⵙⵙⵉⵏⴼ ⵏ ⵓⵙⵡⵓⵔⵉ ⵏ ⵉⵎⵥⵥⵢⴰⵏⵏ ⵙ ⵜⵉⴷⵜ, 
ⴷ ⵓⴹⴰⴽⴰⵍ ⵏ ⵜⴼⴰⴷⵉⵡⵉⵏ ⵏ ⵜⵡⵓⵔⵉ ⴷ ⵢⵓⵙⴰⵏ ⵏ ⵉⵡⴷⴰⵏ ⵉⵏⵄⴹⵓⴱⴱⴰ, ⴷ 
ⵓⵙⵙⴰⵍⵉ ⵏ ⵢⵉⴳⵔ ⵓⵔ ⵉⵏⵎⴰⵍⴰⵏ ⴰⴼⴰⴷ ⴰⴷ ⵢⵉⵍⵉ ⵓⵙⵙⴰⵔⵓ ⵏ ⵉⴳⵔⴰⵏ ⴷ 
ⵜⵎⵍⴷⵉⵡⵉⵏ ⵏ ⵜⵡⵓⵔⵉ ⴷ ⵢⵓⵙⴰⵏ” ⴳⴰⵏⵜ ⵜⵖⴰⵡⵙⵉⵡⵉⵏ ⴰⴷ ⵜⵉⵍⵍⵉ ⴳ ⵜⵜ 
ⵢⵉⵡⵉ ⴱⴰⴱ ⵏ ⵡⴰⴷⴷⵓⵔ, ⴳⵏⵜ ⴳ ⵡⴰⵎⵎⴰⵙ ⵏ ⵜⵎⵔⵉⵙⵉⵏ ⵜⵉⵎⵏⴹⴰⵡⵉⵏ ⴷ 
ⵜⵉⵍⵍⵉ ⵉⵣⴷⵉⵏ ⴷ ⵜⵎⵢⴰⵇⵇⴰⵏⵉⵏ ⴳ ⵜⵎⴰⵣⵉⵔⵜ ⵏⵏⵖ.

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

 ⵎⴽⵍⵍⵉ ⵉⵡⴰⵜⵜⵙ ⵓⵙⴳⵔⴰⵡ ⴰⴷ, ⵍⵍⵉ ⴳ ⵉⵡⵙⵏ ⵉⴳⵎⴰⵎⵏ ⵏ ⵜⵏⴱⴰⴹⵜ 
ⴷ ⵉⵏⵙⵙⵉⵅⴼⵏ ⴷ ⵉⴳⵎⴰⵎⵏ ⵏ ⵜⵎⵔⵙⴰⵍ ⵜⵉⵎⵏⴹⴰⵡⵉⵏ ⵙ ⵜⵓⴳⵜ, ⵎⴽⵍⵍⵉ 
ⵉⵡⵙⵏ, ⵙ ⵜⵖⴰⵔⴰⵙⵜ ⵜⴰⵎⴰⵏⴰⵡⵜ, ⵉⴳⵎⴰⵎⵏ ⵏ ⵉⵙⵇⵇⵉⵎⵏ ⵏ ⵓⴱⵕⵍⴰⵎⴰⵏ, ⴷ 
ⵉⵏⵙⵙⵉⵅⴼⵏ ⵏ ⵜⵎⵏⴰⴹⵉⵏ, ⴷ ⵉⵏⵙⵙⵉⵅⴼⵏ ⴷ ⵉⴳⵏⵙⴰⵙⵏ ⵏ ⵉⵎⵓⵍⵍⵉⵜⵏ ⵉⵙⵔⵜⴰⵏⵏ 
ⴷ ⵉⴳⵔⴰⵡⵏ ⵉⵣⵣⵓⵍⴰⵏⵏ ⴷ ⵉⵏⵎⴰⵍⵍⴰⵏⵏ, ⴷ ⵉⵏⵙⵙⵉⵅⴼⵏ ⴷ ⵉⴳⵏⵙⴰⵙⵏ ⵏ 
ⵜⵎⵔⵙⴰⵍ ⵜⵉⵎⵏⴹⴰⵡⵉⵏ ⵜⵉⵏⴰⵎⵓⵔⵉⵏ, ⴷ ⵉⵏⵙⵙⵉⵅⴼⵏ ⵏ ⵜⵙⴷⴰⵡⵉⵢⵉⵏ ⴷ 
ⵉⵏⴱⴷⴰⴷⵏ ⴷ ⵉⵏⵎⵀⴰⵍⵏ ⵏ ⵜⵎⵔⵙⴰⵍ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ 
ⴰⵎⴰⵙⵙⴰⵏ, ⴷ ⵜⵓⴳⵜ ⵏ ⵉⵡⴷⴰⵏ ⵏ ⴱⵕⵕⴰ ⴷ ⵉⴳⵏⵙⴰⵙⵏ ⵏ ⵜⵎⴰⴷⴷⴰⵙⵉⵏ 
ⵜⵉⴳⵔⴰⵖⵍⴰⵏⵉⵏ ⵉⵣⴷⵉⵏ ⴷ ⵎⴰⵢⴰ, ⴷ ⵉⵎⵓⵣⴰⵢⵏ ⵉⵎⵖⵔⵉⴱⵉⵏ ⵍⵍⵉ ⵉⴳⴰⵏ 
ⵉⵎⵥⵍⴰⵢ, ⵉⵡⴰⵜⵜⵙ ⵓⵙⴳⵔⴰⵡ ⴰⴷ ⵎⴰⵢⴰ :

-  ⴰⵙⴼⵙⵉ ⵏ ⵡⴰⴷⴷⴰⴷ ⵏ ⵜⵡⵓⵔⵉ ⴷ ⵢⵓⵙⴰⵏ ⴳ ⵜⵎⴰⵣⵉⵔⵜ ⵏⵏⵖ ⴷ ⵜⵓⴳⵜ 
ⵏ ⵜⵎⵓⴽⵔⵉⵉⵙⵉⵏ ⵉⴷⵙ ⵉⵣⴷⵉⵏ, ⵙⵍⴰⵡⴰⵏ ⴰⴽⴽⵯ ⵜⵉⵡⵉⵙⵉ ⵏ ⵏ ⵜⵡⵓⵔⵉ ⴷ 
ⵢⵓⵙⴰⵏ ⴳ ⵜⵓⵙⵙⵏⴰ ⵓⵍⴽⴰⵎ ⵏ ⵉⵡⵜⵜⴰⵙⵏ ⵉⵙⵜⵔⴰⵜⵉⵊⵉⵏ ⵉⵏⴰⵎⵓⵔⵏ ⵏ ⵜⴳⵎⵉ 
ⵜⴰⵙⵓⵍⴰⵏⵜ, ⵍⵍⵉ ⵉⵙⵉⵙⴼⵉⵡ ⵜⵏⵜⵜⴰⵎⵜ ⵜⴰⵏⴰⵎⵓⵔⵜ ⵏ ⵜⵡⵏⵏⴰⴹⵜ ⴷ ⵜⴳⵎⵉ 
ⵜⴰⵙⵓⵍⴰⵏⵜ; 
-   ⴰⵙⵙⴰⴳⴳⵯ ⵏ ⵓⴷⵖⴰⵔ ⵍⵍⵉ ⵢⴰⴽⴽⴰ ⵓⵏⴳⵔⴰⵡ ⴰⵣⵔⴼⴰⵏ ⵉⵣⴷⵉⵏ ⴷ ⵜⴳⵎⵉ 
ⵜⴰⵙⵓⵍⴰⵏⵜ ⵉ ⵜⵡⵓⵔⵉ ⴷ ⵢⵓⵙⴰⵏ, ⵏⵏⴰ ⵉⴳⴰⵏ ⵢⴰⵏ ⵓⵙⵔⴰⴳ ⵉⵣⴷⵉⵏ ⴷ ⵎⴰⵕⵕⴰ 
ⵉⵡⴷⴰⵏ, ⵖⵓⵔⵙ ⵉⴹⵉⵚ ⵅⴼ ⵜⵓⴳⵜ ⵏ ⵉⵡⵜⵜⴰⵙⵏ ⵏ ⵜⴳⵎⵉ ⵜⴰⵙⵓⵍⴰⵏⵜ;
-  ⴰⵙⵉⵙⴼⵉⵡ ⵏ ⵜⵏⵥⴰⵕ ⵏ ⵓⵙⵙⴰⵍⵉ ⵏ ⵓⵏⴳⵔⴰⵡ ⴰⴷⵎⵙⴰⵏ ⴰⵏⴰⵎⵓⵔ ⴷ 
ⵓⵙⵙⴷⵓⵙ ⵏ ⵓⵎⵢⴰⴷⴰⴼ ⵏⴳⵔ ⵜⵓⴳⵜ ⵏ ⵉⴼⵔⴷⵉⵙⵏ ⵏ ⵓⴼⴰⵔⵙ.

ⵙ ⵎⴰⵏⴰⵢⴰ, ⵉⵙⵓⵍ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴰⵔ ⵉⵎⵎⴰⵍ ⴰⵍⵜⴰⵖ 
ⵏⵏⵙ ⴰⵎⵔⵙⴰⵍ ⴰⵎⵙⵜⴳⴳⴰⵔ ⴳ ⵓⵥⴽⴰⵡ ⴰⵎⴷⵔⴰⵡ ⵏ ⵜⴼⵔⴰⵙ ⵏ ⵡⴰⵏⴰⵡ 
ⴰⵎⵖⵔⵉⴱⵉ ⵏ ⵜⵣⵔⴼⵜ ⵜⴰⵏⴰⵎⵓⵏⵜ, ⴳ ⵜⵡⴰⵍⴰ ⵜⵉⵙ ⵜⴰⵎⵜ ⵏ ⵓⵙⴳⵔⴰⵡ ⴰⴷ, 
ⵙ ⵜⵡⵓⵔⵉ ⵅⴼ ⵓⵙⴼⵙⵉ ⴷ ⵜⵖⵓⵔⵉ ⵏ ⵜⵓⴳⵜ ⵏ ⵡⵓⴳⴳⵓⴳⵏ ⴷ ⵢⵉⴹⵉⵚⵏ ⵏ 
ⵜⵡⵓⵔⵉ ⴷ ⵢⵓⵙⴰⵏ ⴳ ⵓⵣⴷⴰⵢ ⵏⵏⵙ ⵉⴷⵓⵙⵏ ⴷ ⵉⵡⵜⵜⴰⵙⵏ ⵏ ⵜⴳⵎⵉ ⵜⴰⵙⵓⵍⴰⵏⵜ, 
ⴷ ⵓⵙⵎⴰⵇⵇⵍ ⵙ ⵜⵎⵢⴰⴷⴰⵙⵉⵏ ⴷ ⵉⴼⵙⴰⵢⵏ ⵉⵎⴳⵔⴰⵡⵏ ⴰⴼⴰⴷ ⴰⴷ ⵢⵉⵍⵉ 
ⵓⵙⵎⴽⵍ ⵏⵏⵙⵏⵜ.

ⴳ ⵓⵙⴳⴰ ⵢⴰⴹⵏⵉⵏ, ⴰⴼⴰⴷ ⴰⴷ ⵉⵙⵙⴷⵓⵙ ⵓⵙⵇⵇⵉⵎ ⵜⴰⴷⵉⵏⴰⵎⵉⵜ 
ⵏⵏⵙ ⵜⴰⵙⵓⵍⴰⵏⵜ ⴳ ⵓⵕⵥⴰⵎ ⵅⴼ ⵜⵖⴰⵡⵙⵉⵡⵉⵏ ⵏ ⵡⴰⵎⵓⵏ ⴷ ⵡⵓⴹⴼⵓⵕ ⵏ 
ⵜⵙⴰⵡⵔⵉⵏ ⵜⵉⵎⵇⵇⵔⴰⵏⵉⵏ ⵏ ⵓⵙⴳⴳⴷ, ⵍⵍⵉ ⴳ ⵉⵏⵀⵍⵍⴰ ⴱⴰⴱ ⵏ ⵡⴰⴷⴷⵓⵔ 
ⴰⴷ ⵜ ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ, ⵙ ⵜⵓⵍⵖⴰ ⵏ ⵡⴰⵜⵉⴳ ⴰⵎⵔⵙⴰⵍ ⵏ ⵓⵙⵇⵇⵉⵎ 



67

مجلس المستشارين

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵍⵍⵉⴳ ⵉⵣⴷⵉ ⴷ ⵜⴳⵔⴰⵡⵉⵏ ⵜⵉⵎⵓⵔⴰⵏⵉⵏ. ⵉⵙⵙⵏⵜⴰ ⵓⵙⵇⵇⵉⵎ ⵉⵃⵉⵢⵍⵏ ⵏⵏⵙ 
ⵏ ⵜⵡⵓⵔⵉⵡⵉⵏ ⵏ ⵓⵏⵎⵓⵇⵇⴰⵔ ⴰⴱⵕⵍⴰⵎⴰⵏⵉ ⵏ ⵜⵎⵏⴰⴹⵉⵏ ⴳ ⵜⵡⴰⵍⴰ ⵏⵏⵙ ⵜⵉⵙ 
ⵚⴹⵉⵚⵜ, ⵙ ⵓⵙⵏⵎⴰⵍⴰ ⵏ ⵜⵉⵏⴰⵡⵜ ⵜⴰⵙⴳⵓⵎⴰⵏⵜ ⵜⴰⵏⵎⵏⴰⴹⵜ ⴳ ⵜⵎⵏⴰⴹⵜ ⵏ ⴼⴰⵙ-
ⵎⴽⵏⴰⵙ ⴰⵙⵙ ⵏ ⵚⴹⵉⵚ ⴳ ⵡⴰⵢⵢⵓⵔ ⵏ ⵢⵓⵏⵢⵓ ⵍⵍⵉ ⵉⵣⵔⵉⵏ ⵅⴼ “ⵜⵏⵎⵏⴰⴹⵜ 
ⵜⴰⵎⴰⵍⴰⵢⵜ ⵏⴳⵔ ⵜⵏⵥⴰⵕ ⵏ ⵜⵙⵏⵙⵉ ⴷ ⴰⵢⵍⵍⵉ ⴷ ⵉⵇⵇⴰⵏⵏ ⴰⴼⴰⴷ ⴰⴷ ⵢⵉⵍⵉ 
ⵓⵣⵣⵔⴰⵢ ⴰⵣⵔⴼⴰⵏ”.

ⵜⴳⴰ ⵜⵉⵏⴰⵡⵜ ⴰⴷ ⵢⴰⵏ ⵓⵣⵎⵣⵣⵓ ⵏ ⵓⵙⴱⵓⵖⵍⵓ ⵏ ⵓⵙⵡⵉⵏⴳⵎ ⴰⵎⴳⵔⵓ ⵅⴼ 
ⵡⴰⴷⴰⴼⵏ ⵉⴷⵙⵍⴰⵏⵏ ⵏ ⵓⵙⵏⴼⵍ ⴳ ⵓⵙⵡⵉⵔⵏ ⵏ ⵓⵏⴳⵔⴰⵡ ⴰⵣⵔⴼⴰⵏ ⵉⵣⴷⵉⵏ ⴰⴽⴷ 
ⵎⴰⵏⴰⵢⴰ, ⴷⴷⵓ ⵜⵉⴼⴰⵡⵜ ⵏ ⵜⵏⵎⵎⴰⵔ ⴷ ⵜⵏⵥⴰⵕ ⵍⵍⵉ ⴷ ⵜⴼⵍ ⵜⵙⵏⵙⵉ ⵏⵏⴰ ⵉⴳⴰⵏ 
ⵜⴰⴱⴱⴰⵢⴹⴰⵕⵜ ⵉ ⵜⵕⵡⵉ ⴷ ⵉⵇⵇⴰⵏⵏ ⴳ ⵜⵡⵓⵔⵉ ⵏ ⵜⴳⵔⴰⵡⵉⵏ ⵜⵉⵎⵓⵔⴰⵏⵉⵏ, 
ⵣⵡⵓⵔⵏ ⴰⵙⵏⵜ ⵜⵎⵏⴰⴹⵉⵏ, ⴰⵛⴽⵓ ⴷⴰⵔⵙⵏⵜ ⵜⵉⵥⵍⴰⵢⵉⵏ ⵜⵉⵏⵉⵎⴰⵏⵉⵏ ⴷ ⴷ 
ⵜⵉⴷ ⵉⵙⵙⴰⵔⵏ; ⵓⵔ ⵉⵍⵍⵉ ⵓⵙⵙⴰⵔⵓ ⴰⵎⵓⴼⴰⵢ ⵏ ⵉⵎⵉⵙ ⵏ ⵜⵎⵢⴰⵇⵇⴰⵏⵜ ⴷ 
ⵜⵥⵉⴹⴰⵕ ⵍⵍⵉ ⵜⴰⴽⴽⴰ ⵅⵅ ⵓⵏⵎⴰⴳⴰⵔ ⴳ ⵓⵙⵡⵉⵔ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ 
ⵜⵉⵎⵓⵔⴰⵏⵉⵏ.

ⵙⵎⴷⵏⵜ ⵜⵡⵓⵔⵉⵡⵉⵏ ⵏ ⵜⵉⵏⴰⵡⵜ ⴰⴷ ⵙ ⵉⵎⵙⴳⵔⴰⵜⵏ ⴷ ⵉⵙⵖⵍⴰⴼ ⴱⴰⵀⵔⴰ 
ⵙⵓⴳⵔⵏⵉⵏ, ⵏⵏⴰ ⵔⴰⴷ ⵉⴳ, ⵏⵜⵜⵏⵉ ⵓⵍⴰ ⵜⵉⵔⴳⴰⵍⵉⵏ ⵍⵍⵉ ⵔⴰⴷ ⴷ ⵉⴽⴽ 
ⵜⵉⵏⵏⴰⵡⵜ ⵜⴰⵙⴳⵓⵎⴰⵏⵜ ⵜⴰⵏⵎⵏⴰⴹⵜ ⵍⵍⵉ ⵔⴰⴷ ⵉⵜⵜⵓⵙⴽⴰⵔ ⴳ ⵢⴰⵜ ⵜⵎⵍⴷⴰ ⵏ 
ⵓⵃⵉⵢⵍ ⵜⵉⵙ ⵙⵏⴰⵜ ⴳ ⵜⵎⵏⴰⴹⵜ ⵏ ⵎⵕⵕⴰⴽⵛ-ⴰⵙⴼⵉ ⴰⵢⵢⵓⵔ ⵏ ⴽⵟⵓⴱⵕ ⴷ 
ⵢⵓⵙⴰⵏ, ⵔⴰⴷ ⴳⵉⵏ ⵉⵙⵖⵍⴰⴼ ⴰⴷ ⴷ ⵜⵔⴳⴰⵍⵉⵏ ⴰⴷ ⵢⴰⵏ ⵡⴰⴽⴰⵍ ⵉⵇⵇⵓⵔⵏ 
ⵏ ⵓⵎⵙⴳⴷⴰⵍ ⴳ ⵜⵡⵓⵔⵉⵡⵉⵏ ⵏ ⵓⵏⵎⵓⵇⵇⴰⵔ ⴰⴱⵕⵍⴰⵎⴰⵏⵉ ⵡⵉⵙ ⵚⴹⵉⵚ ⵏ 
ⵜⵎⵏⴰⴹⵉⵏ ⴳ ⵡⴰⵢⵢⵓⵔ ⵏ ⵏⵓⵡⴰⵏⴱⵉⵔ ⵏ ⵓⵙⴳⴳⵯⴰⵙ ⴰⴷ.

ⴳ ⵜⵙⴳⴰ ⵢⴰⴹⵏⵉⵏ, ⴳ ⵓⵙⴰⵜⵉ ⵏ ⵓⵙⵙⴷⵓⵙ ⵏ ⵓⵕⵥⴰⵎ ⵏ ⵜⵎⵔⵙⵍⵜ ⵜⴰⵣⵔⴼⴰⵏⵜ 
ⵅⴼ ⵜⵏⵎⵓⵔⴰ ⴷ ⵉⵏⵎⵓⵔⴰⵏ ⴷ ⵉⵄⵔⵔⵉⵎⵏ ⴷ ⵉⴼⴷⴷⴰⵎⵏ, ⵙⵍⴰⵡⴰⵏ ⴰⴽⴽⵯ ⴳ 
ⵜⵎⵔⵙⴰⵍ ⵏ ⵓⵙⵍⵎⴷ, ⵉⵙⵓⵍ ⵓⵙⵇⵇⵉⵎ ⵏⵏⵖ ⵓⵣⵔⵉⴽ ⴳ ⵜⵡⵉⵙⵉ ⵏⵏⵏⵙ ⵏⵜⵜⴰ 
ⴷ ⵓⵙⵇⵇⵉⵎ ⵏ ⵉⵎⵓⵔⴰ ⴳ ⵓⵙⴼⵙⵔ ⴰⴳⵔⴰⵖⵍⴰⵏ ⵏ ⵓⴷⵍⵉⵙ ⴷ ⵜⵥⵕⵉⴳⵜⵏ 
ⵍⵍⵉ ⵎⵉ ⵜⵜⵓⵙⴽⴰⵔ ⵜⵡⴰⵍⴰ ⵏⵏⵙ ⵜⵉⵙ ⵡⴰⴳⵏⴰⵔ ⴷ ⵜⵥⴰⵜ ⴷⴷⵓ ⵓⵏⵀⵍⵍⴰ 
ⵢⴰⵜⵜⵓⵢⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ 
ⵉⵙⵙⵔⵏⵓ ⴱⴰⴱ ⵏ ⵉⴳⵏⵡⴰⵏ ⴳ ⵜⵎⴷⵉⵏⵜ ⵏ ⵕⵕⴱⴰⵟ ⵏⴳⵔ ⴰⵙⵙ ⵏ 9 ⴷ ⵡⴰⵙⵙ 
ⵏ 19 ⴳ ⵡⴰⵢⵢⵓⵔ ⵏ ⵎⴰⵢⵢⵓ 2024.

ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2023-2024) ⴳ ⵜⵡⴰⵍⴰ ⵜⵓⵣⵔⵉⴼⵜ 2021-2027

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴳⴰ ⵜⵡⵉⵙⵉ ⴰⴷ ⵢⴰⵏ ⵓⵣⵎⵣⵣⵓ ⵉⴼⵓⵍⴽⵉⵏ ⵏ ⵓⵎⵢⴰⵡⴰⴹ ⴰⴽⴷ ⵓⴳⴷⵓⴷ 
ⵏ ⵉⵏⵎⵓⵔⴰⵏ ⴷ ⵜⵏⵎⵓⵔⴰ, ⵉⵎⵎⵓⵜⵜⵉ ⵓⵙⴼⵓⴳⵍⵓ ⵏ ⵓⴱⵕⵍⴰⵎⴰⵏ ⵙ ⵓⴽⵜⴰⵢ 
ⵡⵉⵙ ⴽⵕⴰⴹ ⵡⴰⴳⵏⴰⵔⵏ ⵙ ⵓⴷⵖⴰⵔ ⵏ ⵓⴱⵕⵍⴰⵎⴰⵏ ⴳ ⵓⵙⴰⵢⵔⴰⵔ ⵏ ⵓⵙⴼⵙⵔ 
ⴰⴳⵔⴰⵖⵍⴰⵏ ⵏ ⵓⴷⵍⵉⵙ ⴷ ⵜⵥⵕⵉⴳⵜ, ⴰⴼⴰⴷ ⴰⴷ ⴷ ⵜⴰⴳⴳⵯ ⵜⵡⵍⴰⴼⵜ ⵏ ⵜⵉⴷⵜ 
ⵏ ⵜⵡⵓⵔⵉ ⵜⴰⴱⵕⵍⴰⵎⴰⵏⵉⵜ, ⵓⴽⴰⵏ ⵥⴹⴰⵕⵏ ⵉⵏⴱⴳⵉⵡⵏ ⵏ ⵓⴷⵖⴰⵔ, ⵍⵍⵉ ⵉⴳⴰⵏ 
ⵓⵏⵛⴽ ⵏ 13000 ⵏ ⵓⵏⴱⴳⵉ ⴷ ⵜⵏⴱⴳⵉⵜ, ⵥⴹⴰⵕⵏ ⴰⴷ ⵏⵏ ⴰⴳⴳⵯⵏ ⵙ ⵡⴰⵔⵔⴰⵜⵏ 
ⵙⵓⴳⵔⵏⵉⵏ ⵏ ⵓⴱⵕⵍⴰⵎⴰⵏ ⴷ ⵜⵓⴳⵜ ⵏ ⵜⴼⵉⴼⵖⵉⵏ ⵏⵏⵙ, ⵙⵡⴰ ⵜⵉⵍⵍⵉ ⵉⵣⴷⵉⵏ ⴷ 
ⵓⵎⵣⵔⵓⵢ ⵏⵏⵙ ⴷ ⵜⵓⵥⴽⵉⵡⵜ ⵏⵏⵙ, ⵏⵖⴷⴷ ⵉⵎⵓⵙⵙⵓⵜⵏ ⵏⵏⵙ ⵓⵣⵔⵉⴼⵏ ⴷ ⵡⵉⵏ 
ⵓⵙⵍⴳⵎ ⴳ ⵢⵉⴳⵔ ⵏ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⴷ ⵜⴷⵉⴱⵍⵓⵎⴰⵙⵉⵢⵉⵏ 
ⵜⵉⴱⵕⵍⴰⵎⴰⵏⵉⵏ ⴷ ⵓⵕⵥⴰⵎ ⵅⴼ ⵡⴰⵎⵓⵏ ⵓⵖⵔⵉⵎ.

ⵓⴽⴰⵏ, ⵜⵜⵡⴰⵙⴱⵔⵔⴰⴽⵏ 604 ⵏ ⵜⵎⴰⴷⴷⴰⵙⵜ ⵜⴰⴳⵔⴰⵖⵍⴰⵏⵜ ⴷ 1842 ⵏ 
ⵉⵎⵃⴹⴰⵕⵏ ⵏ ⵜⵙⴷⴰⵡⵉⵢⵉⵏ ⵜⵉⵎⵖⵔⵉⴱⵉⵢⵉⵏ ⴷ 1920 ⵏ ⵓⵏⵍⵎⴰⴷ ⴷ ⵜⵏⵍⵎⴰⴷⵜ 
ⵙⴳ ⵜⵓⴳⵜ ⵏ ⵜⵎⵔⵙⴰⵍ ⵏ ⵓⵙⵍⵎⴷ ⴷ 714 ⵏ ⵜⵎⴰⴷⴷⴰⵙⵜ ⵏ ⵡⴰⵎⵓⵏ ⵓⵖⵔⵉⵎ.


